
САРСУХАН 

Мубрамияти мавзуи таҳқиқ. Дар шароити муосир мақоми ниҳодҳои 

ҷомеаи шаҳрвандӣ дар таҳкими принсипи плюрализми сиѐсӣ дар Ҷумҳурии 

Тоҷикистон муҳиммияти хосса дорад. Ниҳодҳои ҷомеаи шаҳрвандӣ на танҳо 

барои фаҳмидани низоми сиѐсии кишвар, балки барои таҳкими сулҳ, 

ҳамбастагӣ ва рушди ҷомеаи демократӣ нақши калидӣ доранд. Плюрализми 

сиѐсӣ маънои гуногунандешӣ ва иштироки васеи гурӯҳҳои гуногуни ҷомеаро 

дар сиѐсат дар бар мегирад, ки барои пешгирии монополияи сиѐсӣ ва 

таъмини адолати иҷтимоӣ зарурати хосса дорад.  

Ҷомеаи шаҳрвандӣ ҳамчун механизми пайвандсоз байни шаҳрвандон ва 

давлат хизмат намуда, муколамаи созандаро таъмин менамояд. Дар шароити 

Тоҷикистон, ки пас аз низоъҳои дохилӣ ба сулҳ ва ҳамзистии осоишта 

расидааст, ин ниҳодҳо барои ҳифзи субот ва ваҳдати миллӣ аҳаммияти калон 

доранд. Аз замони ба даст овардани соҳибистиқлолӣ, то ҳануз кишвари мо 

рушди як қатор созмонҳои ғайридавлатӣ ва васоити ахбори оммаро таҷриба 

кардааст, ки барои инъикоси гуногунандешӣ заминаи воқеӣ гузоштааст.  

Ҳамзамон, ҷомеаи шаҳрвандӣ барои ҷалби мардум ба қабули қарорҳои 

муҳим ва татбиқи арзишҳои демократӣ саҳми назаррас мегузорад. Дар ин 

замина, нақши онҳо дар пешгирии андешаҳои мухталиф ва таҳкими 

таҳамулпазирӣ низ муҳим аст. Бо вуҷуди ин, баъзе маҳдудиятҳо фаъолияти 

ин ниҳодҳоро маҳдуд мекунанд, ки барои таҳкими минбаъдаи плюрализм 

мушкилӣ эҷод менамояд. 

Фаҳмиши плюрализми сиѐсӣ барои дарки амиқи асосҳои ҷомеаи 

демократӣ нақши муҳим дорад. Мавриди қайд аст, ки омӯзиши ин мавзуъ 

шарҳи принсипи плюрализмро таъмин мекунад, ки маънои гуногунандешӣ ва 

иштироки озоди ҳамаи қишрҳои ҷомеаро дар раванди тағйирнопазирии 

кишвар фаро мегирад. Плюрализми сиѐсӣ инчунин нишон медиҳад, ки 

низоми демократӣ бе иштироки фаъолонаи гурӯҳҳои гуногуни иҷтимоӣ ва 

сиѐсӣ пурра амал намекунад. Бояд гуфт, ки таҳлилу таҳқиқи ин мавзуъ ба 

дарки он мусоидат мекунад, ки чӣ тавр гуногунандешӣ ва озодии ақида 

метавонанд ҳамчун неруи пешбаранда барои устувории ҷомеа хидмат 

кунанд.  

Бояд тазаккур дод, ки таҳкими ҷомеаи демократӣ танҳо тавассути 

эътирофи нақши ҷомеаи шаҳрвандӣ ва иштироки фаъоли он дар сиѐсати 

давлатӣ имконпазир аст. Ҷомеаи шаҳрвандӣ ҳамчун платформаи ифодаи 

манфиатҳои мухталиф ва ҳалли муноқишаҳои иҷтимоӣ хизмат карда 

метавонад. Дарки ин раванд ба ҳифзи ҳуқуқҳои инсон, озодиҳои шаҳрвандӣ 

ва пешбурди адолати иҷтимоӣ мусоидат мекунад. Ҳамчунин, принсипи 

плюрализм ба ҳукумат имкон медиҳад, ки тавассути муколама бо гурӯҳҳои 

гуногуни манфиатдор қарорҳои муфид қабул намояд. Арзиши назариявии 

таҳқиқӣ ин масъала дар фаҳмиши муносибати байни давлат ва ҷомеаи 

шаҳрвандӣ ҳамчун механизми асосии рушди демократӣ зоҳир мегардад. Аз 

ин рӯ, таҳқиқи ниҳодҳои ҷомеаи шаҳрвандӣ ва плюрализми сиѐсӣ барои 

таҳкими низоми сиѐсии кишвар зарурати воқеӣ дорад.  

Ҷомеаи шаҳрвандӣ воситаи муҳиммест, ки байни мардум ва мақомоти 

давлатӣ пайванди хосса барқарор намуда, заминаи муколамаи созандаро 

таъмин мекунад. Ин ниҳодҳо бо иштироки фаъоли худ метавонанд дар 

муайян намудани эҳтиѐҷоти ҷомеа ва пешниҳоди роҳҳои ҳалли мушкилот ба 

ҳукумат кумак расонанд. Бо истифода аз механизми ҳамкорӣ, ҷомеаи 

шаҳрвандӣ, инчунин, метавонад шаффофияти фаъолияти давлатиро таҳким 

бахшад ва ба рушди ҳокимияти мардумсолор мусоидат намояд.  

Ин нињодњо пас аз итмоми љанги тањмилии шањрвандї дар Тољикистон 

барои пойдории сулњу субот ва вањдати миллї талошу кўшишњои зиѐда ба 

харљ доданд ва метавон гуфт, ки дар ин масир то андозае муваффаќ низ 

гаштаанд. Фаъолияти ниҳодҳои ҷомеаи шаҳрвандӣ дар рушди 

ҳамдигарфаҳмӣ, таҳкими сулҳи дохилӣ ва пешгирии муноқишаҳо ҷойгоҳи 

хоссаро ишғол менамояд. 

Дар баробари ин, онҳо ба эҷоди фазои боэътимод байни гурӯҳҳои 

гуногуни иҷтимоӣ ва этникӣ мусоидат мекунанд. Бо таъсири онҳо, қишрҳои 

гуногуни ҷомеа метавонанд дар раванди қабули қарорҳо саҳми худро 

гузоранд, ки ин боиси афзудани ҳавасмандии шаҳрвандон ба идоракунии 

давлат мегардад. Қайд кардан ба маврид аст, ки мустаҳкам намудани 

ҳамзистии осоишта ва таъмини суботи сиѐсӣ яке аз ҳадафҳои асосии ин 

ниҳодҳо мебошад. Аз ин рӯ, нақши амалӣ ва муҳимми ҷомеаи шаҳрвандӣ 

барои пешрафти кишвар хеле муҳим арзѐбӣ мегардад. 

Бояд гуфт, ки баъди ба даст овардани  истиќлоли сиѐсї дар  Ҷумҳурии 

Тоҷикистон, ниҳодҳои ҷомеаи шаҳрвандӣ ҳамчун унсури муҳимми низоми 

иҷтимоӣ ва сиѐсӣ ташаккул ѐфтанд. Дар ин давра, як қатор созмонҳои 

ғайридавлатӣ, ташкилотҳои ҷамъиятӣ ва васоити ахбори оммаи мустақил ба 

фаъолият шуруъ карданд, ки барои инъикоси гуногунандешӣ ва фароҳам 

овардани фазои демократӣ саҳми муҳим гузоштанд. Ин созмонҳо дар 

самтҳои гуногун, аз ҷумла ҳуқуқи инсон, рушди иқтисодӣ, ҳифзи муҳити 

зист ва маориф нақши фаъол доштанд. Рушди онҳо ба шаҳрвандон имконият 

дод, ки назари худро озодона баѐн кунанд ва дар ҳаллу фасли мушкилоти 

ҷомеа саҳм гузоранд.  

Дар баробари ин, Тоҷикистон тавассути фаъолияти ин ниҳодҳо бо 

созмонҳои байналмилалӣ ҳамкориҳоро густариш дод. Қайд кардан ба маврид 

аст, ки ҳамкории зич бо созмонҳои байналмилалӣ мисли СММ (ЮНЕСКО) 

ва Бонки Ҷаҳонӣ барои ҷорӣ намудани таҷрибаҳои пешқадам дар самти 

рушди ҷомеаи шаҳрвандӣ мусоидат кард. Ин робитаҳо ба таҳкими 

принсипҳои гуногунандешӣ ва иштироки васеи мардум дар раванди 

идоракунии давлат мусоидат намуданд. Аз тарафи дигар, ниҳодҳои ҷомеаи 

шаҳрвандӣ дар пешбурди барномаҳои рушди устувор ва баланд бардоштани 

сатҳи огоҳии мардум дар масъалаҳои рӯзмарра нақши муҳим бозиданд.  

Њамин тариќ, ин ташкилоту созмонњо заминаи хубе барои муколама дар 

байни ањолї ва њукуматдорон буда, вазифаи хешро дар сатњи баланд бояд 

иљро намоянд.   

Бояд тазаккур дод, ки таҷрибаи Тоҷикистон ҳамчун унсури калидӣ 

барои таҳкими плюрализми сиѐсӣ ва рушди демократия хизмат мекунад. 

Ҳамин тариқ, таҳқиқи ниҳодҳои ҷомеаи шаҳрвандӣ дар таҳкими 

плюрализми сиѐсӣ дар Тоҷикистон аҳаммияти назариявӣ ва амалӣ дошта, 

барои рушди ҷомеаи шаҳрвандӣ, мустаҳкам намудани низоми демократӣ ва 

таъмини суботи кишвар мусоидат мекунад. Аз ин рӯ, интихоби мавзуъи 

мазкур барои таҳлилу таҳқиқ вобвста ба мубрамияти он вобаста дорад. 

Дараҷаи таҳқиқи мавзуи илмӣ. Мавзуи мазкур, айни замон диќќати 

бештари муњаќќиќонро ба худ љалб намудааст, зеро гуногунандешї, яъне 

плюрализми сиѐсӣ ва нињодњои љомеаи шарњрвандї масъалаи муҳиме дар 

фазои сиѐсии  љомеаи Тољикистон мањсуб меѐбанд. Дар ин самт, масъалаи 

аввалиндараҷа баррасӣ ва таҳлилу боҳогузории ташаккул ва инкишофи 

ниҳодҳои ҷомеаи шаҳрвандӣ гардидааст. Илова бар ин, пажӯҳишгарон ба 

иҷрои вазифаҳои асосии ниҳодҳои ҷомеаи шаҳрвандї таваҷҷуҳи хосса равон 

намуда, мавқеи худро нисбат ба самаранокии онҳо иброз намудаанд. 

Масъулин ва дастандаркорон бобати масъалаи ташаккул ва рушди љомеаи 

шањрвандї, дар айни њол, таваљљуњи вижа доранд ва дар ин самт як қатор 

корҳои назариявӣ ва амалӣ анҷом дода шудааст.   

Ҳамин тариқ, метавон қайд намуд, ки ҷанбаҳои мухталифи назариявӣ ва 

амалии рушди ниҳодҳои ҷомеаи шаҳрвандӣ, нақш ва мақоми онҳо дар 

таҳкими принсипи плюрализми сиѐсӣ мавриди таҳлилу баррасии амиқ қарор 

дода шудааст. Қайд кардан ба маврид аст, ки тамоми таҳқиқоти назариявӣ ва 

амалии марбут ба ҷомеаи шаҳрвандиро дар самти таҳкими принсипи 

плюрализми сиѐсӣ ба гурӯҳҳои алоҳида ҷудо намудан мумкин аст.  

Гурӯҳи якум, таҳқиқоти назариявии инкишофи ниҳодҳои ҷомеаи 

шаҳрвандиро дарбар гирифтааст. Дар ин самт, аксаран ба корњои ҳамон 

муҳаққиқоне такя карда мешавад, ки бештар ба назарияи таълимоти ҷомеаи 

шаҳрвандӣ, хусусиятҳои он рў оварда, вобаста ба замону макон моҳияти 

ҷомеаи шаҳрвандиро шарҳу эзоҳ додаанд. Ба ин гурӯҳ асару таълифотҳои 

Афлотун, Арасту, Ситсерон, Г. Гротский, Т. Гоббс, Ҷ. Локк, Ж. Ж. Руссо, Ш. 

Л. Монтеске, В. Гумболд, И. Кант, Ф. Гегел, Т. Пейн, А. Смит, А. Токвил, И. 

Шумпетер дохил карда шудаанд[10, 6, 32, 12, 16, 17, 18, 21, 24, 25, 27, 31, 29, 

33, 43,]. Таҳқиқу баррасии асару таълимотҳои муҳаққиқони ин гурӯҳ 

имконият медиҳад, ки мазмуну мундариҷаи ҷомеаи шаҳрвандӣ, инчунин, 

самтҳои асосии инкишофи ниҳодҳои асосии он кушода дода шаванд.  

Масалан, Ш. Монтеске  дар таълифоти худ кӯшиш намудааст, ки 

тасаввуротро оид ба ду навъи шартнома – ҷамъиятӣ ва давлатї муттаҳид 

намояд. Ӯ изҳори андеша дорад, ки «Агар ҳуқуқи давлатӣ муносибатҳои 

тарафайни ҳокимон ва тобеъонро танзим намояд, пас дар салоҳияти ҳуқуқи 

шаҳрвандӣ масъалаҳои муносибати байни аъзоѐни ҷомеа қарор дорад. 

Ҷомеаи шаҳрвандӣ ҳамчун маҷмуи иттиҳодияҳои мустақили шаҳрвандон 

тасниф шудааст, ки дар муносибати байни фард ва давлат миѐнарав буда, дар 

ҳолатҳои зарурӣ озодии инфиродиро аз дахолати ҳокимият таъмин 

менамояд»[26, С. 17.]. 

Гурӯҳи дуюм, асару таҳқиқотҳое мебошанд, ки ташаккул ва инкишофи 

ҷомеаи шаҳрвандиро дар шароити муосир мавриди таҳлилу таҳқиқ қарор 

додаанд. Дар ин радиф, масъалаҳои ташаккул ва рушди ҷомеаи шаҳрвандӣ, 

унсурҳо ва хусусиятҳои асосии он, зуҳурот ва таҳкими ниҳодҳои ҷомеаи 

шаҳрвандӣ дар фазои муосири инкишофи ҷомеа мавриди таҳқиқи амиқи 

илмӣ қарор грифтаанд. Дар ин самт метавон асару рисолаҳои муҳаққиқон О. 

С. Андреев, Э. Арато, А. Ю. Сунгуров, А. Н. Соколов, С. Сиражудинов ва 

дигаронро махсусан қайд намуд [98, 75, 110, 108, 78, 106.]. 

Гурӯҳи сеюм, асару таълифотҳое мебошанд, ки ба омӯзиш ва таҳлили 

плюрализми сиѐсӣ бахшида шудаанд. Дар ин гурӯҳи таҳқиқотҳо, моҳият ва 

хусусиятҳои плюрализми сиѐсӣ ҳамчун унсури муҳимми демократия, нақш 

ва мақоми плюрализм дар ҳифзи ҳуқуқ ва озодиҳои инсон ва шаҳрванд 

мавриди омӯзиши амиқи илмӣ қарор гирифтаанд. Дар ин самт метавон 

таҳқиқоти олимони Федератсияи Россия- К. М. Хоруженко,  Ю. И. 

Авноянова,  В. И. Жуков, Б. И. Краснов, Ю. Л. Парникел, Г. С. Широкова, Э. 

Л. Кузмин, В. С. Нерсесянс, Н. Г. Зяблюк,  А. В. Павроз, А Кожаров, Х. 

Волф, Г.С.Широкова  ва дигаронро махсусан қайд намуд [39, 87, 41, 78, 102, 

72 ].  

Гурӯҳи чорум, таҳқиқотњое мебошанд, ки ба масъалаҳои рушди 

фаъолияти ҷомеаи шаҳрвандӣ, нақш ва мақоми плюрализми сиѐсӣ дар 

раванди демократикунонӣ дар Ҷумҳурии Тоҷикистон бахшида шудаанд. Дар 

шароити Тоҷикистон, баъди соҳибистиқлолӣ, аз ҷониби муҳаққиқон, 

коршиносон ва сиѐсатмадорон ба масъалаи ташаккул ва инкишофи ҷомеаи 

шаҳрвандӣ, таҳкими принсипи плюрализми сиѐсӣ дар фаъолияти ниҳодҳои 

ҷомеаи шаҳрвандӣ таваҷҷуҳи хоса равона шудааст. Дар ин самт метавон 

корҳои таҳқиқотии А.Н. Муҳаммад, К.Ф. Бобоев, Г.Н. Зокиров, А. Имомов, 

Ш. Каримов, Ш. Шоисматуллоев ва дигаронро махсусан қайд намуд [48, 59, 

82, 81, 70, 68, 69, 71, 113, 42, 83.]. Масалан, А.Н. Муҳаммад дар ин расто 

чунин мегӯяд: «Плюрализм дар шакли умуми ин таълимоти фалсафист, ки 

мавҷудияти якчанд ва ѐ маҷмӯъи мабдаи мустақили навъҳои ҳастиро эътироф 

мекунад. Дар врқеъ, гуногунандеши сиѐсӣ заминаи воқеиро аз калимаи 

лотинии бисѐрӣ, гуногунӣ мегирад, ки дар таҳлилҳои илмӣ мавқеи хосса 

дорад» [83, С.172]. Ҳамин тавр олимони тоҷик масъалаи мазкурро бештар дар 

алоҳидагӣ баррасӣ қарор дода, дар баъзе ҳолатҳо плюрализми сиѐсиро ба 

риштаи таҳқиқ кашидаанд. 

Робитаи таҳқиқот бо барномаҳо ва ѐ мавзуъҳои илмӣ. Таҳқиқоти 

диссертатсионӣ дар чаҳорчӯбаи мавзуи кори илмию таҳқиқотии кафедраи 

сиѐсатшиносӣ ва муносибатҳои байналхалқии Муассисаи давлатии таълимии 

«Донишгоҳи давлатии Бохтар ба номи Носири Хусрав» – «Равандҳои сиѐсӣ 

дар замони ҷаҳонишавӣ: ҷанбаҳои дохилї ва берунӣ», ки барои солҳои 2021-

2025 муқаррар гардидааст, ба анҷом расонида шудааст. 

ТАВСИФИ УМУМИИ ТАҲҚИҚОТ 

Мақсади таҳқиқот, таҳлилу таҳқиқи ниҳодҳои ҷомеаи шаҳрвандӣ дар 

таҳкими плюрализми сиѐсӣ дар Ҷумҳурии Тоҷикистон мебошад.  

Вазифаҳои таҳқиқот. Мақсади асосии таҳқиқот дар асоси ҳалли 

вазифаҳои зерин амалӣ мегардад:   

-таҳлилу таҳқиқи асосҳои назариявии ташаккули ҷомеаи шаҳрвандӣ ва 

хусусиятҳои он;  

-дида баромадани моҳият ва махусусияти  плюрализми сиѐсӣ дар 

шароити муосир;  

-таҳлили хусусиятҳои ташаккул ва рушди ниҳодҳои ҷомеаи шаҳрвандӣ 

дар равандҳои сиѐсии Тоҷикистон; 

-асоснок намудани мақоми институтҳои ҷомеаи шаҳрвандӣ ва 

хусусиятҳои онҳо дар замони соҳибистиқлолӣ; 

-таҳқиқи фаъолияти ниҳодҳои ҷомеаи шаҳрвандӣ дар раванди таъмини 

принсипи плюрализми сиѐсӣ; 

-баррасии вазъ ва дурнамои фаъолияти ниҳодҳои ҷомеаи шаҳрвандӣ дар 

самти таҳкими принсипи плюрализми сиѐсӣ. 

Объекти таҳқиқот ниҳодҳои ҷомеаи шаҳрвандӣ ва хусусиятҳои онҳо 

дар таҳкими принсипи плюрализми сиѐсӣ  ба ҳисоб меравад.  

Мавзуи таҳқиқот раванди рушди ниҳодҳои ҷомеаи шаҳрвандӣ дар 

таҳкими принсипи плюрализми сиѐсӣ  дар шароити Тоҷикистон мебошад. 

Марҳила, макон ва давраи таҳқиқот. Пажӯҳиши дисертатсионӣ 

мувофиқи лоиҳаи пешниҳодшудаи 5-сола дар се марҳила дар кафедраи 

сиѐсатшиносӣ ва муносибатҳои байналхалқии факултети сиѐсат ва идораи 

давлатии Донишгоҳи давлатии Бохтар ба номи Носири Хусрав сурат 

гирифтааст, ки давра ба давра мувофиқи нақшаи корӣ ба анҷом расонида 

шудааст. 

Фарзияи таҳқиқот. Дар шароити феълї кору фаъолияти ниҳодҳои 

ҷомеаи шаҳрвандӣ яке аз унсурҳои асосии таҳкиму таќвияти принсипи 

плюрализми сиѐсӣ, ва рушди ҳокимияти сиѐсӣ мањсуб меѐбад. Маҳз 

фаъолияти ниҳодҳои ҷомеаи шаҳрвандӣ ба самаранок гардидани раванди 

демократикунонии ҷомеа мусоидат менамоянд. Гумон меравад, ки таҳкими 

принсипи плюрализми сиѐсӣ дар ҷомеаи муосир маҳз ба ниҳодҳои 

пурқуввати ҷомеаи шаҳрвандӣ, ки вазифаҳои худро пурра ва ҳаматарафа 

иҷро менамоянд, вобаста мебошад. Аз ин рӯ, ташаккул, инкишоф ва таќвияти 

фаъолияти ниҳодҳои ҷомеаи шаҳрвандӣ дар шароити муосир, асоси 

пешрафти ҷомеа, заминаи асосии раванди демократикунонӣ мањсуб меѐбанд. 

Ин омилҳо барои тақвияти назариявию методологии ниҳодҳои шаҳрвандӣ ва 

рушди плюрализми сиѐсӣ замина мегузоранд.  

Асосҳои назариявии таҳқиқотро назарияҳои классикӣ ва муосири 

ташаккул ва инкишофи ҷомеаи шаҳрвандӣ, таҳқиқоти плюрализми сиѐсӣ 

ҳамчун унсури асосии демократикунонии ҷомеа  ва санадҳои меъѐриву 

ҳуқуқӣ ташкил медиҳанд. Дар раванди таҳқиқ муаллиф ба таҳқиқоти Т. 

Гоббс , Ҷ. Локк, Ж.Ж. Руссо, Ш. Л. Монтеске, В. Гумболд, И. Кант, Ф. Гегел, 

Т. Пейн, А. Смит, О.С. Андреев, Э. Арато, А.Ю. Сунгуров, А.Н. Соколов, 

К.М. Хоруженко,  Ю.И. Авноянова,  В.И. Жуков, Б.И. Краснов, Х. Волъф, 

Г.С. Широкова, С. Сиражудинов, Г.Н. Зокиров, К.Ф. Бобоев, А. Имомов, Ш. 

Каримов, П. Муллоҷонов, Ш. Шоисматуллоев такя намудааст.   

Асосҳои методологии таҳқиқот. Асосу пояи тањќиќот ба принсипњои 

тањлили сиѐсї, нињодї, объективият, мушаххасӣ, таърихият, системавӣ дар 

омӯзиши раванду ҳодисаҳо муайян шудааст. Дар таҳлилу таҳқиқ фаъолияти 

ниҳодҳои ҷомеаи шаҳрвандӣ, масъалаи таҳкими принсипи плюрализми сиѐсӣ 

дар фаъолияти ниҳодҳои ҷомеаи шаҳрвандӣ методи таҳлили сиѐсӣ ба таври 

васеъ истифода шудааст. Муносибати институсионалї ба њайси поя ва асоси  

таҳлили ниҳодҳои ҷомеаи шаҳрвандї баромад карда,  гуногунандешии сиѐсї 

ва арзишњои демократиро таќвият бахшид. Инчунин, муносибати таърихӣ 

дар таҳлили ташаккули ниҳодҳои ҷомеаи шаҳрвандӣ мавриди истифода 

қарор гирифтааст.   

Пойгоҳи таҳқиқот. Дар таҳқиқи мавзуъ ва таҳлили ҷанбаҳои асосии он 

сарчашма ва манбаъҳои гуногун ба таври васеъ мавриди истифода ќарор дода 

шудаанд, ки онҳоро метавон ба гурӯҳҳои зерин ҷудо намуд: 

-гурӯҳи якуми сарчашмаҳо рољеъ ба таҳқиқи масъалаҳои мухталифи 

назариявии ташаккул ва инкишофи ниҳодҳои ҷомеаи шаҳрвандӣ, 

инчунин,нуфузи онњо дар таҳким ва таќвияти гуногунандешии сиѐсӣ, 

назарияҳои мухталифи раванди сиѐсӣ ва раванди демократикунонӣ 

мебошанд;  

-гурӯҳи дуюм  манбаъњо, ҳуҷҷатҳои сиѐсӣ, эъломия ва мушоҳидаҳои 

байналмилалӣ, меъѐрҳои қонунгузории миллӣ, заминаҳои иҷтимоию ҳуқуқии 

фаъолияти ниҳодҳои ҷомеаи шаҳрвандӣ; 

- гурӯҳи сеюм сарчашмаҳо ҳуҷҷатҳои барномавӣ ва маводи фаъолияти 

ниҳодҳои ҷомеаи шаҳрвандӣ, маводи матбуоти даврӣ, баромад ва изҳороти 

сиѐсатмадорон ва созмону ҳаракатҳои ҷамъиятӣ-сиѐсї.  

Навгонии илмии таҳқиқоти диссертатсионӣ: 

 -таҳлилу таҳқиқи маҷмуавии заминаҳои назариявии ташаккул ва рушди 

ниҳодҳои ҷомеаи шаҳрвандӣ яке аз самтҳои муҳимми таҳқиқоти мазкур ба 

ҳисоб меравад, ки дар дарки асосҳои ташкилӣ ва таҳаввулоти ин ниҳодҳо 

аҳаммияти назаррас дорад. Ба таври маҷмуӣ асосҳои назариявии ташаккули 

ҷомеаи шаҳрвандӣ ва хусусиятҳои он таҳлилу баррасӣ шудааст;  

- плюрализми сиѐсӣ дар шароити кунунӣ на танҳо барои таҳкими 

низомҳои демократӣ муҳим аст, балки барои пайдо кардани роҳҳои нави 

ҳамкорӣ байни гурӯҳҳои иҷтимоӣ ва ҳукумат низ аҳаммияти амалӣ дорад. 

Баррасии моҳияти плюрализми сиѐсӣ имконият медиҳад, ки чунин тарҳҳои 

сиѐсӣ таҳия карда шавад. Инчунин, моҳият ва махсусияти плюрализми сиѐсӣ 

дида баромада шудааст;  

-хусусиятҳои ташаккул ва рушди ниҳодҳои ҷомеаи шаҳрвандӣ дар 

равандҳои сиѐсии Тоҷикистон таҳлилу таҳқиқ карда шудааст; 

- мақоми ниҳодҳои ҷомеаи шаҳрвандӣ дар замони соҳибистиқлолӣ 

асоснок карда шудааст; 

- фаъолияти ниҳодҳои ҷомеаи шаҳрвандӣ дар раванди принсипи 

плюрализми сиѐсӣ таҳлилу таҳқиқ карда шудааст; 

- вазъ ва дурнамои фаъолияти ниҳодҳои ҷомеаи шаҳрвандӣ дар самти 

таҳкими принсипи плюрализми сиѐсӣ баррасӣ гардидааст. 

 Нуктаҳои ба ҳимоя пешниҳодшаванда: 

- нақши назария дар ташаккули ҷомеаи шаҳрвандӣ барои дарк ва 

таъсири онҳо ба ҷомеаи муосир аҳаммияти хосса доранд. Баррасии 

муносибати байни ниҳодҳои ҷомеаи шаҳрвандӣ ва давлат барои таъмини 

рушди мутавозини онҳо ва ҳифзи манфиатҳои ҳаѐтан муҳим зарур мебошад. 

Таҳлили қонунгузорӣ ва шароити сиѐсӣ, ки ба ташаккул ва фаъолияти 

ниҳодҳои ҷомеаи шаҳрвандӣ таъсир мерасонанд, муҳим арзѐбӣ карда 

мешавад. Таҳқиқи таҷрибаи кишварҳои дигар дар самти ташаккули ҷомеаи 

шаҳрвандӣ барои дарѐфти роҳҳои ба танзим даровардани вазъи ҷомеа 

заминаи устувори илмӣ маҳсуб меѐбад; 

-дар шароити муосир таҳқиқ ва баррасии моҳияти, асосҳои назариявӣ ва 

таърихи ташаккули плюрализми сиѐсӣ дар ҷомеаи муосир яке аз масъалаҳои 

асосии илмҳои сиѐсӣ ба шумор меравад. Дар раванди таҳлили плюрализми 

сиѐсӣ ва аломатҳои хосси он, ба монанди гуногунандешӣ, озодии ташкили 

ҳизбҳо ва имконияти иштироки ҳамаи қишрҳои ҷомеа дар равандҳои сиѐсӣ 

бояд таваҷҷуҳи хосса равона карда шавад. Плюрализми сиѐсӣ метавонад 

ҳамчун омили пешгирикунандаи низоъҳои дохилӣ ва ташкили фазои суботи 

устувор дар ҷомеа баромад намояд. Маълум аст, ки плюрализми сиѐсӣ дар 

раванди ҳамкориҳои давлат, ҷомеаи шаҳрвандӣ ва гурӯҳҳои сиѐсӣ амалӣ 

мегардад. Аз ин рӯ, мусоидат намудан ба фаъолнокии мардум ва қабули 

гуногунандешӣ яке аз омилҳои асосии рушди ҷомеа маҳсуб меѐбад, ки моро 

лозим аст, бояд онро ба инобат гирем; 

- таҳқиқ ва баррасии раванди ташаккул ва рушди ниҳодҳои ҷомеаи 

шаҳрвандӣ дар Ҷумҳурии Тоҷикистон аҳаммияти назариявӣ ва амалӣ дорад. 

Омӯзиши таҷрибаҳои муваффақ ва мушкилоти мавҷуда дар раванди 

ташаккул ва инкишофи ҷомеаи шаҳрвандӣ дар Тоҷикистон метавонад ба 

такмили сиѐсати давлатӣ ва таҳкими қонунгузорӣ мусоидат кунад. Дар 

маҷмуъ, таҳқиқи амиқи ташаккул ва рушди ниҳодҳои ҷомеаи шаҳрвандӣ на 

танҳо барои шарҳи таърихи пешравии он дар Тоҷикистон, балки барои 

пешниҳоди стратегияҳои самарабахш дар рушди минбаъдаи он заминаи 

боэътимод эҷод мекунад. Бинобар ин, дар раванди такмили сиѐсати 

қонунгузорӣ бояд мақому мартабаи ниҳодҳои ҷомеаи шаҳрвандӣ бояд ба 

эътибор гирифта шавад; 

- Имрӯзҳо, фаъолияти ниҳодҳои ҷомеаи шаҳрвандӣ дар ҳалли 

мушкилоти глобалӣ, ба монанди адолати иҷтимоӣ, баробарии гендерӣ ва 

ҳифзи муҳити зист, нақши калидӣ мебозад. Ин ниҳодҳо метавонанд дар 

эҷоди фазои гуногунандешӣ ва ҳамзистии осоишта байни гурӯҳҳои иҷтимоӣ 

саҳми назаррас дошта бошанд. Баҳогузории онҳо имкон медиҳад, ки нақши 

онҳо дар таҳкими низоми идоракунии давлатӣ ва рушди муносибатҳои 

мутақобилан судманд бо дигар бахшҳои ҷомеа, аз ҷумла бахши хусусӣ ва 

созмонҳои байналмилалӣ бояд шаффоф арзѐбӣ гарданд; 

- фаъолияти ниҳодҳои ҷомеаи шаҳрвандӣ дар таъмини принсипи 

плюрализми сиѐсӣ дар ҷомеаи мо аз зарурати баланд бархӯрдор аст, зеро ин 

ниҳодҳо асоси гуногунандешӣ ва иштироки фаъолонаи мардумро дар 

равандҳои сиѐсӣ таъмин мекунанд. Онҳо бо фароҳам овардани фазои 

муколама ва шароити мусоид барои мубоҳисаҳои озод, ба рушд ва таҳкими 

низоми демократӣ мусоидат менамоянд. Ниҳодҳои ҷомеаи шаҳрвандӣ 

метавонанд тавассути ташкили форумҳо, барномаҳои омӯзишӣ ва 

маъракаҳои иттилоотӣ барои баланд бардоштани сатҳи шуури сиѐсӣ ва 

иштироки шаҳрвандон дар ҳаѐти ҷамъиятӣ нақши муҳим бозанд. Албатта 

ҳамаи ин ба ҳифзи озодиҳои шаҳрвандӣ, ҳуқуқи инсон вобаста мебошад, ки 

дар ҷомеа бояд мақоми хосса дошта бошад; 

- дурнамои фаъолияти ниҳодҳои ҷомеаи шаҳрвандӣ дар самти таҳкими 

принсипи плюрализми сиѐсӣ дар шароити Тоҷикистон аҳаммияти муҳим 

дорад, зеро ин ниҳодҳо барои ташаккули фазои гуногунандешӣ ва таҳкими 

арзишҳои демократӣ дар замони соҳибистиқлолӣ барои мустаҳкам намудани 

сохтори давлатӣ ва шаффоф нигоҳ доштани вазъи ҷомеа бояд мавриди 

таваҷҷуҳи ҷонибҳои гуногуни давлатию ниҳодҳои ҷомеаи шаҳрванди 

бошанд.  

Дар ҳамин ҳол, онҳо бо ташкили платформаҳо барои муколамаи озод ва 

таъмини баробарии сиѐсӣ метавонанд нақши муҳим бозанд. Аз инҷо таҳқиқу 

баррасии шароити мусоид барои густариши фаъолияти ин ниҳодҳо ва 

ҳамкорӣ бо сохторҳои давлатӣ ва байналмилалӣ бояд ба рушди онҳо 

мусоидат намояд.  

Аҳаммияти назариявӣ ва амалии таҳқиқот. Тањќиќи амиќи 

сарчашмањои марбутаи ватанию хориљї рољеъ ба нињодҳои љомеаи 

шањрвандї ва наќши онњо дар гуногунандешии сиѐсї, зимни тадрису 

таълими фанњои ҷомеашиносӣ аз аҳаммияти вижа бархурдор мебошад. 

Тањќиќот, инчунин, бобати дарки њаматарафаи кору фаъолиятњои нињоди 

љомеаи шањрвандї  ҳамчун пойгоњи асосии таҳкиму таќвияти принсипи 

плюрализми сиѐсӣ, демократикунонӣ, бисѐрҳизбӣ, ҳифзи манфиат ва 

талаботи мухталифи гурӯҳҳои гуногуни иҷтимоӣ мусоидат менамояд.  

Дараҷаи эътимоднокии натиҷаҳои таҳқиқот. Њаљми маводи басанда, 

тањќиќоти даќиќ, дурусту сањењ будани маълумот, эътимоднокии натиҷаҳои 

таҳқиқоти диссертатсиониро тасдиқ мекунанд. Хулоса ва тавсияҳо дар асоси 

таҳлили илмии натиҷаҳои таҳқиқоти назариявӣ ва амалӣ пешниҳод карда 

шудаанд. Ҳамзамон, интишороти муаллиф вобаста ба натиҷаҳои таҳқиқот 

тасдиқкунандаи эътимоднокии натиҷаҳои илмӣ ба ҳисоб мераванд. 

Мутобиқати диссертатсия ба шиносномаи ихтисоси илмӣ. 

Диссертатсия дар мавзуи «Ниҳодҳои ҷомеаи шаҳрвандӣ ва хусусиятҳои онҳо 

дар таҳкими принсипи плюрализми сиѐсӣ (таҷрибаи Ҷумҳурии Тоҷикистон)» 

барои дарѐфти дараҷаи илмии номзади илмҳои сиѐсӣ бо шиносномаи 

ихтисосҳои Комиссияи олии аттестатсионии назди Президенти Ҷумҳурии 

Тоҷикистон аз рӯйи ихтисоси илмии 23.00.02 – Ниҳодҳо, равандҳо ва 

технологияи сиѐсӣ мутобиқат менамояд. 

Саҳми шахсии довталаби дарѐфти дараҷаи илмӣ дар таҳқиқот. 

Таҳия, коркард ва таҳлили ҳамаҷонибаи мавзуи таҳқиқоти диссертатсионӣ 

натиҷаи фаъолияти тулонии муаллиф мебошад. Муаллиф дар ҳамаи 

марҳилаҳои таҳқиқоти илмӣ бевосита иштирок намуда, натиҷаҳои таҳқиқоти 

мазкурро мустақилона ҷамъбаст намудааст. 

Тасвиб ва амалисозии натиҷаҳои диссертатсия. Рисолаи 

диссертатсионӣ дар маҷлиси кафедраи сиѐсатшиносӣ ва муносибатҳои 

байналхалқии ДДБ ба номи Носири Хусрав  мавриди муҳокима қарор дода 

шуда, барои дифоъ дар шурои диссертатсионии 6D. КОА. 001. тавсия 

гардидааст. 

Вобаста ба мавзуи диссертатсия муаллиф дар маҷаллаҳои илмии 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон 3 мақолаҳои илмӣ ба табъ расонидааст. Нуктаҳои 

асосии таҳқиқот дар конференсияҳо ва семинарҳои гуногуни илмию амалии 

донишгоҳӣ, ҷумҳуриявӣ ва байналмилалӣ, аз ҷумла: «Ҷомеаи шаҳрванӣ аз 

диди донишмандони аврупоӣ» Маводи конференсияи илмӣ – назариявии 

байналмилалӣ дар мавзуи «Муаммоҳои омӯзиши осори Носири Хусрав ва 

саҳми ӯ дар таърихи тамаддуни тоҷикон», бахшида ба 1020-солагии 

мутафаккири бузург (25 октябри соли 2024), «Муносибатҳои давлатҳо 

нисбати терроризм ва истифодаи роҳу воситаҳои самараноки мубориза бар 

зидди он» Маводи конференсияи илмӣ – назариявии байналмилалӣ бахшида 

ба 30 – солагии қабули Конститутсияи Ҷумҳурии Тоҷикистон ва «Соли 

маърифати ҳуқуқӣ» эълон гардидани соли 2024 дар мавзуи « Конститутсияи 

Ҷумҳурии Тоҷикистон – санади олии ҳуқуқии кишвар» 1 – 2 ноябри соли 

2024. номгӯи маърузаҳо, номгуи конференсияҳо, ҷой ва замони баргузорӣ,) 

даршакли маърузаҳо пешниҳод гардидаанд.  

Интишорот аз рӯйи мавзуи диссертатсия. Натиҷа ва дастовардҳои 

таҳқиқот дар 3 мақолаи илмӣ дар маҷаллаҳои тақризшавандаи Комиссияи 

олии аттестатсионии назди Президенти Ҷумҳурии Тоҷикистон ва 2 мақола 

дар конференсияҳои ҷумҳуриявӣ ба чоп расидаанд: 

«Моҳият ва хусусиятҳои плюрализми сиѐсӣ дар шароити муосир», 

Паѐми ДМТ (Бахши илмҳои иҷтимоӣ-иқтисодӣ ва ҷамъиятӣ) 2021. №7, 

С.290-295. «Нақши назарияҳои мутафаккирони давраи эҳѐ дар ташаккули 

ҷомеаи шаҳрвандӣ» Паѐми ДМТ (Бахши илмҳои иҷтимоӣ-иқтисодӣ ва 

ҷамъиятӣ) 2024. №1 с. 290 – 297.   «Нақши ниҳодҳои ҷомеаи шаҳрвандӣ дар 

инкишофи ҷомеа» Комиссияи олии аттетатсионии назди Президенти 

Ҷумҳурии Тоҷикистон, Фурӯғи илм (Маҷалаи байналмилалии илмӣ) № 4 

(04), 2024 С. 106 – 112.  

Ҳаҷм ва сохтори диссертатсия аз муқаддима, се боб, шаш зербоб, 

хулоса, рӯйхатти адабиѐти истифодашуда ва интишороти довталаби дарѐфти 

дараҷаи илмӣ иборат аст. Ҳаҷми умумии диссертатсияро 168 саҳифаи матни 

компютери ташкил медиҳад.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 



18 
 

БОБИ 1. АСОСҲОИ НАЗАРИЯВӢ-МЕТОДОЛОГИИ ТАҲҚИҚИ 

ҶОМЕАИ ШАҲРВАНДӢ ВА ПЛЮРАЛИЗМИ СИЁСӢ 

1.1. Асосҳои назариявии ташаккули ҷомеаи шаҳрвандӣ ва 

хусусиятҳои он 

        Ҷомеаи шаҳрвандӣ таърихи тулонӣ дошта, олимону пажӯҳишгарон дар 

бораи моҳияти он барои инсон ва ҷома фикру андешаҳои гуногун баѐн 

намуданд. Шаклгирї ва рушди ҷомеаи шаҳрвандӣ ҷанбаи муҳимми сиѐсӣ, 

иҷтимоӣ ва иқтисодии ҳаѐти ҷомеа ба ҳисоб меравад. Ҷомеаи шаҳрвандӣ 

чунин як фаъолиятро пешниҳод менамояд, ки дар доираи он шаҳрвандон 

берун аз соҳаи давлатӣ амал намуда, манфиат, талабот ва арзишҳои худро 

ифода менамоянд. Ҷомеаи шаҳрвандӣ дар рушд ва таҳкими унсурҳои асосии 

демократия нақши калидӣ дорад. Омӯзишу таҳқиқи асосҳои назариявии 

ҷомеаи шаҳрвандӣ имконият медиҳад, ки ҷойгоҳи ҷомеаи шаҳрвадӣ дар 

рушди равандҳои демократӣ, ташаккули сиѐсати ҷамъиятӣ ва назорати 

ҳокимият дарк карда шавад. Њамчунин, таҳлилу таҳқиқи ҷабҳаҳои 

назариявии љомеаи шањрвандї имкон фароњам меоварад, ки  фаъолнокии 

шаҳрвандӣ, иштироки шаҳрвандон дар ҳаѐти иљтимої, арзишнокии 

иштироки сиѐсӣ ва нақши он дар идоракунии ҷомеа, ва озодиҳои шаҳрванд, 

механизмҳои ҳимояи ҳуқуқ ва озодиҳо, рушди фарҳанги шаҳрвандӣ дуруст 

дарк карда шаванд.  

Ҳамин тариқ, метавон қайд намуд, ки таҳқиқи асосҳои назариявии 

ташаккул ва инкишофи ҷомеаи шаҳрвандӣ на танҳо ба дарки моҳияти ин 

зуҳурот мусоидат менамояд, балки воситаи муҳимми ҳавасманднамоии 

иштироки шаҳрвандӣ, ҳимояи ҳуқуқ ва озодиҳои шаҳрвандон, инчунин 

рушди равандҳои демократӣ дар ҷомеа ба ҳисоб меравад.  

Мафҳуми  «ҷомеаи шаҳрвандӣ» категорияе мебошад, ки дар яқ силсила 

асарњо бо чунин мафҳумҳо, ба монанди «озодӣ», «адолат», «баробарӣ», 

«демократия» ба чунин гурӯҳи мафҳумҳои илми сиѐсӣ ворид гардидааст. Ин 

мафњум дорои  ҳам аҳаммияти назариявӣ ва ҳам аҳаммияти амалӣ мебошад. 

Муњаќќиќони соња бар ин назарнд, ки сарфи назар аз тавсеи зиѐд пайдо 

кардани ин мафњум  то ба имрӯз ба таври дақиқ мавзуи таҳқиқи он ҷудо 

нагардидааст, таснифоти ягонаи илмии ин падида ва мазмуну мундариҷаи он 

вуҷуд надорад, мутобиқан, консепсияи аз тарафи  умум эътирофгардидаи 

ҷомеаи шаҳрвандӣ пешниҳод нагардидааст. 

Проблемаи асосӣ дар саъйу кӯшиши таснифоти «ҷомеаи шаҳрвандӣ» аз 

он бармеояд, ки он ду ҷанбаи мухталиф – ҷанбаи иҷтимоӣ ва ҷанбаи сиѐсиро 

дарбар мегирад. Аз замони Арасту то ба давраи Ҷ. Локк ин ду ҷанба дар 

ягонагии ҷудонопазир баррасӣ карда мешуданд.  

«Мафҳуми «ҷомеаи шаҳрвандӣ» (civil society) аз калимаи римии қадима 

civitas – ҷамоат гирифта шудааст. Аъзоѐни ҷамоат дар Рими Қадим 

шаҳрвандони комилҳуқуқ ва субъектҳои ҳуқуқи шахсӣ ба ҳисоб мерафтанд. 

Дар чунин ҳолат калимаҳои civitas, civis (шаҳрванд), ius civil (ҳуқуқи 

шаҳрвандӣ) маънои синкретикӣ доштанд, маънои сиѐсӣ ва ғайрисиѐсии онҳо 

аз якдигар тафовут надоштанд. Дар натиҷа, мазмуну мундариҷаи ғайрисиѐсӣ 

дар мафҳуми «ҷомеаи шаҳрвандӣ», «ҳуқуқи шаҳрвандӣ», мазмуну 

мундариҷаи сиѐсӣ дар мафҳуми «шаҳрванд» нигоҳ дошта шуд» [58, С. 279].    

Аз тарафи файласуфони замони қадим – Афлотун, Арасту, Ситсерон 

худи мафҳуми «ҷомеаи шаҳрвандӣ» бори аввал  барои ифодаи низомҳои 

иҷтимоӣ-сиѐсии Юнони Қадим ва Рими Қадим мавриди истифода қарор дода 

шудааст. Асарҳои онҳо «Давлат» (Афлотун), «Сиѐсат» (Арасту), «Дар бораи 

ҷумҳурӣ» (Ситсерон) ба таҳқиқи мафҳуми «ҷомеаи шаҳрвандӣ» ҳусни оғоз 

бахшидаанд.   

Арасту фармудааст, ки «давлат ин маҷмуи одамон, ҷомеаи шаҳрвандӣ 

аст»[6, С. 420].  Арасту давлатро ҳамчун сохтори одилонаи ҳаѐти ҷомеа 

мутлақ гардонида, изҳори андеша дорад, ки  «Давлат барои таъмини ҳаѐти 

хуррам бунѐд карда мешавад»[7, С. 60]. Чунин фаҳмиши нақши давлатро дар 

ҳаѐти полиси шаҳрвандон, моҳиятан, онро бо ҷомеаи шаҳрвандӣ монанд 

менамояд. Ҷомеаи шаҳрвандӣ ва давлат ҳамчун мафҳумҳои якдигарро 

ивазкунанда баромад менамоянд.   

Барои Арасту ва дигар мутаффакирони минбаъда то асри XVII мафҳуми 

«давлат» ва «ҷомеаи шаҳрвандӣ» ҳамчун синонимҳо баромад менамуданд. 

Дар марҳилаи антиқа чунин муносибат имконпазир буд, зеро халқ, маҷлиси 

умумии шаҳрвандони полис ҳамчун субъекти сиѐсӣ, мақомоти идоракунӣ, ки 

қарорҳои муҳим қабул менамуданд, баромад менамуданд. «Ҷомеаи антиқа бо 

табиати худ ҷомеаи сиѐсӣ, яъне давлат дар фаҳми муосири он ба ҳисоб 

мерафт. Манфиатҳои хусусӣ бо манфиатҳои ҷамъиятӣ мухолиф гузошта 

намешуданд. На озодӣ дар ҳаѐти шахсии фард, балки хайрияи умум, ки дар 

худи полисӣ амалӣ мегардид, арзиш ба ҳисоб мерафт. Озодии барои 

шаҳрвандӣ полисӣ – озодии иштирок дар қабули қарор аз тарафи аксарият ба 

ҳисоб мерафт» [28, С. 110]. 

Дар давраи антиқа ҳанӯз ҳукмронии шуури коллективӣ мавҷуд буд, аз 

ин хотир талаботи ҷиддии ҷудонамоии манфиатҳои хусусӣ, муттаҳидшавӣ 

барои ҳимояи ҳуқуқҳои худ ҷой надоштанд, зеро шаҳрвандон метавонистанд 

озодона дар маҷлиси халқї онро ифода намуда, ҳифз намоянд. Мафҳуми 

«ҷомеаи шаҳрвандӣ» дар давраи антиқа мавриди истифода қарор гирифта, то 

андозае дар дастовардҳои афкори илмӣ монеа эҷод намуд.  

Таѓйирпазирии мафҳуми «ҷомеаи шаҳрвандӣ» имкон фароњам меорад, 

ки як идда тарҳҳои типологии ин падида таъсис дода шавад. «Тарҳи 

классикӣ» шомили чунин тарњњо мебошад, ки  мувофиқи он дар афкори 

сиѐсии Ғарб то охири асри XVIII мафҳуми «ҷомеаи шаҳрвандӣ» бо мафҳуми 

«давлат» ѐ «халқ» синоним буд. Умуман, ин таснифот консепсияи «умумияти 

шаҳр-давлатҳо»-и Арасту ва «ҷомеаи шаҳрвандӣ» -и Ситсеронро таҷассум 

менамуд. Дар ин ду назария ҷомеаи шаҳрвандӣ ҳамчун марҳилаи олии рушди 

маънавии ҷомеа пешниҳод гардидааст, давлат бошад маҳсули завқи табиии 

одамон ба ҳисоб мерафт.  

Ба андешаи Арасту: «Љомеаи шањрвандї чунин як шакли тартиботи 

ҷамъиятие мебошад, ки дар доираи он шаҳрвандон муносибатҳои худро 

байни якдигар дар асоси низоми мавҷудаи ҳуқуқ ѐ иштироки фаъол дар ҳаѐти 

ҷамъиятӣ бунѐд менамоянд» [6, С. 377]. 

Проблемаи муайян намудани хусусиятҳои муносибати тарафайни 

ҳокимият ва шаҳрвандон дар давраи асримиѐнагӣ аҳаммияти махсусро касб 

намуд, зеро баъд аз он ки  сохторҳои давлатӣ ташаккул ѐфтанд,  аввалин 

аломатҳои васеъшавии мафҳуми «ҷомеаи сиѐсӣ» рўйи кор омад.  

Албатта, чунин категорияи субъектҳо боиси  тағйирѐбии низоми 

ҳокимият ва  асосҳои меъѐрии мавҷудияти он шуд. Озодии иштирокчиѐни 

иҷтимоӣ фазои нави шаҳрвандиро ба миѐн овард, ки байни ҳаѐти расмии 

шаҳрвандӣ ва ҳаѐти хусусӣ қарор гирифта буд. Бо гузашти вақти муайян ин 

фазо дар шакли ҳизбҳои сиѐсӣ, иттиҳодияҳо, созмонҳо ва ҳаракатҳои 

ҷамъиятӣ ташаккул ѐфт.  

Дар асрҳои XVII-XVIII ин мафҳум маънои дигаргун қабул кард. Дар ин 

давра маънои ҷомеи шаҳрвандӣ дар он зоҳир мегардид, ки ҷомеа бояд 

қонунҳои худро дошта бошанд ва бо худсариву истибдод аз тарафи давлат 

вобаста набошад. Ҳамин тариқ, дар ин давра хусусиятҳои алоҳидаи ҷомеаи 

шаҳрвандӣ зоҳир мегардад, ки ба фаҳми муосири он начандон монанд аст.  

Зери таъсири ғояҳои Арасту дар марҳилаҳои охири асримиѐнагӣ ҳам 

доктринаҳои сиѐсӣ, ки ба давлат мавқеъ ва ҳуқуқи барзиѐдро дар қатори 

ҷамоаҳои табиї вогузор менамуданд ва ҳам ақидаҳо оид ба ҷомеаи 

шаҳрвандӣ, ки сипас дар доираи муносибати либералӣ муттаҳид гардиданд 

рушд намуданд. Дар ин самт консепсияҳои Т. Гоббс, Ж. Ж. Руссо ва И. 

Кантро метавон қайд намуд. 

Мувофиқи консепсияи Т. Гоббс: «Вазъияти табиии инсон аз ҷомеаи 

шаҳрвандї на дар фаҳми таърихӣ, балки дар фаҳми мантиқӣ пеш гузатааст. 

Инсон, аз рӯйи табиати худ мавҷудоти иҷтимоӣ ба ҳисоб намеравад. 

Сарчашмаи умумиятҳои устувор, ба монанди давлат, хавф ва тарси 

тарафайни одамон ба ҳисоб меравад. Давлат дар асоси шартномаи ҷамъиятӣ 

аз «ҳолати табиї», дар ҳолате ки одамон пароканда зиндагӣ мекарданд ва дар 

вазъияти «ҷангӣ ҳама ба муқобили ҳама» қарор доштанд, пайдо шудааст. 

Тарси тарафайн дар назди зӯроварии дигарон, зиракмандии ақлро тавлид 

намуда, одамонро ба маҳдуднамоии озодии худ маҷбур менамояд. Ҳамин 



22 
 

тариқ, вақте ки тарс аз марг ба дигаргуншавии ҷисми табиӣ, ба ҷисми сиѐсӣ, 

оварда мерасонад, давлат пайдо мешавад» [13, С. 319].    

Ҳамин тариқ, Т. Гоббс андешаи хешро идома дода  чунин менигорад: 

«Гузариш аз ҳолати табиї, қонунҳои табиї  ба ҷомеаи шаҳрвандӣ ва 

қонунҳои шаҳрвандӣ ба миѐн омад. Ягонагӣ, ки бо чунин васила бунѐд 

гардид,  давлат ѐ ҷомеаи шаҳрвандӣ номида мешавад» [14, С. 216].  

Ж. Ж. Руссо, яке аз идеологҳои назарияи суверенитети халқӣ ва 

демократия рољеъ ба ҷомеаи шаҳрвандї чунин мефармояд: «Танҳо ҳамон 

низоми идоракунӣ қонунӣ аст, ки ба иштироки халқ такя менамояд» [55, С. 

172].  

Ж. Ж. Руссо  дар шартномаи ҷамъиятӣ сарчашмаи монандкунии ҷомеаи 

шаҳрвандӣ ва давлатро медид. Ҷомеаи шаҳрвандиро ҳамчун ҷомеа, ки бо 

ѐрии шартномаи ҷамъиятӣ ба давлат мубаддал гардидааст, баррасӣ 

намудааст. Ҳуқуқи халқ дар сарнагун намудани мутлақият ва барқарор 

намудани ҳукумати интихобшудаи демократиро асоснок менамояд.  Ж. Ж. 

Руссо қайд менамояд: «Моҳияти организми сиѐсӣ дар мутобиқ намудани 

тобеъият ва озодӣ зоҳир мегардад» [30, С. 219]. 

Тарафдорони назарияи шартномаи ҷамъиятӣ Ҷ. Локк, Ш. Монтеске, Т. 

Гоббс, Ж. Ж. Руссо ба мухолифати ҷомеаи шаҳрвандӣ ва давлат ишора 

мекарданд. Дар чунин ҳолат давлат ба манфиатҳои ҷамъиятӣ ва ҷомеаи 

шаҳрвандї ба манфиатҳои хусусї монанд карда мешуд. Онҳо кӯшиш 

менамуданд, ки шакли нисбатан беҳтари якҷоянамоии манфиатҳои ҷамъиятӣ 

ва хусусӣ, озодии шахсият ва худмаҳдуднамоии бошшури онро пайдо 

намоянд.  

Дар афкори иҷтимоӣ-сиѐсии Ш. Монтеске кӯшиш карда шудааст, ки 

тасавуротро оид ба ду навъи шартнома – ҷамъиятӣ ва давлатӣ, ки дар асри 

XVIII вуҷуд доштанд, муттаҳид карда шаванд. «Агар ҳуқуқи давлатӣ 

муносибатҳои тарафайни ҳокимон ва тобеъонро танзим намояд, пас дар 

салоҳияти ҳуқуқи шаҳрвандӣ масъалаҳои муносибати байни аъзоѐни ҷомеа 

қарор дорад. Ҷомеаи шаҳрвандӣ ҳамчун маҷмуи иттиҳодияҳои мустақили 

шаҳрвандон тасниф шудааст, ки дар муносибати байни фард ва давлат 

миѐнарав буда, дар ҳолатҳои зарурӣ озодии инфиродро аз дахолати ҳокимият 

таъмин менамояд» [26, С. 317]. 

Мавзуи ҳуқуқ ва озодиҳои шахсият – шаҳрванд, ки аз давлат мустақил 

буд, диққати асосиро ба инфиродгароӣ ҷалб менамуд. Он аз тарафи Ҷ. Локк, 

Ш. Монтеске, Т. Гоббс, Ж. Ж. Руссо баррасӣ гардидааст, ки ба рушди 

таҳлили давлат ҳамчун организми рушдкарда, ки ба райъдиҳии озоди 

инфиродї алоҳида ва амалинамоии имкониятҳои эҳтимолии ӯ халал 

мерасонад, мусоидат намудааст.  

И. Кант тасаввуротро оид ба ҷомеаи шаҳрвандӣ ба таври назаррас дақиқ 

намудааст. Ӯ ба хулосае меояд: «Проблемаи бузурги инсоният бадастории 

ҷомеаи шаҳрвандии умумии ҳуқуқӣ мебошад, ки ҳалли онро табиат водор 

менамояд» [21, С. 12]. Ба андешаи И. Кант ҷомеаи шаҳрвандӣ аз принсипҳои 

зерин асос ѐфтааст: «Озодии ҳар як аъзои ҷомеа ҳамчун инсон; баробарии 

инсон бо дигар одамон; мустақилии ҳар як аъзо ҳамчун шаҳрванд» [20, С. 

79]. И. Кант мафҳуми «ҷомеаи шаҳрвандӣ»-ро дар маънои давлати 

конститусионӣ, ки ҷараѐни таҳаввулоти сиѐсиро таҷассум менамояд, 

истифода кардааст.  

Моњияти љомеаи шањрвандї, љомеаи сармоягузорї ва доктринаи 

либерализми иќтисодї ва сиѐсї, ки муњиммияти озодии бозор ва моликияти 

хусусиро эътироф мекунанд, машмули таѓйироти куллї гардиданнд. Дар 

саромади ин соҳа корҳои Ҷ. Локк, Т. Пейн, А. Фергюссон, А. Смит ва 

дигарон қарор гирифтанд. Донишмандони номбаршуда бар ин андешаанд, ки 

дар байни мафњуми «љомеаи шањрвандї» ва шароити зисту зиндагии мардум 

мухолифат мављуд мебошад. Ин мухолифат аз назари замонї ќабл аз 

пайдоиши њуќуќ зимни тавлиди тамаддун арзи њастї намудааст.  

Чунин муносибат боиси тағйиротҳои ҷиддӣ дар фаҳми сохтор, вазифа ва 

муносибатҳои тарафайни ин субъектҳо гардид. Илова бар ин, тобеъияти 

сохтор ва присипҳои амалннамоии ташкилоти ҷомеа ба хушбахтии шахсият 

қайд карда мешуд. Консепсияи мустақилияти васеи шахсият дар доираи 

умумиятҳо асоснокнамоии доктринаии тарҳи либералии алоқаҳои ҷамъиятӣ 

ба ҳисоб мерафт, ки хусусиятҳои фарқкунандаи онҳо дар ихтиѐрӣ ва 

характери шартномавї доштани онҳо ба ҳисоб мерафт.  

Дар назарияи Ҷ. Локк ҷомеаи шаҳрвандӣ аз давлат пештар аст, чунки он 

аз иттињоди табиии одамон сарчашма мегирад. Ин ба он маъно аст, ки 

инсонњо бо такя ба фањму дарк ва аќлу њуши хеш бидуни њар гуна шарту 

шароит ва вориди бањсу мунозира шудан бо якдигар умр ба сар мебаранд.  

Давлат нисбат ба ҷомеаи шаҳрвандӣ сохтори баъдинаи иҷтимоӣ ба ҳисоб  

меравад, ки ба низоми ҳуқуқӣ такя менамояд. Сабаби пайдоиши давлат 

ҳамчун ниҳоди сиѐсии ҳокимияти ба миѐн омадани моликият ба ҳисоб  

меравад: «Мақсади асосии одамон, ки дар давлат муттаҳид гардида, 

ҳокимияти ҳукуматро ба худ тобеъ менамоянд, нигоҳдории моликияти худ ба 

ҳисоб меравад, ки дар ҳолати табиї ғайриимкон аст» [24, С. 317]. 

Ҷ. Локк ба таври дақиқ назарияи шартномавӣ ва консепсияи ҳуқуқҳои 

мусодиранашавандаро коркард намудааст. Ӯ чунин қайд намудааст: «Танҳо 

як роҳ аст, ки инсон онро истифода намуда, метавонад худро аз ҳолати табиї 

зуран ҷудо намояд ва ба сатҳи ҷомеаи шаҳрвандӣ ворид гардад. Дар чунин 

ҳолат бо шартнома бо дигар одамон инсон ба умумияти иҷтимоӣ муттаҳид 

мешавад» [23, С. 296]. 

Ҷ. Локк ғояи волоияти халқро нисбат ба давлат эътироф менамуд, ки 

нишондиҳандаи дақиқи мавҷудияти ҷомеаи шаҳрвандӣ ба ҳисоб мерафт. 

Гарчанде ӯ бевосита ҷомеаи шаҳрвандӣ ва давлатро ҷудо накардааст, лекин 

дарк менамуд, ки онҳо яз якдигар тафовут доранд. Ҳамин тариқ, метавон 

қайд намуд, ки Ҷ. Локк асосгузори фаҳмиши анъанавии ҷомеаи шаҳрвандї 

аст, ки заминаи онро чунин ниҳодҳо, ба монанди меҳнат, молу мулк ва оила 

ташкил медиҳанд.  

Як қатор мутафаккирон худи мафҳумро номбар накарда, хусусиятҳои 

назарраси ҷомеаи шаҳрвандиро ҷудо намудаанд. А. Смит чунин мешуморид, 

ки ҷомеаи шаҳрвандӣ ин ҷомеаи бозоргонӣ аст, ки дар он озодии иқтисодӣ 

эътироф карда шудааст.  

А. Фергюсон қайд намудааст, ки муттаҳидшавии одамон унсури 

муҳимми сохтории  ҷомеаи шаҳрвандӣ ба ҳисоб меравад. «Ҷомеаи 

шаҳрвандӣ дар шароити ҷудонопазирӣ аз давлат ва ниҳодҳои он вуҷуд дорад. 

Хусусияти муҳимми он дар зарурати мухолифати доимии сиѐсӣ байни 

гурӯҳҳои иҷтимоӣ барои нигоҳдории неруи рӯҳияи шаҳрвандӣ ва маҳдуд 

намудани эътирози онҳо зоҳир мегардад» [95, С. 196].   

Гегел изҳор доштаанд, ки «Љомеаи шаҳрвандӣ дар натиҷаи 

тағйирпазирии таърихии ҳаѐти ҷамъиятӣ аз оила ба ҷомеаи ташаккулѐфтаи 

давлатӣ пайдо шудааст. Ҷомеаи шаҳрвандӣ ин соҳаи фосилавии умумияти 

инсонӣ байни оила ва давлат аст. Гегел боварӣ дошт, ки ташаккули ҷомеаи 

шаҳрвандӣ танҳо дар шароити замони нав имконпазир аст. «Ҷомеаи 

шаҳрвандӣ ин соҳаи муносибатҳои иҷтимоӣ аст, ки дар доираи он ҳаѐт ва 

фаъолияти ҷомеа, амалинамоии ҳуқуқҳои шаҳрвандӣ, яъне моҳиятан низоми 

муносибатҳои бозоргонӣ таъмин карда мешавад. Унсури асосии ҷомеаи 

шаҳрвандӣ инсон мебошанд, ки дорои манфиат ва талаботҳои худ мебошад» 

[64, С. 25].  Бо такя ба гуфтањои боло гуфтан љоиз аст, ки Гегел дар бораи ду 

аломати љомеаи шањрвандї изњори аќида намудааст:   

«-инфиродҳо дар раванди ҳаѐт ва фаъолият, ки танҳо манфиатҳои 

хусусии худро ба роҳбарӣ мегирад; 

-байни фардҳо алоқаҳои мухталифи ҷамъиятӣ пайдо мешавад, ҳар як 

инсон ба  нафари дигар вобаста аст» [11, С. 288].   

Назарияи Гегел арзиши бузург дорад, гарчанде дар он ба сифати ҷомеаи 

шаҳрвандӣ танҳо қисми тиҷоратии ҷомеа, соҳаи муносибатҳои бозоргонӣ 

ҷудо карда шудааст. Илова бар ин, дар соҳаи ҷомеаи шаҳрвандӣ доираи 

муносибатҳои байнишахсӣ низ ворид карда шудааст, ки ба ақидаи мо дуруст 

нест. Ба ҳар ҳол дар шароити имрӯза муносибатҳои байнишахсӣ ба доираи 

ҷомеаи шаҳрвандӣ ворид карда намешаванд.   

Ҳамин тариқ, дар афкори фалсафӣ-сиѐсии асри XVII–XVIII масъалаи 

озодии шахсият, ҳуқуқҳои шаҳрванд, муносибати тарафайни инсон ва давлат 

муҳим мегарданд. Андешаронињо оид ба ҳуқуқи инсон ба озодӣ дар афкори 

И. Кант  низ ҷой дорад. Мухолифати сифатҳои табиати инсон – ҷанҷолӣ, 

шуҳратпарастӣ, ҳавобаландӣ ва дар як ҳолат саъйу кӯшиш ба ризоиятро 

баррасӣ намуда, И. Кант ба чунин хулоса меояд: «Роҳи асоси мутобиқати 

озодии ҳар як нафар ба озодии дигарон – ташаккули ҷомеаи шаҳрвандӣ аст, 

ки «муттаҳидшавии иродаи халқ» ба ҳисоб меравад» [19, С. 34]. Чунин 

муттаҳидшавӣ дар доираи қонун амалӣ мешавад, яъне, иродаи озод ва ирода, 

ки ба қонунҳои маънавӣ тобеъ мебошанд, мафҳумҳои ба ҳам монанд 

мебошанд. 

Консепсияи нисбатан иртиҷоии ҷомеаи шаҳрвандиро идеологи 

буржуазияи америкоӣ Т. Пейн ташаккул додааст. Мувофиқи ақидаи Т. Пейн: 

« Давлат бад ба ҳисоб меравад: ҳар қадаре ки он маҳдуд бошад, то ҳамон 

андоза барои ҷомеа беҳтар аст. Хусусияти табиии ҳамраъйии шаҳрвандӣ 

одамонро ба бароҳмонии ҳамфикрӣ ва ҳамрайъӣ дар асоси манфиатҳои 

тарафайн ва кумаки тарафайн ҳавасманд менамояд» [29, С. 218]. 

  Моҳиятан, маорифпарварони америкоӣ принсипҳои либералӣ-

демократиро дар амал асоснок ва роҳандозӣ намудаанд. Онҳо чунин 

мешумориданд, ки барои амалинамоии ҳуқуқҳои худ шаҳрвандонро зарур 

аст, ки ҳукуматеро интихоб намоянд, ки танҳо ба манфиати ҷомеаи 

шаҳрвандӣ амал менамояд.  

Дар саромади тасаввуроти муосир оид ба ҷомеаи шаҳрвандӣ 

ҷомеашиноси фаронсавии нимаи аввали асри Х1Х Алексис де Токвил қарор 

дорад, ки ба бартараф намудани зиддиятҳо дар назарияҳои мавҷудаи ҷомеаи 

шаҳрвандӣ кӯшиш намудааст. Моҳиятан, ду назарияи асосии рушди ҷомеаи 

шаҳрвандӣ дар замони Токвил вуҷуд доштанд. Яке аз онҳо тарҳи «давлати 

умумӣ»-и Г. Гегел мебошад, ки тибқи он ба давлат дахолати пурра ба корҳои 

ҷомеаи шаҳрвандӣ муқаррар карда шудааст, ки ба ҳалли низоъҳо ва 

зиддиятҳои дохилии он равона карда шудааст. Назарияи дигар консепсияи Т. 

Пейн мебошад, ки нақши давлатро дар иштироки идоракунии ҷомеа маҳдуд 

намуда, ҳуқуқи ҷомеаи шаҳрвандиро ба худтанзимкунӣ эътироф менамуд.  

Токвил бар зидди монополияи ҳокимият ҳам аз тарафи давлат ва ҳам аз 

тарафи ҷомеаи шаҳрвандӣ баромад менамуд. Таҳдиди бештар аз давлат 

бармеояд, ки метвонад ҳокимиятро монополия намуда, ба давлати мустабид 

мубаддал гардад. Ба сифати механизмњои нигоҳдории истибдоди давлатӣ 

Токвил амалинамоии принсипи тақсимоти ҳокимиятро дар ҳаѐти сиѐсӣ ва 

рушди ассосиатсияҳои шаҳрвандї дар соҳаи ҷамъиятӣ пешниҳод менамояд. 

Зеро, маҳз бунѐд гардидани ассосиатсияҳо дар роҳи ташаккули давлати 

мустабид монеа эҷод намуда, назорати давлатро амалӣ менамоянд.  

Токвил қайд менамояд: «...ниҳоди меҳварии ҷомеаи шаҳрвандӣ 

ассосиатсияҳои шаҳрвандӣ ба ҳисоб меравад. Онҳо метавонанд проблемаҳои 

мухталифро ҳал намоянд, ки мақомоти давлатӣ онҳоро ҳал карда 

наметавонанд. Ҳамин тариқ, дар асоси ташаккули миқдори зиѐди 

ассосиатсияҳо дар соҳаи озоди ҳаѐти ҷамъиятӣ, яъне берун аз соҳаи 

ҳокимияти давлатӣ  давлат аз як қатор вазифаҳои худро аз даст дод» [33, С. 

318].   

Таҳлили мавқеи Токвил нишон медиҳад, ки ӯ на танҳо назарияпардози 

ҷомеаи шаҳрвандӣ, балки назарияпардозӣ демократия ба ҳисоб меравад.  

Тасдиқоти Токвил, ки неруи демократия дар ҳаѐти дурусти шаҳрвандон дар 

иттиҳодияҳои ихтиѐрӣ такя мекунад, меҳвари асосии назарияи демократии 

муосир гардидаст. Назарияпардозони демократия бар он ақидаанд, ки 

иттиҳодияҳои гуногун демократияро тавассути тарбияи шаҳрвандӣ, тавлиди 

баҳсҳои ҷамъиятӣ, пешниҳоди овоз ва намояндагӣ, эҷоди шаклҳои гуногуни 

худидоракунӣ ба вуҷуд меоранд. 

Дар асри ХХ дар рушди консепсияи ҷомеаи шаҳрвандӣ муҳаққиқи 

олмонӣ Ю. Хабермас саҳми назаррас гузоштааст. Мувофиқи ақидаи Ю. 

Хабермас ҷомеаи шаҳрвандӣ ин соҳаест, ки байни шахсият ва давлат ҷой 

гирифтааст, ки дар он алоқа ва робитаҳо муҳим буда, дар он нақши асосӣ ба 

ассосиатсияҳои ихтиѐрӣ тааллуқ дорад. Ӯ мафҳуми умумӣ буданро (аҳли 

ҷамъият) пешниҳод намудааст, ки баъдтар пояи тарҳҳои ташаккули ҷомеаи 

шаҳрвандӣ гардидааст. «Аҳли ҷомеа ин қисми ташаббускори ҷомеа аст, ки 

дар ҳаѐти ҷомеа фаъолона иштирок намуда, манфиатҳои мухталифи 

иҷтимоиро ҳимоя менамояд.  Ҷомеаи шаҳрвандӣ ин соҳаи мустақилияти 

хусусӣ мебошад, ки дар қонуни хусусӣ ва бозори либералӣ асос ѐфтааст. Дар 

чунин ҳолат имконияти амалинамоии озоди ташаббусҳои иқтисодӣ муҳим 

аст, ки бояд дар доираи қонун амалӣ гардад» [37, С. 110].  

Афкори Ю. Хабермас оид ба соҳаи ҷамъиятии ҷомеаи шаҳрвандӣ дар 

таҳқиқоти Д. Л. Коэн ва Э. Арато инкишоф дода шудааст. Д. Л. Коэн ва Э. 

Арато зери мафҳуми «ҷомеаи шаҳрвандӣ» соҳаи ҳамкории иҷтимоии байни 

иқтисод ва давлатро дар назар доранд, ки аз оила, иттиҳодияҳо, ҳаракатҳои 

иҷтимоӣ ва шаклҳои гуногуни муоширати ҷамъиятӣ иборат аст. Онҳо ҷомеаи 

шаҳрвандиро бо ҳаѐти иҷтимоӣ монанд накарда, онро бо «ҷомеаи сиѐсӣ», 

яъне, ҳизбҳо ва парламент, инчунин «ҷамъияти иқтисодӣ», яъне, 

ташкилотњои истеҳсолӣ ва фурўши маҳсулот мухолиф мегузоранд. Мутобиқи 

ин, асоси ҷомеаи шаҳрвандӣ иттиҳодияҳои ихтиѐрии дорои хусусиятҳои 

ғайрисиѐсӣ мебошанд. Ҷомеаи шаҳрвандиро муаллифон ҳамчун: «...таъсиси 

иттиҳодияҳо ва зиндагӣ дар иттиҳодияҳо», ки бо худбунѐднамоӣ, 

худсафарбарнамоӣ ва ниҳодигардӣ ҳамчун шарти ҷудонопазири  таҷдиди 

ҷомеаи шаҳрвандӣ алоқаманд аст, тасниф намудаанд» [75, С. 9]. 

Алоқамандии ҷомеаи шаҳрвандӣ ва иттиҳодияҳои ихтиѐрӣ аз тарафи 

М.Уоррен мавриди баррасӣ қарор гирифтааст. Ӯ кӯшиш намудааст, ки ба 

таври низомӣ масъалаи саҳмгузории иттиҳодияҳоро дар рушди демократия 

баррасӣ намояд. М. Уоррен гурӯҳҳои мухталифи иттиҳодияҳоро баррасӣ 

намуда, ба як қатор масъалаҳо, ба монанди қобилияти онҳо дар ташаккули 

шаҳрванд, ба водорнамоӣ ба баҳсҳои сиѐсӣ, ба бунѐди ниҳодҳои ҷамъиятӣ ва 

ба ҳавасманднамоии фаъолнокии бозоргонӣ диққат медиҳад. Дар ҷараѐни 

баррасии масъалаҳои зикршуда, як қатор норасоиҳои эҳтимолиро дар 

фаъолияти иттиҳодияҳои ихтиѐрӣ ошкор менамояд. Ӯ қайд менамояд: 

«Њамфикрӣ ва ҳамраъйӣ, ки дар доираи иттиҳодия ба даст оварда шудааст, 

метавонад мухолифат ва мубоҳисаҳоро заиф намуда, баҳсу мунозираи 

ҷамъиятии масъалаҳои мухталифро берун аз доираи иттиҳодия пурзўр 

намояд» [97, С. 56].    

М.Уоррен бунѐд консепсияи иттиҳодияҳоро ҳамчун асоси ташаккули 

консепсияи ҷомеаи шаҳрвандӣ медонист. Ҳамин тариқ, ҷомеаи шаҳрвандиро 

ҳамчун соҳаи ташкилоти иҷтимоӣ мешуморад, ки дар доираи он муносибати 

тарафайни байни иттиҳодияҳои ихтиѐрӣ афзалият доранд. Ин таснифот 

имконият медиҳад, ки аз муайяннамоии ҷомеаи шаҳрвандӣ муносибати 

байни рафиқон ва оилаҳо хориҷ карда шавад, зеро онҳо на муносибатҳои 

шаҳрвандӣ, балки муносибатҳои хусусӣ ба ҳисоб мераванд. Илова бар ин, 

таснифоти мазкур нишон медиҳад, ки муносибатҳо дар доираи ҷомеаи 

шаҳрвандӣ хусусияти ғайрисиѐсӣ дошта, ба бадастории мақсадҳои муфиди 

ҷамъиятӣ равона карда шудаанд. Инчунин, дар соҳаи ҷомеаи шаҳрвандӣ 

сифатҳои ҷамъиятии ихтиѐрии иттиҳодияҳо бартарӣ доранд.  Ҳамин тариқ, 

М.Уоррен ҷомеаи шаҳрвандиро ҳамчун: «...маҷмӯи иттиҳодияҳо, ки дар 

асоси муносибати иттиҳодиявӣ бунѐд шудаанд тасниф намуда, масъалаи 

муносибатҳои тарафайн, ки байни иттиҳодияҳо, давлат ва бозор пайдо 

мешаванд,  эътироф менамояд» [97, С. 58].      

Нақши ҷомеаи шаҳрвандӣ дар демократикунонии ҷомеа ва дар бунѐди 

демократия партисипаторӣ (бевосита) аз тарафи М. Ховард мавриди таснифи 

илмӣ қарор дода шудааст: «Ҳар қадаре, ки одамон дар фаъолияти ниҳодҳои 

ҷомеаи шаҳрвандӣ иштирок намоянд, ба ҳамон андоза онҳо бомуваффақият 

меъѐр, арзишҳо ва малакаву маҳорати демократияи партисипаториро аз худ  

мекунанд. Дар натиҷа онҳо метавонанд ниҳодҳоро мустаҳкам намоянд ва ба 

фаъолияти ҳукумати демократӣ мусоидат намоянд. Дар шароити режими 

сиѐсии демократӣ  ниҳодҳои ҷомеаи шаҳрвандӣ метавонанд давлатро аз 

қабули қарорҳо, ки ба манфиатҳои муташаккили шаҳрвандон мухолифт 

менамояд, нигоҳ доранд. Қайд намудан зарур аст, ки ниҳодҳои ҷамъиятӣ ба 

қабули қонунҳо инчунин ба худи қонунгузорон таъсири мусбӣ мерасонанд. 

Ниҳодҳои ҷомеаи шаҳрвандӣ вазифаи ҳимоятиро дар ду ҳолат иҷро 

менамоянд: ҳимояи шаҳрвандон аз таҳдидҳои эҳтимолии давлат; 

иттилоотонии ҳокимият ва таъсиррасонӣ ба он «аз поѐн» [38, С. 61.   

М. Ховард ҷомеаи шаҳрвандиро ҳамчун қисми муҳимми бахши 

ҷамъиятӣ, ки байни давлат ва оила ҷойгир шудааст ва дар иттиҳодияҳои 

мухталифи ихтиѐрии шаҳрвандон амалӣ мегардад, тасниф намудааст. Дар 

чунин ҳолат метавон чунин созмону ташкилотҳо, ба монанди созмонҳои 

ҳимояи сулҳ ва ҳуқуқҳои шаҳрвандӣ, созмонҳои экологӣ, варзишӣ, 

иттиҳодияҳои занон, ҷавонон, маъюбон ва ғайраҳоро махсусан қайд намуд.   

Ҳамчун тарафдори муносибати ниҳодӣ ба ҷомеаи шаҳрвандӣ, М. Ховард 

ба ин муносибат диққати махсус равона намудааст. Ӯ чунин мешуморад: 

«...маҳз ниҳодҳо доираи берунаи рушдро муайян намуда,  созмонҳои расмӣ, 

ки ба рафтори одамон таъсир мерасонанд, дарбар мегирад. Танҳо ниҳодҳо ва 

ислоҳоти онҳо меавонанд тағйироти тулониро дар рушди худташкилнамоии 

шаҳрвандӣ таъмин намоянд. Ҳамзамон, барои ниҳодҳо талаботҳо мураттаб 

карда мешаванд, ки якум, бояд самаранок, боэҳтиром ва ҳатмӣ бошанд; 

дуюм, ба талаботҳои иҷтимоӣ, анъанаҳо ѐ фарҳанги ҷомеа мувофиқ бшанд; 

сеюм, барои таъсиси ниҳодҳои нав ва исботи самаранокии онҳо вақт лозим 

аст» [38, С. 34]. 

Ин љо метавон гуфт, ки дар кишварҳои Ѓарб  дар доираи илмҳои сиѐсї 

мафњуми «ҷомеаи шаҳрвандӣ» ва «давлат» ба таври хеле возењ шарњ дода 

шудааст. Њатто марзи байни ин ду мафњум ба таври аниќу даќиќ мушаххас 

карда шудааст. Ин њолат гувоњи он мебошад, ки дар кишварҳои Ѓарб низоми 

сиѐсии либералӣ-демократї ташаккул ѐфтааст.  

Муҳаққиқони рус низ оид ба ҷомеаи шаҳрвандӣ ақидаҳои ҷолибро 

пешниҳод намудаанд. Дар ин самт метавон Б. Н. Чичерин, П. Б. Струве, И.А. 

Илин, С. Л. Франк ва дигаронро махсусан қайд намуд. Масалан, П.Б. Струве 

яке аз намояндагони консерватизми либералӣ чунин мешуморид: «Асоси 

ҷомеаи шаҳрвандӣ масъулияти тарафайни давлат ва ҷомеа, ҳокимият ва 

шаҳрванд ба ҳисоб меравад. –  Ба ақидаи П. Б. Струве, –  муносибати 

мувофиқи байни давлат ва ҷомеаи шаҳрвандӣ дар синтез ва якҷояшавии 

либерализми сиѐсӣ ва иқтисодӣ (озодии шахсият, њуқуқ, моликият, 

ислоҳотпарастӣ) ва консерватизми арзишии маънавӣ-фарҳангӣ (ҳокимияти 

пурқувват, нигоҳдории тартиботи таърихӣ, анъанаҳои миллӣ) зоҳир 

мегардад» [109, С. 131.  

Дар консепсияи И. Илин бошад давлат ниҳоди мутобиқнамоии 

манфиати шаҳрвандон ва танзимгари низоъҳо дар ҷомеа баромад мекунад: 

«Дар доираи ҷомеаи шаҳрвандӣ одамон ҳаѐти шахсӣ дошта, мақсадҳои 

хусусии худро, ки дар аксарияти ҳолатҳо мухолифи якдигар мебошанд, 

пайгирӣ менамоянд. Чунин ҳолат ба низоъ оварда мерасонад, ки метавонад 

сабаби фурӯпоши ва таназзули тамоми ҷомеа гардад. –  Маҳз аз ҳамин хотир, 

ба ақидаи И. Илин, –  давлат метавонад нақши алоқамандкуниро иҷро 

намоянд, ки ҳамгироии манфиатҳои шахсиро дар асоси мақсадҳои умумӣ 

таъмин намояд: моҳияти давлат дар он зоҳир мегардад, ки тамоми 

шаҳрвандони он як қатор манфиатҳо ва мақсадҳои мухталиф ва хусусӣ, 

инчунин манфиати ягона ва умумиро эътироф менамоянд,  зеро давлат як 

навъ умумияти маънавӣ ба ҳисоб меравад» [60, С. 41].  

Дар бораи давлат ва моњияти он сухан гуфта, И. Илин чунин аќида 

дорад, ки дар сурати вуљуд надоштани давлат манфиати хусусии ањолии 

мамлакат зери чатри манфиатҳои умумї муттањид намегардад ва адами 

вуљуди давлат боиси бенизомї ва аз ҳамгурезӣ дар љомеа мешавад. Аз ин рў, 

ў тамоми назарияњоеро, ки наќши давлатро аз будаш камтар нишон медињанд 

рад менамояд ва онњоро ѓайри ќобили ќабул мењисобад. 

Албатта, метавон чунин мавқеи мутафаккирро дастгирӣ намуд, зеро бе 

давлат танзими аксарияти соҳаҳо, аз он ҷумла ҷомеаи шаҳрвандӣ халадор 

мешавад, ки боиси бетартибиҳо ва анархия мегардад.  

Ба андешаи  С. Франк: «Љомеаи шаҳрвандӣ ин на воситаи қонеъ 

намудани манфиатҳои хусусӣ, балки шакли ҳамкориҳои ҷамъиятӣ, 

амалинамоии як навъ ғояи олӣ ба ҳисоб меравад. Ҷомеаи шаҳрвандӣ 

ягонагии ҷамъиятӣ, ки аз ҳамкории озод, аз созиши озодонаи иродаи аъзоѐни 

алоҳидаи ҷамъият ба таври стихиявӣ ба вуҷуд меояд иборат 

мебошад»[29,С.141]. Ин донишманд пас аз мутолиа зиѐд ба хулосае меояд, ки 

давлат дар таззод ба љомеаи шањрвандї ќарор надорад, балки ин ду нињод 

дунболи як њадаф буда, мунтањои маротиб дар масирњои барои онњо 

мушаххас карда шуда њаракат мекунанд.  Онҳо дар мувозинат қарор доранд 

ва аз ин сарҳадот намегузаранд.   

Дар шароити имрӯза низ олимон ва таҳқиқотчиѐн ба масъалаҳои 

мухталифи ҷомеаи шаҳрвандӣ диққати махсус равона менамоянд. О.И. 

Сибулевская чунин мешуморад: «Љомеаи шаҳрвандӣ ин низоми 

муносибатҳои иқтисодӣ, иҷтимои, маънавӣ, динии инфиродҳо мебошад. 

Онҳо ба таври озод ва ихтиѐран дар ассосиатсияҳо ва иттифоқҳои шаҳрвандӣ  

барои қонеъ намудани манфиатҳои моддӣ ва маънавии худ муттаҳид 

мешаванд» [92, С. 14].  

Муҳаққиқи тоҷик Г. Н. Зокиров чунин мешуморад: «Љомеаи шаҳрвандӣ 

– ин маҷмуи муносибатҳо ва таркиботи байнишахсӣ, оилавӣ, ҷамъиятиву 

иқтисодӣ, маданӣ, динӣ ва ѓайра буда, берун аз тобеияти давлат инкишоф 

ѐфта, барои худтатбиқкунии одамон шароит муҳайѐ менамояд» [59, С. 12].  

Боздиди осори ин мутафаккирон ва донишмандони соња ба мо имкон 

медињад, ки ба такя бо андешањои бикру љолиби онњо чунин гузинањо ироа 

гарданд:  

-адами дахолати давлат  ба ҷомеаи шаҳрвандӣ; 

-мављудият маҷмуи низоми муносибатҳо дар чањорчўби ҷомеаи 

шаҳрвандӣ; 

-дар шакли ихтиѐрӣ бо њам муттањид шудани одамон– иштирокчиѐни 

муносибатҳои дохилӣ; 

-бадастории мақсади қонеънамоии талаботи иштирокчиѐн; 

-шакли ниҳодии фаъолияти ҷомеаи шаҳрвандӣ.  

Ҳамин тариқ, ҷомеаи шаҳрвандӣ дар фаҳми васеъ аз ниҳодҳои 

мухталифи сиѐсӣ, иқтисодӣ, иҷтимоӣ, ҳуқуқӣ таркиб ѐфтааст. Зери ниҳодҳои 

ҷомеаи шаҳрвандӣ шакли ташкили фаъолияти якҷояи одамон, ки дар меҳвари 

муайяни ниҳодӣ асос ѐфтааст ва ба қонеънамоии талаботҳои ҷамъиятӣ 

равона карда шудааст, фаҳмида мешавад. Масълаи таснифоти ҷомеаи 

шаҳрвандиро баррасӣ намуда, Г. Н. Зокиров қайд намудааст: «....муносибати 

мактабҳои сиѐсӣ ба мафҳуми «ҷомеаи шаҳрвандӣ» ниҳоят гуногун буда, дар 

аксарияти ҳолатҳо мухолифи якдигар мебошанд, ки албатта ба дарки амиқ ва 

ягонаи масъала душвориҳоро ба миѐн меорад» [32, С. 178]. 

Дар асоси таҳлили консепсияҳои ҷомеаи шаҳрвандӣ метавон таснифоти 

ин падидаро муайян намуд. Феълан дар байни донишмандони соња андешаи 

воњид перомуни љомеаи шањрвандї вуљуд надорад, аммо корњо дар ин масир 

идома дорад. Барои мисол,  дар аксарияти тадќиќотњои мављуда омадааст, ки  

ҷомеаи шаҳрвандӣ ин маҷмуи иттиҳодияҳои ихтиѐрии ғайридавлатӣ 

(иҷтимоӣ, иқтисоди ва ғайраҳо) мебошанд, ки ањдофи онҳо њифзи манофеи 

хусусие мебошад, ки нињодњои давлатї ба он таваљљуњ зоњир накардаанд ва ѐ 

аз эътибор нињодњои давлатї дур мондааст.  

Ќисмати бештари муҳаққиқон ишора бар он доранд, ки љомеаи  

шаҳрвандӣ чунин як тартиботи иҷтимоӣ ва шароити нисбатан мусоид барои 

рушди шахсияти инсон ва созмонҳои ҷамъиятии ташаббускор мањсуб меѐбад. 

Ҳамин тариқ, метавон қайд намуд, ки ҷомеаи шаҳрвандӣ, ин пеш аз 

ҳама, маҷмуи ниҳодҳои муайяни ғайридавлатӣ ва ғайриҳукуматӣ мебошанд, 

ки дар доираи қонунҳои амалкунанда фаъолият намуда, ба ҳифзи ҳуқуқ ва 

озодиҳои инсон машғул мебошанд. Дар ҳолати аз ҷониби мақомоти давлатӣ 

ҳуқуқ ва озодиҳои инсон ба инобат гирифта намешаванд, ѐ риоя карда 

намешаванд, ниҳодҳои ҷомеаи шаҳрвандӣ дар ин самт фаъолияти худро 

пурзўр менамоянд.  

Таҳлилҳо нишон медиҳанд, ки ҳамкории байни ниҳодҳои ҷомеаи 

шаҳрвандӣ ва мақомоти давлатӣ имконият медиҳад, ки масъалаҳои 

мухталифи рушди ҷомеа ҳал карда шаванд. Дар ин самт мавҷудияти 

заминаҳои ҳуқуқии ниҳодҳои ҷомеаи шаҳрвандӣ зарур мегардад.  

Дар таҳқиқи ҷомеаи шаҳрвандӣ ҳамчун ниҳоди иҷтимоӣ истифодаи 

муносибати ниҳодӣ мувофиқи мақсад аст. Муносибати ниҳодии таҳқиқи 

ҷомеаи шаҳрвандӣ аз ҷониби В. Самнер ва Т. Внблен анҷом дода шудааст. 

«Асосгузорони муносибати мазкур ниҳодҳоро ҳамчун қоидаҳои расмӣ ва 

маҳдуднамоиҳои ғайрирасмӣ (меъѐрҳои умумиэътирофгардидаи рафтор, 

шартномаҳо, маҳдуднамоиҳои дохилии фаъолият) ва воситаҳои муайяни 

маҷбурнамоӣ дар иҷрои онҳо баррасӣ менамоянд» [47, С. 142]. Дар доираи ин 

муносибат ҷомеаи шаҳрвандӣ як навъ ниҳоди иҷтимоӣ ба ҳисоб меравад, ки 

одамонро дар асоси манфиатҳои умумӣ ва ба тартиб даровардани фаъолияти 

онҳо муттаҳид менамояд.   

Дар доираи муносибати коммуникативӣ ҷомеаи шаҳрвандӣ метавонад 

«дар шакли раванди махсуси робитаи байни давлат ва шаҳрвандон баромад 

намояд» [110, С. 34]. Ин муносибат имкон фароњам меоварад, ки ҷомеаи 

шаҳрвандӣ ҳамчун ниҳоди иҷтимоӣ, ки робитаи байни ҳокимияти сиѐсӣ ва 

иттиҳодияҳои мухталифи ҷамъиятиро таъмин менамояд, баррасӣ карда 

шавад. «Яке аз шатрҳои муҳимми амалинамоии робитаи байни давлат ва 

ҷомеа, ба ақидаи муҳаққиқон, мавҷудияти фарҳанги шаҳрвандӣ ба ҳисоб 

меравад»  [116, С. 86].   

Г. Алмонд ва С. Верба ин ду донишманди варзидаи соња фарњанги 

шањрвандиро ба таври маљумавї мавриди баррасї ќарор дода, онро ба њайси 

фарњанги гуногунандешї мавриди баррасї ќарор додаанд. «Фарҳанги 

плюралистӣ дар робита ва эътиқод, фарҳанги ризоият ва гуногунӣ, фарҳанги 

тағйиротҳо асос ѐфтааст» [99, С. 217]. Аз ин рў, фарҳанги шаҳрвандӣ мизони 

дарку фањмии ҳуқуқ ва уҳдадориҳои инфиродиро ба сифати аъзоѐни ҷомеа ва 

давлат таҷассум намуда, мавқеи иҷтимоии онҳоро ба сифати шаҳрвандон 

тасдиқ менамояд.   

Муҳаққиқи рус А. Ю. Сунгуров чунин навиштааст: «Консепсияи ҷомеаи 

шаҳрвандӣ, ки ҳамчун раванди коммуникативӣ фаҳмида мешавад, мафҳуми 

шаҳрванд тариқи мафҳуми «иштирок», яъне тариқи фаъолияти шаҳрванд дар 

созмон ва ниҳодҳои мухталифи ҷамъиятӣ ошкор карда мешавад» [110, С. 34].  

Таҳлилҳои илмӣ нишон медиҳанд, ки љомеаи шањрвандӣ танњо дар  давлати 

ҳуқуқбунѐд, ки волоияти қонун ва ҳимояи ҳуқуқ ва озодиҳои инсон ва 

шаҳрванд таъмин мебошад, рўйи кор омада фаъолият карда метавонад ба 

ҳисоб меравад. Муаллифи дигар қайд менамоянд: «Хусусияти асосии давлати 

ҳуқуқӣ назоратшавӣ ва ҳисоботдиҳии давлат дар назди ниҳодҳои ҷомеаи 

шаҳрвандӣ мебошад» [108, С. 7]. 

Асоси ҷомеаи шаҳрвандӣ қонуният ва иљрои босамари ќонунњо 

мебошад. Агар ба ин масъала амиќтар назар андозем давлати њуќуќбунѐд ин 

нињоди сиѐсї буда, дар он марзи њамаи ќавонин ва иљрои онњо мушаххас 

карда шудааст. Тамоми фаъолияти давлати њуќуќбунѐд дар чањорчўби қонун 

сурат мегирад.  

Ҳамин тариқ, дар асоси таҳлили ташаккул ва инкишофи 

назарияҳои ҷомеаи шаҳрвандӣ, дар зербоби мазкур метавон чунин 

хулосабарорӣ намуд: 

- ҷомеаи шаҳрвандӣ- ҷомеаи тамаддунӣ дар марҳилаи муайяни рушди 

таърихӣ аст, ки ташаккули он дар марҳилаи инқилобҳои буржуазӣ ва 

ташаккули давлати ҳуқуқӣ оғоз гардидааст;  

- ҷомеаи шаҳрванди ин соҳаи нисбатан мустақил аз давлат, низоми 

муносибатҳои ғайридавлатӣ аст. Ин фазоест, ки одамон манфиат ва 

талаботҳои иқтисодӣ, иҷтимоӣ-сиѐсӣ ва фарҳангии худро амалӣ менамоянд; 

- ҷомеаи шаҳрвандӣ бо пайдоиши мустақилияти иқтисодии шаҳрвандон, 

ки дар шароити бозоргонии либералӣ дар моликияти хусусӣ асос ѐфтааст, 

ташаккул меѐбад;  

- ҷомеаи шаҳрвандӣ ин соҳаи худзоҳирнамоии эҷодии шаҳрвандон ва 

иттиҳодияҳои онҳо, ҷомеаи афроди озод, зиѐиҳои рушкарда ва ташаббускор 

ба ҳисоб меравад; 

- дар ҷомеаи шаҳрвандӣ алоқаҳои уфуқӣ байни одамон ва созмону 

ташкилотҳо бартарӣ доранд, ки дар баробарии иҷтимоӣ, иқтисодӣ ва 

фарҳангии тарафҳо асос ѐфтааст.  

 

1.2. Плюрализми сиѐсӣ: моҳият ва махсусиятҳои он 

Плюрализми сиѐсӣ яке аз унсури асосии демократия ва ҳаѐти муосири 

ҷамъиятӣ ба ҳисоб меравад. Он эътироф ва эҳтироми гуногунии ақидаҳо, 

манфиатҳо ва гурӯҳҳои сиѐсиро дар ҷомеа инъикос мекунад. Принсипи 

мазкур ба эътиқоди он асос ѐфтааст, ки ақидаҳои гуногун барои фаъолияти 

солими ҷомеа муҳиммият дошта, ба рушди ниҳодҳо ва равандҳои демократӣ 

мусоидат мекунанд. 

Дар доираи гуногунандешии сиѐсӣ ҳар як гурӯҳи иҷтимоӣ, сиѐсӣ ва 

фарҳангӣ ҳуқуқ доранд озодона эътиқоди худро баѐн намоянд ва дар қабули 

қарорҳои сиѐсӣ ширкат варзанд. Ин принсип мавҷудияти ҳизбҳои гуногуни 

сиѐсӣ, ташкилотҳои ҷамъиятӣ, воситаҳои ахбори омма ва дигар ниҳодҳоро, 

ки манфиатҳои табақаҳо ва гурӯҳҳои гуногуни ҷамъиятиро ифода мекунанд, 

пешниҳод менамояд.  

Принсипҳои асосии плюрализми сиѐсӣ озодии баѐн, ҳуқуқи гирдиҳамоӣ 

ва иттиҳодияҳо, инчунин эҳтироми гуногунандешӣ ва муколама байни 

қувваҳои гуногуни сиѐсиро дар бар мегиранд. Ҷанбаҳои муҳимми 

гуногунандешии сиѐсӣ, инчунин, кафолатҳои ҳуқуқие мебошанд, ки ҳуқуқу 

озодиҳои шаҳрвандонро ҳимоя мекунанд ва рушди ниҳодҳои демократиро ба 

қабули қарорҳои одилона ва масъулиятноки сиѐсӣ мусоидат мекунанд. 

Дар ин замина гуногунандешии сиѐсӣ на танҳо ба эҷоди фазои 

гуногунсоҳаи сиѐсӣ мусоидат мекунад, балки омили муҳимми таъмини 

субот, адолат ва иштироки шаҳрвандон дар ҳаѐти сиѐсии ҷомеа мебошад. 

Плюрализми сиѐсӣ ҳамчун падидаи ҷомеаи демократӣ мавҷудияти ақида, 

мавқеъ ва нуқтаи назарро нисбат ба ҳаѐти сиѐсии ҷомеа, фаъолияти гурӯҳҳои 

мухталиф, ҳизбҳо ва неруҳои дигари сиѐсӣ, ки манфиатҳо ва афкори 

мухталифро таҷассум мекунанд, ошкор менамояд. Аммо, хусусияти 

плюрализм дар он зоҳир мегардад, ки на ҳар як ақидаи гурӯҳ, ҳизб ва 

неруҳои дигари сиѐсӣ шаҳодати мавҷудияти плюрализми сиѐсӣ ба ҳисоб 

меравад. Плюрализми сиѐсӣ омили муҳимми бартараф намудани монополияи 

ҳокимият, бунѐди ниҳодҳои шаҳрвандии худидоракунанда  баромад 

менамояд.  

Моҳияти плюрализми сиѐсӣ даргуногунии афкор, нуқтаи назар, мавқеъ, 

ки гуногунии манфиати гурӯҳҳои мухталифро таҷассум менамояд, зоҳир 



37 
 

мегардад. Плюрализми сиѐсӣ на танҳо дар шуури ҷамъиятӣ, балки дар 

амалияи сиѐсӣ зоҳир гардида, ба сохторҳои муайяни ҷомеа алоқаманд аст ва 

дар ниҳодҳои гуногуни сиѐсӣ, ба монанди ҳизбҳо, ҳаракатҳо, иттиҳодияҳо ва 

инчунин дар мақомоти намояндагии тамоми сатҳҳо амалӣ мегардад. 

Плюрализми сиѐсӣ аз бисѐр ҷиҳат аз гуногунии шаклҳои моликият, аз 

зарурати гуногунии худи ҳаѐти мушаххасси иҷтимоии бармеояд. Пойгоҳҳои  

плюрализми сиѐсӣ мавқеъ ва манфиатҳои одамон, ки дар истеҳсолот, 

тақсимнамоӣ ва дигар соҳаҳо машғуланд, ба ҳисоб мераванд.     

Ҳамин тариқ, плюрализми сиѐсӣ ҷанбаҳои мухталифро дарбар мегирад 

ва ба хотири фаҳми моҳият ва хусусиятҳои он зарур мешуморем, ки мафҳуми 

он мавриди таснифот қарор дода шавад. Ба таври умумӣ мафҳуми 

«плюрализми сиѐсӣ» маънои гуногуншаклиро дорад ва нисбат ба  ақида, 

идеология ва сиѐсат истифода мегардад.   

Х. Волф файласуфи олмонї бори аввал дар соли 1712 мафњуми 

«плюрализми сиѐсӣ»-ро мавриди истифода ќарор дода, вориди гардиши илмї 

намудааст: «Дар ин давра плюрализм ҳамчун принсипи сохтори ҷомеаи 

ҳуқуқӣ, ки зарурати гуногунии субъектҳои иқтисодӣ, сиѐсӣ ва фарҳангии 

ҳаѐти ҷомеаро тасдиқ менамуд, тасниф карда мешуд» [39, С. 383]. Муалифи 

номбурда, љонибдори њуќуќи табиї буда, ин мафњумро ба љойи мафњумњои 

куњнашуда ва аз истеъмол хориљгашта  мавриди истифода ќарор додааст.    

«Плюрализм, ки гуногунии ақида, мавқеъ ва консепсияҳоро пешниҳод 

менамояд, бо монизм (воситаи ягонаи баррасии гуногунии падидаҳои ҷаҳон, 

ки дорои як оғоз ва асоси ягонаи тамоми маҷудот ва бунѐди назария дар 

шакли пайдарпайи рушди ҳолати ибтидоӣ  мебошад) ва дуализм (эътирофи 

ду оғози мустақил) мухолиф гузошта шудааст» [40, С. 377].  

Ин аст, ки плюрализми сиѐсї ин ба маънои эътирофи авомил ва 

механизмњои гуногуни сиѐсї, инчунин ихтилоф ва тавозун дар гурўњњои 

иљтимої мањсуб меѐбад. Ин њолат боиси ягонагии љомеа нисбат ба масъала 

ва проблемањои мављуда  мањсуб ѐфта, гуногунии манфиатҳои сиѐсӣ, 

иҷтимоӣ, касбӣ, миллӣ, гурӯҳҳои демографӣ, муқоисаи мавқеи онҳо аз 

нуқтаи назари сиѐсат, иқтисодиѐт, ҳаѐти иҷтимоӣ-маънавӣ, муносибатҳои 

миллӣ-фарҳангиро пешниҳод менамояд. Ин њолат имкон фароњам меоварад, 

ки сиѐсат, иқтисодиѐт, маънавиѐт, фарҳанг нисбатан падидаи мустақили 

раванди таърихӣ бошанд ва ба якдигар аз рӯйи принсипи якҷоя тобеъшуда 

мувофиқ набошанд 

Аҳаммияти мусбии плюрализми сиѐсӣ дар чунин таснифот дар он зоҳир 

мегардад, ки он ба таври объекивӣ таҳқиқотчиро ба дарки хусусиятҳои 

фарқкунандаи падидаи омӯхташаванда равона менамояд.  

Дар луғати энсиклопедии сиѐсатшиносӣ чунин таснифоти  мафҳум 

оварда  шудааст: «Плюрализми сиѐсӣ ин мавҷудият ва эътирофи 

гуногуншаклии ақида, воситаи ба давлат пешниҳод намудани арзишҳо, 

манфиатҳо ва проблемаҳои мухталифи ҷомеа барои ҳал ва баррасӣ мебошад.  

Плюрализм унсурҳои мухталифро дарбар мегирад: тасвиб ва эҳтироми 

гуногуншаклии анъанаҳои иҷтимоӣ, эътиқоди динӣ ва маънавӣ, намунаи 

рафтори гуруҳҳои мухталиф, ҳимояи ҳуқуқҳои инфиродӣ, шаффофияти 

сиѐсӣ ва бунѐдкории сиѐсӣ, иштироки шаҳрвандон дар қабули қарор, 

ҷустуҷӯи ризоият дар бадастории мақсадҳои умумӣ» [45, С. 122]. 

Илова бар ин, таснифоти плюрализми сиѐсӣ аз ҷониби муаллифони 

мухталиф низ пешниҳод карда шудааст. Масалан, В. И. Жуков ва Б. И. 

Краснов моҳияти плюрализми сиѐсиро баррасӣ намуда, қайд менамоянд:   

«Плюрализми сиѐсӣ ин маҳсули ҷомеаи синфӣ ва шароити рушди он аст, ки 

моҳияти он дар мавҷудияти объективии мавқеъ ва манфиатҳои мухталифи 

синфҳо ва гурӯҳҳои иҷтимоӣ зоҳир мегардад. Плюрализм дар ҷомеа падидаи 

зарурӣ ва бартарафнашаванда аст, ҳатто агар бо сабабҳои гуногун 

манфиатҳои мухталиф рад гарданд, эътирофи расмии шакли ифода ва ҳимояи 

онҳо роҳ дода нашаванд» [42, С. 388].  

Муҳаққиқиқони дигар бошанд, бораи плюрализми сиѐсӣ чунин андеша 

доранд: «Плюрализми сиѐсӣ ҳамчун низоми муносибатҳои ҷамъиятӣ, ки 

гурӯҳҳои бузурги иҷтимоиро (миллат, синфҳо, коллективҳои истеҳсолӣ, 

илмӣ) фарогир аст, тасниф карда мешавад. Чунин гурӯҳҳои бузурги иҷтимоӣ 

дар асоси мустақилияти ҳуқуқии субъектҳои муносибатҳои сиѐсӣ, тавозуни 

манфиатҳои иқтисодӣ, сиѐсӣ ва идеологии онҳо дар риояи баробарии 

иҷтимоӣ-ҳуқуқӣ  фаъолият менамоянд» [119, С. 14]. 

Чунин мешуморем, ки таснифи зикргардидаи плюрализми сиѐсӣ 

нисбатан бомуваффақ аст, зеро: якум, дар таснифоти мазкур унсурҳои 

мушаххаси ҷомеа, ки субъектҳои сиѐсӣ ба ҳисоб мераванд, нишон дода 

шуданд; дуюм, ба таври дақиқ асоси алоқамандии унсурҳои зикргардида дар 

ҳолати «плюралистӣ»  бо якдигар муайян карда шудааст.  

Таҳлил ва баррасии таснифоти мухталифи плюрализми сиѐсӣ, имконият 

медиҳад, чунин таснифот ба гурӯҳҳои алоҳида ҷудо карда шаванд:  

-низоми ҳокимият, ки бар пояи ҳамкорӣ ва мувозинати ҳизбҳо ва 

ташкилотњои гуногун бунѐд ѐфтааст; 

-роњандозӣ, ки дар ҳавасманд намудани гуногунӣ ва рақобати озод 

байни аносири гуногуни  ҷамъиятӣ бунѐд ѐфта, дар чањорчўби 

муќаррароти пазируфта татбиќ карда мешавад;  

-принсипи ғоявӣ-танзимии рушди ҷамъиятӣ-сиѐсӣ ва иҷтимоӣ, ки дар 

мавҷудияти якчанд оғози мустақили ҳастӣ ва донишҳои сиѐсӣ асос ѐфтааст.  

Дар асоси ҷанбаҳои зикргардида метавон қайд намуд, ки таснифи 

мафҳум на танҳо тасаввуроти нопурраро оид ба ин падидаи иҷтимоӣ-сиѐсӣ 

пешниҳод менамояд, балки иртиботи сусти онро бо муносибатҳо ва 

равандҳои воқеии сиѐсӣ нишон медиҳад. Дар дараљаи аввал  ба субъектҳои 

муносибатҳои сиѐсӣ на танҳо ҳизбҳои сиѐсӣ, балки гурӯҳҳои иҷтимоӣ, ки бо 

онҳо ҳамкорӣ менамоянд ва бо иттиҳодияҳои ҷамъиятӣ алоқаманд нестанд, 

шомиланд. Сониян, мафҳуми «плюрализми сиѐсӣ»-ро ошкор намуда, 

муҳаққиқон онро бо чунин категорияҳо, ба монанди «ҳуқуқҳои сиѐсӣ инсон 

ва шаҳрванд», «манфиатҳои сиѐсӣ», ки асоси ин падидаи сиѐсиро ташкил 

менамоянд, мутобиқ намекунанд.  

Маҳз плюрализм ҳамчун падида ва мафҳум дар сатҳи гуногун ба ҳар як 

шакли идоракунии давлатӣ хос мебошад. Дар асоси таснифоти плюрализми 

сиѐсӣ метавон қайд намуд, ки дар шакли умумӣ, мафҳуми «плюрализми 

сиѐсӣ»  ҳамкории мақомоти давлатӣ ва гурӯҳҳои иҷтимоиву сиѐсӣ мебошад.   

Плюрализми сиѐсӣ шакли табиии доимӣ аст, ки бе мавҷудияти он 

таъмини рушди пайдарпайи ҷомеаи инсонӣ ғайриимкон аст. Инсон, дар 

соҳаҳои мухталифи рушди ҷамъиятӣ фаъолият намуда, ба таври худ беназир 

аст, дорои сатҳи гуногуни дониш, ҷаҳонбинӣ ва таҷриба мебошад. Одамон 

қобилияти якхелаи зеҳниро надоранд, аз ин хотир ақида ва мавқеи онҳо низ 

нисбат ба падида ва ѐ ҳодисаву равандҳои сиѐсӣ гуногун аст. Яъне, ҳар як 

нафар ҳуқуқ дорад, ки ақидаи худро, ки аз мавқеъ ва ақидаи дигарон фарқ 

дорад, иброз намояд. Ҳамин тариқ, метавон қайд намуд: «Гуногуншаклии 

ақидаҳо, мулоҳизаҳо, идеологияҳо бузургтарин дастовардҳои инсоният 

мебошанд, ки рӯз ба рӯз рушд намуда, шаклҳои нав ба навро касб менамояд» 

[87, С. 287]. Арзиши иҷтимоии плюрализм дар он зоҳир мегардад, ки бо 

шаҳодати он қобилияти ифодаи афкор, баробарии муайяни имкониятҳо, 

тоқатпазирӣ ба тамоми гурӯҳҳо дар ҷомеа таъмин карда мешавад.  

Ҳамин тариқ, метавон қайд намуд, ки ба таври умумӣ плюрализми сиѐсӣ 

ин мавҷудияти ақида ва мавқеи гуногуни сиѐсӣ аст. Дар ин самт зарурат 

пайдо мешавад, ки моҳият ва хусусиятҳои мафҳуми «гуногунии сиѐсӣ» 

мавриди баррасӣ қарор дода шавад.  

Мафњуми «гуногунии сиѐсӣ» ба маънои мављуд будани назарњои 

мухталиф дар љомеа дар иртибот ба тариќи њукумат ва идораи давлат 

мебошад. Яъне ба љуз аз назари њоким боз нуќтаи назароте мављуд 

мебошанд, ки онњо нањваи идораи њукмат ва давлатро ироа мекунанд, аммо 

љонибдори ѓасби њокимяит бо роњї зўрї набуда, ба даст овардани њукуматро 

аз тариќи интихобот ташвиќ мекунанд. Албатта дар љомеањое, ки собиќаи ин 

корро надоранд, љойгузин намудани чунин андеша ва маром кори сањлу осон 

нест, аммо мунтањои маротиб моро лозим аст, ки дар ин масир њаракат 

кунем, то ба ќуллаи мурод бирасем.  

Љомеа маъмулан гуногунандеша мешавад ва ин як чизи комилан табиї 

мебошад. Љомеае, ки дар он гуногунандешї мављуд аст, он рушд ва тараќќї 



41 
 

мекунад ва заминаи рушду тараќќї низ њамин гуногунандешї мебошад. 

Барои ифодаи андешањои мухталиф дар љомеа нињодњое арзї њастї 

мекунанд, ки дар зери чатри хеш ашхоси марому андешаи ба њам монандро 

муттањид намудаанд. Ин нињодњо дар якљоягї љомеаи шањрвандиро ташкил 

медињанд. Маъмулан андешањо мањсули ашхоси саршинос ва фарњехтаи 

миллатњо мебошанд, ки ваќте дар љомеа пањн мешаванд, љонибдоронеро 

барои худ дарѐфт мекунанд. Љомеањои мудерн ва мутамаддин, ки бар пояи 

андеша ва афкори солими ашхоси саршиноси он устувор шудаанд, маъмулан 

сарчашмаи афкору андешаи созанда ва бунѐдкор мебошанд.  

Бар замми ин, гуногунии сиѐсӣ дар тафовут аз плюрализми сиѐсӣ, ки 

фаҳмиши маънавӣ ва фалсафии воқеиятро ироа мекунад, ҳамеша њомили 

самтгирии фаъолият мебошад.  

Моҳияти равандҳои сиѐсии демократиро Г. С. Широкова ошкор намуда, 

нишондиҳандаҳои асосии онро чунин ҷудо мекунад: «Мутобиқати самти 

сиѐсати ҳукумат ба манфиати аксарияти аъзоѐни ҷомеа; ҳиссаи намояндагони 

гурӯҳҳои мухталифи иҷтимоӣ дар мақомоти олии ҳокимият; сатҳи таъсири 

онҳо ба қарорҳои сиѐсӣ, иҷтимоӣ ва иқтисодӣ; хусусияти қонунгузорӣ 

ҳамчун омили танзими фаъолнокии сиѐсӣ ва ҷамъиятии созмонҳои ҷамъиятӣ, 

ки фаъолияти мақомоти давлатиро назорат менамоянд» [42, С. 18]. 

Дар љомеа инсонњои мухталиф бо дид ва афкори гуногун ба сар 

мебаранд ва њастанд ашхосе, ки ба сиѐсат кор намегиранд ва, дар маљмуъ, 

нисбат ба тамоми равандњое, ки дар љомеа рух медињанд ва ѐ дигаргунињое, 

ки дар љомеа ба амал меоянд бетафовут мебошанд. Ин мисли он маќоли 

маъруфе аст, ки «Хонаи ман дар гўшае ќарор дорад ва ман ба касе кор 

надорам». Аммо зиндагї ва маљрои он чунин аст, ки мо агар ба 

равандњои гуногуни он аз ќабили сиѐсї низ кор нагирем, он равандњо 

машмули мо мешаванд, яъне моро сўйи хеш мекашанд ва ѐ ба ќавли 

маъруф ба коми хеш фурў мебаранд, яъне ба мо кор мегиранд. Равандњои 

сиѐсии љомеа тавре мебошанд, ки онњо њамаи ањли љомеаро сарфи назар 

аз шуѓл, симат ва маќому манзалаташон кор мегиранд ва ѐ ба маљрои худ 

мекашанд. Яъне агар мо дар љараѐнњо ширкат њам наварзем, боз 

машмули онњо мебошем. Чунин ашхос чунин фикр мекунанд, ки ба 

сиѐсат бояд сиѐсатмадорони њерфеї сару кор бигиранд, на ашхоси дигар. 

Барои муфид гардидани фаъолияти сиѐсатмадорон раќобати солим 

лозим аст, агар раќобати солим набошад, он ваќт имкон дорад, манофеи 

аксарияти мардум иљњоф шавад. Аз ин рў, дар чунин шароит љомеаи 

шањрвандї њарфи муњим ва муассири хешро баѐн медорад.  

Бавижа дар ин љанба  ҳолати асосии гуногунии сиѐсӣ ба њайси  

мавҷудияти рақобати содиқонаи сиѐсӣ ошкор карда мешавад. Қайд намудан 

зарур аст, ки амалинамоии принсипи гуногунии сиѐсӣ, ки дар ҳамкориҳои 

мутобиқ ва рақобат дар соҳаи сиѐсӣ асос ѐфтааст, имконият медиҳад, ки   

ислоҳоти сиѐсӣ дар ҷанбаи таҷдиди ниҳодҳои сиѐсӣ, ки фаъолияти онҳо ба 

ташаккул ва татбиќи  асосҳои демократии ҳаѐти ҷамъиятӣ равона гардидааст, 

борвар гардад. Ин амал боиси он хоњад шуд, ки то андозае мухолифати 

муайяни иљтимої-сиѐсии дар фаъолияти субъектњои сиѐсї њизф карда шавад.  

Ҳар як шахс, дар ҳаѐти худ, имконият дорад, ки дар як вақт ба гурӯҳҳои 

мухталиф ворид гардад ва дар доираи ин гурӯҳҳо манфиат ва талаботҳои 

худро ифода ва ҳифз намояд. Ҳамин тариқ, дар демократияи плюралистӣ 

ҳавасманднамоии гуногуншаклӣ  ва гуногунандешӣ дар ҷомеа ба миѐн меояд, 

барои ҳама имконияти муттаҳид гардидан дар гурӯҳҳои алоҳида ва ба таври 

озоду бемонеа ифодаи манфиат ва талаботҳо таъмин карда мешавад.   

Дар ҳолати маҳдуд намудани манфиати гурӯҳ ѐ иттиҳодияи муайян дар 

раванди қабул ва амалӣ намудани қарорҳои сиѐсӣ, қувват гирифтани 

ҷолибияти ин гурӯҳ ѐ иттиҳодия ба сиѐсат ба миѐн омада, таъсири онҳо ба 

рушди минбаъдаи сиѐсат  меафзояд. Аз ин хотир, дар доираи ҳамкориҳои 

мураккаб ва рақобатнок дар асоси созишҳои сиѐсӣ, дар раванди қабули 

қарорҳои давлатӣ тавозун ва мувозинати манфиатҳои гурӯҳӣ муқаррар карда 

мешавад. Таҳлилҳо нишон медиҳанд, ки дар ҳолати риоя нагардидани чунин 

тавозун, фаъолгардии яке аз гурӯҳҳо ѐ иттиҳодияҳо дар ҳаѐти сиѐсӣ ба миѐн 

меояд, ки метавонад ба пайдоиши буҳронҳои алоҳидаи сиѐсӣ оварда расонад.  

Масалан, Э. Л. Кузмин чунин нигоштааст: «Дар давраи шуравӣ таъкид 

карда мешуд, ки назарияи плюрализми сиѐсӣ як навъ мифологияи идеологӣ 

ба ҳисоб меравад, ки бо ѐрии он идеологҳо ва ҷонибдорони ҷаҳони 

капиталистӣ кӯшиш менамоянд бартарии демократияи буржуазиро исбот 

намоянд ва моҳияти синфии онро рӯйпўш намоянд» [77, С. 53]. «Беасосиву 

бедалелии доктринаҳои демократияи плюралистӣ дар он зоҳир мегардиданд, 

ки он бар зиди демократияи сотсиалистӣ баромад менамуд ва кӯшиш 

менамуд демократияро дар мазмуни буржуазии он устувор ва мустаҳкам 

намояд» [63, С. 727].  

Ҳамин тариқ, дар ҷомеашиносии шуравӣ назарияи плюрализми сиѐсӣ 

рад карда мешуд. Он ҳамчун воситаи асосии мутлақ гардонидани 

демократияи буржазӣ баррасӣ мегардид. Дар таҳқиқотҳо қайд карда мешуд, 

ки он боиси зиддияту мухолифатҳо ва моҷароҳои иҷтимоӣ дар ҷомеа 

мегардад. Ин буд, ки он замон аксаран зимни баррасии масоил ба эътибор 

гирифта намешуд.  

Плюрализми сиѐсӣ дар ҷомеашиносӣ кишварҳои қаламрави собиқ 

давлати шуравӣ танҳо солҳои 90-уми асри ХХ  ҳамчун падида дар амалияи 

сиѐсӣ пайдо гардид. Муҳаққиқон мафҳуми «плюрализми сиѐсӣ»-ро мавриди 

баррасӣ ва таҳлил қарор дода, онро ба таври мухталиф тасниф менамуданд.  

«Яке аз хусусиятҳои муҳимми плюрализми сиѐсӣ баррасии он ба сифати 

навъи муносибатҳои сиѐсӣ ба ҳисоб меравад, ки амалинамоии ҳокимият аз 

тарафи ҳизбҳои сиѐсии ба якдигар мухолиф; тақсимоти ҳокимият; 

мавҷудияти оппозитсияи қонунӣ; эътирофи принсипи аксарият, яъне шакли 

демократии сохтори сиѐсиро пешниҳод менамояд» [90, С. 362]. 

Дар њоли њозир, плюрализми сиѐсӣ  чун чандандешї дар љомеа мављуд 

буда, чунин фањмида мешавад, ки гўѐ он ба рушди љомеа мусоидат мекунад.. 

Аз сўйи  дигар, плюрализми сиѐсӣ ба њайси андешањои мухталифи љомеа 

мављуд буда, дар соњаи сиѐсат мавриди баррасї ќарор дода мешавад. 

Гуногунандешї ѐ ба ќавли маъруф плюрализм њамчун гуногунфикрї 

эътироф шуда, онро асоси рушду тараќќии љомеа мењисобанд. Дар њар сурат 

феълан чунин андеша њукмрон аст. Инсонњо зимни кору фаъолияти хеш дар 

љабњањои мухталифу гуногну бар њасби дониш, тафаккур ва аќлу тамиз ва 

касбияти хеш фаъолиятя мекунанд. Ин аст, ки инсонњо машмули ќобилият ва 

тавоноињои мухталиф мебошанд ва њаќќу њуќуќ доранд, соњиби андешаи 

хуб бошанд ва онро озодона баѐн намоянд. Дар чунин ҳолат, чунин ақида 

метавонад ба ақидаи дигарон пурра мухолиф бошад. Ин аст озодии ақидаи 

инсон, ки онро бояд ҳамчун худи инсон парастишкард. 

Муҳаққиқи рус Ю. Н. Парникел қайд менамояд, ки «такя намудан ба 

дигар мавқеи ҳуқуқӣ ба шарҳи моҳияти плюрализм дар сиѐсат мусоидат 

намекунад. Чунин таснифот имконият намедиҳад, ки сабаби пайдоиши 

намоишҳо ва корпартоиҳоро зери шиорҳои сиѐсӣ дарк намуд» [49, С. 78].  

Муҳаққиқи дигар В. А. Кулинченко кӯшиш намудааст, ки моҳияти 

плюрализиро дар алоқамандӣ бо шаклҳои зуҳуроти он муайян намояд: 

- плюрализми фалсафӣ – ин эътирофи оғозҳои зиѐди мустақили ҳастӣ, 

ақидаҳо, муносибатҳои фалсафӣ ва консепсияҳои дарки ҷаҳон; 

- плюрализми маънавӣ, ғоявӣ, арзишӣ ва фарҳангӣ бо гуногунӣ, 

дигарандешӣ ва муносибати боэҳтиром ба гуногуниҳои зикргардида; 

- плюрализми сиѐсӣ бо табиӣ будани мавҷдияти манфиатҳо, ақидаҳо, 

мавқеъ ва афкори мухталиф, ифодаи озоди онҳо, ҳимоя ва тоқатпазирии 

сиѐсӣ мутобиқ карда шудааст [120, С. элек]. 

Плюрализми сиѐсӣ бо бисѐрҳизбӣ, рақобати ғояҳо алоқаманд буда, 

муборизаи қонунии тамоми нерӯҳои сиѐсиро дар доираи Конститутсия ва 

дигар қонунҳои амалкунанда пешниҳод менамояд ва имконият медиҳад, ки 

ҳар як ақалият сохтори худро нигоҳ дошта, фаъолиятро дар самти қарорҳо, 

ки онро қонеъ наменамояд, фаъолият намояд.  

Баррасї ва омўзиши адабиѐти илмї ба мо нишон медињад, ки 

плюрализми сиѐсӣ аз аносири мушаххас аз ќабили гуногунии ғояҳои сиѐсӣ ва 

шаклҳои ташкилӣ; рад намудани яккамарказӣ; озодии муттаҳид гардидани 

одамон дар ҳизбҳо ва дигар иттиҳодияҳои ҷамъиятӣ; муносибати 

тоқатпазирона ба афкори мухолиф; мавҷудияти неруҳои мухолиф ва 

фаъолияти бемонеаи онҳо дар ҷомеа; маҳдудияти ҳокимияти марказӣ ва 

тақсимоти ҳокимият; гуногунии идеологӣ; манъ намудани ҳукмронии 

идеологияи алоҳида ба сифати идеологияи ҳатмӣ ѐ давлатӣ; мавҷудияти 

характери дунявии давлат, яъне ҳеҷ як дину оин наметавонад ба сифати 

идеологияи давлатӣ ѐ ҳатмӣ баромад намояд; эътироф гардидани 

гуногунандешии сиѐсӣ ва бисѐрҳизбӣ; баробарии тамоми иттиҳодияҳои 

ҷамъиятӣ дар назди қонун иборат мебошад.  

Плюрализми сиѐсӣ яке аз аломатҳои либерализм ба ҳисоб меравад. Дар 

либерализм тамоми ҳокимият ба институти алоҳида ѐ шахсият тааллуқ 

надорад, муносибатҳои ҳокимиятӣ дар натиҷаи ҳамкорӣ ва ризоияти иҷтимоӣ 

дар ҷомеа зоҳир мегарданд. Аз ин хотир, плюрализми сиѐсӣ бештар дар 

доираи парламентаризм, конститутсионализм ва бисѐрҳизбӣ зоҳир мегардад, 

аз ин хотир дар ҳар як ҷомеа сатҳи рушди плюрализми сиѐсӣ ба амал 

намудани падидаҳои зикргардида вобаста мебошад. 

Плюрализми сиѐсӣ ба озодиҳои сиѐсӣ, ба мундариҷаи гурӯҳии 

муносибатҳои сиѐсӣ такя менамояд. Принсипи плюрализми сиѐсӣ заминаи 

демократияи плюралистиро ташкил менамояд. Гурӯҳи сиѐсӣ, ки манфиатҳои 

сиѐсии худро ҳифз менамояд, ҳамчун яке аз неруҳои пешбарандаи сиѐсат 

эътироф карда мешавад. Дар доираи консепсияи демократияи плюралистӣ 

неруи пешбаранда на шахсият, на халқ, балки гурӯҳ баромад менамояд, зеро 

маҳз дар гурӯҳ ташаккули шахсият таъмин мегардад, манфиат ва талаботҳои 

шахсият муайян мегарданд, самтгириҳои арзишии муайян ва ангезаҳои 

фаъолият дар соҳаи сиѐсат зоҳир мегарданд.  

Дар доираи плюрализми сиѐсӣ нигоҳ доштани сулҳ ва ризоият дар ҷомеа 

ҳамчун арзишҳои мутлақ, қонуни будани тамоми манфиатҳо ва мавқеъҳо, ки 

бар зидди арзишҳои умумиқабулгардидаи маънавӣ, иқтисодӣ ва сиѐсӣ равона 

нагардидаанд, эътироф карда мешаванд.  

Дар давлати ҳуқуқбунѐд ҳокимият ба гурӯҳҳои сершумор мегузарад, ки 

ҷомеаро ташкил менамоянд ва дар ҳолатҳои зарурӣ якдигарро пурра 

менамоянд. Сиѐсат дар раванди ҳамкории ин гурӯҳҳо, ки байни худ рақобат 

доранд, амалӣ мегардад. Дар чунин ҳолат асоси плюрализми сиѐсиро ҳамон 

гурӯҳҳои манфиатдор ташкил мекунанд, ки ба ташаккули марказҳои 

ҳокимият дар ҷомеаи мазкур даъво менамоянд.  

Плюрализми сиѐсӣ шаҳодати мавҷудияти ҷомеаи шаҳрвандӣ дар шакли 

созмон ва иттиҳодияҳои бешумор мебошад. Ж. Ж. Руссо вобаста ба ин чунин 

мешуморад:  «Ташаккул ва инкишофи созмон ва иттиҳодияҳои бешумор, дар 

ниҳояти кор метавонад таҳдиди таъмини ягонагии ҷамъиятӣ гардад. Ҳар як 

гурӯҳи одамон метавонад дорои манфиатҳои доимӣ ва ҷорӣ бошад. Таъсири 

ин манфиатҳои махсус барои мавҷудият воқеӣ ҳисобида мешавад, ҳамкориҳо 

барои маърифат аҳаммияти махсус касб менамоянд. Ин иттиҳодияҳо бо 

роҳҳои мухталиф мавҷудияти иродаи ҷамъиятиро бо таъсири  иродаи худ 

тағйир медиҳанд. Метавон қайд намуд, ки иродаи ин иттиҳодияҳо ба таври 

доимӣ хусусияти духураро доро мебошанд: барои аъзоѐни иттиҳодия – ин 

иродаи ягона аст, ки дуруст ҳисобида мешавад; барои ҷамоаи калон – ин 

иродаи ҷузъӣ аст, ки нодуруст ҳисобида мешавад. Албатта чунин нуқтаи 

назар барои ҷамоаи хурд – манфиатовар буда, барои тамоми ҷомеа бефоида 

ва беманфиат аст» [103, С. 58].  

Ҳамин тариқ, қайд намудан зарур аст, ки барои одамон бунѐди созмон ѐ 

гурӯҳи алоҳида хос аст, ки фаъолияти он ба ифодаи талаботҳо, дастгирӣ ѐ 

баръакс ба эътироз бар зидди шароити мавҷудаи ҳаѐти иҷтимоӣ равона карда 

шудааст. Дар ҷомеа, ҳеҷ як гурӯҳи манфиатҳо наметавонад, ки дар раванди 

сиѐсӣ ҳукмрон бошад, зеро афкори тамоми ҷомеаро таҷассум наменамояд.   

Хавфу хатар ва таҳлилҳо нишон медиҳанд, ки фаќат мављуд будани   

низоми гурӯҳҳои мухталифи муташаккили иқтисодӣ, сиѐсӣ, касбӣ, иҷтимоӣ  

барои рушди плюрализми сиѐсӣ басанда нест. Теъдоди зиѐди иттињодияњо 

њанўз баѐнгари гуногунадешї ва ѐ ба ќавли маъруф плюрализм мањсуб 

намеѐбад. Дар канори мављуд будани иттињодияњои љамъиятї онњо бояд 

пайравони хешро дошта бошанд ва  он ашхос ба таври ихтиѐрї шомили 

ин ѐ он иттињодия шуда бошад.  

Дар ин хусус А. В. Парвоз изҳори андеша дорад, ки «Мавҷудияти 

миқдори зиѐди гурӯҳҳои мухталиф на шаҳодати ҷой доштани плюрализми 

сиѐсӣ, балки танҳо сатҳи баланди рушди худифоданамоӣ ба ҳисоб меравад. 

Ҷомеа бо миқдори зиѐди гурӯҳҳо танҳо дар ҳамон ҳолат плюралистӣ 

ҳисобида мешавад, ки гурӯҳҳо хусусияти муттаҳидӣ на хусусияти анъанавӣ 

ва институтсионалӣ доранд» [89, С. 14]. Бар замми ин «миқдори зиѐди 

гурӯҳҳо ва иттиҳодияҳо вақте плюралистӣ ҳисобида мешаванд, агар 

унсурҳои он озод ва баробарҳуқуқ буда, дар муносибати байни якдигар дар 

иртибот набошанд; байни унсурҳо, пеш аз ҳама, рақобат мушоҳида карда 

мешавад» [73, С. 248].  

Ёдовар шудан ба маврид аст, ки  категорияи «плюрализми сиѐсӣ» 

фардиятро дар сиѐсат рад намекунад, лекин ба гурӯҳҳо ҳамчун иштирокчии 

асосии плюрализми сиѐсӣ такя менамояд.  

Дар чунин ҳолат метавон хусусиятҳои зерини гурӯҳҳоро ҷудо намуд: 

-созмону ташкилотҳое, ки тариқи онҳо ба таври ихтиѐрӣ, дар асоси 

ғояҳо ва мавқеи муайян плюрализми сиѐсӣ ифода карда мешавад; 

-асоси бунѐди чунин гурӯҳҳоро манфиати умумӣ ташкил менамояд. 

Одамон вобаста ба манфиатҳои аввалиндараҷа ва асосии худ ба ин ѐ он гурӯҳ 

дохил мешаванд; 

- воқеӣ будани ҷалби онҳо ба ҳаѐти ҷамъиятиву сиѐсӣ, танҳо мавҷудияти 

онҳо хусусияти хосси плюрплизми сиѐсӣ шуморида намешавад; 

-баробарҳуқуқӣ ва рақобот ба њайси  мавҷудият ва ҳамкории гурӯҳҳо 

эътироф карда мешавад. 

«Мавриди тазаккур аст, ки баррасӣ ва омӯзиши адабиѐти илмӣ нишон 

медиҳад, ки ҷомеа дар мавридҳои зерин ҷомеаи дорои гуногунандешӣ маҳсуб 

меѐбад: 

-мавҷудияти низоми рушдкардаи гурӯҳҳои мухталиф ва муташаккили 

иқтисодӣ, сиѐсӣ, иҷтимоӣ ва касбӣ, ки ба таври доимӣ дар ҳамкорӣ ва 

рақобат қарор доранд; 

-сатҳи плюралистии низоми идоракунии давлатӣ, яъне то кадом андоза 

мақомоти идоракунии давлатӣ дар фаъолияти худ плюралистӣ ба ҳисоб 

мераванд»;  

-сатҳи дастрасии манфиатҳои гурӯҳӣ ба иштироки фаъол дар ҳаѐти 

сиѐсии кишвар [102, С. 58].  

Масъалаи дигари ошкор намудани моҳият ва хусусияҳои плюрализми 

сиѐсӣ омилҳои асосии ташаккул ва инкишофи плюрализми сиѐсӣ ба ҳисоб 

меравад. Таҳлили сарчашмаҳои илмӣ нишон медиҳад, ки омилҳои зерини 

ташаккул ва рушди плюрализми сиѐсӣ ҷудо карда мешаванд: 

-хусусиятҳо ва сатҳи рушди иқтисодӣ дар кишвар; 

-хусусиятҳо ва сатҳи рушди меҳнат ва тафриқаи иҷтимоии сохтори 

ҷомеа; 

-сатҳ ва хусусиятҳои худташкилнамоии институтҳои ҷомеаи шаҳрвандӣ; 

-хусусият ва воситаҳои асосии амалинамоӣ ва нигоҳ доштани ҳокимияти 

давлатӣ; 

- хусусиятҳои рушди идеологияи динӣ. 

Ҳамин тариқ, плюрализми сиѐсӣ ҳамчун асоси демократия 

гуногуншаклии нуқтаи назар, фаъолияти созмону ташкилот, иштироки озоди 

шаҳрвандон дар ҳаѐти сиѐсӣ, рақобати байни нерӯҳои мухталифи сиѐсӣ 

барои дастрасӣ ба ҳокимиятро пешниҳод менамояд. 

Ёдовар шудан лозим аст, ки плюрализми сиѐсӣ, ѓояњои гуногун  мавқеъ, 

афкор ва умуман ҳаҷми бузурги иттилоотро ироа  намуда, имкон дорад 

масъалаи интихобро мушкил гардонида, боиси эҳсоси шиддатнокӣ, гумроҳӣ, 

номуайянӣ дар шахсияти људогона гардад. Натиљаи ин кор он хоњад шуд, ки 

фард њамаи онњоро рад хоњад кард. 

Ҳамин тариқ, дуршавӣ аз сиѐсат ва ҳаѐти сиѐсӣ ташаккул меѐбад. Чунин 

мешуморем, ки дургардӣ аз сиѐсат бештар ба чунин як муқаррарот ва рафтор 

оварда мерасонад, ки аз рӯйи моҳият ва хусусиятҳо ба нигилизм монанд аст.  

Мафҳуми «нигилизм» барои ифодаи муносибати манфии субъект, гурӯҳ, 

синф ба меъѐр, арзишҳо, ғояҳо, нуқтаи назар, баъзан нисбат ба тамоми 

соҳаҳои ҷомеа истифода карда мешавад.  

Нигилизм дар риштањои гуногун – сиѐсат, ҳуқуқ ва идеология арзи њастї 

намуда, бо чунин вижагии хеш аз популизм, ки фаќат дар соҳаи сиѐсӣ пайдо 

мешавад, фарқ мекунад. Хусусияти умумӣ барои тамоми шаклҳои нигилизм, 

ҳамчун раднамоӣ баромад менамояд. Қайд намудан зарур аст, ки маҳз дар 

асоси нигилизм афкори иртиҷоии сиѐсӣ ва гурӯҳҳои иртиҷоӣ ташаккул 

меѐбанд.  

Дар ҳаѐти сиѐсӣ нигилизми сиѐсӣ метавонад дар чунин шаклҳо, ба 

монанди муносибати манфӣ ба ҳокимият, институтҳои сиѐсӣ ва умуман 

низоми сиѐсии ҷомеа; номутобиқати рафтори субъектҳои сиѐсат ба меъѐрҳои 

ҳуқуқӣ ва сиѐсӣ; қабули қарорҳои мухолиф ва ғайраҳо зоҳир гардад.  

Иллати аслии  сар задани  нигилизм дар ҷомеа ба ноумедӣ аз ғояҳои 

сиѐсӣ, андешаи мавҷуда ва аз баромаду суханрониҳои сарварони сиѐсӣ 

иртибот дорад. Ин ќазия боиси он мегардад,ки низоми мављуда инкор  карда 

мешавад. Нигилизм метавонад заминаи ташаккули муносибати ғаразнок ба 

соҳаи сиѐсӣ гардад. Воќеият ин аст, ки нигилизми ғаразнок нисбат ба 

арзишҳои ҳукмрони ҷомеа пайдо мешавад, ки дар он фишори қишрҳои 

осебпазири аҳолӣ, хоҳиши дарки оқилонаи дунѐ эҳсос карда мешавад.  

Хулоса, категорияи «плюрализми сиѐсӣ» бидуни  инкор кардани ҷанбаи 

фардӣ дар сиѐсат, маҳз ба гурӯҳҳо ҳамчун ширкаткунандаи асосии 

плюрализми сиѐсӣ таваљљуњ зоњир мекунад. Гурӯҳҳо бо чунин вижагињо, ба 

монанди таъсиси ихтиѐрӣ, манофеи умумї, иштироки фаъол ва воқеӣ дар 

ҳаѐти ҷамъиятӣ ва сиѐсӣ,  эътирофи баробарӣ ва рақобат ҳамчун асоси 

ҳамзистӣ ва ҳамкорӣ фарқ мекунанд. Плюрализми сиѐсӣ, ҳамчун категорияи 

сиѐсатшиносӣ, бо мафҳумҳои дигар алоќамандї дошта, моҳияту муњтавои 

онро ғанӣ гардонида онро ба мазмуну мундариљаи нав такмил мекунад. 

Моҳияти плюрализми сиѐсӣ ба воситаи  чунин категорияҳои 

сиѐсатшиносӣ, аз ќабили озодии сиѐсӣ ва алтернативаи сиѐсӣ бармало 

мегардад Имкон њаст,  категорияҳои ба плюрализми сиѐсӣ алоқамандро дар 

асоси ошкор намудани ҷанбаҳои мухталифи плюрализми сиѐсӣ гурӯҳбандӣ 

намуд. Пас чунин гурўњњо аз ќабили нишондиҳандаҳои фарҳангии 

гуногунандешӣ: манфиат, идеология, таҳаммулпазирӣ; нишондиҳандаҳои 

институтсионалӣ: гурӯҳ, ҳизб, низоми ҳизбӣ;  нишондиҳандаҳои равандӣ: 

низоъ, рақобат, муколама, шарикӣ ҷудо карда мешаванд.  

Категорияи «плюрализми сиѐсӣ» хели вижаи   тартиботро дар низоми 

иҷтимоӣ-сиѐсӣ тариқи низоми муташаккили фарқиятҳо ифода менамояд, ки 

дар рақобат, консенсус, идоракунӣ, ҳамоҳангсозӣ ва коммуникатсияи ҷомеа 

бо нињодњои низоми сиѐсӣ асос ѐфтаанд. Чунин мешуморем, ки сатҳи пасти 

рушди асосҳои иҷтимоӣ, фарҳангӣ ва ҳуқуқии плюрализми сиѐсӣ метавонад 

самтҳои ғайриҳамгироӣ, ба монанди популизм ва нигилизм, дуршавӣ аз 

воқеияти сиѐсиро ба миѐн орад.  

Гуногунандешии сиѐсї таъсири манфї низ дошта метавонад, аммо дар 

сурати иљрои дурусти мавридњои зерин таъсири он камтар хоњад шуд, аз 

ќабили маълумоти сиѐсӣ, тарбияи сиѐсӣ, тарбияи эҳтироми ҳуқуқи инсон, 

қонунҳо, ки ҳимояи онҳоро таъмин менамоянд, ташаккули масъулиятнокӣ, 

ташаккули фарҳанги шаҳрвандӣ, ташаккули ташаббус, фаъолнокии 

шаҳрвандӣ, иштироки бошуурона дар ҳаѐти ҷамъиятӣ-сиѐсӣ, дастрасӣ ва 

дарки механизмҳои шаҳрвандии ифода ва ҳимояи манфиатҳо, дастрасӣ ба 

иттилоот. 

Ҳамин тариқ, метавон қайд намуд, ки плюрализми сиѐсӣ 

гуногунандешии сиѐсиро ифода менамояд, ба ҳар як нерӯи сиѐсӣ имконият 

медиҳад, ки ақида, мавқеъ ва ғояҳои худро пешбарӣ намуда, баҳри амалӣ 

гардидани онҳо мубориза барад.  

Дар Ҷумҳурии Тоҷикистон баъди ба даст овардани истиқлолияти 

давлатӣ, ташаккули воқеияти нави иҷтимоӣ оғоз гардид, ки дарки ҳувияти 

миллӣ, ба роҳ мондани муносибатҳои сиѐсӣ дар асоси манфиатҳои миллӣ, 

ташаккул ва таҳкими унсурҳои асосии сохтори демократӣ талаб менамуд. 

Маҳз дар шароити рушди демократии ҷомеа тамоми заминаҳои зарурии 

ташаккул ва инкишофи плюрализми сиѐсӣ дар ҷомеаи тоҷик пайдо гардид.  

Ташаккул ва рушди плюрализми сиѐсӣ дар ҷомеаи тоҷик мутобиқи 

вазъияти ҷамъиятӣ-сиѐсии кишвар дар фазои пасошӯравӣ амалӣ гардидааст. 

Таҳлилҳо нишон медиҳанд, ки раванди ташаккули гуногунандешӣ дар 

ҷомеаи тоҷик пас аз бароҳмонии раванди «бозсозӣ» дар давлати Шӯравӣ оғоз 

гардидааст. Қайд намудан зарур аст, ки дар ин марҳила нисбат ба рушди 

минбаъдаи ҷумҳурӣ ақида ва мавқеъҳои мухталиф ҷой доштанд, ки дар 

фаъолияти созмону ташкилотҳои мухталифи ҷамъиятӣ ифода мегардиданд.  

Дар давраи Шуравӣ якақидагӣ вуҷуд дошт ва пешбариву пешниҳоди 

ақидаҳои дигар рад карда мешуданд. Пас аз оғози сиѐсати бозсозӣ 

плюрализми сиѐсӣ, ки шуури ҷамъиятиро фаро гирифта буд, нишондиҳандаи 

асосии ҳаѐти ҷамъиятии ҷумҳурӣ гардид. Қайд намудан зарур аст, ки 

шаклҳои рушди плюрализми сиѐсӣ ба шароити иҷтимоӣ-сиѐсии ҳар як 

кишвар вобаста буда, дорои хусусиятҳои бевоситаи худ мебошанд.  

Дар Ҷумҳурии Тоҷикистон дар солҳои аввали соҳибистиқлолӣ 

плюрализми сиѐсӣ шакли махсусро касб намуда буд. Гуногунфикрӣ ва 

мавҷудияти мавқеъҳои гуногун дар ҷомеаи тоҷик дар асоси сабабҳои 

субъективӣ ва объективии иқтисодӣ, сиѐсӣ, динӣ ва фарҳангӣ ба сиѐсигардӣ, 

иртиҷоигардонӣ ва таназзули ҷомеа оварда расонид, ки боиси ҷанги 

шаҳрвандӣ дар кишвар гардид. Метавон қайд намуд, ки гуногунии сиѐсӣ дар 

кишвар боиси ба гурӯҳҳои алоҳида ҷудо гардидани мардум гардид, зеро ҳар 

як ақида ва мавқеъ роҳи минбаъдаи рушди ҷумҳуриро пешниҳод намуда, 

мавқеи тарафи дигарро нодуруст ва ғайрисамаранок меҳисобид. Чунин 

мешуморем, ки дар кишвар плюрализми сиѐси пайдо гардид, лекин ба таври 

умумӣ, сатҳи шуури сиѐсӣ ва фарҳанги сиѐсии мардум дар сатҳи паст қарор 

дошт. Аз ҳамин хотир, дар кишвар ҳанӯз фарҳанги ризоият ва якдигарфҳмӣ 

қарор надошт. Дар ин самт метавон қайд намуд, ки плюрализми сиѐсӣ дар 

ҷомеаи тоҷик ба зиддияту мухолифатҳо ва низои ошкоро оварда расонид.  

Ҳамин тариқ, дар марҳилаи аввали соҳибистиқлолӣ ташаккули 

плюрализми сиѐсӣ дар ҷомеаи тоҷик аз доираи сарҳадоти ҳуқуқӣ ва маънавӣ 

берун гардида, ба ҷанги шаҳрвандӣ мубаддал гардид. Мутобиқан, ҳаѐти 

ҷамъиятӣ-сиѐсӣ дар ҷумҳурӣ, ки дар шароити гуногунандешӣ ва 

гуногунмавқеӣ инкишоф меѐфт, дар натиҷаи шиддат гирифтани мухолифатҳо 

хусусияти дуқутбиро касб намуд, ки дар бархурди ду идеология коммунистӣ 

ва демокративу исломӣ ифода мегардид.   

Таҳлилҳо нишон медиҳанд, ки намояндагони ин ду идеология дар асоси 

муқаррароти идеологии худ нисбат ба таҳкими ваколатҳои ҳокимият баҳсу 

мунозира менамуданд. Чунин рушди плюрализм, ки дар неруи моҷароӣ асос 

ѐфта буд, ба амалинамоии ғояи демократияи плюралистӣ халал расонида, дар 

ниҳоят ба корношоями тамоми ҳокимият оварда расонид.  

Қайд намудан зарур аст, ки гуногунандешӣ дар ҷомеаи тоҷик, ки 

ягонагии гуногуниро рад менамуд, дар самти ташаккули бисѐрҳизбӣ дар 

марҳилаи аввали соҳибистиқлолӣ монеа эҷод намуд. Мутобиқан, метавон 

қайд намуд, ки ҷумҳурӣ ба соҳибистиқлолӣ бо плюрализм ворид шуд, ки на 

хусусияти созанда, балки дорои хусусияти харобиовар бо истиқлолияти 

давлатӣ дошт.  

Дар чунин шароити вазнини буҳрони сиѐсӣ роҳи асосӣ - барқарор 

намудани сохти конститутсионӣ ба ҳисоб мерафт. Дар ин самт Иҷлосияи 

таърихии XVI Шурои Олии Ҷумҳурии Тоҷикистон нақши бузург бозид, ки 

барномаи раҳои аз буҳрони сиѐсӣ ва барқарор намудани сохти 

конститутсиониро пешниҳод намуд. Маҳз иҷлосияи мазкур хусусияти 

низоми ҷомеа, симо ва мавқеи кишварро муайян намуд, ки дар доираи он 

марҳилаи нав ташаккул ва инкишофи плюрализми сиѐсӣ дар ҷомеаи тоҷик 

оғоз гардид. 

Қайд кардан ба мавриди аст, ки манъ намудани фаъолияти як қатор 

ҳизбҳои сиѐсӣ (Ҳизби демократии Тоҷикистон ва Ҳизби наҳзати исломии 

Тоҷикистон) маънои рад намудани плюрализми сиѐсиро надошт. Дар чунин 

ҳолат кӯшиш карда мешуд, ки ба инкишофи плюрализм хусусияти тамаддунӣ 

бахшида  шавад. Бо ин васила, имконияти рушди минбаъдаи тамаддунии 

плюрализми сиѐсӣ таъмин карда мешуд. Ҳизбҳои номбурда ба ҷойи 

ҳамбастагӣ бо мардум вазъи ҷомеаро рӯз то рӯз муташаниҷ мегардониданд. 

Ҳамин тариқ, бо барқарор намудани сохти конститутсионӣ имконият 

пайдо гардид, ки роҳи осоиштаи рушди кишвар таъмин карда шавад. Дар 

рушди минбаъдаи плюрализми сиѐсӣ нақши қабули Конститутсияи 

Ҷумҳурии Тоҷикистон (6 ноябри соли 1994) хеле бузург аст, ки дар он ҳуқуқ 

ва озодиҳои инсон ва шаҳрванд, аз он ҷумла ҳуқуқ ба озодии сухан эълон 

гардид.  «Ҳамин тариқ, ғояи плюрализми сиѐсӣ дар моддаи 8 Конститутсия 

Ҷумҳурии Тоҷикистон муқаррар гардидааст, ки самти рушди плюрализми 

сиѐсиро муайян намуда, раванди ташаккули низоми бисѐрҳизбиро ба танзим 

даровардааст» [74, С. 216].  

Дар моддаи 28 Конститусияи Ҷумҳурии Тоҷикистон ҳуқуқи шаҳрвандон 

ба бунѐди ҳизбҳои сиѐсӣ муқаррар гардидааст, ки ба пуррагӣ ба моҳияти 

ҷомеаи плюралистӣ мувофиқ аст. Чунин муқаррарот муносибати 

тоқатпазириро ба ақидаи дигар, ба нуқтаи назар ва мавқеи дигари  сиѐсӣ 

пешниҳод менамояд.  

Ҳамин тариқ, хусусияти рушди плюрализми сиѐсӣ дар марҳилаи 

баъдинизоӣ дар он зоҳир мегардад, ки дар ғояи ризоияти миллӣ, ки ба 

тамоми соҳаҳои ҳаѐти ҷамъиятӣ ворид гардидааст, асос ѐфтааст. Бадастории 

ризоияти миллӣ дар Тоҷикистон ҳамон манфиати миллӣ ба ҳисоб меравад, ки 

аз тарафи неруҳои сиѐсии дорои ақида ва ғояҳои мухталиф дар асоси дарки 

аҳаммияти он барои нигоҳ доштани миллат ва ҳувияти он ба даст оварда 

шудааст.  

Созишномаи умумии истиқрори сулҳ асоси муқаррароти ҷомеаи тоҷик 

ба ризоият дар ҳаѐти сиѐсӣ ба ҳисоб рафта, тамоми шаҳрвандонро новобаста 

аз мансубият ба ин ѐ он ҳизби сиѐсӣ, созмон ѐ иттиҳодияи ҷамъиятӣ даъват 

менамояд, ки манфиати тамоми ҷомеаро аз дигар манфиатҳо боло гузоранд.  

Хусусияти марҳилаи муосири таҳаввулоти плюрализми сиѐсӣ дар он 

зоҳир мегардад, ки дар ҳаѐти сиѐсӣ ҷойгиршавии муайяни неруҳои сиѐсӣ ба 

миѐн омад. Дар фазои сиѐсии кишвар 7 ҳизби сиѐсӣ ва миқдори зиѐди 

иттиҳодияҳои ҷамъиятӣ-сиѐсӣ амал менамоянд, ки таҷассуми гуногунандешӣ 

дар ҷомеаи тоҷик ба ҳисоб меравад. Ин ниҳодҳо манфиат ва талаботҳои 

қишрҳои гуногуни аҳолиро ифода намуда, дар раванди қабули қарорҳои 

сиѐсӣ онҳоро намояндагӣ менамоянд.  

Дар чунин ҳолат ҳизбҳо ва ҳаракату иттиҳодияҳои сиѐсӣ мавқеи 

иртиҷоиро надошта, ғоя ва муқаррароти барномавии худро дар доираи фазои 

ҳуқуқӣ пешбарӣ менамоянд ва муқаррароти қонунгузории ҷории кишварро 

ба роҳбарӣ гирифтаанд. Ин имконият медиҳад, ки дар ҳолати мавҷудияти 

гуногунандешӣ ягонагӣ ва ризоият дар ҷомеа нигоҳ дошта шавад.  

Ҳамин тариқ, дар асоси таҳлил ва баррасии моҳият ва хусусиятҳои 

ташаккул ва инкишофи плюрализми сиѐсӣ метавон чунин хулосабарорӣ 

намуд:  

-принсипҳои асосии плюрализми сиѐсӣ озодии баѐн, ҳуқуқ ба 

гирдиҳамоӣ ва ташкили иттиҳодияҳо, ѐ ки гуногунии манофеи гурӯҳҳои 

мухталиф зоҳир мегардад; 

-гуногунии сиѐсӣ низоми муносибатҳои ҷамъиятиро инъикос мекунад, 

ки ба ҳуқуқ ва озодиҳои шахси алоҳида дар изҳори эътиқоди сиѐсии худ, 

инчунин гурӯҳҳои бузурги иҷтимоию сиѐсӣ, ки дар асоси рақобати сиѐсӣ, 

мувозинати манфиатҳои иқтисодӣ, сиѐсӣ ва идеологӣ бо риояи баробарии 

иҷтимоӣ-ҳуқуқӣ амал мекунанд, асос ѐфтааст; 

-барои мардум бунѐди созмон ѐ гурӯҳи алоҳида хос аст, ки фаъолияти он 

ба ифодаи талаботҳо, дастгирӣ ѐ баръакс ба эътироз бар зидди шароити 

мавҷудаи ҳаѐти иҷтимоӣ равона карда шудааст; 

-ташаккул ва инкишофи плюрализми сиѐсӣ дар ҷомеа мутобиқи 

вазъияти ҷамъиятӣ-сиѐсии кишвар дар фазои пасошӯравӣ амалӣ гардидааст; 

-гуногунфикрӣ ва мавҷудияти мавқеъҳои гуногун дар ҷомеаи тоҷик дар 

асоси сабабҳои субъективӣ ва объективии иқтисодӣ, сиѐсӣ, динӣ ва фарҳангӣ 

ба сиѐсигардӣ, иртиҷоигардӣ ва таназзули ҷомеа оварда расонид, ки боиси 

ҷанги шаҳрвандӣ дар кишвар гардид; 

-хусусияти рушди плюрализми сиѐсӣ дар марҳилаи баъдимоҷароӣ дар он 

зоҳир мегардад, ки  ғояи ризоияти миллӣ, ки ба тамоми соҳаҳои ҳаѐти љомеа 

нуфуз пайдо карда, асос ѐфтааст; 

-хусусияти марҳилаи муосири таҳаввулоти плюрализми сиѐсӣ дар он 

зоҳир мегардад, ки дар ҳаѐти сиѐсӣ ҷойгиршавии муайяни неруҳои сиѐсӣ ба 

миѐн омад. 

Ба замми ин, хусусият ва рушди плюрализми сиѐсӣ боз бисѐр 

масъалаҳоеро дар бар мегирад, ки дар боби дуюми дисертатсия «Ташаккул ва 

инкишофи институтҳои ҷомеаи шаҳрвандӣ дар Ҷумҳурии Тоҷикистон» 

баррасӣ мегарданд. 

БОБИ 2. ТАШАККУЛ ВА ИНКИШОФИ ИНСТИТУТҲОИ ҶОМЕАИ ШАҲРВАНДӢ ДАР 

ҶУМҲУРИИ ТОҶИКИСТОН 

2.1. Хусусиятҳои ташаккул ва рушди ҷомеаи шаҳрвандӣ дар 

равандҳои сиѐсии Тоҷикистон 

Нињодњои давлатї дар љомеаи демократї тавассути нињодњои марбута 

бо љомеаи шањрвандї дар њамкорї ќарор доранд ва шарти аслии љомеаи 

демокартї низ ин њамкории мутавозини нињодњои давлатї бо нињодњои 

љомеаи шањрвандї мебошад. Ҷомеаи шаҳрвандӣ маҷмуи ниҳодҳо, 

ташкилотҳо ва гурӯҳҳои иҷтимоӣ аст, ки дар доираи қонун фаъолият намуда, 

манфиатҳо ва ҳуқуқҳои шаҳрвандонро ҳимоя мекунанд. Дар шароити 

муосир, ҷомеаи шаҳрвандӣ воситаи муҳимми таъмини гуногунандешӣ, 

иштироки фаъолонаи мардум дар ҳаѐти сиѐсӣ ва рушди устувори иҷтимоӣ 

маҳсуб меѐбад. 

Бори аввал ба тањќиќи масъалаи љомеаи шањрвандї Афлотун 

машѓул гардида, дар баробари «давлати сиѐсї», инчунин, мављудияти 

«љомеаи шањрвандї»-ро низ нишон додааст. Ба аќидаи ў, љомеаи 

шањрвандї барои ќонеъ сохтани талаботи шањрвандон хизмат 

мерасонад.  Дар баробари Афлотун инчунин Арасту давлат ва љомеаи 

шањрвандиро аз њам фарќ менамуд. Чуноне, ки дар боло ќайд карда 

будем  оид ба ин масъала,  Н.Макиавелли, Томас Гоббс,Љон Локк, Жан 

Жак Руссо, Шарл Луи Монтеске  ва  боз чанд нафари дигар  фикру 

андешањои љолиб пешнињод кардаанд. Масалан ба аќидаи Монтеске, 

давлат ва љомеаи шањрвандї ба њамдигар монанд нестанд, аммо бе 

якдигар вуљуд дошта наметавонанд.  

Гузашта аз ин, њарчанд асосгузорони марксизм-ленинизм 

диктатураи пролетариатро ба љомеаи шањрвандї монанд накарда 

бошанд ва давлати њуќуќиро ба давлати сотсиалистї њамшабењ дониста 

бошанд њам, онњо оид ба пањлуњои гуногуни масъалаи љомеаи 

шањрвандї ибрози андеша намуда буданд. Аммо чунин андешаронї дар 

доираи тањлили љомеањои буржуазї сурат гирифтааст. Љомеаи 

шањрвандї дар тањлилњои марксистї аз таълимоти Карл Маркс сарчашма 

мегирад. Ба аќидаи ў, љомеаи шањрвандї асосест, ки фаъолияти њаѐтии 

инсонро дар љомеа ташкил медињад ва он «сарчашма ва сањнаи воќеии 

таърих» аст [22, С. 35].  Дар маљмўъ, љомеаи шањрвандї ин низоми 

институтњои љамъиятии ѓайридавлатї ва умумиятњои одамонеро дар бар 

мегирад, ки онњо барои худташаккулдињии фардњои алоњида ва 

колективњои гуногун шароити муосид фароњам оварда, ба воситаи ин 

шароитњо талабот ва манфиатњои худро ифода менамоянд ва маљмўи 

муносибатњои ѓайрисиѐсиро дар љомеа ташаккул медињанд .Љомеаи 

шањрвандї моњиятан аз давлат вобаста  нест, вале бо давлат 

алоќамандии зич дорад. Кафолати њуќуќии давлат ба таври воќеї амалї 

гардидани фаъолияти нињодњои љомеаи шањрвандиро таъмин 

менамоянд. 

Сохтори љомеаи шањрвандиро як ќатор муњаќќиќон аз рўйи 

соњањои амалишавии он муайян намудаанд. Аз ин рў, чунин соњањо аз 

љониби онњо њамчун сохтори таркибии љомеаи шањрвандї муаррифї 

гардидааст: 

1. Соҳаи иқтисодиёт–муассисањои ѓайридавлатї, кооперативњо, 

коллективњои иљоравї, љамъияти сањњомї, иттињодияи кооперативњо ва 

шањрвандони ихтиѐрї, ки дар соњаи хољагидорї фаъолият менамоянд ва 

бо ташаббуси худи онњо ташаккул дода шудааст;  

2. Соҳаи иҷтимоӣ-сиёсӣ–њаракат ва ташкилотњои љамъиятї, 

маќомоти худидораи љамъиятї дар мањалли зист ва ѐ дар коллективњои 

мењнатї, механизмњои ошкорнамої, ташаккулдињї ва ифоданамоии 

афкори љамъиятї, њалли низоъњои иљтимої, васоити ахбори оммаи 

ѓайридавлатї, оила, фондњои хайриявї, иттифоќњои эљодї, љамъиятњои 

варзишї, иттињодияњои динии шањрвандон, љамъияти илмї; 

3. Соҳаи маънавиёт–озодии виљдон, сухан ва афкор, имконияти 

воќеї барои ба таври расмї изњор намудани аќидаи хеш, мустаќилият ва 

вобаста набудани љамъиятњои мухталифи ѓайридавлатї аз сохторњои 

давлатї ва сиѐсї [76, С. 124].  

Яке аз хусусиятњои муњим ва фарќкунандаи сохторњои љомеаи 

шањрвандї аз сохторњои давлатї аз он иборат аст, ки онњо барои ба даст 

овардани њокимият мубориза намебаранд ва њатто кўшиш њам 

наменамоянд. Аз ин хотир, њамаи сохторњои љомеаи шањрвандї 

хусусияти сиѐсї надоранд. Ташкилотњои сиѐсї дар чањорчўбаи љомеаи 

шањрвандї дар шакли њуќуќи интихобї баромад менамоянд.  

Муносибатњои мутаќобилаи љомеаи шањрвандї бо давлат ба 

воситаи вазифањои он муайян мешаванд, ва аз чунин самтњои фаъолият 

иборатанд: 

1. Рушди асосњои демократии њаѐти сиѐсї ва њаѐти љамъиятии 

љомеа; 

2. Ба воситаи њалли масъалањои сиѐсї-њуќуќї мањдуд намудани 

доираи фаъолияти давлат; 

3. Таъмини амалишавии њуќуќ ва озодињои шањрванд, коркарди 

кафолатњо ва бар зидди арзишњои режими тоталитарї ќарор додани 

онњо; 

4. Марњала ба марњала таъмин намудани рушду инкишофи љомеаи 

мутамаддин; 

5. Њалли мухолифатњои иљтимої дар асоси ризоят ва созиш; 

6. Худмуайянкунии инсон дар доираи љањонбинї ва манфиатњои 

маънавии худ; 

7. Њифзи њуќуќњои умумиљањонии шањрвандон аз љониби маќомоти 

судї ва ташкилотњои љамъиятї.  [82, С. 180]. 

Бояд тазаккур дод, ки пажухишгарон дар омўзиш ва тањлили 

пањлуњои гуногуни падидаи мазкур истифодаи муносибатњои илмии 

зеринро мувофиќи маќсад донистаанд: форматсионӣ, тамаддунӣ ва 

институтсионалӣ.  

Истифодаи муносибати нињодї (институтсионалї) имкон медињад, 

ки нињодњои зеринро ба сохтори љомеаи шањрвандї дохил намоем: оила, 

созмонњои љамъиятї, кооператсияњо, љамъиятњои гуногун, иттифоќњои 

касаба, созмонњои гуногун, иттињодияњои динї, варзишї, эљодї ва 

монанди инњо. Маќомоти давлатї ва   маќомоти дорои хислати сиѐсї  ба 

сохтори љомеаи шањрвандї дохил намешаванд.  

Истифодаи муносибати сохторию функсионалї имкон медињад, ки 

моњияти љомеаи шањрвандї дар мазмуни васеъ ва дар мазмуни мањдуд 

муайян шавад. Дар мазмуни васеъ љомеаи шањрвандї соњаи муносибат ва 

фаъолиятњоеро дар бар мегирад, ки дар он таъсироти давлат ва 

маќомоти давлатї њељ ба назар намерасад. Дар мазмуни мањдуд љомеаи 

шањрвандї ин маљмўи муносибатњои ѓайридавлатї ва маљмўи сохторњои 

ѓайридавлатии ихтиѐрист, ки дар њамаи соњањои фаъолияти инсонї ба 

назар мерасад.  

Субъекти марказии љомеаи шањрвандї инсони мустаќил ба шумор 

меравад. Ифода ва њимояи манфиатњои гурўњї ва фардии одамон яке аз 

вазифањои марказии љомеаи шањрвандиро ташкил медињад. Аммо њаѐт, 

озодї, баробарї, њуќуќ ба моликияти хусусї (шаклњои гуногуни 

моликият) ва озодона дар амал татбиќ намудани иродаи шањрванд 

арзишњои марказии љомеаи шањрвандї мебошанд. Тањлили 

муносибатњои институтсионалї ва сохторию функсионалї дар раванди 

омўзиши масъалаи љомеаи шањрвандї имкон медињад, ки таърифи 

љомеаи шањрвандиро ба таври зайл муаррифї намоем: љомеаи 

шањрвандї ин маљмўи иттињодияњои мухталиф, ташкилотњои љамъиятии 

гуногун ва яке аз шаклњои умумияти одамон мебошад, ки њаѐти моддию 

маънавии шањрвандонро таъмин намуда, дар њимояи манфиат ва 

ќонеъсозии талаботи онњо наќши арзанда мегузорад [51, С. 8]. 

Ба ѓайр аз муносибати институтсионалї, инчунин дар омўзиши 

љомеаи шањрвандї муносибатњои форматсионї, тамаддунї ва њам 

сохторию функсионалї мувофиќ аст.  

Бояд гуфт, ки љомеаи шањрвандї њамроњи давлат ва синфњои 

љамъиятї ба вуљуд омада, шакл, навъ ва моделњои гуногунро дар худ 

ташаккул медињад.  

Бояд гуфт, ки љомеаи шањрвандї пеш аз давлат ба вуљуд омадааст. 

Иљтимоъ асоси љомеаи шањрвандї ва љомеаи шањрвандї асоси давлатро 



60 
 

ташкил намудааст. Љомеаи шањрвандї ба воситаи афкори љамъиятї ва 

њуќуќњои шањрвандї ба давлат таъсиргузорї намуда, давлат ба воситаи 

меъѐрњои сиѐсї ва маъмурии њуќуќии расмии худ ба љомеаи шањрвандї 

таъсир мерасонад.  

Љомеаи шањрвандї љомеаи худтанзимкунанда ва 

худтанзимшавандаи ѓайрисиѐсї буда, давлат љомеаи сиѐсии бошуурона 

танзимшавандаест, ки фаъолияти амалаш пешакї ба наќша гирифта 

мешаванд. 

Дар љомеаи шањрвандї манфиат ва арзишњо ба таври кушоду 

равшан ифода меѐбанд, аммо давлат фаъолияти худро бо сирри давлатї 

алоќаманд менамояд.  

Љомеаи шањрвандї ба афкори љамъиятї такя намуда, кўшиши 

иштирок дар фаъолияти ќонунгузорї менамояд ва бо ин роњ нисбат ба 

давлат таъсири худро амалї мегардонад.  

      Вазифаи иљтимоии љомеаи шањрвандї њимояи њаѐти шахсии инсон ва 

шањрвандро ифода менамояд, зеро дар аксар маврид њаѐти шахсии 

инсонњо ва шањрвандон дар зери таъсири сохторњои сиѐсї ва низомњои 

мухталифи давлатї ќарор дода мешавад.   Чунин вазифа дар раванди 

сохт ва ташаккули механизми худидораи љамъиятї ифода меѐбад. Аз ин 

нуќтаи назар, љомеаи шањрвандї иттињодияи шањрвандон ва фаъолияти 

онњоро аз мудохилаи ѓайриќонунии њокимияти давлатї њифз менамояд. 

Ѓайр аз ин, љомеаи шањрвандї имкон медињад, ки маъракањои 

интихоботї, референдумњо, роњпаймоињо, афкори љамъиятї, васоити 

ахбори оммаи мустаќил ба таври ратсионалї истифода бурда шаванд.  

Ба зами ин, љомеаи шањрвандї вазифањои мухталиф дорад: 

коммуникатсионї, устуворнамої ва сиѐсї. Ѓайр аз ин, љомеаи 

шањрвандии ташаккулѐфта соњањои манфиати шахсї, мењнати шахсї ва 

њуќуќи шахсиро аз зери назорати ќатъї рањо мебахшад.   

Яке аз фарќњои асосии љомеаи шањрвандї аз давлат дар он ифода 

меѐбад, ки дар љомеаи шањрвандї алоќањои горизонталї ва дар давлат 

алоќањои вертикалї дида мешавад.  

Дар шароити режими демократї давлат ва љомеаи шањрвандї 

њамчун субъектњои баробарњуќуќи њаѐти љамъиятї баромад менамоянд.  

Бояд гуфт, ки ташаккули раванди љањонишавї  низ ба  љомеаи 

шањрванди  таъсири худро мерасонад. Хусусан  таѓйир ѐфтани 

муносибатњои љамъиятї  ба даст овардани  озодии сиѐсї , сохибистиколї  

таъсири мансабњои нав,  пулдор шудан њам дар бъзе кишварњо ба 

яккатозї  бурда мерасонад, ки  дигар  љомеаи шањрвандиро як љузъи   

ноќис  ба њисоб мегиранд. Љомеаи шањрвандї  ва  љањонишавї  аз як 

ќатор омилњои асосї вобаста мебошад, ки онњоро ба таври зайл нишон 

додан мумкин аст: 

1. Омилҳои иқтисодӣ – мутамарказ гардидани сармояи љањонї дар 

давлатњои алоњида, ба роњ мондани фаъолияти иќтисодї берун аз 

ќаламрави миллї, ташаккули фазои ягонаи иќтисодї, ташаккули 

бозорњои љањонї ва ѓайра. 

2. Омилҳои сиёсӣ – заиф гардидани устувории марзњои давлатї, ба 

осонї таѓйири макон намудани шањрвандон, бе мушкилї интиќол 

ѐфтани молу мањсулот, сармоя ва хизматрасонињо. 

3. Омилҳои истеҳсолию техникӣ – афзоиш ѐфтани њаљм ва миќѐси 

истењсолот, дар сатњи байналмилалї амалї гардидани он, ба вуљуд 

омадани воситањои наќлиѐт ва алоќаи босифат, ки барои сари ваќт пањн 

намудани молу мањсулот ва хизматрасонињо шароити хуб фароњам 

меоваранд. Дар ин миѐн омилњои илмию истењсолї бо омилњои илмию 

технологї омезиш ѐфта, истифодаи техника ва технологияњои пешрафтаи 

истењсолиро таъмин менамояд, ки дар натиља њаљми мањсулот ва 

даромади молию пулї ба маротиб афзун мегардад.  

4. Омили иттилоотї – ба таѓйири љиддї рў ба рў гардидани 

воситањои муошират ва усулњои мубодилаи иттилооти иќтисодию сиѐсї, 

ки дар самти ќабули ќарорњои фаврї ва њалли масъалањои истењсолї, 

илмию техникї ва тиљоратї заминаи мусоид фароњам меоварад. 

Бори аввал ба масъалаи рушди љомеаи иттилоотї олимони Љопон 

таваљљуњ зоњир намудаанд. Мафњуми мазкур охири солњои 60-ум ва 



62 
 

ибтидои солњои 70-уми ќарни гузашта аз љониби онњо истифода 

гардидааст. Ба андешаи онњо, љомеаи иттилоотї љомеаест, ки дар он 

њаљми зиѐди иттилооти босифат мављуд буда, инчунин, воситањои пањн 

намудан ва дастраси мардум гардонидани онњо низ вуљуд дорад.  

5. Омили иљтимої – паст гардидани наќши алоќањои иљтимоии 

пештар мављуд буда, камањамият гардидани урфу одатњо ва аз байн 

рафтани мањдудиятњои иљтимої сабаби ба вуљуд омадани муњољирати 

байналмилалї мегардад. Омилњои иљтимої, инчунин, боиси он 

мегарданд, ки одамон аз лињози маънавї, њудудї ва иљтимої ба фазои 

љањонї ворид шаванд.  

6. Омили экологї аз љониби одамон дарк гардидани хавфу хатари 

проблемањои глобалї онњоро муттањид месозад ва барои мутамарказ 

намудани манбаъњо ва самаранок истифода бурдани онњо мусоидат 

менамояд [84, С. 396]. 

Аммо фаромўш набояд кард, ки мазмун ва моњияти  љомеаи 

шањрванди  бо мавќеи назариявї ва идеологии муњаќќиќон алоќамандии 

зич дорад.Тавре ки мушоњида мегардад, љомеаи шањрванди  холати  

раванди мураккаб ва ихтилофнок мебошад, зеро њанўз њам дар баробари 

рушди њамгирої ва сохторњои ѓайридавлатї, дар низоми муносибатњои 

байналмилалї давлат мисли пештара њамчун субъекти марказї боќї 

мемонад . 

Љомеаи шањрвандї  дар баъзе мавридњо ба тамоюли  фарогиранда 

шабоњат дошта, дар баъзе аз мавридњои дигар тамоюлоти  рушди  куллї 

ва рушди љузъиро дар муќобили якдигар ќарор медињад. 

     Бинобар ин, дар шароити љањонишавї љомеаи шањрвандї раванди 

махсусеро ба вуљуд оварда, муносибатњои тезутундеро дар худ нигоњ 

медорад.  

Дар баъзе аз мавридњои дигар љомеаи шањрвандиро  ба сифати 

ќувваи бегонае ташрењ мешавад, ки ба воситаи он арзишњои фарњангї, 

динї, миллї ва оилавї  бе иљозати давлат худсарона   истифода бурда 

мешаванд. Бинобар ин, ба аќидаи баъзе соњибдавлатњои 



63 
 

ѓайридемокративу  ѓайридунявї фаъолияти  љомеаи шањрванди хуб 

ќабул карда намешавад.  Албатта чунин  муносибат  хатост  ва дар 

чомеаи демократї   бояд љомеаи шањрванди   маќому мартабаи худро 

дошта бошад. 

Дар Тоҷикистон, раванди ташаккул ва инкишофи ҷомеаи шаҳрвандӣ ба 

таъсири омилҳои гуногун, аз ҷумла таърихӣ, фарҳангӣ ва сиѐсӣ алоқаманд 

аст. Гарчанде дар самти таҳаввулоти ниҳодҳои ҷомеаи шаҳрвандӣ як қатор 

дастовардҳо мушоҳида карда мешавад, лекин ҷомеаи шаҳрвандӣ дар кишвар 

бо мушкилот, ба монанди, норасоии маблағгузорӣ ва дигар муносибатҳои 

иҷтимоӣ рӯ ба рӯ мегардид. Ҳалли ин мушкилот ва таҳкими ниҳодҳои ҷомеаи 

шаҳрвандӣ барои таъмини принсипҳои демократия, аз ҷумла плюрализми 

сиѐсӣ, аҳаммияти хосса дорад. Омӯзиш ва таҳлили хусусиятҳои ташаккул ва 

рушди ҷомеаи шаҳрвандӣ дар шароити Тоҷикистон ба ошкор намудани 

нақши ҷомеаи шаҳрвандӣ дар пешрафти тамоми ҷабҳаҳои ҳаѐти кишвар 

равона гардидааст. 

Таҳлилу таҳқиқи адабиѐти илмї ва дигар сарчашмањо нишон медиҳанд, 

ки ташаккул ва рушди љомеаи шањрвандї љараѐни мураккаб буда, ба 

омилҳои сиѐсї, иќтисодї, зењнї ва њачунин суннат ва анъанањои побарљойи 

миллї робитаи ногусастанї дорад. Миллат ва ќавмњо дар тули таърих аз 

фарозу нишеби он убур намуда, барои пойдорї ва устувории хеш ва њифзи 

расму оин ва суннату анъанањои миллї заминањое эљод мекунанд, ки яке аз 

онњо љомеаи шањрвандї мебошад. Аз ин зовия ин масъала барои Тољикистон 

мисли тамоми кишвар ва миллатњо хеле муњим мањсуб меѐбад, чунки љомеаи 

шањрвандї ба њайси яке аз аносири сиѐсї дар шаклгирї ва созмонѐбии 

нињодњои демократї, ва таъмини устувории иҷтимоӣ нақши калидӣ дорад. 

Дар Ҷумҳурии Тоҷикистон, ки дорои анъанаҳои бойи таърихӣ ва 

фарҳангӣ мебошад, раванди ташаккул ва инкишофи ҷомеаи шаҳрвандӣ дорои 

хусусиятҳо ва вижагиҳои худ  мебошад. Аз ин хотир, баррасии ташаккул ва 

инкишофи ҷомеаи шаҳрвандӣ  дар Тоҷикистон бо таҳлили омилҳои 

мухталифи ин раванд муҳим ва саривақтӣ мегардад. Инчунин, дар ин самт 

омӯзиши нақши давлат, созмонҳои ҷамъиятӣ ва ҷомеаи ҷаҳонӣ дар рушди 

ҷомеаи шаҳрвандӣ ва мустаҳкам намудани ниҳодҳои демократӣ, ошкор 

намудани самтҳои асосӣ ва проблемаҳои ташаккули ҷомеаи шаҳрвандӣ дар 

Тоҷикистон зарур мегардад. 

Муайян намудани хусусиятҳо ва таҳдидҳои ташаккул ва инкишофи 

ҷомеаи шаҳрвандӣ дар Тоҷикистон имконият медиҳад, ки дурнамои рушди 

он ва коркарди стратегияи мустаҳкам намудани ниҳодҳои демократӣ ва 

ҳифзи ҳуқуқи инсон баҳогузорӣ карда мешавад. Ташаккули ҷомеаи 

шаҳрвандӣ дар Тоҷикистон раванди мураккаб ва гуногунҷанба буда, 

ҷанбаҳои мухталифи ҳаѐти сиѐсӣ, иҷтимоӣ ва иқтисодии кишварро фарогир 

мегардад. Дар асоси таърихи бой ва ғании худ, гуногунии фарҳангӣ ва 

таҳдидҳои муосир Тоҷикистон ба рушди ҷомеаи шаҳрвандӣ ҳамчун асоси 

рушди устувори демократия ва ҳуқуқу озодиҳои шаҳрвандон саъйу кӯшиш 

менамояд. 

Ташаккули ниҳодҳои ҷомеаи шаҳрвандӣ дар Ҷумҳурии Тоҷикистон ба 

омилҳои мухталиф вобаста буда, мавҷудият ва сатҳи таъсиррасонии онҳо 

самаранокии фаъолияти ниҳодҳои ҷомеаи шаҳрвандиро муайян менамоянд. 

Дар ин самт метавон ба чунин омилҳо, ба монанди омилҳои дар боло 

қайдкарда шуда ишора намуд.  

Низоми идоракунӣ ва қонунгузорӣ ҳамчун унсурҳои муҳимми омилҳои 

сиѐсӣ дар ташаккули ҷомеаи шаҳрвандӣ нақши калидӣ доранд. Рушди 

ниҳодҳои ҷомеаи шаҳрвандӣ дар доираи низоми идоракунии 

марказонидашуда маҳдуд гардида, дар он монеаҳои мухталиф ба вуҷуд 

меоянд.  

Дар давраи Шуравӣ ҷомеаи шаҳрвандӣ ҳамчун натиҷаи беҳтаргардии 

шароити иқтисодӣ ва дастрасии васеи аҳолӣ ба таҳсил рушд менамуд. 

Созмонҳои ҷамъиятии давраи Шуравӣ бомуваффақият шаҳрвандонро 

сафарбар намуда, фаъолнокии ихтиѐрии ҷамъиятиро баланд менамуданд.  

Чунин созмонҳои ҷавонон, ба монанди комсомол ва пионер, огоҳии 

ҷамъиятиро оид ба масъалаҳои иҷтимоӣ ва ҷалби ҷамъиятии ҷавонон баланд 

менамуданд. Дар ин бора Н. Ю. Беляева менависад: 

«Солҳои 90-ум дар Иттиҳоди Шуравӣ панҷ навъи сохторҳои ҷамъиятӣ 

амал менамуд, ки зери назорати низоми бюрократии давлат қарор доштанд:  

-комсомол, ки ба пешниҳод ва намояндагии манфиати тамоми ҷавонон 

ҳуқуқ дошт; 

- иттифоқҳои касаба, ки мувофиқи соҳаҳои хоҷагидории халқӣ ташкил 

карда мешуд; 

-кооператсияҳо, аз он ҷумла хоҷагиҳои коллективӣ (колхоз), ки 

мувофиқи институтсия ба сифати иттиҳодияҳои ҷамъиятӣ баррасӣ карда 

мешуданд;  

-иттифоқҳои эҷодӣ, ки нисбат ба масъалаҳои манзил, рухсатӣ ва нафақа 

имтиѐзҳои муайян доштанд; 

-иттиҳодияҳои ихтиѐрӣ, ки бевосита аз тарафи ҳизб маблағгузорӣ 

мешуданд; иттиҳодияҳои ихтиѐрӣ дар қишрҳои мухталифи аҳолӣ» [46, С. 76]. 

Дар як ҳолат бунѐдҳои муҳимми ҷамъиятӣ амал менамуданд, ки 

моҳиятан созмони ҷамъиятӣ ба ҳисоб намерафтанд. Онњоро дар љомеаи 

сотсиалистї ба шакл ном мебурданд, яъне онњоро унсури худидоракунии 

халќ ном мебурданд ва аз диди он замон мардум ба таври ихтиѐрї дар зери 

он чатрњо муттањид мешуданд. Ин нињодҳо дар замони хеш дар масири 

љомеаи сотсиалистї ва тањкиму побарљойии он сохтор наќши назаррасеро 

иљро мекарданд. Дар чунин ҳолат дар бораи комитетҳои гуногун, комитети 

волидайн, шуроҳои занон, шуроҳо дар назди муассисаҳои тиббӣ ва фарҳангӣ-

маърифатӣ, дружинаҳои ихтиѐрии халқӣ оид ба ҳимояи тартиботи ҷамъиятӣ 

сухан меравад.  

Агар ин андешаро идома дода, ки дар бораи он иттињодияњо сухан гўем, 

њаминро ќайд кардан мумкин аст, дар он иттињодияњо ва созмонњо ибтикор 

ва ташаббус камтар ба назар мерасид ва ин иттињодияњо аксаран аз сўйи 

идорањои дахлдори давлатї созмон дода мешуд ва ин љо то андозае наќши 

идеологї хеле баланд ба назар мерасид. Ин ба он маъност, ки тамоми 

иттињодияњо ва фаъолияти онњо аз диди идеологияи њукмрон баррасї 

мешуданд ва метавон гуфт, ки то андозае мањдудиятҳо низ дар кори онњо ба 

назар мерасид.  Муҳаққиқ Муродова Г. қайд менамояд, ки; «Чунин 

иттиҳодияҳо муҳиммияти худро бо ҳалли масъалаҳои нисбатан танқидӣ, ки 

бештар ба ҷомеа таъсир мерасониданд, муайян менамуданд. Онҳо аз тарафи 

ҳаракатҳои сиѐсӣ, гурӯҳҳои динӣ ва этникӣ пешниҳод гардида, баъдтар 

гуногунии созмонҳои ҷомеаи шаҳрвандиро дар Тоҷикистон таъмин 

намуданд. Аъзоѐни чунин созмонҳои ҷамъиятӣ, асосан зиѐиѐн ба ҳисоб 

мерафтанд, ки оид ба масъалаҳои сиѐсӣ, иқтисодӣ ва иҷтимоии кишвар 

ақидаҳои худро пешниҳод менамуданд» [76, С. 113].  

Дар ин давра дар давлати шӯравӣ сиѐсати «бозсозӣ»  оғоз мегардад, ки 

ба такмили ҷомеа ва бартараф намудани камбудиҳои ҷойдоштаи сотсиализм 

равона гардида буд. Лекин, барои амалинамоии сиѐсати бозсозӣ консепсияи 

мушаххас ва дақиқи фаъолият таҳия нагардида буд. Сарфи назар аз ин, 

сиѐсате, ки замони бозсозї аз тарафи Њизби коммунисти Иттињоди Шуравї 

пеш гирифта шуда буд,  зиндагии мардуми шуравиро дигаргун карда буд ва 

ин сиѐсат боиси таѓйиротњои дигари амиќтар дар кулли њаѐти мардумон низ 

гашта буд. Аммо ваќтњои охир ба иллати тазоњуротњои биломоне аз сўйи 

неруњои иртиљої ва мансабталаб кишвари абарќудрати Шуравї 

пароканда гашт.   

Ба андешаи муаллиф, маҳз сиѐсати бозсозӣ ва ошкорбаѐни заминаҳои 

ташаккул ва рушди ғоя ва нуқтаи назари мухталифи рушди минбаъдаи 

тамоми ҷомеа ва ҳаракату ҷараѐнҳои мухталифи ҷамъиятӣ гардид. Ҳамин 

тариқ, заифгардии режим дар давлати шуравӣ ба ҳаракати миллату халқиятҳо 

ба озодӣ, баробарӣ ва мустақилӣ оғоз бахшид. Ваќте моддаи 6 

Конститутсияи ИЉШС, ки дар он наќши пешбаранда ва њукмронии ЊКИШ 

зикр карда шуда буд њазф карда шуд, дар љомеа билофосила дигаргунињои 

азим рўйи кор омада, ањзоби сиѐсї ва ташкилотњои иљтимої фаъол 

агрдиданд. Профессор К. Шамсиддин қайд менамояд; «Ҳамин тариқ, дар 

асоси сиѐсати бозсозӣ, соли 1989 миқдори иттиҳодияҳои динӣ дар 

Тоҷикистон ба 43 адад баробар гардид, ки аз онҳо 26 ададашон иттиҳодияи 

мусулмонӣ ба ҳисоб мерафт»[40, С. 33]. Омили дигари ташаккул ва 

инкишофи ҳаракату созмонҳои ҷамъиятӣ, ба андешаи мо, «Қонун «Дар бораи 

иттиҳодияҳои ҷамъиятӣ» ба ҳисоб меравад, ки моҳи майи соли 1990 қабул 

карда шуд»[100, С. 35]. Маҳз, ин қонун имконият дод, ки дар давлати шуравӣ 

дар муддати кӯтоҳ зиѐда аз 50 ҳизбу ҳаракат ва ҷараѐнҳои сиѐсӣ ташаккул 

ѐфтанд. Дар ин самт фаъолияти исломи сиѐсӣ низ қувват мегирад.   

Бар замми ин, дар охирҳои солњои 80-ум ва аввоили солњои 90-уми 

ќарни ХХ як идда асноду мадорики муњимме ба тасвиб расиданд, ки вобаста 

ба рушд ва такомули љомеаи шањрвандї мусоидат намуданд. Дар ин самт 

метавон Қонунҳо «Дар бораи забон», «Дар бораи суверенитети давлатии 

Ҷумҳурии Шуравии Сотсиалистӣ», «Дар бораи виҷдон ва созмонҳои динӣ», 

«Дар бораи истиқлолияти давлатии Ҷумҳурии Тоҷикистон»-ро қайд намудан 

мумкин аст. Чунин мешуморем, ки ин ҳуҷҷатҳо, аз як тараф, ба сиѐсигардии 

ҷомеаи тоҷик мусоидат намуданд, аз тарафи дигар, заминаҳои ҳуқуқии 

рушди арзишҳои демократӣ, махсусан, иттиҳодияҳои ҷамъиятӣ ва ҳизбҳои 

сиѐсиро таъмин намуданд. 

Ҳамин тариқ, «дар Тоҷикистон ҳаракатҳои сершумори маҳаллӣ, 

иттиҳодияҳои ҷамъиятӣ ва созмонҳои сиѐсӣ ташаккул ѐфтанд, ки мақсадҳои 

гуногунро пайгирӣ менамуданд. Дар ин самт метавон ҳаракати маҳаллии  

«Растохез», клуби сиѐсии «Рӯ ба рӯ», «Ваҳдат», «Дирафши Ковиѐн», 

«Таҷдид», «Бохтар», «Самарқанд», «Куруши Кабир», «Суғдиѐн», «Пайванд» 

ва ғайраҳоро қайд намуд», онҳо дар маҷмуъ гӯѐ ташаккул ва инкишофи 

созмон ва ҳаракатҳои сершумори сиѐсӣ-ҷамъиятӣ натиҷаи талаботи вазъияти 

сиѐсӣ дар кишвар ба ҳисоб рафта, падидаҳои ҷамъиятиро таҷассум 

менамуданд[88, С. 178]. 

Метавон гуфт, ки ин созмону ниҳодҳо нисбат ба масъалаҳои мухталифи 

сиѐсӣ, иқтисодӣ, иҷтимоӣ ва фарҳангии кишвар андешаронӣ ва мавқеъгирӣ 

менамуданд. Яъне, дар ин давра масъалаи амалӣ шудани плюрализми сиѐсӣ 

аллакай дар ҷомеа паҳн гардида буд. Илова бар ин, ҳизбҳои нави сиѐсӣ 

ташаккул ѐфтанд, ки нисбат ба масъалаҳои ҷойдошта мавқеи худро муайян 

намуданд.  

Таҳлилҳо нишон медиҳанд, ки миқдори зиѐди ҳаракату созмонҳо, ки дар 

ин марҳила пайдо шуданд, нисбат ба ҳокимияти сиѐсӣ мавқеи мухолифро 

ишғол намуда, ақидаҳои худро оид ба ҳалли масъалаҳо ошкоро иброз 

менамуданд. Як гурӯҳи ин созмону ташкилотҳо ғояҳо ва ақидаҳои 

демократиро тарафдорӣ менамуданд, иддае ба эҳѐи арзишҳои исломӣ рӯй 

оварда буданд, қисми дигар руҳияи маҳалгароӣ ва миллатгароӣ доштанд. Ҳар 

яке аз ин гурӯҳи созмон ва ташкилотҳо ақида ва мавқеи худро иброз намуда, 

ба ташаккули плюрализми сиѐсӣ саҳм мегузоштанд. Лекин, бояд иброз 

намуд, ки аксари ин созмону ташкилотҳо мустақил набуда, зери таъсири 

неруҳои хориҷӣ ва хоҷагони зархарид қарор доштанд.  

Муҳаққиқ З. М. Алиев менависад: «Таҳлили омилҳои иҷтимоӣ-сиѐсӣ 

нишон медиҳад, ки бозсозии муносибатҳои ҷамъиятӣ ба таври ногузир 

вазифаҳои мураккаб ва бузургро пешниҳод менамояд, ва амалинамоии онҳо 

ба ислоҳоти низоми сиѐсии ҷомеаи тоҷик вобаста аст. Ташаккул ва 

инкишофи иттиҳодияҳои ҷамъиятӣ дар охири солҳои 80-ум яке аз 

хусусиятҳои бозсозӣ ва ислоҳоти низоми сиѐсии ҷомеа ба ҳисоб 

мерафт»[116, С. 16]. 

Бояд гуфт, ки ниҳодҳои ҷомеаи шаҳрвандии фаъолияти сиѐсӣ  дар 

Тоҷикистон дар се самт пайдо гардиданд:  

-ҳамчун мухолифи низомӣ ба режими ҳукмрон, ки дар як қатор 

иттиҳодияҳои динӣ таҷассум меѐфт;  

-созмону иттиҳодияҳое, ки мунтазам ба мухолифи низомӣ ба режими 

куҳна мубаддал мегардиданд ва дар раванди ташаккул ва муборизаи сиѐсӣ ба 

якдигар низ мухолифт доштанд; 

- созмонҳои миллӣ қисми зиѐди ақалиятҳо, ки кӯшиш менамуданд худ ва 

ҷомеаро аз радикализм эмин нигоҳ доранд.  

«Як қисми созмонҳои зикргардида ба қайд гирифта нашудаанд, лекин 

баъдтар ҳамчун ҳизбҳои сиѐсӣ ташаккул ѐфтанд, қисми дигар ба ҷамоаҳои 

миллӣ мубаддал гардидаанд»[67, С. 103]. Мавриди қайд аст, ки таъсиси 

ташкилотҳо ва созмонҳои ҷамъиятӣ дар Тоҷикистон ба таври стихиявӣ амалӣ 

гардида, фаъолияти онҳо хусусияти сиѐсӣ дошт. Албатта, ба сиѐсат кашида 

шудани созмон ва ташкилотҳои ҷамъиятӣ моҳияти ҷомеаи шаҳрвандиро то 

андозае маҳдуд менамуд. Метавон қайд намуд, ки нодуруст интихоб ва амалӣ 

намудани мақсад ва вазифаҳои иттиҳодияҳои ҷамъиятӣ аз тарафи роҳбарон 

ба оғоз гардидани шиддатнокӣ дар муносибатҳои ҷамъиятӣ оварда расонид.  

Оид ба иртиҷоигардии субъектҳои сиѐсат сухан ронда,  қайд намудан 

зарур аст, ки на танҳо иттиҳодияҳои ҷамъиятӣ ва ҳаракатҳои сиѐсӣ, балки 

неруҳои ҳукуматӣ ва мухолифати байни онҳо ба раванди иртиҷоигардии 

ҷомеа ва то ба ҷанги шаҳрвандӣ расидани он мусоидат намудаанд.   

Соли 1989 дар алоқамандӣ бо баррасии Қонун «Дар бораи забони 

тоҷикӣ» гурӯҳи ташаббускори ҷавонони зиѐии тоҷик бунѐд гардид. Дар 

канори ин гурўњ ашхоси зиѐии малакат ва равшанфикрон муттањид 

гардиданд. Оҳиста – оҳиста ин љунбиш васеътар ва бузургтар шуда ба 

њаракате бо номи  «Растохез» табдил ѐфт, аллакай аз номаш маълум, ки чи 

мақсад дорад. 

Љунбиши «Растохез» аз ду љиноњ иборат буд, яке аз самтњои онро 

зиѐиѐн ва равшанфикрону донишмандон, шахсиятњои маъруфи мамлакат 

ташкил медоданд. Ба ин тарз шакл гирифтани ин созмон боиси он шуд, 

ки аъзоѐни ин ташкило дар суханронињои хеш бештар масоили сиѐсиро 

матрањ мекарданд. 

Онҳо ҷиддї будани вазъияро дарк намуда, эҳѐи миллиро ҳамчун воситаи 

идеологии ҷалби аҳолӣ ба ислоҳоти ҷомеа даъват менамуданд.  Қайд намудан 

зарур аст, ки маҳз ин қисм аҳолиро ба иштирок ва фаъолнокӣ дар ҳаѐти 

ҷамъиятӣ водор намуд. Намондгони ин қисми ҳаракат ақида ва мавқеи худро 

нисбат ба ҳаѐти ҷомеа, роҳҳо ва воситаҳои беҳтар намудани вазъияти 

ҷамъиятӣ-сиѐсӣ дар саҳифаҳои матбуоти даврӣ нашр менамуданд. «Ба гурӯҳи 

дуюм намояндагони доираҳои тиҷоратӣ, донишҷӯѐн ва одамон аз деҳот, ки 

ба шаҳр омада, ҳанӯз кори доимӣ надоштанд, дохил мешуданд. Метавон қайд 

намуд, ки маҳз ин қисм метавонист ба пуррагӣ шиорҳои демократиро ба 

амалҳои стихиявӣ бо зуҳуроти зуроварӣ ва эҳсосоти барзиѐд мубаддал 

намояд»[53, С. 4 – 5].  

Қайд намудан зарур аст, ки «Растохез» аллакай дар ин марҳила дар ҷоии 

аввал на вазифаҳои иқтисодӣ, балки вазифаҳои сиѐсиро гузошта, пешниҳод 

менамуд, ки яке аз сабабҳои асосии вазъияти буҳронӣ дар ҷомеа бо 

хусусиятҳои низоми сиѐсии кишвар ва амалнамоии он алоқаманд аст[53, С. 

10]. 

«Растохез» яке аз ҳаракатҳои шаҳрвандии бузург дар Тоҷикистон на 

танҳо аз рӯйи миқдор, балки аз рӯйи неруи зеҳнӣ ба ҳисоб мерафт. Баъзан 

мегуянд, ки дар асоси ин ҳаракат муттаҳидшавии ташаббусҳои шаҳрвандии 

аҳолӣ дар Фронти халқии умумиҷумҳуриявӣ  имконпазир гардид, аммо 

чунин нест. Шояд масъалаи сафарбарнамоӣ буд, вале мақсаду мароми 

фронти халқӣ дигаргуна буд. Дар ин бора О. Каримов Чунин андеша дорад; 

«Дар солҳои 90-ум дар Тоҷикистон миқдори зиѐди иттиҳодияҳои 

ҷамъиятӣ, созмону ҷараѐнҳои ҷамъиятӣ пайдо гардиданд, ки боиси 

шиддатнок гардидани вазъияти ғоявӣ-сиѐсӣ гардид. Ҳизби ҳукмрон  ба 

марказ такя намуда, ҳанӯз пурқувват буд, лекин дар асоси фаъолияти 

иттиҳодияҳои ҷамъиятӣ мавқеъ ва шуҳрати худро ба таври мунтазам аз даст 

медод»[65, С. 36].  Ҳамин тариқ, муборизаи ғоявии байни коммунистон, 

демократҳо ва неруҳои исломӣ оғоз гардид. Фаъолияти ин неруҳо дар доираи 

иттиҳодияҳои ҷамъиятӣ, махсусан ҳизбҳои сиѐсӣ амалӣ мегардид. Ин 

ниҳодҳо воқеияти сиѐсиро ба таври мухталиф қабул намуда, мавқеи худро 

нисбат ба ислоҳоти сохтори давлатӣ ва рушди минбаъдаи ҷомеаи тоҷик 

пешниҳод менамуданд. Дар байни онҳо бештар исломпарастон худро фаъол 

нишон дода, кӯшиш мекарданд, ки дигаронро зери таъсири худ қарор диҳанд. 

Дар давраи Шӯравӣ  манфиат ва талаботи шаҳрвандон ба манфиатҳои 

давлатӣ тобеъ гардида, тамоми ҷанбаҳои фаъолияти одамон аз тарафи 

мақомоти давлатӣ ба таври ҷиддӣ назорт карда мешуд. Озодандешӣ, 

ташаббускорӣ ва фаъолнокии шаҳрвандон дар идораи ҷомеа қобили қабул 

набуд. Аз ин хотир, ташаккул ва инкишофи ҷомеаи шаҳрвандӣ дар даврони 

Шуравӣ номумкин буд. Ташкили ҳокимият ва низоми якҳизбӣ дар давлати 

Шуравӣ монеаи асосии ташаккули ҷомеаи шаҳрвандии озод ва мустақил дар 

кишвар гардида буд.  Шояд сабаби асосии бадбахтиҳои ҳамон замон яккатози 

ва якаҳизбии тоталитарӣ буд, ки ба фурӯпошии ҳамон давлат оварда расонид.  

Таҳлилҳо нишон медиҳанд, ки пас аз оғози сиѐсати «бозсозӣ» монеаҳои 

зикргардидаи ташаккул ва инкишофи ҷомеаи шаҳрвандӣ дар сатҳи муайян 

бартараф гардиданд, ки боиси пайдоиши ниҳодҳои ҷомеаи шаҳрвандӣ дар 

қаламрави давлати Шуравӣ гардид. Аввалин ниҳодҳои ҷомеаи шаҳрвандӣ 

ошкорбаѐнӣ, шаффофияти фаъолияти ҳокимиятро талаб менамуданд. Дар 

натиҷа дар ҷумҳуриҳои собиқи Шуравӣ, аз он ҷумла дар Тоҷикистон созмону 

ҳаракатҳои миллӣ пайдо шуданд, ки истиқлолияти худро талаб намуда, 

нисбат ба ҳокимияти мавҷуда, ақида ва мавқеи худро ошкоро баѐн 

менамуданд. Ҳамин тариқ, бо фурӯпошии давлати Шуравӣ, дар ҷумҳуриҳои 

собиқ аллакай як қатор ниҳодҳои ҷомеаи шаҳрвандӣ фаъолият менамуданд.  

Фурӯпошии Иттиҳоди Шуравӣ ва таназзули ҷомеа ҳамчун натиҷаи 

моҷарои шаҳрвандӣ ба рушди ҷомеаи шаҳрвандӣ ҳам таъсири манфӣ ва ҳам 

таъсири мусбат расонидааст. Аксарияти созмонҳои шаҳрвандӣ дар ҷараѐни 

ҳалли проблемаҳои идоракунӣ дар ҷомеа ташаккул ѐфтанд. Ба даст овардани 

истиқлолият ба таҳаввулот ва пайдоиши шаклҳои нави созмонҳои ҷомеаи 

шаҳрвандӣ оварда расонид, ки дар ҳалли масъалаҳои иҷтимоӣ-иқтисодӣ бо 

ҳукумат ҳамкорӣ менамуданд.  

Бо оғоз гардидани сиѐсати «бозсозӣ», ки ба ислоҳоти низоми иҷтимоӣ-

иқтисодии собиқ Иттиҳоди Шӯравӣ равона гардида буд, ин тағйироту 

дигаргуниҳои иҷтимоӣ-сиѐсӣ ва иқтисодӣ тамоми давлати Шуравӣ, аз он 

ҷумла Тоҷикистонро фаро гирифтанд. Маҳз дар ҳамин давра, дар Тоҷикистон 

як қатор ташкилоту иттиҳодяҳо ташаккул ѐфтанд, ки аз тарафи шахсони 

алоҳида ва гурӯҳҳои ташаббускор таъсис дода шуда буданд. Бо бадастории 

истиқлолияти давлатӣ, дар Ҷумҳурии Тоҷикистон роҳи демократии инкишоф 

интихоб карда шуд, ки ҷанбаи муҳимми он ташаккул ва инкишофи ҷомеаи 

шаҳрвандӣ ба ҳисоб мерафт. Таҳлилҳо нишон медиҳанд, ки рушди ҷомеаи 

шаҳрвандӣ заминаи асосии таҳкими давлати ҳуқуқбунѐд ва демократӣ ба 

ҳисоб меравад.   

Дар Ҷумҳурии Тоҷикистон, пас аз соҳибистиқлол гардидан дар самти 

рушди минбаъдаи ҷомеаи шаҳрвандӣ монеаҳои мухталиф пайдо гардиданд. 

Ҳамин тариқ, метавон қайд намуд, ки пас аз фурӯпошии давлати Шуравӣ ва 

ба даст овардани истиқлолияти давлатӣ ташаккул ва инкишофи ҷомеаи 

шаҳрвандӣ дар Ҷумҳурии Тоҷикистон имконпазир гардид.   

Таҳлили сарчашмаҳои илмӣ нишон медиҳанд, ки оид ба рушди ҷомеаи 

шаҳрвандӣ дар Тоҷикистон, як қатор муаллифон онро бо ҷанбаҳои таърихӣ 

алоқаманд намуда, қайд менамоянд, ки ҷомеаи шаҳрвандӣ дар шакли 

муносибатҳои ғайрирасмӣ дар таърихи рушди кишвар ҷой дошт. Барои 

мисол, чунин муаллифон унсурҳои анъанавии ҷамъиятӣ, ба монанди «ҳашар, 

ҷамоат ва шурои маҳалларо ѐдовар мешаванд, ки дар тули асрҳо ташаккул 

ѐфта, ҳамчун заминаи рушди созмонҳои ихтиѐрии ҷамъиятӣ баромад 

намудаанд. Ин шаклҳои ҷомеаи шаҳрвандӣ ба ҳаѐти ҷамъиятӣ-сиѐсии 

маҳалли алоҳида таъсир мерасонанд ва дар шароити имрӯза низ дар деҳаҳои 

кишвар мавҷуданд»[50, С. 59]. 

Албатта, метавон чунин ақидаро дастгирӣ намуд, лекин, чунин унсурҳои 

алоҳида, ки ҳамчун ҷомеаи шаҳрвандӣ баррасӣ карда мешаванд, ба фаҳми 

муосири ҷомеаи шаҳрвандӣ рост намеояд. Аз ин рӯ, ҳашар, ҷамоат ва шурои 

маҳаллиро наметавон ҳамчун ниҳодҳои алоҳидаи ҷомеаи шаҳрванди баррасӣ 

намуд.  

Рушди ҷомеаи шаҳрвандӣ дар фаҳми муосири он пас аз сиѐсати 

«бозсозӣ», ки ошкорбаѐнӣ ва шаффофиятро шиори худ қарор дода буд,  оғоз 

гардидааст. «Дар бораи иттиҳодияҳои ҷамъиятӣ» алоқаманд аст. Чунин ҳолат 

ба пайдоиши як қатор созмону ташкилотҳо ва ҳизбу ҳаракатҳои сиѐсӣ 

мусоидат намуд. Дар Тоҷикистон, низоми идоракунӣ дар давраи 

соҳибистиқлолӣ ба самти демократия тамоюл нишон дода, шароит фароҳам 

овардааст, ки ҷомеаи шаҳрвандӣ ба вуҷуд ояд. Дар рушди ҷомеаи шаҳрвандӣ 

равандҳои модернизатсионӣ, демократикунонӣ ва ташаккули давлати 

ҳуқуқбунѐд, ҳамчун заминаҳои боэътимод баромад менамоянд. Л.А. 

Гайнутдинова менависад: «Аксарияти муҳаққиқон дар рушди ҷомеаи 

шаҳрвандӣ равандҳои модернизатсиониро ҳамчун заминаи асосӣ баррасӣ 

менамоянд, зеро маҳз равандҳои модернизатсионӣ барои иштироки оммаи 

васеи мардум дар ҳаѐти ҷамъиятӣ мусоидат менамоянд»[101, С. 90].  

Равандҳои модернизатсионӣ пас аз фурӯпошии Иттиҳоди Шуравӣ бо 

демократикунонии ҳаѐти ҷамъиятӣ оварда расониданд, ки дар Ҷумҳурии 

Тоҷикистон барои рушди ниҳодҳои ҷомеаи шаҳрванди заминаи боэътимод 

пайдо гардид. Дар ин замина созмон ва ташкилотҳои гуногуни ҷомеаи 

шаҳрвандӣ ҳамчун механизми бунѐдкунандаи низоми демократӣ ташаккул 

ѐфтанд. Ҳамин тариқ, метавон қайд намуд, ки баррасии равандҳои 

модернизатсионӣ ва демократикунонии ҳаѐти ҷамъиятӣ барои муайян 

намудани хусусиятҳои ташаккул ва инкишофи ниҳодҳои ҷомеаи шаҳрвандӣ 

дар Тоҷикистон мусоидат менамоянд.  

Дар рушди ниҳодҳои ҷомеаи шаҳрвандӣ нақш ва мақоми давлати 

ҳуқуқбунѐд ҳамчун заминаи зарурӣ муҳим аст. Маҳз давлати ҳуқуқбунѐд ба 

муттаҳид гардидани шаҳрвандон дар ниҳодҳои мухталиф мусоидат 

менамояд. Давлати ҳуқуқбунѐд ба ташаккул ва инкишофи ниҳодҳои ҷомеаи 

шаҳрвандӣ мусоидат менамояд, ниҳодҳои ҷомеаи шаҳрвандӣ бошанд, дар 

навбати худ омили муҳимми ҳифз ва ҳимояи ҳуқуқ ва озодиҳои шаҳрвандон 

баромад менамоянд. Ҳамин тариқ, мустаҳкам гардидани давлати ҳуқуқбунѐд 

натиҷи инкишофи ниҳодҳои мухталифи ҷомеаи шаҳрвандӣ ба ҳисоб меравад. 

Давлати ҳуқуқбунѐд дар инкишофи ниҳодҳои ҷомеаи шаҳрвандӣ шароити 

муфидро таъмин менамояд.  

Заминаи зарурии ташаккули ниҳодҳои ҷомеаи шаҳрвандӣ ҷанбаҳои 

ҳуқуқӣ ба ҳисоб мераванд. Қайд намудан зарур аст, ки дар ин самт нақши 

ҳуқуқи байналхалқӣ бузург аст. Дар Эъломияи умумии ҳуқуқи башар чунин 

омадааст: «Њар як инсон ҳуқуқи озоди муттаҳидшавӣ ва бунѐди 

иттиҳодияҳоро дорад ва инчунин ҳеҷ нафарро наметавон маҷбуран ба 

фаъолияти чунин иттиҳодияҳо ҷалб намуд» [125]. 

Қонунгузорӣ низ яке аз муҳимтарин заминаҳо барои фаъолияти озоди 

ҷомеаи шаҳрвандӣ мебошад. Дар Тоҷикистон, қонунҳо оид ба фаъолияти 

созмонҳои ғайридавлатӣ ва дигар ниҳодҳои ҷомеаи шаҳрвандӣ қабул 

шудаанд, ки онҳо рушди гуногунандешӣ ва ҳамкории давлату мардумро 

пешбинӣ мекунанд.  

Ҳизбҳои сиѐсӣ, барномаҳои худро ташаккул дода, нуқтаи назари худро 

нисбати ба проблемаҳо ва роҳҳои ҳалли онҳо иброз намуданд. Таҳлили 

барномаҳо нишон медиҳад, ки ҳизбҳо рушди минбаъдаи ҷумҳуриро бо 

роҳҳои гуногун муайян намудаанд.  Қайд намудан зарур аст, ки барои 

амалинамоии барномаи ҳизбҳо ба даст овардани ҳокимият зарур буд. Аз ин 

хотир, мубориза барои ҳокимият байни ҳизбҳои сиѐсӣ ва ҳаракатҳои 

ҷамъиятӣ шиддатнок гардида, сатҳи пасти таҷриба ва фарҳанги пешбурди 

муборизаи сиѐсӣ ба ҷанги шаҳрвандӣ оварда расонид.  

Муҳаққиқ О. Каримов чунин мегуяд: «Созишномаи умумии истиқрори 

сулҳ аз тарафи неруҳои гуногуни сиѐсӣ дастгирӣ ѐфт. Дар таҳияи 

созишномаи мазкур ҳизбҳои сиѐсӣ, ки пештар ба сифати ҳизбҳои 

опозитсионӣ баромад менамуданд, фаъолона ширкат варзиданд. Ба 

вазифаҳои асосии созишнома бадастории ваҳдати шаҳрвандӣ, ризоияти 

миллӣ ва ҷамъиятӣ, таъмини афзалияти ҳуқуқ ва озодиҳои инсон аз дигар 

арзишҳо, таъмини волоияти қонун ва меъѐрҳои умуми эътирофгардидаи 

ҳуқуқи байналхалқӣ дохил мешуданд»[65, С. 147]. Пас аз он ки санаи 27 

июни соли 1997 Созишномаи умумии истиќрори сулњ ва ризоияти миллї ба 

имзо расид, љараѐни музокирањо дар байни аъзои Њукумат ва гурўњи 

мухолифон ќатъ гардид.  Як қатор созмонҳои ҷомеаи шаҳрвандӣ дар раванди 

бадстории сулҳ ва ризоияти миллӣ саҳми худро гузоштаанд.  

Профессор К. Шамсиддин қайд менамояд, ки: «Миқдори ниҳодҳои 

ҷомеаи шаҳрвандӣ босуръат меафзуданд. Миқдори созмонҳои 

ғайриҳукуматӣ, ки дар Вазорати адлия ба қайд гирифта шуда буданд дар соли 

1997 ба 300 адад баробар буда, ин миқдор соли 2000 ба 625 адад расид»[40, 

С, 5].  

Албатта ин нишонаи беҳбудӣ ва пешравӣ дар замони соҳибистиқлолӣ 

буд, ки Қабули Конститутсия Ҷумҳурии Тоҷикистон (6 ноябри соли 1994) 

бошанд дар рушди ҷомеаи шаҳрвандӣ нақши муҳим бозидааст, ки ҷумҳуриро 

ҳамчун давлати  демократӣ, ҳуқуқбунѐд, дунявӣ, ягона ва ҳуқуқӣ эълон 

намуд. Дар банди якуми Конститутсия Ҷумҳурии Тоҷикистон ҳуқуқи 

шаҳрвандон ба муттаҳидшавӣ дар иттиҳодҳо ва дигар созмону ташкилотҳо 

муқаррар гардидааст. Гуфтан ба маврид аст, ки шањрвандон њамчунин њаќ 

доранд, дар таъсис ва роњандозии њизбњои сиѐсии хусусияти демокартї ва 

динидошта ширкат варзанд ва инчунин дигар ташкилотњои иљтимоиро 

созмон дињанд ва ѐ дар сурати ниѐз аз он њизбу созмонњо хориљ шаванд, 

яъне аъзогии худро дар ин ѐ он њизбу созмон ва ѐ ташкилот ќатъ 

намоянд.   

Ҳамин тариқ, дар ҷумҳурӣ асосҳои зерини конститутсионии ҷомеаи 

шаҳрвандӣ эълон шудаанд: давлат бояд ҳуқуқбунѐд гардад; мустақилияти 

давлат дар тамоми ҳудуди худ; давлат зери назорати аҳолӣ демократияи 

намояндагиро ташаккул медиҳад; давлат ба таври расмӣ баробарии ҳуқуқии 

шаҳрвандонро эътироф менамояд, ҳуқуқ ва озодиҳои онҳоро ҳимоя 

менамояд; давлат низ ба монанди шаҳрвандон ба қонунҳо тобеъ буда, онҳоро 

риоя менамояд.  

Дар шароити имрӯза, дар Ҷумҳурии Тоҷикистон, заминаи боэътимоди 

рушди ниҳодҳои ҷомеаи шаҳрвандӣ муҳайѐ карда шудааст. Заминаҳои 

ҳуқуқии инкишофи ҷомеаи шаҳрвандӣ дар Конститутсия Ҷумҳурии 

Тоҷикистон, Қонунҳо «Дар бораи иттиҳодияҳои ҷамъиятӣ», «Дар бораи 

ҳизбҳои сиѐсӣ», «Дар бораи виҷдон ва иттиҳодияҳои динӣ», «Дар бораи 

ҳуқуқи дастрасӣ ба иттилоот», «Дар бораи матбуоти даврӣ ва дигар 

воситаҳои ахбори умум», «Дар бораи дин ва созмонҳои динӣ», «Дар бораи 

танзими анъана, маросимҳо ва урфу одат дар Ҷумҳурии Тоҷикистон»   

муқаррар гардидаанд.  

Таҳлилҳо нишон медиҳанд, ки нахуст заминаҳои ҳуқуқии ташаккули 

ниҳодҳои ҷомеаи шаҳрвандӣ ҳанӯз дар солҳои охири мавҷудияти давлати 

Шуравӣ дар доираи сиѐсати бозсозӣ пайдо гардида буданд. Қабули 

Конститутсия Чумҳурии Тоҷикистон дар соли 1994 заминаҳои муҳимми 

ҳуқуқиро дар самти ташаккули ҷомеаи шаҳрвандӣ таъмин намуд. Дар 

Конститутсия ҷанбаҳои асосии ташаккул ва инкишофи ниҳодҳои ҷомеаи 

шаҳрвандӣ муқаррар карда шудааст. Дар моддаи якуми Конститутсия 

Ҷумҳурии Тоҷикистон ҳамчун давлати демократӣ ва ҳуқуқбунѐд эълон карда 

шудааст, ки заминаи асосии ташаккул ва инкишофи ниҳодҳои ҷомеаи 

шаҳрвандӣ шуморида мешавад. Дар моддаи дуюм бошад, ҳуқуқ ва озодиҳои 

инсон, ки нишонаи муҳимми ҷомеаи шаҳрвандӣ ба ҳисоб меравад, муқаррар 

гардидааст. Илова бар ин, дар моддаҳои гуногуни Конститутсияи Ҷумҳурии 

Тоҷикистон плюрализми сиѐсӣ, шаклҳои мухталифи моликият ва дигар 

ҷанбаҳои муҳим муқаррар гардидаанд, ки заминаҳои ҳуқуқии ҷомеаи 

шаҳрвандиро ташкил менамоянд.  

Ҳамин тариқ, метавон қайд намуд, ки  Конститутсия Ҷумҳурии 

Тоҷикистон присипҳои асосии бунѐди ҷомеаи ҳуқуқбунѐд ва демократиро 

муқаррар намуда, ҳамчун заминаи муҳимми ҳуқуқиву сиѐсии ташаккул ва 

рушди ҷомеаи шаҳрвандӣ баромад менамояд. Конститусия тамоми ҳуқуқ ва 

озодиҳои инсонро оид ба инкишофи озод кафолат медиҳад. Риояи ҳатмии 

меъѐрҳои асосии конститутсионӣ шарти зарурӣ ва муҳимми ташаккул ва 

инкишофи ҷомеаи шаҳрвандӣ дар кишвар ба ҳисоб меравад.   

Заминаҳои дигари ҳуқуқии ташаккул ва инкишофи ҷомеаи шаҳрвандӣ 

дар Ҷумҳурии Тоҷикистон Қонунҳои Ҷумҳурии Тоҷикистон «Дар бораи 

иттиҳодияҳои ҷамъиятӣ» (1998) ва «Дар бораи ҳизбҳои сиѐсӣ» (1998) ба 

ҳисоб мераванд. Қайд намудан зарур аст, ки то қабули ин қонуҳо  фаъолияти 

иттиҳодияҳои ҷамъиятӣ ва ҳизбҳои сиѐсӣ дар заминаи Қонуни Ҷумҳурии 

Тоҷикистон «Дар бораи иттиҳодияҳои ҷамъиятӣ» (1990) танзим карда мешуд. 

Пас аз Созишномаи умумии истиқрори сулҳ ва ваҳдати миллӣ, яке аз 

талаботҳои муҳимми он қабули санадҳои нави меъѐриву ҳуқуқӣ дар самти 

фаъолияти ҳизбҳои сиѐсӣ ва иттиҳодияҳои ҷамъиятӣ ба ҳисоб мерафт. Ҳамин 

тариқ, меъѐрҳои ҳуқуқии танзими фаъолияти ҳизбҳои сиѐсӣ ва иттиҳодияҳои 

ҷамъиятӣ соли 1998 қабул карда шуданд.  

Дар Конститутсияи Ҷумҳурии Тоҷикистон, дар моддаи 6-ум дастрасии 

халқ ба ҳокимияти давлатӣ муқаррар карда шудааст. Моддаи мазкур халқи 

Тоҷикистонро барандаи мустақил ва ягонаи ҳокимияти давлатӣ эълон 

намуда, асоси иштироки озоди халқро дар пешбурди ҷомеаи 

худинкишофкунанда ва дар ташаккули ҳокимияти давлатӣ  гузоштааст. 

Илова бар ин, дар қонуни асосӣ озодии инсон, ҳуқуқ ва озодиҳои инсон ва 

шаҳрванд, ки асоси ҷомеаи шаҳрвандӣ ба ҳисоб мераванд, ҳамчун арзишҳои 

олӣ эътироф карда шудаанд. Принсипи асосии ҷомеаи шаҳрвандӣ 

плюрализми сиѐсӣ ва пешниҳоди фазои озоди идеологӣ ба ҳисоб меравад, ки 

дар қонуни асосӣ муқаррар карда шудааст.  

Ҳамин тариқ, метавон қайд намуд, ки дар Конститутсияи Ҷумҳурии 

Тоҷикистон заминаҳои зарурии ташаккул ва инкишофи ниҳодҳои ҷомеаи 

шаҳрвандӣ муқаррар гардидааст, ки дар инкишофи минбаъдаи чунин 

ниҳодҳо нақши калидӣ дорад.  

Дар шароити муосири Тоҷикистон тамоми шаҳрвандон метавонанд, дар 

иттиҳодияҳо муттаҳид шаванд, созмонҳои ғайридавлатӣ ва ҳизбҳои сиѐсиро 

бунѐд намоянд. Аз ин хотир, дар фазои ҷамъиятӣ-сиѐсии кишвар миқдори 

зиѐди иттиҳодияҳои ҷамъиятӣ ва ҳизбҳои сиѐсӣ фаъолият менамоянд ва ба 

таври мунтазам миқдори онҳо меафзояд.   Яке аз ҷанбаҳои калидии 

ташаккули ҷомеаи шаҳрвандӣ дар Тоҷикистон рушди нишондодҳои 

шаҳрвандӣ, ба монанди созмонҳои ғайриҳукуматӣ, иттифоқҳои касаба, 

ҳаракатҳои ҷамъиятӣ ва сиѐсӣ ба ҳисоб меравад.  

Бунѐди муҳити муфид барои рушду тараќќии  ҷомеаи шаҳрвандӣ,  

тањкими  мавқеи ҳуқуқӣ ва ҳимояи ҳуқуқ ва озодиҳои шаҳрванд, инчунин 

риояи принсипҳои шаффофият, масъулиятшиносӣ ва иштироки шаҳрвандон 

дар қабули қарорҳоро талаб менамояд. Дар ин самт метавон такмили 

қонунгузорӣ, таъмини дастрасӣ ба иттилоот, рушди механизмҳои назорати 

ҷамъиятӣ ва иштироки шаҳрвандон дар раванди қабули қарорҳоро қайд 

намуд.  

Ҷанбаи муҳимми  ташаккули ҷомеаи шаҳрвандӣ дар Тоҷикистон рушди 

фарҳанги шаҳрвандӣ, аз он ҷумла баланд бардоштани огоҳии мардум оид ба 

ҳуқуқ ва уҳдадориҳои худ, ҳавасманднамоии иштироки ҷамъиятӣ ва ба таври 

умумӣ фаъолнамоии ҷомеаи шаҳрвандӣ  ба ҳисоб меравад.   

Ба ғайр аз ин, сатҳи иштироки шаҳрвандон дар равандҳои сиѐсӣ ва эҷоди 

иртиботи фаъол байни давлат ва ҷомеа низ ба системаи идоракунӣ вобаста 

аст. Ҳамкории мутақобила ва шаффоф миѐни давлат ва ҷомеаи шаҳрвандӣ, 

метавонад ба таҳкими демократия ва ҳифзи ҳуқуқҳои шаҳрвандон мусоидат 

кунад. Аз ин рӯ, таҳияи қонунгузории мукаммал, ҳамоҳангсозии низоми 

идоракунӣ ва таъмини озодии амал барои институтҳои ҷомеаи шаҳрвандӣ 

инчунин рушди минбаъдаи онҳо аҳаммияти муҳим доранд. 

Ба таҳдидҳои мухталиф, ки раванди ташаккул ва инкишофи ҷомеаи 

шаҳрвандӣ рӯ ба рӯ мешавад, нигоҳ накарда, саъйю кӯшиши фаъол дар самти 

мустаҳкам намудани ҷомеаи шаҳрвандӣ метавонад ба бунѐди ҷомеаи 

нисбатан кушода, масъулиятшинос ва устувор, ки манфиат ва талаботи 

тамоми аъзоѐнро таҷассум менамояд, мусоидат мекунад.  

Муҳаққиқи рус И. В. Григорев қайд менамояд, ки; «Дар асоси нақши 

давлат дар низоми сиѐсӣ кишварҳои Шарқ, ташаккули ҷомеаи шаҳрвандӣ, 

асосан, дар зери назорати бевоситаи давлат қарор дорад»[54, С. 224]. Дар 

Ҷумҳурии Тоҷикистон инкишофи ҷомеаи шаҳрвандӣ бештар ба давлат, на 

ҷомеа вобаста аст. Яке аз хусусиятҳои хосси ташаккули ҷомеаи шаҳрвандӣ 

дар Тоҷикистони муосир нақши муҳимми давлат дар ин раванд ба ҳисоб 

меравад. Умуман, ҷомеаи шаҳрвандӣ ба дигар васила рушд карда 

наметавонад. Ҷомеаи шаҳрвандӣ танҳо тариқи ҳамкории қисми фаъоли 

сиѐсии аҳолӣ бо ҳокимияти давлатӣ, ба роҳ мондани гуфтугӯ, гузариши 

мунтазам аз вобастагии ҳокимият ба ҷустуҷӯи ризоият ва мутобиқнамоии 

мунтазами манфиатҳо  ташаккул  меѐбад.  

Мавриди тазаккур аст, ки «Созмонҳои  анъанавии ҷамъиятӣ, асосан, бо 

фарҳанг, эътиқод ва дин алоқаманд мебошанд. Консепсияҳои тоҷикӣ, бо 

монанди ҳашар (амали якҷояи ҳамсояҳо), ҷамъомад, гаштак (муттаҳид 

гардидани одамон барои ҳалли масъалаи сатҳи ҷамъоварӣ), шурои маҳаллї 

(намояндагони интихобии аъзоѐни ҷамоа, ки равандҳои беҳдошти 

ҷамъиятиро танзим менамоянд) асрҳо вуҷуд доштанд ва заминаи фаъолияти 

муосири ихтиѐрии ҷамъиятӣ баромад менамоянд»[56, С. 3]. Ин шаклҳои 

ташкилӣ ба ҳаѐти сиѐсӣ ва иҷтимоӣ дар сатҳи маҳал таъсири назаррас 

мерасонанд.  Дар шароити имрӯза дар ҷомеаи точик аксарияти ин шаклҳои 

фаъолияти ихтиѐрӣ мавҷуд буда, дар сатҳи деҳа ва маҳаллаи алоҳида амал 

менамоянд. 

Маҳз роҳи демократии рушд ба ҳизбҳои сиѐсӣ имконият медиҳад, ки 

нақшаҳои худро амалӣ намуда, ба инкишофи Тоҷикистони соҳибистиқлол 

мусоидат намоянд ва дар амалинамоии ҳокимияти давлатӣ фаъолона ширкат 

варзанд. Дар асоси фаъолияти озоди ҳизбҳои сиѐсӣ яке аз принсипҳои асосии 

ҷомеаи шаҳрвандӣ – плюрализми сиѐсӣ амалӣ мегардад.  

Фаъолияти ҳизбҳои сиѐсӣ дар Тоҷикистон дар асоси Конститутсияи 

Ҷумҳурии Тоҷикистон ва қонунҳои алоҳидаи конститутсионӣ танзим карда 

мешавад.  Дар ин самт метавон Қонуни Ҷумҳурии Тоҷикистон «Дар бораи 

ҳизбҳои сиѐсӣ»-ро қайд намуд, ки тартиби бақайдгирӣ ва фаъолияти 

ҳизбҳоро дар кишвар муайян менамояд.  

Дар қонуни мазкур омадааст, ки ҳизбҳои сиѐсӣ дар Тоҷикистон ҳуқуқ 

доранд нашрияи худро барои тарғиби мавқеи худ ва таъмини плюрализми 

сиѐсӣ дошта бошанд. Илова бар ин, ҳизбҳои сиѐсӣ имкониятҳои васеи 

истифодаи воситаҳои ахбори умумро доранд, то ки ҷомеаро бо барномаҳои 

худ шинос намоянд. Дар ин радиф давлат ҳизбҳои сиѐсиро дар дастрасии 

онҳо ба воситаҳои ахбори оммаи давлатӣ дастгирӣ менамоянд. Мувофиқи 

қонуни мазкур, дар ҳолати мухолифат надоштани фаъолияти ҳизбҳои сиѐсӣ  

ба манфиатҳои давлат ва ҷомеа, нисбат ба онҳо маҳдудиятҳо пешниҳод карда 

намешавад.  

Профессор А. Муҳаббатов чунин мегуяд: «Дар асоси таҳлили фаъолияти 

ҳизбҳои сиѐсӣ метавон қайд намуд, ки яке аз унсурҳои муҳимми демократия 

– ин фаъолияти якчанд ҳизби сиѐсӣ дар кишвар маҳсуб меѐбад. Фаъолияти 

ҳизбҳои сиѐсӣ ҳамчун ниҳоди муҳими ҷомеаи шаҳрвандӣ дар кишвар аз он 

шаҳодат медиҳад, ки дар мамлакат низоми бисѐрҳизбӣ ташаккул ѐфтааст. 

Ҳизбҳои сиѐсӣ ҳамчун ниҳоди низоми сиѐсӣ ҳаѐт ва фаъолияти плюрализми 

сиѐсиро таъмин менамояд. Нақши низоми бисѐрҳизбӣ дар ҷомеаи демократӣ 

бузург буда, рушди минбаъдаи ҷомеа аз бисѐр ҷанба ба фаъолияти онҳо 

вобаста аст»[80, С. 91].  

Дар воқеъ, масъалаи фаъолияти ҳизбҳои сиѐсӣ асоси пешравии ҷомеаи 

мутамаддин мебошад. «Созмонҳои ғайриҳукуматӣ дар Тоҷикистон меҳвари 

ҷомеаи шаҳрвандӣ ба ҳисоб мераванд. Соли 1991 дар Вазорати адлияи 

Ҷумҳурии Тоҷикистон ҳамагӣ 53 иттиҳодияи ҷамъиятӣ ба қайд грифта шуда 

буд, соли 2009  ин рақам ба 1723 расид, соли 2018 бошад, зиѐда аз 3000 ҳазор 

иттиҳодияҳо фаъолият менамуданд»[57, С. 6].  

Қайд кардан ба мавриди аст, ки унсури ҷудонопазири ҷомеаи шаҳрвандӣ 

ва рушди низоми иттиҳодияҳои ҷамъиятӣ ҳизбҳои сиѐсӣ ба ҳисоб мераванд. 

Бо кумаки ҳизбҳои сиѐсӣ одамон метавонанд дар якҷоягӣ проблемаҳои 

умумиро ҳал намоянд, талабот ва манфиатҳои худро дар соҳаи сиѐсат, 

иқтисодиѐт, фарҳанг қонеъ ва ҳимоя намоянд. Ин созмонҳои мустақил аз 

давлат метавонанд ба ниҳодҳои давлатӣ таъсир расонанд ва дахолати беасоси 

онро ба ҳаѐти ҷамъиятӣ маҳдуд намоянд.  

Имрўз  дар Љумњурии Тољикистон 7 ҳизби сиѐсӣ амал менамояд: Ҳизби 

халқӣ-демократии Тоҷикистон, Ҳизби коммунистии Тоҷикистон, Ҳизби 

демократии Тоҷикистон, Ҳизби сотсиалистии Тоҷикистон, Ҳизби сотсиал-

демократии Тоҷикистон, Ҳизби ислоҳоти иқтисодии Тоҷикистон, Ҳизби 

аграрии Тоҷикистон.  

Дар таърихи Тоҷикистони соҳибистиқлол «аввалин интихоботи 

мақомоти намояндагӣ соли 1995 баргузор гардид, ки дар он 4 ҳизби 

бақайдгирифташуда иштирок намуда, дар парламент мандатҳои худ, аз ҷумла 

ҲКТ – 10 мандат, ҲХДТ – 6 мандат, Ҳизби ваҳдати миллӣ – 2 мандат ва 

Ҳизби эҳѐи сиѐсӣ ва иқтисодӣ 1 мандатро ба даст оварданд»[2, С. 67]. 

Инчунин «Дар интихоботи парламентии соли 2000 аллакай 6 ҳизби сиѐсӣ 

иштирок намуд, ки 3 тои онҳо дар парламент мандатҳои худро ба даст 

оварданд. Дар натиҷаи овоздиҳӣ ба рӯйхати ҳизбӣ натиҷаҳои зерин ба даст 

оварда шудааст: ҲХДТ – 64,91%; ҲКТ 20,39%; Ҳизби наҳзати исломии 

Тоҷикистон 7,31%; Ҳизби сотсиалистии Тоҷикистон 3,54%. Мувофиқи 

фоизҳо ҲХДТ 15, ҲКТ 5 ва Ҳизби наҳзати исломии Тоҷикистон 2 мандатро 

ба даст оварданд»[3, С.28].  

Таҳлили натиҷаҳои интихоботи парламентии солҳои 1995 ва 2000 

нишон медиҳад, ки мавқеи ҲХДТ дар ҷомеа ва парламент мустаҳкам 

гардида, ҳизбҳои дигар ғайрифаъол гардидаанд. Ҳамин тариқ, яке аз 

принсипҳои асосии ҷомеаи шаҳрвандӣ – плюрализми сиѐсӣ халалдор 

мегардад, зеро ҲХДТ аксарияти мандатҳоро дар парламент ба даст оварда, ба 

раванди қабули қарорҳои сиѐсӣ дар асоси манфиатҳои ҳизб таъсир мерасонад 

ва дар ин самт то андозае монополияро ба даст овардааст.  

Масалан, таҳлили интихоботи парламентии солҳои 2010 ва 2015 нишон 

медиҳад, ки фаъолияти ҳизбҳои сиѐсӣ маҳдуд гардидааст. Дар ин самт танҳо 

ҲХДТ фаъол гардида, аксарияти мандатҳоро дар парламент ба даст 

овардааст. Дар интихоботи парламентии соли 2015 ҲХДТ дар ҳайати нави 

Маҷлиси Намояндагон аз 63 мандат 51 мандатро ба даст овардааст.  

Донишмадони соња рољеъ ба як нукта таъкид мекунанд, ки њангоми 

маъракањои интихоботї бархе аз ањзоби сиѐсии мамлакат он ќадар њам фаъол 

нестанд ва дар маъракањои интихоботї низ худро камтар нишон медињанд ва 

дар маљмуъ, таъсири онњо ба љараѐни интихобот хеле ночиз аст.  

Ҳамин тариқ, натиҷаи ин интихоботҳо нишон медиҳанд, ки ҳизбҳои 

сиѐсӣ дар муборизаи ташвиқотӣ заиф мебошанд ва ғайрирақобатпазир ба 

ҳисоб мераванд.  

Дар асоси таҳлили амалияи чамъиятӣ-сиѐсӣ ҷомеаи шаҳрвандӣ дар  

Тоҷикистон бо ҷанбаҳои зерин тасниф карда мешавад: режими демократӣ 

дар кишвар; кафолати ҳуқуқ ва озодиҳои шаҳрвандон; муносибатҳои 

иҷтимоӣ ва иқтисодии рушдкарда; низоми ҳуқуқии рушдкарда; гуногунии 

идеологӣ ва плюрализми сиѐсӣ; миқдори зиѐд ва гуногунии иттиҳодияҳои 

ғайридавлатии шаҳрвандӣ; баробарии шаклҳои молкият; худидоракунии 

шаҳрвандии рушдкарда. 

Масъалаи инкишофи ҷомеаи шаҳрвандӣ дар кишвар дар баромадҳои 

барномавии Президенти Ҷумҳурии Тоҷикистон хеле пурра таҷассум 

гардидааст. Масалан, дар Паѐми Президенти Ҷумҳурии Тоҷикистон ба 

Маҷлиси Олӣ ҳануз аз 30 апрели соли 2004, аз ҷумла чунин қайд карда 

шудааст: «Дар шароити имрӯза дар Тоҷикистон доираи ҳуқуқӣ бунѐд 

гардидааст, яъне асосҳои чунин як ҷомеае гузошта шудааст, ки ба фаъолияти 

тамоми халқ ва мавқеи ватандӯстии ҳар як инсон такя менамояд. Асоси 

устувори демократия ҷомеаи шаҳрвандии воқеӣ ба ҳисоб меравад. Дар 

кишвари мо  шароти асосии сохторӣ барои чунин ҷомеа дар шакли ҳуқуқҳои 

воқеии шаҳрвандон барои таъсиси созмонҳои мустақили ҷамъиятӣ бунѐд 

гардидааст. Дар ҷумҳурӣ ба таври мунтазам ниҳодҳои ҷомеаи шаҳрвандӣ 

рушд менамоянд»[91 С. 340]. Дар воқеъ, ҷонибдорӣ аз ниҳодҳои ҷомеаи 

шаҳрвандӣ дар аксари суханони Президенти кишварамон ба назар мерасад. 

 Ба андешаи мо, рушди ҷомеаи шаҳрвандӣ татбиқи самтҳои мушаххасро 

пешниҳод менамояд, аз ҷумла: модернизатсияи низоми сиѐсӣ; ҳалли 

масъалаҳои муҳимми рушди кишвар; баланад бардоштани мавқеи ниҳодҳои 

ҷомеаи шаҳрвандӣ, қувват бахшидани нақш ва таъсири онҳо ба равандҳои 

иҷтимоӣ-сиѐсии ҷомеа;  мустаҳкам намудани асосҳои қонунгузории бунѐд, 

ташаккул ва ҳимояи ҷомеаи шаҳрвандӣ дар кишвар; ташаккул, дастгирӣ ва 

рушди оғозҳои иҷтимоӣ-фарҳангӣ, сифатҳои ҳуқуқӣ ва шаҳрвандӣ, ҳиссиѐти 

ватандӯстӣ, баланд бардоштани сатҳи ташаббускории шаҳрвандӣ; 

мусоидатнамоӣ ба ҳамкориҳои байналхалқӣ дар самти ташаккули ҷомеаи 

шаҳрвандӣ.  

Якумин форуми миллии созмонҳои ғайридавлатии Тоҷикистон, ки 14-15 

майи соли 2008 баргузор гардидааст, дар ташаккул ва инкишофи ҷомеаи 

шаҳрвандӣ дар Тоҷикистон нақши бузург бозидааст. Дар форуми мазкур 

ниҳодҳои мухталифи ҷомеаи шаҳрвандӣ иштирок намуда, мавқеи худро 

нисбат ба рушди минбаъдаи ҷомеаи шаҳрвандӣ баѐн намуданд. Дар натиҷа 

ду ҳуҷҷати муҳим қабул карда шуд, ки дар рушди минбаъдаи ҷомеаи 

шаҳрвандӣ нақши муҳим бозиданд: «Барномаи миллии рушди созмонҳои 

ғайриҳукуматӣ дар Ҷумҳурии Тоҷикистон» ва «Кодекси принсипҳои асосии 

фаъолияти созмонҳои ғайриҳукуматии Тоҷикистон». 

Албатта, гуфтан ба маврид аст, ки ин ду санади муњим дар роњандозї ва 

созмонѐбии иттињодияњои љамъиятї ва рушду тараќќии онњо ва дар ин 

замина њидояти мардум ба сўйи корњои назарраси созанда наќши муњиммеро 

бозидаанд.  

Ин љо як нуктаро ќайд кардан ба маврид аст, ки инсон, фард, дар шахси 

худ њомили неруи бузурге мебошад ва њатто як шахс низ метавонад муљрии 

корњои бузург ва бесобиќа бошад, яъне њатто дар танњої, аммо ваќте вай 

шомили иттињодияи ашхосе мисли хеш мегардад, яъне ашхосе, ки нисбат ба 

хеле аз масоил  дид ва фањми якхела доранд, он ваќт тавоноии он неру 

дучанд мешавад ва ин  имкон боиси иљрои корњои бесобиќа мегардад. 

Дар ташаккули ҷомеаи шаҳрвандӣ дар Тоҷикистон Шурои ҷамъиятӣ 

нақши муҳим бозидааст. Шурои ҷамъиятӣ соли 1996 бо ташаббуси 

маъмурияи Президенти кишвар таъсис дода шудааст. Ин Шуро ќабл аз њама 

ба таҳияи асноду мадорике машѓул аст, ки дар он манофеи тамоми қишрҳои 

љомеаи Тољикистон дохил мегардад. 

 Қайд карда мешавад, ки Шурои ҷамъиятӣ имконияти беназири 

таҷассуми ақидаҳои мухталифи ҷамъияти сиѐсии мавҷударо таҷассум 

менамояд.  

Дар љаласаи нахустини Шурои ҷамъиятӣ масоили масъалаҳои рӯзмара 

мавриди баррасӣ қарор гирифта, дар он роҳбарони мақомоти гуногуни 

давлатӣ, аъзоѐни гуфтушуниди байни тоҷикон, ки ҷониби ҳукуматро 

намояндагӣ менамуданд, ширкат варзиданд. Ин вазъ имкон фароњам овард, 

ки намояндагони ҷомеаи шаҳрвандӣ оид ба масъалаҳои мавҷуда аз манобеи 

ибтидоӣ маълумоти кофӣ ба даст оранд.  

Нисбат ба таъсиси Шурои ҷамъиятӣ Президенти Ҷумҳурии Тоҷикистон, 

Пешвои Миллат, муҳтарам Эмомалӣ Раҳмон чунин қайд намудааст: 

«Таъмини роҳу воситаҳои ташаккул ва инкишофи ҷомеаи шаҳрвандӣ яке аз 

воситаҳои мумҳими раванди демократикунонӣ дар Ҷумҳурии Тоҷикистон ба 

ҳисоб меравад, ки ба ҳамкории ниҳодҳои ҷомеаи шаҳрвандӣ бо мақомоти 

давлатӣ ва ҳалли масъалаҳои муҳимми иҷтимоиву иқтисодии мавҷуда 

мусоидат менамояд. Маҳз аз ҳамин хотир Шурои ҷамъиятии Ҷумҳурии 

Тоҷикистон таъсис дода шуд, ки дар айни ҳол ба яке аз ниҳодҳои ҳамгироии 

ниҳодҳои ҷомеаи шаҳрвандӣ мубаддал гардида, ҳамчун заминаи муҳимми 

таҳлилӣ ва машваратӣ хизмат менамояд»[122]. 

Бешубҳа, чунин ниҳоди ҷомеаи шаҳрвандӣ ба алоқаи байни сохторҳои 

ҳокимият ва ҷомеа баромад намуда, дар бароҳмонии гуфтугӯи якҷояи 

созанда аҳаммияти бузург дорад. «Ҳамин тариқ, Шурои ҷамъиятии 

Ҷумҳурии Тоҷикистон ба яке аз ниҳодҳои амалкунанлаи ҳамгироии ҷомеаи 

шаҳрвандӣ мубаддал гардида, дар рушди минбаъдаи он нақши калидӣ 

бозидааст»[1, С. 17]. 

Агар ин масъаларо пайгирї намоем, бунѐд ва таъсиси Шурои љамъиятї 

дар амри ба њам омадани ќишрњои мухталифи љомеаи Тољикистон дар 

вазъияти хеле мураккаби сиѐсї ва иљтимоии мамлакат ва танзими равобити 

давлат бо љомеаи шањрвандї наќши муњимеро бозида, дар њоли њозир низ ин 

вазифаи худро идома дода истодааст.  

Дар маљмуъ, љомеањои мутамаддин мунљар ба созмонѐбии иттињодияњои 

љамъиятї гашта, шањрвандони чунин љомеањо вориди иттињодияњои иљтимої 

шуда,  тавассути ин иттињодияњо дар њаллу фасли масоили мухталифи љомеа 

фаъолона ширкат меварзанд. Яке аз нишондињандањои назарраси љомеаи 

мутамаддин ин иттињодияњои љамъиятї мебошанд, ки дар якљоягї љомеаи 

шањрвандиро ташкил медињанд.   

Дар ҳалли чунин масъалаҳо мақомоти давлатӣ, дар аксарияти ҳолатҳо 

дастрасӣ пайдо карда наметавонанд. Ҳамин тариқ, ташаккул ва рушди 

ҷомеаи шаҳрвандӣ як навъ талаботи ҷамъиятӣ мебошад, ки фаъолияти он ба 

ҳалли масъалаҳои мухталиф ва беҳтар намудани идоракунии ҷамъиятӣ 

равона карда шудааст. 

 Таҳлилҳо нишон медиҳанд, ки режимҳои ғайридемократӣ, дар 

аксарияти ҳолатҳо ҳуқуқ ва озодиҳои шаҳрвандонро маҳдуд намуда, 

ҳокимиятро мутлақ мегардонанд. Аз ин хотир ниҳодҳои ҷомеаи шаҳрвандӣ 

ҳуқуқ ва озодиҳои шаҳрвандонро ҳифз намуда, ҳамчун миѐнарав дар 

муносибати байни оммаи мардум ва ҳукумат баромад менамоянд ва бо ин 

васила ташаккули режими ғайридемократиро бартараф менамоянд.  

Ҳамин тавр, яке аз хусусиятҳои муҳимми рушди ҷомеаи шаҳрвандӣ 

ҷанбаи худидоракунӣ ва худинкишофѐбии ниҳодҳои ҷомеаи шаҳрвандӣ ба 

ҳисоб меравад. Дар доираи фаъолияти ниҳодҳои ҷомеаи шаҳрвандӣ одамон 

метавонанд, ки муттаҳид гардида, бе дахолати мақомоти давлатӣ манфиатҳои 

худро амалӣ намоянд. Ҳамин тариқ, ҷомеаи шаҳрвандӣ ҳамчун омили 

муттаҳидкунандаи ташаббусҳои шаҳрвандӣ бар самти муҳокима ва баррасии 

масъалаҳои мухталифи ҷомеа баромад менамояд.  

Хусусияти дигари фаъолияти ниҳодҳои ҷомеаи шаҳрвандӣ дар ҳамкории 

онҳо бо созмонҳо ва ташкилотҳои байналхалқӣ зоҳир мегардад. Қайд 

намудан зарур аст, ки созмонҳои байналхалқӣ, дар шароити имрӯза, 

ҳамкориро бо ниҳодҳои ҷомеаи шаҳрвандӣ мақсади асосии худ қарор дода, 

тариқи онҳо мақсад ва ҳадафҳои худро амалӣ менамоянд. «Ҳамин тариқ, 

хусусияти ҷомеаи шаҳрвандӣ дар ҳамкорӣ бо созмонҳои байналхалқӣ дар 

паҳн намудани арзишҳои либералӣ ҳамчун арзишҳои умумиинсонӣ дар 

фазои пасошуравӣ, анъанавӣ ва исломӣ зиҳир мегардад»[114, С. 152].  

Қайд намудан зарур аст, ки яке аз хусусиятҳои хосси ниҳодҳои ҷомеаи 

шаҳрвандӣ дар кишвар дар он зоҳир мегардад, ки доираи фаъолияти онҳо 

васеъ буда, тамоми соҳаҳои рушди ҷамъиятиро фаро мегирад. Нақша ва 

барномаҳои фаъолияти як қатор ниҳодҳои ҷомеаи шаҳрвандӣ ба тавре васеъ 

мебошад, ки тамоми соҳаҳои рушди ҷамъиятиро фаро мегиранд. Сарфи назар 

аз ин, замина барои фаъолияти нињодњои љомеаи шањрвандї хеле 

густардааст, аммо онњо ба иллати як идда аз  масоил наметавонанд ба таври 

роњат фаъолият намоянд. Ин омилњо ќабл аз њама норасоии молиявї, 

дастрасї надоштан ба воситањои ахбори омма, набудани шабакаи ягонаи 

иттилоотї ва амсоли инњо мебошанд. 

 Аз ин хотир метавон қайд намуд, ки муваффақияти аксарияти ниҳодҳои 

ҷомеаи шаҳрвандӣ маҳз ба дастгирии донорҳои хориҷӣ вобаста аст.  Чуноне 

ки муҳаққиқ Ш. Каримов изҳор менамояд; «Дастгириҳои молиявии донорҳои 

хориҷӣ дар шароити имрӯзаи Тоҷикистон сарчашмаи ягонаи молиявии 

ниҳодҳои ҷомеаи шаҳрвандӣ ба ҳисоб меравад. Таҳлилҳо нишон медиҳанд, 

ки танҳо миқдори маҳдуди созмонҳои ғайридавлатӣ имконият доранд, ки бе 

такя ба дастгириҳои хориҷӣ фаъолияти худро ба роҳ монанд»[117, С. 144].  

Албатта, муҳақиқ вобаста ба маҳдудиятҳои молиявӣ ва муносибат ба ин 

ниҳодҳо хеле мушикофона баҳо медиҳад. 

Ҳамин тариқ, дар асоси омӯзиш ва барррасии ташаккул ва 

инкишофи ниҳодҳои ҷомеаи шаҳрвандӣ дар Ҷумҳурии Тоҷикистон 

метавон чунин хулосабарорӣ намудан мумкин аст:  

-дар Тоҷикистон, раванди ташаккул ва инкишофи ҷомеаи шаҳрвандӣ бо 

таъсири омилҳои гуногун, аз ҷумла таърихӣ, фарҳангӣ ва сиѐсӣ алоқаманд 

аст; 

-ташаккул ва инкишофи ниҳодҳои ҷомеаи шаҳрвандӣ дар Ҷумҳурии 

Тоҷикистон ба омилҳои мухталиф вобаста буда, мавҷудият ва сатҳи 

таъсиррасонии онҳо самаранокии фаъолияти ниҳодҳои ҷомеаи шаҳрвандиро 

муайян менамоянд; 

-дар давраи Шуравӣ ҷомеаи шаҳрвандӣ ҳамчун натиҷаи беҳтаргардии 

шароити иқтисодӣ ва дастрасии васеи аҳолӣ ба таҳсил рушд менамуд. 

Созмонҳои ҷамъиятии давраи шуравӣ бомуваффақият шаҳрвандонро 

сафарбар намуда, фаъолнокии ихтиѐрии ҷамъиятиро баланд менамуданд; 

-маҳз сиѐсати бозсозӣ ва ошкорбаѐнӣ заминаҳои ташаккул ва рушди ғоя 

ва нуқтаи назари мухталифи рушди минбаъдаи тамоми ҷомеа ва ҳаракату 

ҷараѐнҳои мухталифи ҷамъиятӣ гардид, заифгардии режим дар давлати 

шуравӣ ба ҳаракати миллату халқиятҳо ба озодӣ, баробарӣ ва мустақилӣ оғоз 

бахшид; 

-рушди созмон ва ҳаракатҳои сершумори сиѐсӣ-ҷамъиятӣ натиҷаи 

талаботи вазъияти сиѐсӣ дар кишвар ба ҳисоб рафта, тамоми раванд ва 

падидаҳои ҷамъиятиро таҷассум менамуданд. Яке аз хусусиятҳои асосии дар 

таҷассум намудани манфиат ва талаботҳои шаҳрвандони маҳаллӣ алоҳида 

зоҳир мегардид;   

-низоми идоракунӣ дар давраи соҳибистиқлолӣ ба самти демократия 

тамоюл нишон дода, шароит фароҳам овардааст, ки ҷомеаи шаҳрвандӣ ба 

вуҷуд ояд. Дар ташаккул ва рушди ҷомеаи шаҳрвандӣ равандҳои 

модернизатсионӣ, демократикунонӣ ва ташаккули давлати ҳуқуқӣ, ҳамчун 

заминаҳои боэътимод баромад менамоянд; 

-дар ташаккули ниҳодҳои ҷомеаи шаҳрвандӣ нақш ва мақоми давлати 

ҳуқуқбунѐд ҳамчун заминаи зарурӣ муҳим аст. Маҳз давлати ҳуқуқбунѐд ба 

муттаҳид гардидани шаҳрвандон дар ниҳодҳои мухталиф мусоидат 

менамояд. Давлати ҳуқуқбунѐд ба ташаккул ва инкишофи нишондодҳои 

ҷомеаи шаҳрвандӣ мусоидат намуда, ҳамчун ниҳодҳои ҷомеаи шаҳрвандӣ, 

дар навбати худ омили муҳимми ҳифз ва ҳимояи ҳуқуқ ва озодиҳои 

шаҳрвандон баромад менамоянд; 

-ҷанбаи муҳими  ташаккули ҷомеаи шаҳрвандӣ дар Тоҷикистон рушди 

фарҳанги шаҳрвандӣ, аз он ҷумла баланд бардоштани огоҳии мардум оид ба 

ҳуқуқ ва уҳдадориҳои худ, ҳавасманднамоии иштироки ҷамъиятӣ ва ба таври 

умумӣ фаъолнамоии ҷомеаи шаҳрвандӣ  ба ҳисоб меравад; 

-инкишофи ҷомеаи шаҳрвандӣ татбиқи самтҳои мушаххасро пешниҳод 

менамояд, аз ҷумла: модернизатсияи низоми сиѐсӣ; ҳалли масъалаҳои 

муҳимми рушди кишвар; баланд бардоштани мавқеи ниҳодҳои ҷомеаи 

шаҳрвандӣ, қувват бахшидани нақш ва таъсири онҳо ба равандҳои иҷтимоӣ-

сиѐсии ҷомеа;  мустаҳкам намудани асосҳои қонунгузории бунѐд, ташаккул 

ва ҳимояи ҷомеаи шаҳрвандӣ дар кишвар; ташаккул, дастгирӣ ва рушди 

оғозҳои иҷтимоӣ-фарҳангӣ, сифатҳои ҳуқуқӣ ва шаҳрвандӣ, ҳиссиѐти 

ватандӯстӣ, баланд бардоштани сатҳи ташаббускории шаҳрвандӣ; 

мусоидатнамоӣ ба ҳамкориҳои байналхалқӣ дар самти ташаккули ҷомеаи 

шаҳрвандӣ ва ғайра. 

   

2.2.Мақоми институтҳои ҷомеаи шаҳрвандӣ дар замони 

соҳибистиқлолӣ 

 Маълум аст, ки ҷомеаи шаҳрвандӣ дар ташаккули ниҳодҳои демократӣ, 

рушди давлати ҳуқуқбунѐд ва мустаҳкам гардидани шуури шаҳрвандӣ дар 

ҷомеаи муосир нақши калидӣ дорад. Халқи тоҷик, ки дорои таърихи 

чандинҳазорсола ва фарҳанги бою ғанӣ мебошад, дар зиндагии ӯ мақоми 

ниҳодҳои ҷомеаи шаҳрвандӣ барои таъмини устуворӣ ва рушди ҷомеа 

аҳаммияти муҳим дорад.  

Новобаста аз ин, бо Қарори Ҳукумати Ҷумҳурии Тоҷикистон аз 2 июли 

соли 2003 таҳти рақами 288 «Консепсияи миллии ҳадафноки илмӣ – 

таҳқиқотӣ оид ба масъалаҳои рушди инсон, таъмини минбаъдаи принсипҳои 

демократӣ ва рушди ҷомеаи шаҳрвандӣ барои солҳои 2013 - 2028», тасдиқ 

карда шудааст, ки асоси таҳияи Консепсияи мазкур аз супориши Асосгузори 

сулҳу  ваҳдати миллӣ – Пешвои миллат, Президенти Ҷумҳурии Тоҷикистон, 

муҳтарам Эмомалӣ Раҳмон зимни вохӯрӣ бо омӯзгорон ва донишҷӯѐни 

Донишгоҳи технологии Тоҷикистон аз 1 – уми сентябри соли 2011 бармеояд. 

Аз ин лиҳоз,  Пешвои миллат муҳтарам Эмомалӣ Раҳмон дар Паѐмҳои 

навбатии худ ба Маҷлиси Олли Ҷумҳурии Тоҷикистон дастовардҳои замони 

соҳибистиқлолиро арзѐбӣ намуда, масъалаи рушди инсон, беҳтар намудани 

фазои сармоягузорӣ ва рушди ҷомеаи шаҳрвандиро барои Стратегияи 

миллии рушд зарур мешуморад.  

Консепсияи мазкур, пеш аз ҳама, барои баланд бардоштани сулҳу 

сифати зиндагии одамон равон шудааст. Мақсади асоси таҳқиқоти рушди 

инсон аз он иборат аст, ки дар ҷомеаи муосири Тоҷикистон он ба рушди 

устувори инсон, давлат, ҷомеа ва болоравии сатҳи зиндагии мардум ва 

таъмини принсипҳои демократӣ мусоидат намоед. 

Консепсияи мақсадноки милли илмию таҳқиқотии номбурда ҷиҳати 

таъмини мақоми сазовори инсон дар ҷомеа ва омӯзиши равандҳои 

иҷтимоикунонии шахсият таҳия гардидааст. Дар қисми 2 – юми банди 38 ин 

Консепсияи таҳқиқоти илмӣ масъалаҳои рушди инсон, таъмини принсипҳои 

демократӣ ва рушди ҷомеаи шаҳрвандӣ ба уҳдаи массисаву ташкилотҳои 

давлатӣ, пеш аз ҳама, ба Академияи илмҳои Ҷумҳурии Тоҷикистон, 

академияҳои соҳавӣ, Ваколатдороид ба ҳуқуқи инсон дар Ҷумҳурии 

Тоҷикистон, Вазорати адлияи Ҷумҳурии Тоҷикистон, Маркази миллии 

қонунгузории назди Президенти Ҷумҳурии Тоҷикистон, Маркази татқиқоти 

стратеги назди Президенти Ҷумҳурии Тоҷикистон, Вазорати маориф ва илми 

Ҷумҳурии Тоҷикистон, вогузор карда шудааст.  

Бояд гуфт, ки субъеки маркази ҷомеаи шаҳрвандӣ инсони мустақил ба 

шумор меравад. Аз ин рӯ, ҷомеаи шаҳрвандӣ соҳаи фаъолияти босамамри 

шахс буда, дар тамоми зерсистемаҳои иртиботӣ иҷтимоӣ (иҷтисодӣ, сиѐсӣ, 

маънавӣ, ва ғайра) ташаккул меѐбад. Чунин шароит воситаи оқилонаи 

мавҷудияти инсон буда, он бо шуур, озодӣ, ҳуқуқ ва демоктия асос меѐбад. 

Ҷомеаи шаҳрвандӣ системаи ниҳодҳои ғайридалатиест, ки барои 

фаъолияти шахсҳои алоҳида, гурӯҳҳои мухталифи иҷтимоӣ ва итиҳодияҳои 

ҷамъиятӣ шароити мусоид фароҳам оварда, дар ҳимояи манфиятҳо ва қонеъ 

гардонидан талаботи онҳо кумак мерасонанд. Хулосаҳои ҳадафноки илмӣ – 

таҳқиқотӣ оид ба масъалаҳои рушди инсон, таъмини минбаъдаи принсипҳои 

демократи ба воситаи муносибатҳои илмии мазкур, омилҳои иқтисодӣ, 

иҷтимоӣ, фарҳангӣ ташкилии пайдоиши ҷомеаи шаҳрвандӣ ва раванди 

ташаккули он муайян мешавад. 

Хулоса, таҳқиқи самтҳои гуногуни соҳаи рушди инсон ва таҳқиқи 

масъалаҳои сиѐсиву фарҳангӣ нишон медиҳанд, ки дарӣ Ҷумҳурии 

Тоҷикистон корҳои зиѐди илмию амалӣ ба анҷом расонида шудаанд, ки 

барои рушди устувори инсон, ҷомеа, давлат ва таъмини принсипҳои 

демократӣ мусоидат мекунад.  

Ҳамин тавр, назорати иҷрои татбиқи «Консепсияи миллии ҳадафноки 

илмӣ – таҳқиқотӣ оид ба масъалаҳои рушди инсон, таъмини минбаъдаи 

принсипҳои демократӣ ва рушди ҷомеаи шаҳрвандӣ барои солҳои 2013 - 

2028» яке аз иқдомҳои Ҳукумати Ҷумҳурии Тоҷикистон, дар замони 

соҳибистиқлолӣ маҳсуб ѐфта, барои рушди ҷоме, инсон ва истиқрори қонун 

ва қонуният дар ҷомеа нақши калидӣ меѐбад. 

 Аз ин рӯ, зарурати таҳқиқи мақоми ниҳодҳои ҷомеаи шаҳрвандӣ дар 

рушди ҷомеаи тоҷик пайдо мегардад, ки ба баррасии ҷанбаҳои мухталифи 

таъсири ҷомеаи шаҳрвандӣ ба ташаккули ниҳодҳои демократӣ, ҳимояи ҳуқуқ 

ва озодиҳои шаҳрвандон, рушди иҷтимоӣ ва иштирок дар ҳаѐти сиѐсии 

кишвар равона шудааст. Инчунин, мақоми ниҳодҳои мухталифи ҷомеаи 

шаҳрвандӣ, ба монанди созмонҳои ғайридавлатӣ, ҳаракатҳои ҷамъиятӣ, 

воситаҳои ахбори оммаи мустақил ва шаҳрвандони фаъол дар ташаккул ва 

таҳкими равандҳои демократӣ ва рушди иҷтимоии кишвар мавриди баррасӣ 

қарор дода мешаванд.  

Таҳқиқи масъалаҳои зикргардида имконият медиҳад, ки дарки дақиқ ва 

ҳаматарафаи аҳаммияти ҷомеаи шаҳрвандӣ ва таъсири он ба равандҳои 

демократӣ ва рушди иҷтимоии кишвар  таъмин карда шавад.   

Якум, ниҳодҳои ҷомеаи шаҳрвандӣ дар рушди ниҳодҳо ва равандҳои 

демократӣ дар Тоҷикистон нақши муассир доранд. Онҳо ба ташаккули шуури 

шаҳрвандӣ, фаъолгардии иштироки ҷамъиятӣ ва назорати ҳокимият мусоидат 

менамоянд. Созмонҳои ғайридавлатӣ, ҳаракатҳои ҷамъиятӣ ва дигар 

ниҳодҳои ҷомеаи шаҳрвандӣ миѐнарави муҳимми байни шаҳрвандон ва 

давлат баромад намуда, манфиати қишрҳои мухталифи ҷомеаро пешниҳод 

менамоянд ва ҳуқуқу озодиҳои шаҳрвандонро ҳимоя карда метавонанд.  

Дар замони соҳибистиқлолӣ дар Тоҷикистон бо таваљљуњ ба вижагињои  

миллӣ муваффақиятҳои муайян дар демократикунонии ҷомеа, такмили 

арзишҳои демократӣ, ҳимояи ҳуқуқ ва озодиҳои инсон ва шаҳрванд ба даст 

оварда шудаанд, ки дар он нақши ниҳодҳои ҷомеаи шаҳрвандӣ хеле калон 

аст.  

Бояд тазаккур дод, ки давлат дорои ќувваи бузурги моддию молиявӣ ва 

низоми муташаккили идоракунии ҷомеа мањсуб ѐфта, манфиатҳои ҷомеаро 

пешниҳод менамояд ва дар навбати худ масъалаҳои мухталифи ҳаѐти 

иљтимоиро њаллу фасл   менамояд.  Ҳамкории байни давлат ва ниҳодҳои 

ҷомеаи шаҳрвадӣ ба манфиати ҷомеа буда, дар асоси меъѐрҳои ҳуқуқӣ 

танзим карда мешавад.   

Профессор Ш. Каримов қайд намудааст: «Дар Ҷумҳурии Тоҷикистон 

иродаи муайяни сиѐсӣ дар дарки моҳияти масъалаи мазкур вуҷуд дорад. Ҳар 

чи бештар ниҳодҳо ва сохторҳои давлатӣ бо созмонҳои ғайриҳукуматӣ ва 

дигар ниҳодҳои ҷомеаи шаҳрвандӣ ҳамкорӣ менамоянд»[66, С. 72]. Воқеан, 

ҳамкории сохторҳои давлатӣ бо ниҳодҳои ҷомеаи шаҳрвандӣ барои рушди 

бемайлони ҷомеа айни мудаост.  Таҳлилҳо нишон медиҳанд, ки дар ин самт 

натиҷаҳои назарраси муфид ҳам дар сатҳи умумидавлатӣ ва ҳам дар сатҳи 

маҳаллӣ ба даст оварда шудааст. Илова бар ин, ҳануз соли 2017 «Президенти 

Ҷумҳурии Тоҷикистон дар Паѐми худ ба Маҷлиси Олии Ҷумҳурии 

Тоҷикистон  аҳаммият ва муҳиммияти ҷомеаи шаҳрвандӣ ва ниҳодҳои онро 

дар ҳалли бомуваффақияти масъалаҳои иҷтимоӣ-иқтисодӣ ва рушди 

устувори Тоҷикистон дар оянда махсусан таъкид намудааст»[4, С. 36].   

Аз минбарњои баланд аз ҷониби роњбарияти олии мамлакат ин андеша 

баѐн шуд буд, ки дар Тоҷикистон ба ғайр аз роҳи демократии рушд  ва 

бунѐди ҷомеаи шаҳрвандӣ роҳи дигаре вуҷуд надорад. Муҳокима ва 

баррасии вазъияти ҷомеаи шаҳрвандӣ дар парламенти кишвар мисол ва 

тасдиқи ҳамкориҳои эҳтимолии давлат бо ниҳодҳои чомеаи шаҳрвандӣ дар 

самти беҳтар намудани муҳити ҳуқуқӣ ва ҳамкориҳои самараноки иҷтимоӣ 

ба ҳисоб меравад. Тамоми ҷанбаҳои зикргардида дар ниҳоят ба рушд ва 

мустаҳкамгардонии ҷомеаи шаҳрвандӣ оварда мерасонад.  

Барои мисол, метавон фаъолияти ниҳодҳои зерини ҷомеаи шаҳрвандиро 

махсусан қайд намуд: созмони ҷамъиятии «Бонувони рушд», ки дар самти 

баланд бардоштани иштироки занон дар равандҳои сиѐсӣ ва иҷтимоӣ 

фаъолият менмояд. Онҳо барномаҳои омӯзишӣ ва машваратӣ барои занон 

ташкил мекунанд, ки ба онҳо малакаҳои роҳбарӣ ва иштирок дар 

интихоботро омӯзиш медиҳанд. Бо ин роҳ, «Бонувони рушд» барои тавсеаи 

нақши занон дар ниҳодҳои сиѐсӣ ва рушди демократӣ саҳми назаррас 

мегузорад; созмони ҷамъиятии «Маркази мустақили ҳифзи ҳуқуқи инсон» 

дар ҳимояи ҳуқуқи инсон ва баланд бардоштани сатҳи огоҳии шаҳрвандон 

дар бораи ҳуқуқу озодиҳои худ кор мекунад. Фаъолияти Марказ, махсусан, 

ба ҳалли қонуншиканиҳо ва ҳифзи ҳуқуқи гурӯҳҳои осебпазир, аз ҷумла 

муҳоҷирон, равона шудааст. Онҳо инчунин чорабиниҳои иттилоотӣ ва 

адвокатиро барои ҳалли мушкилоти муҳимми иҷтимоӣ баргузор мекунанд; 

созмони ҷамъиятии «Шаффофияти буҷет» Ин созмон дар баланд бардоштани 

шаффофияти идораи маблағҳои давлатӣ фаъол аст. Онҳо омӯзишҳои марбут 

ба назорати буҷет ва хароҷоти давлатӣ ташкил карда, кӯшиш мекунанд, ки 

мардум ва созмонҳои ҷомеаи шаҳрвандӣ дар раванди идораи давлатӣ бештар 

иштирок кунанд. Ташкилоти «Шабакаи ҷавонони Тоҷикистон» дар ҷалби 

ҷавонон ба равандҳои демократӣ ва иҷтимоӣ нақши муҳим дорад. Барномаи 

он ба ташаккули маърифати сиѐсии ҷавонон, ҳавасмандкунии иштирок дар 

интихобот ва тарбияи роҳбарони ҷавон равона шудааст.   

Дуюм, ниҳодҳои ҷомеаи шаҳрвандӣ дар баланд бардоштани шаффофият 

ва масъулиятшиносии мақомоти давлатӣ дар назди ҷомеа нақши бузург ва 

бебаҳс доранд. Ин ниҳодҳо, аз ҷумла воситаҳои ахбори омма, созмонҳои 

ҷамъиятӣ ва дигар ташкилотҳои ғайридавлатӣ, бо фаъолияти худ саҳмгузори 

муҳим дар ташаккули ҷомеаи муосир мебошанд. Онҳо бо назорат кардани 

фаъолияти мақомоти давлатӣ кӯшиш мекунанд, ки шаффофият ва 

ҳисоботдиҳӣ ба сатҳи беҳтар расонида шавад. Тавассути ин фаъолият, онҳо 

кӯшиш менамоянд, ки ҷомеа аз равандҳои муҳим ва қарорҳои давлатӣ огоҳ 

бошад. 

Воситаҳои ахбори аммаи мустақил дар таъмини шаффофият нақши хос 

доранд, зеро онҳо бо интишори маълумоти воқеӣ ва таҳлилҳои мустақил ба 

мардум имкон медиҳанд, ки оид ба фаъолияти ҳукумат огоҳ бошанд. 

Инчунин, созмонҳои ҷамъиятӣ бо таҳия ва пешбурди барномаҳои мухталиф 

кумак мекунанд, ки ҳуқуқҳои шаҳрвандон риоя шаванд ва адолат таъмин 

гардад. 

Ҳамзамон, дигар ниҳодҳои ҷомеаи шаҳрвандӣ, аз қабили гурӯҳҳои 

ҳимояи ҳуқуқи инсон ва ташкилотҳои экологӣ, ҳангоми мушоҳидаи 

вайроншавии ҳуқуқи инсон ѐ қонуншиканиҳо фаъолона амал намуда, 

масъалаҳоро дар сатҳи зарурӣ матраҳ мекунанд. Бо ошкор кардани ҳолатҳои 

коррупсия ва дигар қонуншиканиҳо, онҳо кумак менамоянд, ки чунин 

масъалаҳо ба таври фаврӣ баррасӣ ва ҳал карда шаванд. 

Ин ниҳодҳо на танҳо мушкилотро ошкор месозанд, балки ҳалли онҳо ва 

тағйиротҳои мусбатро аз ҳокимият талаб менамоянд. Ба ин тариқ, ҷомеаи 

шаҳрвандӣ ҳамчун пул байни давлат ва мардум хизмат мекунад ва ба баланд 

бардоштани боварии мардум нисбат ба ҳокимият мусоидат менамояд. Ин 

раванд на танҳо ба беҳбудии зиндагии мардум, балки ба ташаккули як 

ҷомеаи демократӣ низ мусоидат мекунад. 

Масъулиятшиносӣ ва шаффофият, ки тавассути фаъолияти чунин 

ниҳодҳо ҳавасманд карда мешавад, ба коҳиши сатҳи коррупсия ва мустаҳкам 

шудани волоияти қонун оварда мерасонад. Дар натиҷа, ҷомеаи шаҳрвандӣ 

заминаи мустаҳкам барои рушди устувори ҷомеа фароҳам меорад. Иштироки 

фаъолонаи ҷомеаи шаҳрвандӣ дар равандҳои назорат ва пешниҳодоти 

созанда ба мақомотҳои давлатӣ кафолат медиҳад, ки манфиатҳои мардум 

ҳимоя шуда, ҳуқуқҳои онҳо ҳамеша дар мадди аввал қарор гиранд. 

Дар шароити Тоҷикистон, ниҳодҳои ҷомеаи шаҳрвандӣ нақши муҳимро 

дар ташаккули шаффофият ва масъулиятшиносии мақомоти давлатӣ 

мебозанд. Масалан, Маркази мустақили ҳифзи ҳуқуқи инсон ва дигар 

созмонҳои ҳуқуқшиносӣ дар ошкор кардани қонуншиканиҳо ва ҳимояи 

ҳуқуқҳои шаҳрвандон фаъоланд. Онҳо дар баррасии масъалаҳои рӯзмарраи 

иҷтимоӣ, аз ҷумла ҳуқуқи занон, кӯдакон ва гурӯҳҳои осебпазир саҳм 

мегузоранд. 

Дар Тоҷикистон, воситаҳои ахбори омма, аз ҷумла нашрияҳои мустақил 

ба монанди «Азия-Плюс» ва «Фараж», бо таҳияи маводи таҳлилӣ дар бораи 

фаъолияти мақомоти давлатӣ ва мушкилоти мавҷуда, аз ҷумла ҳолатҳои 

эҳтимолии коррупсия, ҷомеаро аз воқеаҳои муҳимми кишвар огоҳ мекунанд. 

Ин васоити ахбор дар ошкор кардани норасоиҳо ва таҳкими масъулияти 

давлат нақши калидӣ доранд. Созмонҳои экологӣ низ намунаи хуби 

иштироки ҷомеаи шаҳрвандӣ мебошанд. Масалан, дар мавриди ҳифзи 

манбаъҳои обӣ ва мубориза бо тағйирѐбии иқлим, ташкилотҳое ба мисли 

Созмони ҷамъиятии «Зан ва замин» ташаббусҳои зиѐдеро амалӣ мекунанд. 

Ин ташкилотҳо на танҳо мушкилоти мавҷударо ошкор мекунанд, балки 

барои беҳтар кардани сиѐсати давлатӣ дар ин соҳа пешниҳодҳои созанда 

мекунанд. 

Дар Тоҷикистон чунин созмон ба монанди «Ташаббуси шаффофияти 

саноати истихроҷ» фаъолият доранд, ки шаффофиятро дар соҳаи саноати 

истихроҷ таъмин мекунад. Он бо ҷамъоварӣ ва таҳлили маълумот оид ба 

даромад ва хароҷоти давлат дар ин бахш машғул буда, дар пешгирии 

коррупсия саҳмгузор мебошад. Аз таҷриба метавон ҳамчунин фаъолияти 

гурӯҳҳои волонтѐриро ном бурд, ки ҳангоми вазъиятҳои фавқулода, ба 

монанди заминларзаҳо ѐ офатҳои табиӣ, дар паҳлуи мақомот фаъолона амал 

мекунанд. Барои мисол, ҳангоми авҷи бемории COVID-19, созмонҳои 

ғайридавлатӣ ва гурӯҳҳои фаъолон дар расонидани кумаки тиббӣ ва 

озуқаворӣ ба оилаҳои ниѐзманд нақши муҳим бозиданд. Чунин мисолҳо 

нишон медиҳанд, ки дар Тоҷикистон ҷомеаи шаҳрвандӣ, бо вуҷуди баъзе 

маҳдудиятҳо, дар кӯшиши баланд бардоштани шаффофият ва ҳисоботдиҳии 

мақомот, инчунин ҳифзи манфиатҳои мардум фаъолона саҳм мегузоранд. 

Сеюм, ниҳодҳои ҷомеаи шаҳрвандӣ дар мустаҳкам намудани ҳуқуқи 

инсон ва озодиҳои шаҳрвандӣ нақши калидӣ доранд. Онҳо ҳуқуқи 

ақалиятҳоро ҳимоя менамоянд, барои баробарии марду зан мубориза 

мебаранд, озодии сухан ва муттаҳидшавиро ҳимоя менамоянд, ба муқобили 

таъбиз ва риоя нагардидани ҳуқуқи инсон мубориза мебаранд.  

Аз як тараф, афзоиши миқдори созмон ва иттиҳодияҳои ҷамъиятӣ бо 

рушди ҷомеаи шаҳрвандӣ мусоидат намуда, аз тарафи дигар афзоиши онҳо 

ба роия нагардидани ҳуқуқи инсон алоқаманд мебошад. Масалан, 

пажӯҳишгар Ш. Каримов менависад: «Як қатор ниҳодҳои ҷомеаи шаҳрвандӣ 

дар самти ҳимояи ҳуқуқи гурӯҳҳои мухталифи аҳолӣ - маҳбусон, маъюбон, 

гурезаҳо, бачагон, диндорон, хизматчиѐни ҳарбӣ; ниҳодҳои дигар аз рӯйи 

навъҳои муайяни қонунвайронкунӣ – ҳуқуқ ба ҳаѐт, озодии сухан, ҳуқуқи 

интихоботӣ, ҳуқуқ ба таҳсилот, ҳуқуқ ба муроҷиат ба мақомоти байналхалқӣ, 

ҳуқуқи экологӣ ва ғайраҳо фаъолият менамоянд»[67, С. 208].   

Албатта, ин амали онҳо барои рушди муътадили ҷомеа ва ҳимояи 

ҳуқуқи гурӯҳҳои мухталиф равона карда мешаванд. Ё ин ки «Ниҳодҳои 

ҷомеаи шаҳрвандӣ, ки ба масъалаҳои ҳимояи ҳуқуқи инсон машғуланд, ба 

рушди фарҳанги ҳуқуқӣ мусоидат менамоянд, дастурамалҳои мухталиф ва 

китобҳо оид ба ҳуҷҷатҳои асосии байналхалқии ҳуқуқи инсон нашр 

менамоянд, семинарҳо, мизҳои мудаввар ва терингҳо мегузаронанд»[93, С. 

33].  

Ниҳодҳои ҷомеаи шаҳрвандӣ дар Тоҷикистон бо дастгирии агентиҳои 

хориҷӣ як идда тарњњоро  дар соҳаи таҳсилоти шаҳрвандӣ ва ҳуқуқи занон 

татбиќ намуда, талош варзиданд, ки бонувонро љињати ширкат дар ҳаѐти 

сиѐсии кишвар тайѐр кунанд. Ин љо метавон чунин нињодњо аз ќабили 

«Занони интихобкунанда», «Орзу», «Оштии миллӣ»-ро қайд намуд, ки дар 

ҳамкорӣ бо САҲА як қатор семинарҳоро оид ба ҳуқуқи инсон, муносибатҳои 

гендерӣ, нақши ањзоби сиѐсӣ ва мақомоти маҳаллии худидоракунӣ дар 

ҷомеаи демократӣ  доир  намудаанд. Ниҳодҳои дигари ҷомеаи шаҳрвандӣ ба 

монанди «Осиѐи кушода», «Анъана ва шароити муосир» ва амсоли инњо як 

идда семинарҳоро рољеъ ба масоили  таъбиз нисбат ба занон, ширкати 

бонувон дар интихобот ва ҳуқуқи инсон доир  намуданд.  

Чорум, ҷомеаи шаҳрвандӣ дар рушди иҷтимоӣ ва дастгирии гурӯҳҳои 

осебпазири аҳолӣ фаъолона ширкат меварзад. Созмонҳои ғайритиҷоратӣ ва 

хазинаҳои хайриявӣ ба ниѐзмандон кумак мерасонанд, барнома ва 

ташаббусҳои иҷтимоиро дастгирӣ менамоянд, ба рушди маориф, тандурустӣ 

ва ҳимояи иҷтимоӣ мусоидат менамоянд.  

Ин ниҳодҳо аз ҳуқуқњои инсон дифоъ намуда, мубориза бо ҷинояткорӣ, 

гардиши маводи мухаддир, касалиҳои сирояткунандаро мақсади худ ҳисоб 

мекунанд.  

Чунон ки қайд менамоянд: «Дар фаъолияти ин гурӯҳи ниҳодҳои ҷомеаи 

шаҳрвандӣ ҳимояи муҳити зист мавқеи муҳимро ишғол менамояд. Қайд 

намудан зарур аст, ки дар ҳалли масъалаҳои зикргардида ниҳодҳои ҷомеаи 

шаҳрвандӣ нисбатан фаъол мебошанд, зеро фаъолияти сохторҳои давлатӣ 

дар ин самт ғайрисамаранок буда, барои хайрияи васеъ шароити қонунгузорӣ 

бунѐд нагардидааст»[67, С. 211].  

Панҷум, ниҳодҳои ҷомеаи шаҳрвандӣ дар ҳаѐти сиѐсии Тоҷикистон 

нақши калидӣ доранд ва барои мустаҳкам намудани ниҳодҳои демократӣ, 

таъмини интихоботи озод ва адолатнок, ҳимояи ҳуқуқҳои сиѐсии шаҳрвандон 

ва рушди арзишҳои демократӣ фаъолона ширкат меварзанд. Онҳо ҳамчун 

пул байни ҷомеа ва давлат амал намуда, шаҳрвандонро дар равандҳои сиѐсӣ 

ҷалб мекунанд ва ба ташаккули шуурнокии сиѐсии мардум мусоидат 

менамоянд. 

Ниҳодҳои ҷомеаи шаҳрвандӣ тавассути ташкили барномаҳои иттилоотӣ 

ва маъракаҳои омӯзишӣ ба баланд бардоштани сатҳи огоҳии шаҳрвандон дар 

бораи ҳуқуқ ва озодиҳои худ саҳм мегузоранд. Масалан, созмонҳои 

ғайридавлатӣ омӯзишҳои марбут ба ҳуқуқҳои интихоботӣ баргузор 

мекунанд, ки шаҳрвандонро бо равандҳои овоздиҳӣ ва муҳиммияти 

иштироки фаъолона дар интихобот ошно месозад. 

Илова бар ин, чунин ниҳодҳо дар раванди мониторинг ва баҳогузории 

интихобот нақши муҳим мебозанд. Бо иштироки нозирони мустақил, онҳо ба 

ошкор кардани қонуншиканиҳо ва таъмин намудани шаффофият мусоидат 

мекунанд. Ин чорабиниҳо ба он равона шудаанд, ки эътимоди мардум ба 

равандҳои интихоботӣ баланд бардошта шавад. Ниҳодҳои ҷомеаи шаҳрвандӣ 

инчунин ҳимояи ҳуқуқҳои сиѐсии шаҳрвандонро дар мавриди баҳсҳои 

ҳуқуқӣ ѐ вазъиятҳои баҳснок таъмин мекунанд. Онҳо ба шаҳрвандоне, ки 

ҳуқуқҳои сиѐсӣ ѐ шаҳрвандии онҳо нақз шудаанд, ѐрии ҳуқуқӣ мерасонанд ва 

ба ин васила адолати иҷтимоиро ҳифз менамоянд. Ниҳодҳои ҷомеаи 

шаҳрвандӣ барои баланд бардоштани нақши ҷавонон дар ҳаѐти сиѐсии 

кишвар кӯшиш мекунанд. Барномаҳои роҳбарии ҷавонон, ки аз ҷониби 

ниҳодҳои ҷомеаи шаҳрвандӣ ташкил мешаванд, ҷавононро ба иштирок дар 

равандҳои қабули қарор ва нақши фаъол дар ҷомеа ҳавасманд менамоянд. 

Онҳо арзишҳои демократиро тавассути пешбурди диалог ва таҳкими 

ҳамкорӣ байни гурӯҳҳои гуногуни ҷомеа тарғиб мекунанд. Чорабиниҳо ва 

платформаҳои оммавӣ, ки барои баррасии озоди масъалаҳои сиѐсӣ ва 

иҷтимоӣ ташкил мегарданд, ба ташаккули фарҳанги демократӣ мусоидат 

мекунанд. Ниҳодҳои ҷомеаи шаҳрвандӣ инчунин дар таҳия ва пешбурди 

сиѐсати демократӣ саҳм мегузоранд. Онҳо бо таҳлил ва пешниҳодҳои худ ба 

ҳукумат ва ниҳодҳои қонунгузор кумак мекунанд, ки қарорҳо бо назардошти 

манфиатҳои васеи мардум қабул карда шаванд. 

Дар маҷмуъ, ин ниҳодҳо на танҳо дар рушди демократия, балки дар 

ҳифзи устувории он нақши муассир мебозанд. Тавассути кори пайвастаи худ, 

онҳо замина барои таҳкими қонуният, ҳуқуқ ва озодиҳои инсонро фароҳам 

меоранд. Дар натиҷа, ҷомеаи шаҳрвандӣ ҳамчун як унсури муҳимми 

идоракунии муосир барои таъмини адолат ва шаффофият амал мекунад. 

Масалан, дар Ҷумҳурии Тоҷикистон созмони «Ташаббусҳои шаҳрвандӣ 

дар Тоҷикистон» ҳамчун як платформа барои пешбурди интихоботи шаффоф 

ва ҳимояи ҳуқуқҳои интихоботии шаҳрвандон фаъолият мекунад. Дар 

интихоботҳои қаблӣ, ин шабака нозирони мустақилро ба манзури 

мониторинги раванди овоздиҳӣ фиристодааст. Дар натиҷа, онҳо тавонистанд 

гузоришҳо оид ба қонуншиканиҳо ѐ мушкилотро таҳия намуда, барои 

беҳбудии низоми интихоботӣ пешниҳодҳо диҳанд; Барои мисол, онњо дар 

мањалли хеш њар гуна чорабинї созмон дода, дар ин чорабинињои хеш 

масоили мубрами табаќаи љавононро мавриди омўзишу баррасї ќарор 

медињанд ва инчунин дар ин мулоќотњо масъалаи иштироки љавонон дар 

идораи давлат баррасї мегардад, созмони «Маркази омӯзишҳои демократӣ» 

барои таҳкими фарҳанги демократӣ чорабиниҳои зиѐди иттилоотӣ ва 

омӯзишӣ мегузаронад. Масалан, онҳо ба сарварони мањаллӣ ва мубтакирон 

перомуни масъалањои шаффофият, ҳисоботдиҳӣ ва мубориза бо коррупсия 

тренингҳо доир менамоянд 

Шашум, ҷомеаи шаҳрвандӣ  дар заминаи  таҳсилот ва рушди фарҳанги 

шаҳрвандӣ мусоидат намуда, дар ташаккули дарк ва эҳтироми арзишҳои 

демократӣ, ҳуқуқ ва уҳдадориҳо, инчунин фарҳанги мавҷудияти якҷоя ва 

эҳтироми гуногуниҳо нақши муҳим дорад.  

Қайд кардан ба мавриди аст, ки вазифаи инсон ва давлат – муайян 

намудани қоидаҳои рафтор аст, вазифаи ҷомеаи шаҳрвандӣ назорати риояи 

онҳо мебошад. Моҳиятан, вазифаи ҷомеа ва давлат на танҳо бунѐди ҷомеаи 

шаҳрвандӣ, балки ташаккули инсон ва фарҳанги нав ба ҳисоб меравад. Дар 

чунин ҳолат дар бораи фарҳанги шаҳрвандӣ  -фарҳанги ҷомеаи шаҳрвандӣ 

сухан меравад, ки бе мавҷудияти он фаъолияти бомуваффақи ҷомеаи 

шаҳрвандӣ ғайриимкон аст. Агар шањрвандон аз худ ташаббус нишон 

надињанд водор намудани онҳо барои ин ѐ он кор амри сахту мушкил аст.   

Масалан, ниҳодҳои ҷомеаи шаҳрвандӣ, ки дар самти маориф фаъолият 

менамоянд, метавон кору фаъолияти онњоро ба ду самт тафкик кард:  Ба 

гурӯҳи якум ниҳодҳое, ки фаъолияти иттилоотиву таълимӣ дошта, дорои 

хусусияти илмиву таҳлилӣ ва мунтазами таълимӣ мебошанд, дохил 

мешаванд. Нињодњои фаъолияткунанда ин самт аз ин ќароранд: «Осиѐи 

кушода», «Хазинаи дастгирии ташаббусҳои шаҳрвандӣ», «Хазинаи рушди 

Тоҷикистон», «Академияи коммуникатсияи оммавӣ», Маркази иттилоотӣ-

таҳлили «Шарқ», «Маркази ҷамъиятӣ-иттилоотӣ оид ба қонунгузорӣ ва 

ҳуқуқи инсон», «Ассосиатсияи миллии воситаҳои ахбори оммаи мустақили 

Тоҷикистон», иттиҳоди тренерҳо ва машваратчиѐни «Тренинги тоҷик», 

Ассосиатсияи журналистони «Ҳамкории иҷтимоӣ», «Маркази ташаббусҳои 

шаҳрвандӣ», Маркази дастгирии ҷомеаи шаҳрвандӣ «Қалам» ва ғайраҳоро 

қайд намуд.  



99 
 

Ба гурӯҳи дуюм ниҳодҳое дохил мешаванд, ки хусусияти фарҳангӣ-

маърифатӣ доранд, ки фаъолияти онҳо ба гузаронидани чорабиниҳои 

тарбиявӣ, таъмини маълумотнокии қишрҳои мухталифи аҳолӣ равона карда 

шудааст. Дар ин самт метавон чунин ниҳодҳо, ба монанди Маркази 

фарҳангӣ-маърифатии «Адабсаро», «Хазинаи фарҳангии Тоҷикистон», 

«Меҳр», «Хубони порсигӯ»,  Маркази иттилоотӣ-таълимии «Манижа», « 

Ҷаҳон», «Диѐр», «Ориѐн», «Помир», «Бунѐд», «Интеллект» ва ғайраҳоро 

дохил намуд.   

Илова бар ин, самти муҳимми фаъолияти ниҳодҳои ҷомеаи шаҳрвандӣ 

кор бо кӯдакон ва наврасон ба ҳисоб меравад. Дар ин самт корҳои ташкилӣ, 

таълимӣ-маърифатӣ, хайриявӣ ва психологӣ гузаронида шуда, миқдори зиѐди 

кӯдакон ва наврасон фаро гирифта шуданд. Қайд намудан зарур аст, ки 

миқдори ниҳодҳои ҷомеаи шаҳрвандӣ, ки ба тарбия, маърифат ва ҳимояи 

кӯдакон ва наврасон машғуланд, зиѐд буда, ба таври мунтазам меафзояд.   

Дар шароити имрӯза се гурӯҳи ниҳодҳои ҷомеаи шаҳрвандӣ, ки дар 

самти тарбиявӣ-маърифатии кӯдакон ва наврасон фаъолият менамоянд, ҷудо 

намуд.  

Гурӯҳи якум, созмонҳои ҷамъиятии кӯдакон ва наврасон: «Олимпия», 

«Ҳамоҳангии ҷаҳон», «Кӯдакони мо», «Умед», «Ихтиѐрӣ», «Горон», 

«Иттифоқ» ва ғайраҳо. Созмонҳои зикргардида дар самти таҳсилот ва илм 

барои кӯдакон ва наврасон фаъолият карда, ба масъалаҳои тарбия ва 

хутарбиянамоии ахлоқӣ, ҷисмонӣ, баланд бардоштани маълумоти ҳуқуқӣ, 

фарҳангӣ, иҷтимоӣ ва этникӣ, бунѐди шароити рушди озоди фарҳангӣ ва 

ошкор намудани қобилиятҳои эҷодии кӯдакон ва наврасон диққат медиҳанд.  

Ба гурӯҳи дуюм ҳамон ниҳодҳои ҷомеаи шаҳрванӣ дохил мешаванд, ки 

дар он калонсолон роҳбарӣ менамоянд, лекин иштирокчиѐни чорабиниҳо, 

асосан, кӯдакон ба ҳисоб мераванд. Ба қатори чунин созмонҳои кӯдакон 

метавон «Аврора», «Истиқбол», «Насли ҷавон», « Эҳѐ», «Ҳимояи кӯдакон» 

ва ғайраҳоро дохил намуд. Ин ниҳодҳои ҷомеаи шаҳрвандӣ дар самти риоя ва 

ҳимояи ҳуқуқи кӯдакон, ҳимояи манфиати кӯдакон, муттаҳид намудани 



100 
 

кӯдакони болаѐқат, кӯмак ба рушди қобилияти кӯдакон, муттаҳид намудани 

рушди маънавӣ ва ҷисмонии кӯдакон фаъолият менамоянд.  

Гурӯҳи сеюми ниҳодҳои ҷомеаи шаҳрвадӣ гарчанде созмони кӯдакона 

ва ҷавонон номида мешавад, аммо  фаъолияти хешро бо ширкати ашхоси 

калонсол роњандозї намуда,   дар аѓлаби маворид масоили мавҷудаи 

кӯдакону наврасон ва  ҷавононро мавриди баррасӣ қарор медиҳанд. 

Нињодњои фаъолияткунанда дар ин самт инњо мебошанд: «Ҷомеа ва ҳуқуқи 

кӯдак», «Наврас», «Кӯдакӣ ва гулгулшукуфоӣ», «Сурӯш», «Роҳбалад», 

«Илҳом», «Ташриф» ва амсоли инњо.  

Дар радифи ниҳодҳои ҷомеаи шаҳрвандӣ, ки мустаќиман ба масоили 

тарбияи ҳуқуқӣ, баланд бардоштани фарҳанги ҳуқуқии шаҳрвандон сару кор 

доранд, ба таври мунтазам корҳои фаҳмондадиҳӣ оид ба қонунгузорӣ ва 

ҳуқуқи инсон доир карда мешаванд. Дар ин самт метавон фаъолияти чунин 

созмонҳои ҷамъиятӣ, ба монанди «Ҷомеа ва ҳуқуқ», «Ҳуқуқ ва  ободӣ», 

«Тоҷикистон», «Ассосиатсияи судяҳои Ҷумҳурии Тоҷикистон», 

«Ассосиатсияи ҳуқуқшиносони Тоҷикистон», «Бюро оид ба ҳуқуқи инсон ва 

риояи қонуният», «Лигаи занони ҳуқуқшиноси Ҷумҳурии Тоҷикистон» ва 

ғайраҳоро қайд намуд.  

Як қатор созмонҳои ҷамъиятӣ дар Тоҷикистон ба маҷмуи проблемаҳои 

ҳуқуқ ва озодиҳои инсон машғуланд: «Ба раванди таҳияи қонунҳо мусоидат 

менамоянд, мониторинги ҳуқуқи инсонро амалӣ менамоянд,  ба одамони 

ниѐзманд дар ҳимояи ҳуқуқ ва озодиҳо кӯмак менамоянд, корҳои 

маърифатиро дар соҳаи ҳуқуқи инсон амалӣ менамоянд, семинар ва 

конференсияҳои мавзуї мегузаронанд, дастурамалҳоро нашр намуда, 

ҳамкориҳои байналхалқиро инкишоф медиҳанд. Аз ҷумла, созмонҳои 

ҷамъиятии «Консорсиуми ҳуқуқии Тоҷикистон», «Ҳуқуқ ва ободӣ», «Ҷомеа 

ва қонун», «Ассотсиатсияи судяҳои ҷумҳурӣ», «Лигаи занони ҳуқуқшинос» 

ба таври умумӣ фаъолият менамоянд.  Яке аз шаклҳои самараноки кори 

ҳимояи ҳуқуқи инсон дар Ҷумҳурии Тотористон таъсис ва фаъолияти 

марказҳои қабули ҷамъиятӣ, расонидани ѐрии ройгони ҳуқуқӣ ва дастгирии 

равонӣ ба ҳамаи ниѐзмандон мебошад. Дар ин ҷо мо метавонем фаъолияти 

Консорсиуми ҳуқуқии Тоҷикистон, созмонҳои ҷамъиятии «Ҷамъият ва 

ҳуқуқ» ва Лигаи занони ҳуқуқшиносро қайд намоем»[67, С. 234].  

Умуман, ниҳодҳои ҷомеаи шаҳрвандӣ дар рушди Тоҷикистон нақши 

муҳим дошта, ба ташаккули ҷомеаи демократӣ, ҳимояи ҳуқуқ ва озодиҳои 

шаҳрвандон, мустаҳкам гардидани давлати ҳуқуқӣ ва рушди иҷтимоии 

кишвар мусоидат менамоянд. Фаъолияти онҳо унсури калидии рушди 

демократӣ ба ҳисоб меравад ва ба мустаҳкам гардидани шуур ва фарҳанги 

шаҳрвандӣ дар Тоҷикистон мусоидат менамоянд.   

Оид ба рушди сохтории ниҳодҳои ҷомеаи шаҳрвандӣ сухан ронда, 

метвон қайд намуд, ки инсон ҳамчун шахсият дорои талабот ва манфиатҳои 

мухталиф мебошад ва қонеъ намудани онҳо заминаи ҷудонопазири ҳам 

рушди худи ӯ ва ҳам рушди тамоми ҷомеа ба ҳисоб меравад. Ин манфиатҳо 

ва талаботҳо таввасути ниҳодҳои ҷомеаи шаҳрвандии кишвар амалӣ карда 

мешаванд, ки дар қатори онҳо гурўҳҳои зеринро ҷудо менамоянд:  

- мақомоти худидоракунии ҷамъиятии ҳудудӣ, ки фаъолияти онҳо бо 

чунин як низоми идоракунии корҳои ҷамъиятӣ алоқаманд аст ва дар он 

одамон масъалҳои асосии ҳастии худро ҳал намуда, қоидаҳои барои худ 

ҳатмиро таҳия, қабул ва риоя менамоянд. Дар худидоракунии ҳудудӣ 

самтгирии равандҳои иҷтимоӣ ва идоракунӣ «аз поѐн ба боло», «аз 

переферия ба марказ» асосӣ ҳисобида мешавад. Танҳо дар чунин ҳолат 

принсипи асосии ҷомеаи шаҳрвандӣ – демократияи бевосита, яъне 

ҳокимияти халқ амалӣ мегардад. Чунин ҳолат ҳамкории сохторҳои 

худидоракуниро бо давлат пешниҳод менамояд: низоми худидоракунӣ 

мақсадҳои худро бевосита ва тариқи мақомоти давлатӣ амалӣ менамояд. 

Илова бар ин, ҳолати баръакс, яъне мақомоти давлатӣ мақсадҳои худро 

бевосита аз тариқи низоми худидоракунии ҷамъиятӣ амалӣ менамоянд;  

-давлат идоракунии ҷамъиятро тариқи сохторҳо ва созмонҳои 

худидоракунӣ  амалӣ менамояд. Дар Тоҷикистон ба сифати сохторҳои 

худидоракунӣ фаъолияти ҷамоатҳо баромад менамоянд;  



102 
 

-ассосиатсияҳои худидоракунӣ, яъне иттифоқҳо, иттиҳодияҳо, ки дар 

ягонагии манфиатҳо асос ѐфтаанд ва дар асоси алоқаҳои уфуқӣ  бе танзими 

ҷиддии маъмурӣ амал менамоянд;  

-иттиҳодияҳои илмӣ-техникӣ ҳамчун ҷамоа, ки шахсон ѐ коллективҳоро, 

ки бо ивазнамоии фаъолияти истеҳсолӣ, ҷамъоварӣ ва истифодаи донишҳои 

техникӣ ва илмӣ алоқаманд мебошанд, муттаҳид менамоянд;  

-иттиҳодияҳои касбӣ, ки маҷмуи мутахассисони навъи муайяни 

меҳнатро муттаҳид намудаанд. Чунин иттиҳодияҳо дар асоси тақисмоти 

меҳнат, ки бо амалинамоии чунин арзишҳои иҷтимоӣ, ба монанди имконияти 

эҷодӣ, болоравии касбӣ ва тахассусӣ, бадастории мукофоти моддӣ ва 

эътирофи ҷамъиятӣ алоқаманд аст, ташаккул меѐбанд; 

-созмонҳои ҷамъиятӣ ва  ҳаваскор, яъне ҳизбҳо ва ҳаракатҳои сиѐсӣ, 

ҷамоаҳои ихтиѐрӣ, хазинаҳо, итифоқҳои эҷодӣ ва ғайраҳо, ки ба мақсади 

рушди фаъолгардии сиѐсии шаҳрвандон, иштироки онҳо дар идоракунии 

корҳои давлатӣ ва ҷамъиятӣ, ҳимояи ҳуқуқ ва озодиҳо, манфиатҳои сиѐсӣ ва 

иҷтимоӣ-иқтисодии шаҳрвандон, ҷалби онҳо ба иштирок дар амалҳои 

хайрхоҳона, варзиш ва ҳимояи табиат амал менамоянд [67, С. 129].  

Бояд гуфт, ки «Солҳои минбаъда, сол ба сол миқдори ниҳодҳои ҷомеаи 

шаҳрвандӣ дар Тоҷикистон афзоиш ѐфта, фаъолияти онҳо масъалаҳои 

мухталифи ҷамъиятиро фаро мегирифтанд. Масалан, 400 ниҳод соли 1998, 

460 соли 1999, 650 соли 2000, 900 соли 2002, 1800 соли 2004, 3500 соли 2007 

ба қайд гирифта шудаанд»[121]. Далелҳои мазкур нишон медиҳанд, ки сол ба 

сол миқдори ниҳодҳои ҷомеаи шаҳрвандӣ дар Тоҷикистон афзоиш ѐфта, 

масъалаҳои фарогирандаи онҳо бештар мегардад. Ин албатта, ба ибрози 

ақидаҳои мухталиф дар самти инкишофи ҷомеа мусоидат менамояд.  

«Лекин, пас аз қабули Қонуни Ҷумҳурии Тоҷикистон «Дар бораи 

иттиҳодияҳои ҷамъиятӣ» (2007) дар таҳрири нав, вазъияти фаъолияти 

ниҳодҳои ҷомеаи шаҳрвандиро ошкор намуд. Мувофиқи таҳрири нави қонун 

талаб карда мешуд, ки тамоми иттиҳодияҳои ҷамъиятӣ аз нав ба қайд 

гирифта шаванд. Ҳамин тариқ, пас аз бақайдгирии такрорӣ миқдори 

иттиҳодияҳои ҷамъиятӣ ба 1442 адад расид»[44, С. 47]. 

Чунин мешуморем, ки сабаби асоси коҳиши теъдоди ниҳодҳои ҷомеаи 

шаҳрвандӣ ба коҳиши маблағгузории фаъолияти онҳо вобаста аст. Давлатҳои 

хориҷӣ, хазинаҳои байналхалқӣ, созмону ташкилотҳои байналхалқӣ пас аз ба 

эътидол омадани вазъияти сиѐсӣ маблағгузории лоиҳаҳои алоҳидаро дар 

кишвар коҳиш доданд. Аксарияти иттиҳодияҳои ҷамъиятӣ, ки сарчашмаи 

маблағгузории онҳо созмону ташкилотҳо ва хазинаҳои хориҷӣ ба ҳисоб 

мерафтанд, фаъолияти худро қатъ намуданд.  

Таҳлилҳо нишон медиҳанд, ки миқдори муайяни иттиҳодияҳои 

ҷамъиятӣ дар Тоҷикистон ба мақсади ба даст овардани чунин 

маблағгузориҳо таъсис дода шуда буданд. Аз ин хотир, пас аз коҳиши 

маблағгузорӣ, дар як муддати кӯтоҳ таъдоди онҳо яку якбора коҳиш ѐфт. 

Сабаби дигар, дар муддати муайян  нагузаштани бақайдгирии такрорӣ 

мебошад. Зеро, дар давраҳои минбаъда, теъдоди ниҳодҳои ҷомеаи шаҳрвандӣ 

дар кишвар яку якбора боло рафта буд.  

Таҳлилҳо нишон медиҳанд, ки нақш ва мақоми ниҳодҳои ҷомеаи 

шаҳрвандӣ дар шаффофият ва ҳисоботдиҳии мақомоти ҳокимияи давлатӣ дар 

зинаҳои мухталиф бузург аст. Бо таъмини шаффофият дар низоми давлатии 

кишвар, ниҳодҳои ҷомеаи шаҳрвандӣ дар ташаккул ва инкишофи 

масъулиятшиносии мақомоти давлатӣ ва хизматчиѐни давлатӣ мусоидат 

менамоянд ва бо ин васила имконияти таъмини плюрализми сиѐсӣ дар 

низоми сиѐсии кишвар пайдо мешавад. 

Оид ба мақоми ҷомеаи шаҳрвандӣ  Президенти Ҷумҳурии Тоҷикистон, 

Пешвои миллат муҳтарам Эмомалӣ Раҳмон, аз ҷумла чунин қайд намудааст: 

«Ҷомеаи шаҳрвандӣ воситаи муҳимми таъсиррасонӣ ба раванди ислоҳоти 

сохтори  давлатӣ ва такмили қонунзуорӣ буда, дар бартараф намудани 

камбудиҳо дар раванди идоракунии давлатӣ мусоидат менамояд. Аз ин 

хотир, ниҳодҳои ҷомеаи шаҳрвандӣ дар раванди муошират бо мақомоти 

мухталифи давлатӣ дар доираи қонунгузорӣ ва меъѐрҳои ҳуқуқи байналхалқӣ 

ширкат намуда, назар ва андешаҳои худро ба мақомоти давлатӣ бо 

назардошти манфиатҳои давлат ва миллат пешниҳод менамоянд»[122]. 

Ҳамин тариқ, метавон қайд намуд, ки ниҳодҳои ҷомеаи шаҳрвандӣ дар 

муошират ва муколама ба нињодњои давлатӣ андеша ва назарҳои мухталифро 

ба гўши мақомоти давлатӣ расонида, бо ин васила принсипи плюрализми 

афкорро дар ҷомеаи татбиќ менамоянд. Чунин ақида ва назарҳо метавонанд 

дар ҳолатҳои алоҳида ба якдигар мухолиф бошанд. Ба ин нигоҳ накарда 

вазифаи асосии ниҳодҳои ҷомеаи шаҳрвандӣ баѐн намудани ақида ва 

назарҳои мухталиф ба ҳисоб меравад.  

Дар шароити имрӯза, ниҳодҳои ҷомеаи шаҳрвандӣ дар ҳалли масъалаҳои 

мухталифи ҷомеа саҳми бузург мегузоранд. Нақш ва мақоми онҳо дар ҳалли 

масъалаҳои мухталиф, ҳифзи муҳити зист, мубориза алайҳи гардиши маводи 

мухаддир ва пешгирии аз бемориҳои сирояткунанда, мубориза бо терроризм 

ва экстремизм ва ғайраҳо бузург аст.   

Дар ҳар як ҷомеа механизми муайяни ҷалби ниҳодҳои ҷомеаи 

шаҳрвандӣ дар мубориза алайњи падидаҳои номатлуби ҷомеа терроризм ва 

экстремизм мавҷуд аст. Таҳлилҳо нишон медиҳанд, ки ниҳодҳои ҷомеаи 

шаҳрвандӣ дар самти огоҳнамоӣ, фаҳмондадиҳӣ, тарғибот ва ташвиқот, 

тарбияи насли наврас дар мубориза бар зидди терроризм ва экстремизм 

фаъолият мекунанд. Дар ин самт тарбияи наси наврас дар рӯҳияи ватандӯстӣ, 

худшиносии миллӣ, инсондӯстӣ ва тоқатпазирӣ, дастгирӣ ва кумак ба рушди 

касбӣ, таъмини адолатнокӣ дар мубориза бар зидди падидаҳои номатлуби 

ҷомеа мусоидат менамоянд.   

Умуман, дар шароити имрӯза ҷойгоҳи ниҳодҳои ҷомеаи шаҳрвандӣ дар 

муқовимат бо коррупсия бузург аст. Бо гузаронидани чорабиниҳои 

мухталиф, ниҳодҳои ҷомеаи шаҳрвандӣ дар амалинамоии сиѐсати 

зиддикоррупсионии давлат саҳми арзанда доранд. Ниҳодҳои ҷомеаи 

шаҳрвандӣ бо чорабиниҳои мухталиф метавонанд суистифодаи мақомоти 

давлатиро ошкор намоянд, фаъолияти мақомоти давлатиро дар самти 

иҷроиши ваколат ва вазифаҳо баҳогузорӣ намоянд, иҷрои барномаҳои 

давлатиро мониторинг кунанд, шаффофият ва ҳисоботдиҳии мақомоти 

давлатиро талаб намоянд, бо шиорҳо ва буклетҳои алоҳида оқибати амалҳои 

коррупсиониро ба оммаи мардум фаҳмонанд, иттилооти заруриро дар самти 

мубориза бо коррупсия байни аҳолӣ паҳн намоянд ва ғайраҳо.    

Баъди соҳибистиқлол гардидан Ҷумҳурии Тоҷикистон кишварамон дар 

ҳолати мушкил ва мураккаби иқтисодӣ қарор дошт. Аз ин хотир, дар ин 

давра ниҳодҳои ҷомеаи шаҳрвандӣ ба ҳалли масъалаҳои иқтисодӣ равона 

гардида буданд. Ниҳодҳои ҷомеаи шаҳрвандӣ дар ин самт фаъол гардида, дар 

ҳалли масъалаҳои иқтисодӣ, ба монанди баланд бардоштани сатҳи 

маърифатнокии молиявии шаҳрвандон, кумаки моддӣ ва касбӣ ба 

соҳибкорон, амалишавии иқтидори соҳибкорӣ ва соҳибкорон кушишҳои 

зиѐде намудаанд. Чунин ниҳодҳои ҷомеаи шаҳрвандӣ тариқи баргузор 

намудани семинар ва тренингҳои мухталиф ба иштирокчин маълумоти 

ҳуқуқӣ ва касбиро барои амалинамоии фаъолияти соҳибкорӣ, қонунияҳои 

муносибатҳои бозоргонӣ, навъҳои эҳтимолии соҳибкорӣ ва ғайра пешниҳод 

менамоянд ва барои таъсис ѐ ташкили соҳибкорӣ кумак менамоянд. Дар ин 

самт метавон фаъолияти чунин ниҳодҳои ҷомеаи шаҳрвандӣ, ба монанди 

«Замона», «Мир», «Маркази имконият барои рушд» ва ғайраҳоро махсусан 

қайд намуд.  

Тибќи оморњои расмї дар Љумњурии Тољикистон бештар аз  70 фоизи 

ањолии мамлакатро љавонон ташкил медињанд. Ин воќеан неруи бузург аст. 

Аз ин рў, тарбия ва ба роњи дуруст њидоят намудани ин ќувваи бузург кори 

муњимтарин ва њодтарин барои тамоми ќишрњои масъул ва дастандаркори 

мамлакат  мањсуб меѐбад. Дар ин масир боястї нињодњои љомеаи шањрвандї 

њарфи худро бигўянд ва нисбат ба ин ќишри ояндасоз бетафовут набошанд. 

Сарфи назар аз он ки дар кишвар аз тарафи созмонњои зирабт ва масъулин ва 

бавежа Пешвои миллат, муњтарам Эмомалї Рањмон дар масъалаи њаллу 

фасли масоили љавонон корњои зиѐде анљом дода мешаванд. Аммо ин њама 

корњо басанда набуда, њанўз проблемањои зиѐде аз ќабили тањсил, кор, 

манзил ва боз масоили дигаре  барои љавонон боќї мемонанд, ки њаллу 

фасли худро таќозо мекунанд.    

Бо баррасии мақоми ниҳодҳои ҷомеаи шаҳрвандӣ дар рушди ҷомеа 

метавон чунин хулосабарорӣ намуд: 

-ниҳодҳои ҷомеаи шаҳрвандӣ дар мустаҳкам намудани ҳуқуқи инсон ва 

озодиҳои шаҳрвандӣ нақши муассир доранд. Онҳо ҳуқуқи ақалиятҳоро ҳимоя 

менамоянд, барои баробарии марду зан мубориза мебаранд, озодии сухан ва 

муттаҳидшавиро ҳимоя менамоянд;  

-ниҳодҳои ҷомеаи шаҳрвандӣ барои мустаҳкам намудани ниҳодҳои 

демократӣ, таъмини интихоботи озод ва адолатнок, ҳимояи ҳуқуқҳои сиѐсии 

шаҳрвандон ва рушди арзишҳои демократӣ фаъолона ширкат меварзанд. 

Онҳо ҳамчун пул байни ҷомеа ва давлат амал намуда, шаҳрвандонро дар 

равандҳои сиѐсӣ ҷалб мекунанд ва ба ташаккули шуурнокии сиѐсии мардум 

мусоидат менамоянд; 

-ҷомеаи шаҳрвандӣ  ба таҳсилот ва рушди фарҳанги шаҳрвандӣ 

мусоидат намуда, дар ташаккули дарк ва эҳтироми арзишҳои демократӣ, 

ҳуқуқ ва уҳдадориҳо, инчунин, фарҳанги мавҷудияти якҷоя ва эҳтироми 

гуногуниҳо нақши муҳим дорад; 

-сабаби асоси коҳиши ниҳодҳои ҷомеаи шаҳрвандӣ ба коҳиши 

маблағгузории фаъолияти онҳо вобаста аст. Давлатҳои хориҷӣ, хазинаҳои 

байналхалқӣ, созмону ташкилотҳои байналхалқӣ пас аз ба эътидол омадани 

вазъияти сиѐсӣ маблағгузории лоиҳаҳои алоҳидаро дар кишвар коҳиш 

доданд; 

-ниҳодҳои ҷомеаи шаҳрвандӣ дар муошират ва муколама ба мақомоти 

давлатӣ андеша ва назарҳои мухталифро ба саҳми мақомоти давлатӣ 

расонида, бо ин васила принсипи плюрализми афкорро дар ҷомеаи амалӣ 

менамоянд.  

Бояд тазаккур дод, ки институтҳои ҷомеаи шаҳрвандӣ дар замони 

соҳибистиқлолии Тоҷикистон то ҷойе мақоми худро нигоҳ дошта, дар 

раванди дигаргуниҳои нави дохилии  кишвар ва таҳкими принсипи 

плюрализми сиѐсӣ нақши муҳиммро иҷро намуданд. Қайд кардан ба маврид 

аст, ки баъзан дар фаҳмиши оммаи мардум ниҳодҳои ҷомеи шаҳрвандӣ 

начандон хуб қабул карда мешаванд ва мардум аз чи бошад, ки дар бисѐр 

ҳолатҳо ба ин ниҳодҳо ҳамчун ниҳодҳои бегона муносибат менамояд. Аммо 

онҳо дар табиати плюрализми афкор ҳамкориро барои ҳимояи озодию 

ҳуқуқи мардумон бо ҳукумат созмон дода метавонанд.  

Ҳамин тавр, дар боби сеюми дисертатсия бо номи «Нақши институтҳои 

ҷомеаи шаҳрвандӣ дар таҳкими принсипи плюрализми сиѐсӣ дар Ҷумҳурии 

Тоҷикистон» масоили мавриди назар ҳаматарафа таҳқиқ карда мешавад. 

БОБИ 3. НАҚШИ ИНСТИТУТҲОИ ҶОМЕАИ ШАҲРВАНДӢ ДАР ТАҲКИМИ 

ПРИНСИПИ ПЛЮРАЛИЗМИ СИЁСӢ ДАР ҶУМҲУРИИ ТОҶИКИСТОН 

3.1. Фаъолияти институтҳои ҷомеаи шаҳрвандӣ дар раванди 

таъмини плюрализми сиѐсӣ 

Дар ҷаҳони муосир, плюрализми сиѐсӣ ҳамчун яке аз пояҳои асосии 

демократия шинохта шудааст. Он маънои гуногунандешӣ, озодии изҳори 

ақида ва иштироки ҳама қишрҳои ҷомеаро дар раванди қабули қарор таъмин 

менамояд. Барои Тоҷикистон, ки дар марҳилаи таҳкими демократия қарор 

дорад, таъмини плюрализми сиѐсӣ на танҳо талаботи замон, балки шарти 

рушди устувор мебошад. Дар ин раванд, ниҳодҳои ҷомеаи шаҳрвандӣ нақши 

калидӣ мебозанд. Онҳо бо ташаббусҳо ва фаъолияти худ дар пешбурди 

фарҳанги гуфтугӯ, ҳимояи ҳуқуқҳои сиѐсӣ ва ҷалби қишрҳои гуногуни ҷомеа 

ба сиѐсат саҳм мегузоранд. Созмонҳои ғайридавлатӣ, васоити ахбори омма ва 

гурӯҳҳои фаъоли ҷомеа, майдонҳоеро фароҳам меоранд, ки дар онҳо 

ақидаҳои мухталиф озодона иброз ва баррасӣ карда мешаванд. 

Дар шароити Тоҷикистон, баъзе ташкилотҳо барои таъмини шаффофият 

дар интихобот фаъолият карда, мониторинг мегузаронанд ва гузоришҳои 

марбут ба қонуншиканиҳоро пешниҳод мекунанд. Созмонҳои дигар дар 

баланд бардоштани сатҳи шуурнокии сиѐсӣ, ҷалби ҷавонон ба сиѐсат ва 

ҳимояи ҳуқуқҳои камбизоатон нақши муҳим мебозанд. Маҳз тавассути чунин 

ниҳодҳо, ҷомеаи шаҳрвандӣ метавонад муҳити мусоид барои ташаккули 

гуногунандешӣ, таҳкими адолати иҷтимоӣ ва тақвияти масъулиятшиносии 

ҳукуматро таъмин намояд. Аммо барои расидан ба ин ҳадафҳо, ниҳодҳои 

ҷомеаи шаҳрвандӣ ба ҳамкории пурсамар бо ҳукумат, созмонҳои 

байналмилалӣ ва ҷомеа ниѐз доранд. 

Пажӯҳишгарони шинохта Ҷ. Коэн ва Э. Арато қайд мекунанд: 

«Ташаккул ва такмили ҷомеаи шаҳрвандӣ, чун қоида, ба мустаҳкам намудани 

демократия ва тартиботи ҳуқуқӣ алоқаманд аст ва маҳз дар самт неруи рушди 

минбаъдаи демократия гузошта шудааст»[75, С. 6]. Чунин неру бо шаҳодати 

амалияи худташкилнамоии шаҳрвандон пайдо мешавад, ки ба онҳо 

имконияти ҳимояи манфиатҳои худ ва мухолифат ба фишор аз тарафи 

ҳокимияти сиѐсиро пешниҳод менамояд. «Дар раванди муошират одамони 

алоҳида бо муттаҳид шудани худ ҷомеаро ташкил менамоянд, ба таври 

мунтазам ба назорати ҳокимият, танқиди он пардохта, вазифаҳои тағйирѐбии 

назарраси онро пешниҳод менамоянд, ки дар натиҷа, иттиҳоди онҳо воқеияти 

сиѐсӣ, барандаи ҳокимияти сиѐсии ҷомеаи шаҳрвандӣ дар назди давлат 

мегардад»[36, С. 75].  

Яке аз принсипҳои демократии плюрализми сиѐсӣ тоқатпазирӣ ба  афкор 

ва эътиқоди дигар ҳисоб меравад. Қайд намудан зарур аст, ки бе тоқатпазирӣ 

азодии худифоданамоии шахсият вуҷуд надорад. Бесабаб нест, ки озодии 

маънавии инсон дар баробари озодии иктисодию сиѐсӣ аз тарафи бехтарин 

мутафаккирон бо такя ба таълимоти ҳуқуқи фитрӣ истиқбол ва ҳифз мешуд. 

Муҳаққиқи рус   И. В. Лебедева қайд менамояд: «Љомеаи шаҳрвандӣ 

плюралистӣ аст, он дар доираи қонун шаклҳои мухталифи худмуайяннамоии 

сиѐсӣ, иҷтимоӣ ва фарҳангиро пешниҳод менамояд. Чунин пешниҳоднамоӣ 

дар ҳолати мавҷудияти арзиши асосӣ тоқатпазирӣ имконпазир аст. 

Тоқатпазирӣ дар эътирофи ҳуқуқи дигар нафар дар нигоҳдории шахсияти худ 

зоҳир мегардад, ки бо чунин васила ҳуқуқи дигар нафар дар ифоданамоии 

худ таҷассум мегардад»[112, С. 15].  

Таҳлилҳо нишон медиҳанд, ки дар ҳама давру замон ташаккул ва 

инкишофи ҷомеаи шаҳрвади ва рушди плюрализми сиѐсӣ ба якдигар 

алоқаманд буда, якдигарро пурра менамуданд. Ҷомеаи шаҳрвандӣ барои 

рушди плюрализми афкор заминаҳои заруриро таъмин менамояд, лекин дар 

навбати худ ташаккул ва рушди ниҳодҳои ҷомеаи шаҳрвандӣ ба сатҳи рушди 

плюрализми сиѐсӣ вобаста аст.  

Ба андешаи мо, метавон якчанд шарти алоқамандии плюрализми сиѐсӣ 

ва ниҳодҳои ҷомеаи шаҳрвандиро ҷудо намуд, ки дар доираи қонунгузории 

демократӣ пайдо мешаванд.  

Якум, плюрализми сиѐсӣ мавҷудияти давлати ҳуқуқбунѐдро пешниҳод 

менамояд. Тамоми шаҳрвандон ба қонуни ягона тобеъ мешаванд, ки дар 

ҳолати волоияти онҳо бояд механизмҳои боэътимоди ҳимояи ҳуқуқи 

шаҳрвандон, кафолати озодии сухан, ба инобатгирии манфиатҳои шахс ва 

ҷомеа амал менамоянд ва имконият фароҳам меорад, ки шаҳрвандон 

тавонанд назорати фаъолияти мақомотҳои интихоботиро амалӣ намоянд. Дар 

давлати ҳуқуқбунѐд  тамоми мақомоти давлатӣ ба тамоми ҷомеа хизмат 

менамоянд ва дар назди шаҳрвандон масъул мебошанд. 

Ҳуқуқҳои дар конститутсия муқарраргардида масъулияти тарафайни 

давлат ва шахсиятро пешниҳод намуда, имконияти иштироки шаҳрвандонро 

дар ҳаѐти иқтисодӣ, иҷтимоӣ, сиѐсӣ ва маънавӣ кафолат медиҳад. Ҳамин 

тариқ, плюрализми сиѐсӣ барои ташаккул ва инкишофи ниҳодҳои ҷомеаи 

шаҳрвандӣ заминаи заруриро таъмин менамояд. Лекин, дар фазои 

пасошӯравӣ, аз он ҷумла дар Тоҷикистон оид ба давлати ҳуқуқбунѐд сухан 

гуфтан бармаҳал  буд, гарчанде дар конститутсияи ин кишварҳо он  инъикоси 

худро ѐфтааст. Таҳлилҳо нишон медиҳанд, ки танҳо заминаҳои бунѐди чунин 

давлат мушоҳида карда мешавад. Дар шароити буҳрони иқтисодӣ, 

низоъмандии манфиатҳои иҷтимоӣ ва коррупсия бунѐди давлати ҳуқуқбунѐд 

мушкил ва мураккаб аст.  

Ба хотири ин, мо бар он андеша њастем, ки пояи давлати устувору 

њуќуќбунѐд тањкими принсипи плюрализми сиѐсї ва таќвияти нињодњои 

љомеаи шањрвандї мањсуб меѐбад. Яъне, ташаккул ва инкишофи давлати 

ҳуқуқбунѐд, плюрализми афкор ва ниҳодҳои ҷомеаи шаҳрвандӣ якдигарро 

пурра намуда, ба якдигар заминаи муфиди ташаккулро таъмин менамоянд.  

Дуюм, шарти муҳимми давлати ҳуқуқбунѐд, ки дар доираи он ҷомеаи 

шаҳрвандӣ озодона фаъолият менамояд, присипи тақсимоти ҳокимият ба 

шохаи қонунгузор, иҷроия ва судӣ ба ҳисоб меравад. Таърихан, ин принсип 

дар давраи мубориза бо мутлақгароӣ, дар ҳолати маҳдуд намудани 

ҳокимияти монарх, аз нав тақсим намудани ҳуқуқ ва уҳдадориҳо байни 

ниҳодҳои давлатӣ ва шаҳрвандӣ ташаккул ѐфтааст.  Ҳамин тариқ, муддати 

тулонӣ ин принсип яке аз шартҳои муҳимми мавҷудияти давлати демократӣ 

ва тасдиқи ҷомеаи шаҳрвандӣ ба ҳисоб меравад. 

Ҳокимияти давлатӣ дорои шохаҳои нисбатан мустақил мебошад, ки 

вазифаҳои худро ҳал намуда, аз доираи ваколатҳои худ берун намешаванд. 

Аммо ҳолатҳое мешавад, ки нобаробарии онҳо мушоҳида карда мешавад. 

Чунин ҳолат дар раванди ислоҳот ва дигаргуниҳои ҷиддӣ дар ҷомеа рӯй 

медиҳад, ки ташаббусҳои ҳокимияти иҷроия аз тарафи ҳокимияти 

қонунгузорӣ рад карда мешавад ѐ шакли дигарро мегиранд.  

Агар хоҳем, ки таҳкими плюрализми сиѐсӣ дар љомеа ба таври воќеї ба 

амал биояд, моро зарур аст, ки дар љомеа баробарии тамоми шохањои 

хокимияти давлатиро таъмин намоем. Дар ѓайри ин сурат талошњо дар 

масири бунѐд ва пайрезии нињодњои љомеаи шањрвандї барњадар хоњад буд.  

Сеюм, плюрализми сиѐсӣ дар шароити давлати ҳуқуқӣ чандирии 

муносибати тарафайни давлат ва ҷомеаи шаҳрвандиро пешниҳод 

менамояд[52, С. 124]. Давлат бояд шарик ва кафили фаъолияти созмон ва 

ташкилотҳои ҷамъиятӣ дар доираи қонунгузории ягона баромад намояд. 

Давлат ба ниҳодҳои ҷомеаи шаҳрвандӣ ҳамон вазифаҳои худидоракуниро 

медиҳад, ки онҳо метавонанд мустақилона ва нисбат ба мақомоти давлатӣ 

самаранок амалӣ намоянд. Ҳар қадаре, ки давлат дар идоракунии ҳаѐти 

ҷамъиятӣ  вазифаҳои камтарро ба худ мегирад, то ҳамон андоза 

худидоракунии маҳаллӣ фаъол мегардад, фаъолияти ниҳодҳои ҷомеаи 

шаҳрвандӣ  самаранок мегардад.  

Дар таҳкими плюрализми сиѐсӣ, ниҳодҳои ҷомеаи шаҳрвандиро зарур 

аст, ки аксарияти вазифаҳои ҷамъиятиро иҷро намоянд. Дар акси ҳол, замина 

ва имконияти таҳкими плюрализми сиѐсӣ аз тарафи ниҳодҳои ҷомеаи 

шаҳрвандӣ маҳдуд мегардад.  

Чорум, пайрезии шароити њуќуќї барои шаклгирии сохтори љомеаи 

демократї бо доштани њокимияти пурќуввати марказї ва инчунин 

опозитсияи мусбати роњандозї шуда.  

Он ҷомеаро аз режими сиѐсии истибдодӣ, ки ба он ҳокимияти 

авторитарӣ, ки назорати зарурии доираҳои ҷамъиятиро надорад, эмин 

медорад. Муҳаққиқи рус А. Зиновев чунин қайд намудааст: «Љомеаи 

шаҳрвандї бояд замина ва  муҳити ғизої барои оппозитсияи иҷтимоӣ, 

шароити зарурии мубаддалгардии он ба ҳаракатҳои оммавӣ бо тамоми 

унсурҳои он, ба монанди шаклҳои ташкилӣ, барномаҳо ва тактикаву 

стретегияи фаъолиятро муҳайѐ намояд»[111, С. 223].   

Таҳлилҳо нишон медиҳанд, ки ҳавасмандии иштирокчиѐни ҳаракатҳои 

оппозитсионӣ, аз бисѐр ҷанба, бо қонеъ набудан аз ҳалли проблемаҳои 

иқтисодӣ ва иҷтимоӣ аз ҷониби давлат муайян карда мешавад. Оппозитсия 

ҳаѐти демократии ҷомеаи шаҳрвандиро муайян мекунад. Лекин, қайд 

намудан зарур аст, ки дар як қатор самтҳои мусбии фаъолияти васеи 

оппозитсияи ҷамъиятӣ, самтгирии манфии он, ноустуворсозии ҷомеа низ 

вуҷуд дорад. Дар ин самт, як қатор созмонҳои ҷамъиятӣ амал менамоянд, ки 

аз хориҷа маблағгузорӣ карда мешаванд ва пешбарандаи амалҳои 

зиддиконститутсионӣ мебошанд. Чунин созмону ташкилотҳо мушкилоти 

мавҷударо истифода намуда, кӯшиш менамоянд, ки низоъҳои иҷтимоиро 

шиддатнок намоянд. Аз ин хотир, зарур аст, ки ба фаъолияти ниҳодҳои 

ҷомеаи шаҳрвандӣ таваҷҷуҳи хосса равон карда шавад, то ки самтҳои 

фаъолияти манфии онҳо саривақт бартараф карда шавад.   

Панҷум, аломати хосси плюрализми сиѐсӣ дар шароити ҷомеаи 

шаҳрвандӣ фарҳанги сиѐсӣ ва ҳуқуқии шаҳрвандон, афзудани фаъолнокии 

онҳо ба ҳисоб меравад, ки бо раванди демократикунонии ҷомеа алоқаманд 

аст.  Ифодаи озоди ақидаҳои сиѐсӣ нисбат ба масъалаҳои муҳимми сохтори 

давлатӣ ва љамъиятӣ, нигоҳ доштани эътиқоди худ тариқи созмонҳои ҳизбӣ, 

ҳаракатҳои ҷамъиятӣ-сиѐсӣ, ки дар доираи қонунгузории мавҷуда амал 

менамоянд, ҳуқуқи ҷудонопазири шахсият ва нишондиҳандаи рушди 

демократия ба ҳисоб меравад.  

Аз ин хотир зарур аст, ки дар қонунгузории мавҷуда тамоми заминаҳои 

ташаккул ва инкишофи ниҳодҳои ҷомеаи шаҳрвандӣ муқаррар карда шавад, 

то ки сатҳи рушди демократия ва таҳкими принсипи плюрализми сиѐсиро дар 

ҷомеа таъмин намояд.  

Ҳамин тариқ, дар муайян намудани мақоми ниҳодҳои ҷомеаи шаҳрвандӣ 

дар таҳкими принсипи плюрализми сиѐсӣ дар шароити ҷомеаи тоҷик ба ин 

ҷанбаҳо таваҷҷуҳ намудан зарур аст. Зеро ба инобат гирифтани ҷанбаҳои 

зикргардида ба муайян намудани объективии нақш ва мақоми ниҳодҳои 

ҷомеаи шаҳрвандӣ дар таҳкими принсипи плюрализми сиѐсӣ мусоидат 

менамояд.  

Муҳақиқи тоҷик И. Ф. Пиров қайд менамояд, ки: «Дар муайян намудани 

нақш ва мақоми ниҳодҳои ҷомеаи шаҳрвандӣ дар таҳкими принсипи 

плюрализми сиѐсӣ, омӯзиш ва баррасии ташаккули фарҳанги плюралисти 

мувофиқи мақсад аст»[103, С. 264]. Воқеан, дар ин самт, таҳқиқи ташкили 

чорабиниҳои иттилоотӣ ва омӯзишӣ барои баланд бардоштани шуурнокии 

сиѐсӣ, рушди фарҳанги гуфтугӯ байни гурӯҳҳои мухталифи ҷомеа, мусоидат 

ба қабул ва таҳаммулпазирии ақидаҳои мухталиф  муҳим мегардад, ки 

андешаи муаллиф хеле ҷолиб аст.  

Дар Ҷумҳурии Тоҷикистон ташкили чорабиниҳои иттилоотӣ ва омӯзишӣ 

барои баланд бардоштани шуурнокии сиѐсӣ ба таври фаъол аз ҷониби давлат, 

созмонҳои ғайридавлатӣ (СҒД), муассисаҳои таълимӣ ва созмони ҷавонон 

амалӣ мегардад. Дар ин самт Кумитаи кор бо ҷавонон ва варзиши назди 

Ҳукумати Ҷумҳурии Тоҷикистон мунтазам чорабиниҳои иттилоотӣ ва 

маърифатӣ доир мекунад. Дар доираи лоиҳаҳои таҳкими ватандӯстӣ, 

вохӯриҳо бо ҷавонон дар муассисаҳои таълимӣ баргузор мешаванд, ки 

донишҷӯѐн дар бораи нақши шаҳрвандон дар рушди кишвар, интихобот ва 

масъулиятҳои шаҳрвандӣ маълумот мегиранд. 

Созмонҳои ғайридавлатӣ, ба мисли Маркази ҳуқуқи инсон, «Маърифат» 

ва ғайраҳо чорабиниҳои омӯзиширо дар мавзуъҳои сиѐсӣ ва ҳуқуқӣ баргузор 

мекунанд. Барномаҳои омӯзишии ниҳодҳои ҷомеаи шаҳрвандӣ ба рушди 

шуурнокии интихоботӣ, бахусус, дар пешорӯи интихоботи президентӣ ѐ 

парлумонӣ равона карда шудааст. 

Дар айни њол, дар шакли пайваста љамъомади љумњуриявї тањти унвони  

 «Ҷавонон ва рушди ҷомеа»  доир мегардад, ки дар он масъалаҳое аз ќабили 

шуурнокии сиѐсӣ, рушди ватандӯстӣ ва иштироки ҷавонон дар қабули 

қарорҳои сиѐсӣ мавриди баррасї ќарор  дода мешавад.  Чунин чорабиниҳо 

барои баланд бардоштани сатҳи шуурнокии сиѐсӣ дар Тоҷикистон дар 

шароити ҳозира аҳаммияти бузург доранд, зеро онҳо ба ташаккули ҷомеаи 

фаъол, муттаҳид ва мутамаддин мусоидат менамоянд. Баланд бардоштани 

шуурнокии сиѐсӣ ба шаҳрвандон кумак мекунад, ки на танҳо ҳуқуқу 

вазифаҳои худро беҳтар дарк кунанд, балки дар қабули қарорҳои муҳмими 

сиѐсӣ ва иҷтимоӣ фаъолона ширкат варзанд. 

Фарҳанги муошират байни гурӯҳҳои мухталифи ҷомеа, ки асоси 

таҳкими принсипи плюрализми сиѐсӣ, ҳамзистии осоишта ва 

ҳамдигарфаҳмии иҷтимоӣ мебошад, барои ҷомеаи Тоҷикистон аҳаммияти 

ҳаѐтан муҳим дорад. Ниҳодҳои ҷомеаи шаҳрвандӣ, аз ҷумла созмонҳои 

ғайридавлатӣ, ассотсиатсияҳо, марказҳои таҳлилӣ ва ташкилотҳои 

байналмилалӣ, дар рушди фарҳанги муоширати байни гурӯҳҳои мухталиф 

нақши калидӣ доранд.  

Ниҳодҳои ҷомеаи шаҳрвандӣ дар Тоҷикистон дар ҳамгироии гурӯҳҳои 

мухталифи иҷтимоӣ, этникӣ ва сиѐсӣ мусоидат менамоянд, ки асосан тариқи 

барномаҳои таълимӣ, чорабиниҳои фарҳангӣ ва семинарҳои гуногун амалӣ 

карда мешавад.  Илова бар ин, ниҳодҳои ҷомеаи шаҳрвандӣ дар самти рушди 

фарҳанги муошират як қатор амалҳо, аз ҷумла ташкил ва пешбурди 

платформаҳои муколама, коҳиши  зиддияту мухолифатҳо дар ҳамзистии 

мусолиматомез, баланд бардоштани савияи огоҳӣ ва таҳкими тафаккури 

ҳамдигарфаҳмӣ  кӯшиш менамоянд.   

Дар ин самт метавон фаъолияти чунин ниҳодҳои ҷомеаи шаҳрвандӣ, ба 

монанди «Ҳамсоягони нек», Кумитаи мусолиҳа ва ризоияти миллӣ, 

«Сабзандешон», «Ҷавонон барои сулҳ», «Пайванди наслҳо» ва ғайраҳоро 

махсусан қайд намуд. Барои мисол,  созмони ҷамъиятии «Ҳамсоягони нек» 

дар манотиќи гуногуни Тоҷикистон платформаҳоро барои муколамаи 

намояндагони гурӯҳҳои этникӣ (тоҷикон, ўзбекон, қирғизҳо) бунѐд 

намудааст, ки дар доираи онҳо мушкилоти умумӣ, ба монанди захираҳои обӣ, 

замин ва ҳамкорӣ дар ҷомеа баррасӣ карда мешаванд. 

Ҳамин тариқ, ниҳодҳои ҷомеаи шаҳрвандӣ дар Тоҷикистон на танҳо 

воситаи муҳимми муколамаи байни гурӯҳҳои мухталиф мебошанд, балки 

кафили ҳамзистии осоишта ва рушди иҷтимоӣ мебошад.  Бо рушди 

фаъолияти ниҳодҳои ҷомеаи шаҳрвандӣ, инчунин, таҳия ва амалинамоии 

барномаҳои мухталиф имконияти инкишофи фарҳанги муошират дар кишвар 

боз ҳам васеътар гардида, ба таҳкими сулҳ ва субот мусоидат менамояд.  

Қайд намудан зарур аст, ки маҳз фарҳанги муошират ҳамчун заминаи 

муҳим ва зарурии таҳкими плюрализми сиѐсӣ дар кишвар баромад менамояд. 

Ибрози мавқеъ ва ақидаи худ дар раванди муоширати байни гурӯҳҳои 

мухталифи иҷтимоӣ ба самаранокии фаъолияти онҳо мусоидат мекунад.  

Э. Л. Кузьмин менависад, ки «Дар раванди таҳкими принсипи 

плюрализми сиѐсӣ таҳаммулпазирӣ ва қабули ақидаҳои мухталиф муҳим 

мегардад, ки ба рушди устувори ҷомеа ва ҳамзистии осоишта мусоидат 

менамояд»[78, С. 84].  Ниҳодҳои ҷомеаи шаҳрвандӣ барои қабули ақидаҳои 

мухталиф семинарҳо ва чорабиниҳои фарҳангӣ гузаронида дар ин самт саҳми 

назаррас доранд. Бо гузаронидани чорабиниҳои мухталифи фарҳангӣ, 

ниҳодҳои ҷомеаи шаҳрвандӣ ба тарғиби ҳамзистии осоишта, омӯзиши 

арзишҳои гуногунандешӣ ва демократия, муколимаи байни гурӯҳҳои 

мухталифи иҷтимоӣ таваҷҷуҳи хосса равон менамоянд.  

Ҳамин тариқ, таҳлилҳо нишон медиҳанд, ки дар шароити Тоҷикистон 

ниҳодҳои ҷомеаи шаҳрвандӣ бо гузаронидани чорабиниҳои мухталифи 

фарҳангӣ, иҷтимоӣ ва сиѐсӣ дар ташаккули фарҳанги плюралистӣ нақши 

муҳим доранд. Фарҳанги плюралистӣ заминаи муҳимми таҳкими 

плюрализми сиѐсӣ ба шумор меравад.  

Иштироки гурӯҳҳои мухталифи иҷтимоӣ дар равандҳои сиѐсии кишвар 

яке аз омилҳои муҳимми таҳкими принсипи плюрализми сиѐсӣ ва умуман 

сохтори демократӣ ба ҳисоб меравад. Дар Ҷумҳурии Тоҷикистон фароҳам 

овардани имкониятҳои баробар барои тамоми гурӯҳҳои иҷтимоӣ дар 

фаъолияти сиѐсӣ зарур аст, то онҳо тавонанд мавқеъ ва ақидаи худро нисбат 

ба масъалаҳои муҳимми рушди ҷомеа баѐн намоянд ва дар таҳкими принсипи 

плюрализми сиѐсӣ мусоидат намоянд. Таъмини чунин имконият барои 

гурӯҳҳои иҷтимоӣ на танҳо ба таҳкими ҳамгироӣ ва суботи миллӣ, балки ба 

рушди раванди қабули қарорҳои фарогир мусоидат менамояд. Масалан, 

фаъолияти созмони ҷамъиятии «Ташаббуси ҷомеаи шаҳрвандӣ» ба омӯзиши 

ҷавонон дар минтақаҳои мухталифи кишвар, махсусан деҳот равона карда 

шуда, роҳҳо ва воситаҳои иштирок дар ҳаѐти сиѐсиро баррасӣ менамояд.  

Таҳлилҳои илмӣ нишон медиҳанд, ки дар кишвар аз тарафи ниҳодҳои 

ҷомеаи шаҳрвандӣ платформаҳои муколама байни гурӯҳҳои гуногуни 

иҷтимоӣ фароҳам оварда шудааст, то ки онҳо тавонанд фикру андешаҳои 

худро дар раванди таҳия ва қабули қарорҳо иброз намоянд. Барои мисол, бо 

ибтикори созмони љамъиятии ғайридавлатии «Афзоиши ҳамгироӣ ва субот» 

анљумани  ҷомеаи шаҳрвандии Тоҷикистон роњандозї шудааст, ки онро 

метавон яке аз тарњњои муваффаќ њисобид. Дар чорабиниҳои ташкилоти 

мазкур  намояндагони минтақаҳои мухталифи Тоҷикистон, махсусан 

минтақаҳои дурдаст иштирок менамоянд. Иштирокчиѐн, асосан, гурӯҳҳои 

мухталифи иҷтимоӣ, аз он ҷумла, ташкилоту созмонҳои ҷавонон, созмонҳои 

занон, роҳбарони маҳаллӣ, намояндагони ақалиятҳои миллӣ ба ҳисоб 

мераванд. 

Дар шароити Тоҷикистон ниҳодҳои ҷомеаи шаҳрвандӣ дар ҳимояи 

ҳуқуқ ва манфиатҳои гурӯҳҳои камнуфуз, ба монанди занон, ҷавонон ва 

ақалиятҳои миллӣ нақши калидӣ доранд. Фаъолияти ниҳодҳои ҷомеаи 

шаҳрвандӣ ба фароҳам овардани баробарӣ ва адолат дар ҷомеа равона карда 

шудааст.  

Дар кишвар, махсусан, дар минтақаҳои дурдаст занон бештар бо 

мушкилоти ҳуқуқӣ ва иҷтимоӣ рӯ ба рӯ мешаванд. Дар ин самт, ба таври 

умумӣ метавон набудани дастрасии пурра ба таҳсил ва кор, инчунин 

зӯроварӣ дар хонаводагиро махсусан қайд намуд. Аз ин хотир дар ин самт 

ниҳодҳои ҷомеаи шаҳрвандӣ фаъол буда, маърака ва чорабиниҳои худро ба 

масъалаҳои асосии ҳаѐт ва фаъолияти занон равона намудаанд. Масалан, 

созмони ҷамъиятии «Гулрухсор» тренингҳо ва маъракаҳои иттилоотӣ 

баргузор менамояд, то ки занонро аз ҳуқуқҳои худ огоҳ намояд. Инчунин, 

созмони мазкур дар минтақаҳои алоҳидаи кишвар марказҳои дастгирии 

ҳуқуқи занонро таъсис додааст. 

Љавонон дар Љумњурии Тољикистон ќисмати бештари ањолии 

мамлакатро такшил медињанд ва ин ќишри муњимми љомеа зимни пиѐда 

намудани ниѐзњои хеш аз ќабили тањсил, кор ва ширкат дар маъракањои 

сиѐсї ба баъзе мушкилот мувољењ мебошанд. Аз ин рў, њаллу фасли масоили 

љавонон ва љалби њар чи бештари онњо ба тамоми равандњои иљтимої, 

иќтисодї ва сиѐсии мамлакат метавонист вазъи ин ќишри љомеа ва натиљатан 

вазъи мамлакатро ба маротиб дигаргунтар ва бењтар созад.   

Созмони ҷамъиятии «Ҷавонони ояндасоз» бо лоиҳаҳои таълимӣ ва 

рушди малакаҳо ҷавононро барои воридшавӣ ба бозори меҳнат ва иштирок 

дар раванди қабули қарорҳо омода менамояд. 

Ҳамин тариқ, дар шароити Тоҷикистон ниҳодҳои ҷомеаи шаҳрвандӣ дар 

ҳимояи ҳуқуқ ва манфиатҳои гурӯҳҳои камнуфуз дар Тоҷикистон на танҳо 

барои беҳбуд бахшидани шароити зиндагии онҳо, балки ба таҳкими адолат, 

баробарӣ ва ҳамгироии иҷтимоӣ онҳо мусоидат мекунанд. Идома додани 

фаъолияти онҳо барои рушди устувор ва таъмини ҳуқуқҳои асосии инсон дар 

ҷомеа аҳаммияти хосса дорад. 

Ниҳодҳои ҷомеаи шаҳрвандӣ дар ҷалби қишрҳои гуногуни аҳолӣ ба 

раванди интихобот ва қабули қарорҳои муҳимми давлатӣ нақши бориз 

доранд. Онҳо тавассути маъракаҳои иттилоотӣ, семинарҳо ва платформаҳои 

муколама, шуурнокии аҳолиро баланд бардошта, иштирокашонро дар 

раванди демократӣ таъмин мекунанд. 

Мақсади асосии ниҳодҳои ҷомеаи шаҳрвандӣ дар ин самт аз баланд 

бардоштани огоҳии аҳолӣ аз ҳуқуқҳои худ дар интихобот ва муҳиммияти 

иштирок дар он ба ҳисоб меравад. Масалан, ташкилоти ҷамъиятии «Ниҳоди 

ҳуқуқи инсон ва демократия» дар раванди интихобот маъракаҳои иттилоотӣ 

ташкил намуда, дар он аҳаммият ва муҳиммияти иштироки ҳар як 

шаҳрвандро дар интихобот шарҳу эзоҳ медиҳад.  

Илова бар ин, як қатор ниҳодҳои ҷомеаи шаҳрвандӣ дар минтақҳои 

мухталифи кишвар баҳри тақвият бахшидани дониш ва малакаи қишрҳои 

гуногуни аҳолӣ барои иштироки фаъолона дар раванди қабули қарорҳои 

сиѐсӣ семинарҳо ва тренингҳо баргузор менамоянд. Масалан, ташкилоти 

ҷамъиятии «Пешсафони ҷавон» дар вилояти Суғд тренинги «Шаҳрвандии 

фаъол»-ро баргузор намудааст, ки ҷавононро ба механизми иштирок дар 

қабули қарорҳо ошно намудааст. Дар натиҷа, ҷавонони фаъоли чунин 

тренингҳо як қатор ташаббусҳоро пешниҳод намуданд, ки дар ҷаласаҳои 

маҳаллии ҳукуматӣ мавриди баррасӣ қарор гирифтанд.  

Дар самти ҷалби одамон ба интихобот ва иштирок дар раванди қарорҳои 

сиѐсӣ, аз тарафи ниҳодҳои ҷомеаи шаҳрвандӣ платформаҳои муколамаи 

байни гурӯҳҳои гуногунии иҷтимоӣ ва намояндагони ҳукумат бунѐд карда 

шудааст. Масалан, аз тарафи созмони ҷамъиятии «Шарикон барои 

демократия» форуми «Ҳуқуқ ба интихоб» ташкил карда шудааст, ки 

муколамаи байни шаҳрвандон ва мақомоти давлатиро таъмин менамояд. 

Таҳлилҳо нишон медиҳанд, ки иштирокчиѐни форуми мазкур андешаҳои 

худро нисбати ба такмили раванди интихоботӣ пешниҳод намуданд. Як қатор 

ниҳодҳои ҷомеаи шаҳрвандӣ дар самти ҳавасманд намудани гурӯҳҳои 

мухталифи ҷомеа барои иштирок дар интихобот чорабиниҳои мухталифро 

баргузор менамоянд. Масалан, ташкилоти ҷамъиятии «Гулрухсор» дар 

вилояти Хатлон маъракаи «Овоздиҳӣ ҳуқуқи ҳар як шаҳрванди мост»–ро 

гузаронидаст, ки дар он занон ва маъюбон ҷалб карда шудаанд.  Ба онҳо 

роҳҳои иштирок дар интихобот ва имкониятҳои ҳуқуқии ҳар як шаҳрванд 

шарҳ дода шудааст.  

Ниҳодҳои ҷомеаи шаҳрвандӣ дар самти баланд бардоштани 

эътимоднокӣ ба равандҳои интихобот чорабиниҳои мухталифро амалӣ 

менамоянд. Таҳлилҳо нишон медиҳанд, ки эътимоднокӣ ба равандҳои 

интихобот танҳо тариқи таъмини шаффофияти он имконпазир аст. Масалан, 

ташкилоти ҷамъиятии «Шаффофияти интихобот» намояндагони худро ба 

якчанд минтақаи кишвар барои назорти раванди интихобот сафарбар намуда 

буд.  

Ҳамин тариқ, фаъолияти як қатор ниҳодҳои ҷомеаи шаҳрвандӣ ба 

баланд бардоштани иштироки шаҳрвандон дар интихобот, тақвияти 

ҳамкории байни шаҳрвандон ва ҳукумат, таъмини эътимоднокӣ ба равандҳои 

демократӣ равона карда шудааст. Ниҳодҳои ҷомеаи шаҳрвандӣ дар 

Тоҷикистон ба ҷалби қишрҳои гуногун ба интихобот ва қабули қарорҳо 

саҳми назаррас мегузоранд. Ин фаъолият на танҳо ба ташаккули шуурнокии 

шаҳрвандӣ, балки ба рушди демократикунонии кишвар низ мусоидат 

мекунанд. Ташаббусҳои онҳо барои фароҳам овардани фазои мусоид барои 

иштироки васеи мардум дар равандҳои сиѐсии кишвар хеле муҳим мебошад. 

Озодии матбуот ва рушди васоити ахбори омма (ВАО) як қисми 

ҷудонопазири ҷомеаи демократӣ ва механизми муҳим барои таъмини 

плюрализми афкор, гуногунандешӣ ва ҳамкории муосир дар ҷомеа мебошад. 

Дар Љумњурии Тоҷикистон, таќвият ва  пешбурди ин озодӣ ва таҳкими 

нақши ВАО метавонад ба фароҳам овардани муҳити солими муколама ва 

фарогирии манлофеи қишрҳои мухталиф мусоидат кунад. 

Аҳаммияти озодии матбуот барои плюрализм дар пешниҳоди иттилооти 

шаффоф, гуногунандешӣ, назорати ҷомеа зоҳир мегардад. Озодии матбуот ба 

шаҳрвандон имконият медиҳад, ки оид ба раванди қабули қарорҳои сиѐсӣ, 

фаъолияти мақомоти давлатӣ, ҳодисаву падидаҳои сиѐсӣ маълумоти пурра, 

дақиқ ва шаффофро ба даст оранд. Рушди воситаҳои ахбори омма муҳити 

гуногуни андешаҳо ва нуқтаҳои назарро фароҳам меорад, ки барои таҳкими 

демократия, махсусан, таҳкими принсипи плюрализми сиѐсӣ зарур шуморида 

мешавад. Илова бар ин, воситаҳои ахбори омма ҳамчун воситаи назорати 

иҷтимоӣ бар зидди фасод хидмат мекунанд.  

Ҳамин тариқ,  метавон қайд намуд, ки матбуоти мустақил яке аз пояҳои 

асосии ҷомеаи демократӣ ва воситаи калидии таъмини гуногунандешӣ ба 

ҳисоб меравад. Дар Ҷумҳурии Тоҷикистон ниҳодҳои ҷомеаи шаҳрвандӣ дар 

ҳимояи матбуоти мустақил нақши муҳим доранд, зеро онҳо имконият 

фароҳам меоранд, ки садои қишрҳои гуногуни ҷомеа шунида шавад ва 

гуногунии андешаҳо дар фазои иттилоотӣ таъмин карда шавад.  

Ниҳодҳои ҷомеаи шаҳрвандӣ дар таъмини амнияти рӯзноманигорон ва 

матбуоти мустақил кӯшиш менамоянд. Барои мисол, созмони иљтимоии 

«Маркази ҳуқуқи инсон» кумаки худро ба рўзноманигороне мерасонад, ки 

мавриди тањдид ва фишору зўроварї ќарор гирифта бошанд.  Дар канори ин 

ниҳодҳои ҷомеаи шаҳрвандӣ дар бунѐди платформаҳои омӯзишӣ, ки ба 

баррасии масъалаҳои асосии фаъолияти рӯзноманигорон равона карда 

шудааст, машғул мебошанд. Дар ин самт метавон фаъолияти созмонҳои 

ҷамъиятии «Хазинаи ҷомеаи кушода», «Пешсафони наврас»–ро махсусан 

қайд намуд.  

Бояд тазаккур дод, ки ниҳодҳои ҷомеаи шаҳрвандӣ дар Тоҷикистон дар 

рушди матбуоти мустақил ва ҳифзи озодии он нақши калидӣ мебозанд. Онҳо 

на танҳо ба пешбурди гуногунандешӣ, балки ба ташаккули фазои иттилоотии 

шаффоф мусоидат мекунанд.  

Дар Ҷумҳурии Тоҷикистон, пас аз бадастории истиқлолияти давлатӣ, 

роҳи демократии инкишоф интихоб карда шуд, ки дар он ташаккул ва 

инкишофи ҷомеаи шаҳрвандӣ яке аз чанбаҳои муҳим ва зарурӣ баррасӣ карда 

мешавад. Масъалаҳои гуногуни рушди ҷомеаи шаҳрвандӣ, тарз ва шакли 

фаъолияти ниҳодҳои он, сатҳи таъсири он ба ҳаѐти ҷамъиятӣ, таҷассуми 

гуногунандешӣ ва плюрализми афкор дар фаъолияти он нишондиҳандаҳои 

асосии сатҳи рушди демократия дар кишвар ба ҳисоб меравад.   

Имрӯз, яке аз ҷанбаҳои муҳимми фаъолияти ниҳодҳои ҷомеаи 

шаҳрвандиро ҷанбаи плюралистӣ ташкил менамояд. Қайд намудан зарур аст, 

ки ҷомеаи шаҳрвандӣ аз ниҳодҳои мухталиф иборат аст, ки ҳар яке аз онҳо 

дар ҳалли масъалаҳои ҷойдошта ва умуман рушди ҷомеа дорои мавқеъ ва 

мақоми хосса мебошанд. Аз ин хотир, дар фаъолияти онҳо, дар ҳама ҳолат, 

гуногунӣ ва мухталифӣ мушоҳида карда мешавад.   

Дар доираи фаъолияти ниҳодҳои ҷомеаи шаҳрвандӣ манфиат ва 

талаботҳои гурӯҳҳои мухталифи иҷтимоӣ  таҷассум мегардад. Аз ин хотир, 

дар фаъолияти ниҳодҳои ҷомеаи шаҳрвандӣ ҳам алоқамандӣ ва ҳам 

мухолифату зиддият вуҷуд дорад. Хусусиятҳои фаъолияти ниҳодҳои ҷомеаи 

шаҳрвандӣ ба мақсадҳо, тарзи амалнамоӣ, самти фаъолияти онҳо вобаста аст. 

Дар ин радиф метавон қайд намуд, ки гуногунии фаъолияти ниҳодҳои ҷомеаи 

шаҳрвандӣ, таҷассуми принсипи плюрализми ақидаҳо, пеш аз ҳама, ба сатҳи 

фарҳанги сиѐсии шаҳрвандон, сатҳи фаъолнокӣ ва ташаббускории онҳо, 

сатҳи дарки масъалаҳои мухталифи рушди ҷомеа, фаъолияти низоми сиѐсӣ, 

вазъияти иҷтимоиву иқтисодии кишвар вобаста мебошад.   

Дар шароити имрӯза яке аз меъѐрҳои муҳимми баҳогузории сатҳи 

демократикунонии ҷомеа мавҷудият ва фаъолияти ниҳодҳои ҷомеаи 

шаҳрвандӣ ба ҳисоб меравад, ки амалигардии яке аз принсипҳои муҳимми 

сохтори демократӣ – принсипи плюрализми афкорро таъмин менамоянд. Аз 

ин хотир, дар ҷомеаи демократӣ фаъолияти ниҳодҳои ҷомеаи шаҳрвандӣ дар 

таҳкими плюрализми сиѐсӣ муҳим мегардад.  

Ниҳодҳои ҷомеаи шаҳрвандӣ принсипи плюрализми афкорро таҷассум 

намуда, дар шароити муосир, ба фаъолгардии иштироки шаҳрвандон дар 

ҳаѐти ҷамъиятӣ мусоидат менамояд, ки талаботи асосии низоми сиѐсии 

демократӣ ба ҳисоб меравад. Дар шароити Тоҷикистон то ташаккул ва 

инкишофи ниҳодҳои ҷомеаи шаҳрвандӣ шаҳрвандон танҳо ҳуқуқи интихоби 

намояндагони худро дар мақомоти давлатӣ доштанд, лекин дар шароити 

имрӯза, шаҳрвандон тариқи ниҳодҳои ҷомеаи шаҳрвандӣ дар ҳалли 

масъалаҳои мухталифи ҷомеа фаъолона иштирок намуда, мавқеи худро 

нисбат ба он муайян менамояд. Таҳлилҳо нишон медиҳанд, ки шаҳрвандон 

дар доираи ниҳодҳои ҷомеаи шаҳрвандӣ иштирок намуда, метавонанд, ба 

тарзи идоракунии давлатӣ дар кишвар таъсири амиқ расонанд.  

Таҳлилҳо нишон медиҳанд, ки демократикунонӣ, қувват гирифтани 

мақоми ҳизбҳои сиѐсӣ ва низоми бисѐрҳизбӣ ба ташаккул ва инкишофи 

назарияи плюралистии ҷомеаи шаҳрвандӣ мусоидат намудаанд. Дар доираи 

назарияи плюралистии ҷомеаи шаҳрвандӣ вазифаи асосии давлат дар 

таъмини ризоияти умумишаҳрвандӣ зоҳир мегардад, ки тариқи ба инобат 

гирифтани манфиат ва талаботҳои мухталифи гурӯҳҳои гуногуни ҷомеа, 

бартараф намудани мухолифатҳо, таъмини муттаҳидии ҷомеа амалӣ карда 

мешавад.  

Дар солҳои 90-ум дар кишвар номуайянӣ дар ризоияти шаҳрвандӣ ва 

мутамарказ гардидани саъйю кӯшиши одамон дар амалинамоии ҳокимият 

мушоҳида карда мешуд. Неруҳои сиѐсӣ ва иттиҳодияҳои ҷамъиятӣ, ки ба 

сиѐсат ворид гардида буданд, мавқеи худро нисбат ба роҳи минбаъдаи 

инкишофи Тоҷикистон иброз намуда, ақидаҳои мухталифро пешниҳод 

менамуданд. Чунин ақидаҳо дар аксарияти ҳолатҳо ба якдигар номувофиқ 

буда, ба якдигар мухолифат доштанд. Метавон қайд намуд, ки дар ин давра, 

аксарияти неруҳои сиѐсӣ мавқеъ ва ақидаи худро баѐн намуда, принсипи 

плюрализми афкорро дар кишвар амалӣ менамуданд.  

Метавон қайд намуд, ки фаъол гардидани ниҳодҳои ҷомеаи шаҳрвандӣ, 

баѐни ошкорои мавқеъ ва ақидаҳо, пеш аз ҳама, ба номуайян будани 

дурнамои рушди кишвар алоқаманд аст. Дар ин марҳила, мақомоти 

давлатиро зарур аст, ки мувофиқ ба вазъияти мавҷудаи сиѐсӣ-иҷтимоӣ 

фаъолияти як қатор ниҳодҳои ҷомеаи шаҳрвандӣ, ки ба сиѐсат ворид гардида 

буданд, назорат намояд.  

Дар давраи «бозсозӣ» ва солҳои аввали соҳибистиқлолӣ фаъолияти 

ниҳодҳои ҷомеаи шаҳрвандӣ на хусусияти бунѐдкориву созанда, балки дорои 

хусусияти низоъангез буд. Чунин хусусият, пеш аз ҳама, дар ворид гардидани 

онҳо ба муборизаи сиѐсӣ баҳри амалӣ намудани ҳокимияти сиѐсӣ  таҷассум 

мегардид. Илова бар ин, зиддият ва мухолифатҳои қавмӣ ва маҳаллӣ 

фаъолияти созмонҳои ҷамъиятиро фаро гирифта буд, ки дар самти 

муттаҳидшавии тамоми ҷомеаи тоҷик монеаҳо эҷод менамуд.   

Дар Тоҷикистон миқдори зиѐди созмону ташкилотҳои ҷамъиятӣ пайдо 

шуданд, ки дар таҳкими принсипи плюрализми сиѐсӣ нақши муассир 

бозиданд. Зиддияту мухолифатҳо, ки ба ҷанги шаҳрвандӣ оварда расонид, ба 

инкишофи минбаъдаи ниҳодҳои ҷомеаи шаҳрвандӣ таъсири амиқи манфӣ 

расонидааст. Метавон қайд намуд, ки солҳои аввали соҳибистиқлолӣ, 

миқдори зиѐди созмону ташкилотҳои ҷамъиятӣ дар амалӣ гардидани 

плюрализми сиѐсӣ мусоидат менамуданд,  лекин, пас аз оғози муқовимати 

мусаллаҳона дар кишвар фаъолияти ниҳодҳои ҷомеаи шаҳрвандӣ, аз он 

ҷумла ҳизбҳои сиѐсӣ то андозае маҳдуд гардида, як қатор ниҳодҳо фаъолияти 

худро қатъ намуданд.  

Ҳамин тариқ, дар солҳои аввали соҳибистиқлолӣ ниҳодҳои ҷомеаи 

шаҳрвандӣ дар Тоҷикистон дар фаъолияти худ плюрализми сиѐсиро амалӣ 

намуданд, лекин нотавонии ҳукумат ва мақомоти давлатӣ боис гардид, ки 

фаъолияти ин ниҳодҳо аз чаҳорчубаи муайянгардида берун равад. Чунин 

муносибат ба шиддатнок гардидани вазъияти сиѐсӣ ва оқибат ба ҷанги 

шаҳрвандӣ оварда расонид. Яъне, аввалин таҷрибаи амалинамоии 

плюрализми сиѐсӣ дар фаъолияти ниҳодҳои ҷомеаи шаҳрвандӣ дар 

Тоҷикистон бемуваффақият ба итмом расид.  Албатта, фаъолияти ниҳодҳои 

ҷомеаи шаҳрвандӣ дар самти таҷассуми плюрализми сиѐсӣ дар солҳои 90-ум 

ба марҳилаҳои минбаъдаи фаъолияти созмону ташкилотҳои ҷамъиятӣ 

таъсири амиқ расонидааст.  

Мавриди тазаккур аст, ки нақши муҳимми ҷомеаи  шаҳрвандӣ дар 

таҳкими плюрализми сиѐсӣ дар фаъолияти ҳизбҳои сиѐсӣ таҷассум мегардад. 

Дар Ҷумҳурии Тоҷикистон пас аз соҳибистиқлол гардидан ҳамеша миқдори 

муайяни ҳизбҳо амал менамуданд, ки ҳар яке дорои ғоя ва мавқеи хуб буда, 

кӯшиш менамуданд, онро дар воқеият амалӣ намоянд. Дар шароити имрӯза 

дар кишвар 7 ҳизби сиѐсӣ амал менамоянд, ки дар таъмини плюрализми 

сиѐсӣ мавқеи хосса доранд. Бо фаъол гардидани ҳизбҳои сиѐсӣ дар раванди 

сиѐсии ҷомеа рақобатнокии субъектҳо пайдо мешавад, ки ба рушди тамоми 

ҷомеа мусоидат менамояд.  

Қайд намудан зарур аст, ки дар давраи соҳибистиқлолӣ таҷассуми 

плюрализми сиѐсӣ дар фаъолияти ҳизбҳои сиѐсӣ якранг набуд. Дар солҳои 

аввали соҳибистиқлолӣ фаъолияти ҳизбҳои сиѐсӣ асосан хусусияти 

муқовиматӣ ва низоъангез доштанд. Барои он ки дар солњои аввали 

соњибистиќлоли фаъолияти баъзе ањзоби исѐсї ва ташкилотњои љамъиятї 

бештар хислати низоъандозї дошта ба вањдат ва якпорчгии давлату миллат 

мусоидат намекарданд. Аз ин рў, фаъолияти њизби нањзати исломии 

Тољикистон ва њизби демократи Тољикистон ба иллати ин мушкилот мамнуъ 

эълон карда шуданд.   

Метавон қайд намуд, ки ҳизбҳои сиѐсии мухталиф дар ин давра, дар 

асоси амалӣ намудани принсипи плюрализми сиѐсӣ, нисбат ба тамоми 

масъалаҳои ҷойдошта мавқеи худро иброз намуда, беназир будани ақида ва 

мавқеи худро нишон медоданд. Дар муносибати байни ҳизбҳои сиѐсӣ, 

ҳукумат ва ҳизбҳои сиѐсӣ одитарин талаботи риторикаи сиѐсӣ ва фарҳанги 

сиѐсӣ ба инобат гирифта намешуд. Яъне, метавон қайд намуд, ки амалӣ 

намудани принсипи плюрализми сиѐсӣ бояд чаҳорчӯбаи муайян дошта 

бошад, зеро мутлақ гардонидани он боиси зиддияту мухолифатҳо, ки ба 

бархурди ҳарбӣ оварда мерасонад, мегардад.  

  Бо ҳалли мухолифату зидиятҳо ва ба имзо расидани Созишномаи 

умумии истиқрори сулҳ ва ваҳдати милӣ, фаъолияти ҳизбҳо ба таври зарурӣ 

ба танзим дароварда шуд. Гарчанде, дар кишвар рақобати фаъоли ҳизбҳо ба 

назар намерасад, аммо дар он хосияти манфии таъсиррасон низ вуҷуд 

надорад. Ба ҳар ҳол, дар шароити Тоҷикистон, ки давлати демократӣ, 

ҳуқуқбунѐд ва дунфяӣ ба ҳисоб меравад, самаранрк ва фаъол гардидани 

ҳизбҳои сиѐсӣ талаб карда мешавад.  

Умаман, дар низоми ҳизбии Ҷумҳурии Тоҷикистон тамоми ҳизбҳо ва 

ҳаракатҳои мавҷуда ба таъмини якпорчагии кишвар, мустаҳкам намудани 

пояҳои давлату давлатдорӣ, волоияти қонун ва ҳалли масъалаҳои иҷтимоиву 

иқтисодӣ кӯшиш менамоянд.  

Профессор А. Муҳаббатов мегӯянд: «Ќисмати бештари донишмандон 

ишора ба он доранд, ки дар Љумњурии Тољикистон дар айни њол, ањзоби 

сиѐсї бештар дар марњалањои муайяне фаъолият карда ва дар байни онњо 

ихтилофи ѓоявї дида намешавад. Яъне, фаъолияти ҳизбҳои сиѐсӣ дар самти 

таҷассуми плюрализми сиѐсӣ  на он қадар назаррас аст»[81, С. 45].  

Мушоҳидаҳо нишон медиҳад, ки ҳизбҳои сиѐсӣ дар Тоҷикистон танҳо дар 

давраҳои интихоботӣ фаъол гардида, муборизаи байни онҳо шиддатнок 

мегардад.  Дар давраи байни интихоботҳо бошад, фаъолияти ҳизбҳои сиѐсӣ 

заиф гардида, робитаи онҳо бо ҷомеа ва таҷассуми плюрализми сиѐсӣ дар 

сатҳи паст қарор мегирад. Дар шароити имрӯза,  тамоми ҳизбҳои мавҷуда 

наметавонанд бо ҳизби ҳукмрон рақобат намуда, принсипи плюрализми 

сиѐсиро дар фаъолияти худ таҷассум намоянд. Албатта, чунин вазъият ҳам ба 

фаъолияти ҳизби ҳукмрон ва ҳам ба ҳизбҳои дигар таъсири манфӣ расонида, 

дар самти таҷассуми плюрализми сиѐсӣ монеаҳо эҷод менамояд.   

Ҳамин тариқ, дар раванди таҳқиқи фаъолияти институтҳои ҷомеаи 

шаҳрвандӣ дар раванди таъмини плюрализми сиѐсӣ чунин хулосабарорӣ 

намудан мумкин аст:  

-дар ҳама давру замонҳо рушди ҷомеаи шаҳрвадӣ ва рушди плюрализми 

сиѐсӣ ба якдигар алоқаманд буда, якдигарро пурра менамуданд. Ҷомеаи 

шаҳрвандӣ барои ташаккули плюрализми афкор заминаҳои заруриро таъмин 

менамояд, лекин дар навбати худ ташаккул ва рушди ниҳодҳои ҷомеаи 

шаҳрвандӣ ба сатҳи рушди плюрализми сиѐсӣ вобаста аст; 

-плюрализми сиѐсӣ ба он маъно аст, ки давлат бар пояи њуќуќ бунѐд 

шудааст, имкон намедињад, ки давлат тамоми соњањоро фаро гирифта њуќуќ 

ва ихтиѐроти шањрвандонро поймол кунад;  

-шарти муҳимми давлати ҳуқуқбунѐд, ки дар доираи он ҷомеаи 

шаҳрвандӣ озодона фаъолият менамояд, присипи тақсимоти ҳокимият ба 

шохаи қонунгузор, иҷроия ва судӣ ба ҳисоб меравад; 

-аломати хосси плюрализми сиѐсӣ дар шароити ҷомеаи шаҳрвандӣ 

фарҳанги сиѐсӣ ва ҳуқуқии шаҳрвандон, афзудани фаъолнокии онҳо ба ҳисоб 

меравад, ки бо раванди демократикунонии ҷомеа алоқаманд аст; 

-фарҳанги муошират байни гурӯҳҳои гуногуни ҷомеа, ки асоси таҳкими 

принсипи плюрализми сиѐсӣ, ҳамзистии осоишта ва ҳамдигарфаҳмии 

иҷтимоӣ мебошад, барои ҷомеаи Тоҷикистон аҳаммияти ҳаѐтан муҳим дорад; 

-ниҳодҳои ҷомеаи шаҳрвандӣ дар Тоҷикистон дар ҳамгироии гурӯҳҳои 

мухталифи иҷтимоӣ, этникӣ ва сиѐсӣ мусоидат менамояд, ки асосан тариқи 

барномаҳои таълимӣ, чорабиниҳои фарҳангӣ ва семинарҳои мухталиф  

татбиќ карда мешавад; 

Фарҳанги плюралистӣ заминаи муҳимми таҳкими плюрализми сиѐсӣ ба 

шумор меравад; 

-ниҳодҳои ҷомеаи шаҳрвандӣ дар ҷалби қишрҳои гуногуни аҳолӣ ба 

раванди интихобот ва қабули қарорҳои муҳимми давлатӣ нақши бориз 

доранд. Онҳо тавассути маъракаҳои иттилоотӣ, семинарҳо ва платформаҳои 

муколама, шуурнокии аҳолиро баланд бардошта, иштирокашонро дар 

раванди демократӣ таъмин мекунанд; 

-озодии матбуот ва рушди васоити ахбори омма (ВАО) як қисми 

ҷудонопазири ҷомеаи демократӣ ва механизми муҳим барои таъмини 

плюрализми афкор, гуногунандешӣ ва ҳамкории муосир дар ҷомеа мебошад. 

Дар Љумњурии Тоҷикистон пешбурди ин озодӣ ва таҳкими нақши ВАО 

метавонад ба фароҳам овардани муҳити солими муколама ва фарогирии 

манофеи гурўњ ва созмонњои мухталифи љомеа  мусоидат кунад. 

 Умуман, фаъолияти институтҳои ҷомеаи шаҳрвандӣ дар раванди 

таъмини плюрализми сиѐсӣ дар Тоҷикистон хеле назаррас буда, солҳои охир 

бисѐр масъалаҳои рузмара дар мувофиқа ба давлат роҳандозӣ карда 

мешаванд. 

 

3.2. Вазъият ва дурнамои фаъолияти ҷомеаи шаҳрвандӣ дар раванди 

таҳкими принсипи плюрализми сиѐсӣ 

Дар шароити имрӯза, Ҷумҳурии Тоҷикистон ба чунин як марҳилаи 

инкишофи худ ворид гардидааст, ки рушди минбаъда, пешравї ва таќвияти 

соњањои мухталифи он ба талошу кўшиш ва њаракати ќишрњои гуногуни 

љомеа вобаста мебошад, ки онњо дар нињодњои гуногуни љомеаи шањрвандї 

гирди њам омада, барои тањаќќуќи ормонњои миллї ва њамзамон зиндагии 

шоистаи хеш фаъолият карда истодаанд. Тағйироту дигаргуниҳо дар ҷомеаи 

муосири тоҷик ва ҳалли проблемаҳои мавҷуда бо рушди минбаъдаи 

ниҳодҳои ҷомеаи шаҳрвандӣ алоқаманд аст.  

Фаъолнокии иҷтимоӣ-сиѐсии шахсият ѐ ташаббускории шаҳрвандӣ дар 

ҷомеа омили муҳимми ташаккул ва инкишофи давлатдории демократӣ ва  

ҳуқуқӣ, ҷомеаи шаҳрвандии озод ва таҳаммулпазир ба ҳисоб меравад. Рушди 

ниҳодҳои асосии ҷомеаи шаҳрвандӣ бе шахсиятҳои фаъоли иҷтимоӣ ва 

иттиҳодияҳои ташаббускору ихтиѐрии онҳо имконнопазир аст. Дарки 

аҳаммияти ин таъйиноти иҷтимоӣ ва моҳияти ниҳодҳои ҷомеаи шаҳрвандӣ 

метавонад барои ҷомеаи тоҷик дар раванди таҳким ва мустаҳкамнамоии 

вазъияти шаҳрвандӣ ва давлатдории ҳуқуқӣ тақдирсоз  бошад.   

Имрӯз, дар Тоҷикистон миқдори зиѐди созмонҳои ҷамъиятӣ бунѐд 

гардидаанд, ки дар низоми сиѐсии ҷомеа нақши калидӣ доранд. Имрўзњо мо 

фаъолият ва кору пайкори нињодњои љомеаи шањрвандиро дар тамоми 

риштањи њаѐти љомеа мушоњида менамоем. Ин нињодњо наќши пулеро миѐни 

нињодњои давлатї ва нињодњои љомеаи шањрвандї мебозанд.  

Айни ҳол, ниҳодҳои ҷомеаи шаҳрвандӣ корҳои зиѐдро дар самти 

маърифати ҳуқуқии шаҳрвандон ва ҳимояи ҳуқуқ ва озодиҳои шаҳрвандон 

амалӣ менамоянд, ба раванди эҷоди қонунҳо мусоидат менамоянд, 

мониторинги ҳуқуқи инсонро мегузаронанд, маркаҳзои кумаки ройгони 

ҳуқуқӣ ва психологиро таъсис медиҳанд.  Масъалаи асосӣ дар такмили 

фаъолияти гуногунҷанбаи ниҳодҳои ҷомеаи шаҳрвандӣ дар он зоҳир 

мегардад, ки ин маҷмуи тадбирњо то ба њол  як низоми ҳамоҳанггардида, ки 

битавонад татбиќи ҳуқуқи шаҳрвандонро кафолат диҳад, ба ҳисоб намеравад. 

Аммо дар њар сурат онњо барои баланд бардоштани ташаббусҳои шаҳрвандӣ 

барои ҳимояи ҳуқуқ ва озодиҳо муҳим арзѐбӣ карда мешаванд. Аз ин хотир 

зарур аст, ки чунин шаклҳои фаъолияти ниҳодҳои ҷомеаи шаҳрвандӣ дар 

оянда нигоҳ дошта шуда, мувофиқ ба тағйироти иҷтимоӣ-иқтисодии кишвар 

такмил дода шаванд.  

Ҳамин тариқ, принсипи плюрализми сиѐсӣ дар ҷомеаи демократӣ яке аз 

арзишҳои асосии ташаккули давлатдории муосир ва фароҳам овардани 

муҳити гуногунандешӣ баррасӣ карда мешавад. Дар Ҷумҳурии Тоҷикистон 

фаъолияти ниҳодҳои ҷомеаи шаҳрвандӣ дар самти таҳкими принсипи 

плюрализми сиѐсӣ дар қатори дастовардҳои муайян ҳамчунин бо як қатор 

мушкилот рӯ ба рӯ мебошад.  

 Вобаста ба фаъолияти ҷомеаи шаҳрвандӣ дар раванди таҳкими 

принсипи плюрализми сиѐсӣ мо бояд дар бораи шаклҳои асосии 

фаъолияти сиѐсӣ дар доираи манфиатҳо ба принсипҳои таҳаммулпазирӣ, 

плюрализм, созиш (компромиссность) диққати махсус зоҳир намоем. 

Махсусан, иштироки сиѐсӣ дар ин раванд ин иҷрои фаъолиятҳои 

муайяне мебошад, ки манфиат, нуқтаи назар, мавқеи гурӯҳи муайяни 

ҷамъиятиро баѐн мекунад. 

 Бояд қайд кард, ки иштироки шаҳрвандон дар ҳаѐти сиѐсии ҷомеа 

дар шаклҳои мушаххас ба монандӣ; ҳизбҳо, тазаҳурот, ҷамъомадҳои 

сиѐсӣ, интихобот ва амсоли инҳо зоҳир мегардад. 

 Дар раванди фаъолияти шаҳрвандон масъалаи плюрализми сиѐсӣ 

дар қатори дигар шаклҳои фаъолияти сиѐсӣ мақоми хоссаи худро дорад. 

Муҳаммад А. Н. дар ин бора чунин мегуяд: «Плюрализм – ин таъминоти 

фалсафие мебошад, ки мавҷудияти якчанд ва ѐ маҷмуи мабдаи мустақили 

навъҳои ҳастиро эътироф мекунад. Дар ҷомеашиносии имрӯза 

плюрализм чун ҷабҳаи методологӣ дар таълимоти ба ном назарияи 

омилҳо, назарияи плюрализми сиѐсӣ ифода ѐфтааст» [83, С. 238–239]. 

Воқеан, моҳияти плюрализм ҳам, мавҷудияти манфиатҳои гуногун ва 

ҳатто муқобили якдигар ва арзишҳоеро, ки ба ҳуқуқҳои одамон 

мухолифат доранд дар бар мегирад. Дар раванди фаъолияти сиѐсӣ, 

хусусан, дар ниҳодҳои ҷомеаи шаҳрвандӣ бояд принсипҳои 

таҳаммулпазирӣ риоя карда шавад. Худи таҳаммулпазирӣ ин эътирофи 

манфиатҳо ва мавқеи дигар қувваҳои сиѐсие мебошад, ки ҳатто  дар 

ҳолати ихтилоф доштан низ бояд таҳаммулпазир бошем. Албатта, риояи 

чунин принсипҳо дар фаъолияти ҷомеаи шаҳрвандӣ ҳамеша таъсиргузор 

аст. 

 Аммо бунѐди ҷомеаи шаҳрвандӣ аз замони пайдоиш масъалаҳоеро 

низ дар бар мегирад, ки боиси баҳси на танҳо олимону пажӯҳишигарон, 

балки шаҳрвандон низ мебошад. Новобаста аз оне, ки дар фаъолияти 

ҷомеаи шарвандӣ, фаъолнокии иҷтимоию сиѐсии шаҳрвандон барои 

озодӣ, баробарӣ дида мешавад, вале дар бисѐр ҳолатҳо андешаю 

рафтори онҳо қобили қабул нест. Хусусан, дар бисѐр ҳолатҳо ҳокимият 

барои ташкили истеҳсолоти ҷамъиятӣ ва ба тартиб даровардани дигар 

муносибатҳои иҷтимоӣ дар байни одамон бартариҳои худ ва ҷавобгарии 

худро заруртар ҳисобида, рафтору кирдори ҷомеаи шаҳрвандиро 

дуюминдараҷа меҳисобанд. Чунки татбиқи манфиатҳои умумӣ ва ҳаѐтан 

муҳимми миллӣ маҳз ба воситаи ҳокимияти сиѐсӣ муайян карда 

мешавад. Аз ин рӯ, мақому мартабаи ҷомеаи шаҳрвандӣ дуруст ба назар 

гирифта намешавад. 

 Ҳоло он ки дар раванди рушду инкишофи давлатдорӣ созмонҳои 

ҷамъиятӣ ва шахсиятҳои фаъоли ҷомеа метавонанд нақши бузург дошта 

бошанд. 

 Мавҷудияти ҷомеаи шаҳрвандӣ имконият медиҳад, ки дар байни 

мардум фаъолиятҳои муташаккил ва идорашаванда ба миѐн оварда 

шавад. 

 Бояд тазаккур дод, ки дар ҷомеа ҳамеша манфиатҳои шахсӣ ва 

гурӯҳие вуҷуд дорад, ки танзими онҳо барои аз байн бурдани шиддати 

иҷтимоӣ лозим мебошанд. Ҳамин тавр, дар раванди давлатдорӣ 

фаъолияти ҷомеаи шаҳрвандӣ дар таҳкими принсипи таҳаммулпазирӣ ва 

плюрализми сиѐсӣ омилҳое мебошанд, ки ба воситаи онҳо ҳаѐти 

ҷамъиятӣ танзим гардида, мустаҳками давлатдор таъмин карда мешавад.  

 Албатта, вобаста ба ҷомеаи шаҳрвандӣ ва хусусан, самти сиѐсии он 

ҳамчун категория ҷомеашиносии муосир муносибати хеле ҷиддии илмӣ 

вуҷуд дорад. 

 Аз ин рӯ, мо бештар ба саволҳое рӯ ба рӯ мешавем, ки ҷомеаи 

шаҳрванди чист ва дар системаи ҷамъиятиву сиѐсии ҷоме чигуна мақому 

мартаба дорад? Чаро дар бисѐр ҳолатҳо соҳибмансабон дар ҷомеа онро 

дуруст қабул карда наметавонанд ва ғайра. Бояд гуфт, ки дар тафсири ин 

зуҳуроти мушкилу гуногунҷабҳа фикру баҳогузории гуногун ҳам дар 

байни муҳаққиқони ватанӣ ва ҳам пажӯҳишгарони хориҷӣ мавҷуд 

мебошад. Масъалаи пайдоиш, таърих ва доираҳои хронологии ҷомеаи 

шаҳрвандӣ ҳануз ҳам ҳалли ниҳоии худро наѐфтааст ва аз тарафи 

муҳақиқон омухта шуда истоаанд. 

 Ба андешаи мо ҷомеаи шаҳрвандӣ ин натанҳо комплекси муайяни 

институтҳо, балки ин системаи муносибатҳое маҳсуб мегардад. Аз ин рӯ 

ҷомеаи шаҳрвандӣ ҳамчун падидаи маънавӣ, иҷтимоию маданӣ ва 

таълимии сиѐсию маънавӣ ба шумор меравад. 

 Аз ин лиҳоз, ҷомеаи шаҳрвандиро ҳамчун миллиат, дин одат, миф, 

рамз, меъѐрҳои ахлоқию этники, арзишҳо ва монанди инҳо донистан 

номумкин аст. 

 Бинобарин, вазъият ва дурнамои ҷомеаи шаҳрвандӣ  дар раванди  

таҳкими принсипи плюрализми сиѐсӣ имрӯзҳо бештар ба масъалаҳое рӯ 

ба рӯ мегардад, ки онҳо бештар ба идеологияи сисѐсӣ ва ѐ ба ВАО 

вобастагӣ доранд. Дар ин масъала Ҷумҳурии Тоҷикистон дар замони 

соҳибистиқлолӣ пешравҳои хеле зиѐде дорад. 

 Пеш аз ҳама барқарор намудани ҳуқуқ дар бораи моликияти хусусӣ 

дар ҳаѐти ҷамъиятӣ. Оҳиста – оҳиста дар иқтисодиѐт принсипҳои бозор 

ва конкуренсияи озод амалӣ гардида истодаанд. 

 Дар баробари инҳо дастоварди хуб дар ин самт ВАО  - и 

ғайридавлатӣ мебошад. Аммо набояд фаромӯш кард, ки Ҷумҳурии 

Тоҷикистон дар ин  масъала таҷрибаи калон надорад. Давраи ҷанги 

таҳмилии шаҳрвандӣ ва давраи хотима ва барқароркунии ҳаѐти сиѐсии 

кишвар ба бисѐр масъалаҳои мубрами ҷомеаи шаҳрвандӣ ва дигар 

принсипҳои гуногунандешӣ таъсири худро гузоштааст.  

 Қайд кардан ба мавриди аст ки ҷомеаи шаҳрвандӣ алоқаи зич ба 

бозори иқтисоди демократияи сиѐсӣ ва давлати ҳуқуқбунѐд дорад. Ҳамаи 

инҳо дар якҷоягӣ ҳамдигарро пурра менамоянд. Аз ин рӯ, барои мо хеле 

муҳим аст, донем, ки дар Тоҷикистон ҷомеаи шаҳрвандӣ вуҷуд дорад, 

агар вуҷуд дошта бошад, хусусиятҳои он кадомҳоянд? Барои он ки дар 

диссертатсияи мазкур ба ин савол ҷавоби дуруст диҳем, бояд қайд 

намоем, ки айни ҳол Тоҷикистон ба шакли пурра давраи гузаришро аз 

сар нагузаронидааст. 

  Махсусияташ аз он иборат аст, ки то ҳануз таъсири системаи 

пешинаи ҷамъиятию сиѐсии шуравӣ пурра аз байн нарафтааст. Аз ин рӯ 

баъзе мушкилотҳои ҷомеаи шаҳрвандӣ ва ҳалли онҳо ба андешаи мо, ба 

вақт ва ҳаѐти иҷтимоию сиѐсии ҷомеа вобастагӣ дорад. 

Вазъияти имрӯзаи ниҳодҳои ҷомеаи шаҳрвандӣ дар он зоҳир 

мегардад, ки онҳо дар масъалаҳои гуногун, аз ҷумла иштироки 

шаҳрвандон дар интихобот, ҳимояи ҳуқуқи инсон ва таҳкими 

гуногунандешӣ  саҳми назаррас доранд. Лекин дар самти фаъолияти 

ниҳодҳои ҷомеаи шаҳрвандӣ дар шароити имрӯза як қатор мушкилот 

ҷой дорад, ки ба вазъияти фаъолияти онҳо таъсири амиқ мерасонанд. 

Қайд намудан зарур аст, ки дурнамои фаъолияти ниҳодҳои ҷомеаи 

шаҳрвандӣ дар кишвар маҳз ба ҳалли чунин проблемаҳои ҷойдошта 

вобаста аст.  

Яке аз масъалаҳои муҳим маҳдудияти дастрасӣ ба иттилоот 

мебошад, ки дар як қатор ҳолатҳо ниҳодҳои ҷомеаи шаҳрвандӣ ба он рӯ 

ба рӯ мешаванд. Дар як қатор ҳолатҳо маҳдудияти дастрасӣ ба 

маълумоти расмӣ барои ниҳодҳои ҷомеаи шаҳрвандӣ мушкилоти ҷиддӣ 

эҷод менамояд.  

Бояд гуфт, ки дастрасӣ ба иттилоот унсури муҳимми фаъолияти 

самараноки ниҳодҳои ҷомеаи шаҳрвандӣ ба ҳисоб меравад. Дар 

Ҷумҳурии Тоҷикистон маҳдудияти дастрасӣ ба маълумоти расмӣ 

метавонад ба кор ва натиҷагирии фаъолияти ниҳодҳои ҷомеаи 

шаҳрвандӣ таъсири ҷидди расонад.  

Як қатор ташкилотҳои ғайридавлатӣ барои амалинамоии лоиҳаҳои 

худ ба маълумоти расмӣ ниѐз доранд, лекин дар бадастории чунин 

маълумот онҳо ба мушкилот рӯ ба рӯ мешаванд. Масалан, ниҳодҳои 

ҷомеаи шаҳрвандӣ, ки дар соҳаи муҳити зист фаъолият мекунанд, барои 

ба даст овардани маълумот оид ба сатҳи ифлосшавии об ба мақомоти 

дахлдор муроҷиат намуданд. Лекин дархости онҳо ба таъхир андохта 

шуд ѐ дар баъзе ҳолатҳо пурра рад карда шуд, ки ба татбиқи пурраи 

лоиҳа монеа эҷод намуд.   

Дар Ҷумҳурии Тоҷикистон барои дастрасӣ ба маълумот дар соҳаи 

муайян, ба монанди амният ѐ иқтисод, қонунгузорӣ маҳдудиятҳоро ҷорӣ 

намудааст. Барои мисол, он нињодњое, ки масъалањои будљаи давлатиро 

пайгирї мекунанд зимни ба даст овардани маълумот ба мушкилот рў ба рў 

мешаванд. Бо вуҷуди дархостҳои пайдарпай, онҳо тавонистанд танҳо 

маълумоти умумиро ба даст оваранд, ки барои таҳқиқи масъала нокифоя 

буд. Илова бар ин, дар ҳолатҳои алоҳида маҳдудияти дастрасӣ ба интернет ва 

сомонаҳои муайян ба фаъолияти ниҳодҳои ҷомеаи шаҳрвандӣ халал 

мерасонад.  

Омўзишу баррасињо гувоњи онанд, ки зимни ба даст овардани 

маълумот аз нињодњои давлатї нињодњои љомеаи шањрванд мушкил 

доранд, яъне нињодњои давлатї дар ваќту замони таъйиншуда он 

маълумотњоро дар ихтиѐр намегузоранд. 

Масалан, ниҳодҳои ҷомеаи шаҳрвандӣ, ки дар самти ҳифзи ҳуқуқи 

шаҳрвандон фаъолият доранд, ба таври доимӣ маълумот оид ба парвандаҳои 

ҳуқуқвайронкуниро талаб мекунанд, ки ба таъхир гузошта мешаванд. Дар 

натиҷа, чунин муносибат ба самаранок гардидани фаъолияти ниҳодҳои 

ҷомеаи шаҳрвандӣ халал мерасонад.  

Дар натиҷа, мавҷудияти чунин проблемаҳо ба фаъолияти ниҳодҳои 

ҷомеаи шаҳрвандӣ таъсири манфӣ расонида, ба маҳдудияти таҳқиқоти 

мустақил, мушкилот дар пешбурди маъракаҳои иттилоотӣ, истифодаи 

манбаъҳои камэътимод оварда мерасонанд.  

Чунин мешуморем, ки дар ин самт дурнамои фаъолияти ниҳодҳои 

ҷомеаи шаҳрвандӣ ба тақвияти қонунгузории шаффоф вобаста аст. Зарур аст, 

ки баҳри самаранок гардидани фаъолияти ниҳодҳои ҷомеаи шаҳрвандт 

ҳуқуқи шаҳрвандон ва созмону ташкилотҳо барои дастрасӣ ба маълумоти 

расмӣ дар сатҳи қонунгузорӣ  таъмин карда шавад. Илова бар ин, таҳкими 

ҳамкории байни ҷомеаи шаҳрвандӣ ва мақомоти давлатӣ зарур аст. Дар ин 

радиф ташкил ва баргузории форумҳо ва вохӯриҳо барои рушди ҳамкориҳо 

ва эътимод байни ниҳодҳои ҷомеаи шаҳрвандӣ ва мақомоти давлатӣ 

аҳаммияти хосса касб менамояд.  

Барои самаранок гардидани фаъолияти ниҳодҳои ҷомеаи шаҳрвандӣ дар 

самти дастрасӣ ба маълумот зарур аст, ки платформаҳои рақамии пешниҳоди 

маълумоти расмӣ ба таври шаффоф ва дастрас ба роҳ монда шавад. Васеъ 

гардидани имкониятҳои бадастории маълумот, албатта, ба фаъолияти 

ниҳодҳои ҷомеаи шаҳрвандӣ таъсири мусбӣ расонида дурнамои фаъолияти 

онҳоро муайян менамояд.  

Ҳамин тариқ, маҳдудияти дастрасӣ ба маълумоти расмӣ барои ниҳодҳои 

ҷомеаи шаҳрвандӣ мушкилоти ҷиддӣ эҷод мекунад ва  фаъолияти онҳоро 

коҳиш медиҳад. Бо вуҷуди ин, тавассути ислоҳоти қонунгузорӣ, ҳамкории 

мутақобила ва истифодаи технологияҳои нав метавон мушкилотро дар ин 

самт бартараф намуд. Ҳалли мушкилоти мазкур на танҳо барои фаъолияти 

ҷомеаи шаҳрвандӣ, балки барои рушди умумии демократия дар кишвар 

муҳим аст. 

Масъалаи дигаре, ки ба вазъияти кунунии фаъолияти ниҳодҳои ҷомеаи 

шаҳрвандӣ таъсири манфӣ мерасонад, маҳдудияти сарчашмаҳои 

маблағгузорӣ мебошад. Дар шароити Тољикистон созмонњои љамъиятї 

шадидан ба мушкилоти молиявї рў ба рў мебошанд ва њанўз шакли 

дастгирии молиявии ин нињодњо аз сўйи маќомоти давлатї тарњрезї 

нашудааст ва аз ин рў, дар њоли њозир ин масъала мунтазири роњи њалли хеш 

мебошад.  Бешубҳа, иттиҳодияҳои бунѐдгардидаи ҷамъиятӣ аз оғози 

фаъолияти худ бо мушкилоти мухталифи субъективӣ ва объективӣ рӯ ба рӯ 

мешаванд. Феълан мушкили аслии иттињодияњои љамъиятї мушкили 

молиявї ва иќтисодї мебошад, албатта дар канори ин боз мушкилоти дигаре 

низ вуљуд дорад, ки онњо аслан ба тањияи мадорику аснод марбут мешаванд.   

Таҳлилу таҳқиқотҳо нишон медиҳанд, ки моҳиятан, дар Тоҷикистон 

сарчашмаҳои дохилии маблағгузории иттиҳодияҳои ҷамъиятӣ ҷой надоранд.  

Қайд кардан ба мавриди аст, ки «Проблемаи асосии иттиҳодияҳои 

ҷамъиятӣ солҳои тулонӣ ин  нарасидани имкониятҳои молиявӣ, инчунин 

раванди мураккаби бақайдгирӣ ба ҳисоб мерафт. Дар шароити имрӯза, бо 

саъйу кӯшиши зиѐди фаъолони ҷомеаи шаҳрвандї ва ҳукумат имконият ба 

миѐн омад, ки раванди бақайдгирии иттиҳодияҳои ҷамъиятӣ сода гардонида 

шавад. Алоқаҳои фаъоли иттиҳодияҳои ҷамъиятӣ бо бахши хусусӣ 

сарчашмаҳои иловагии маблағгузориро бунѐд менамоянд»[93, С. 32].   

Ҷомеаи шаҳрвандӣ, дар як қатор ҳолатҳо ҳамчун кафолати 

муваффақияти иқтисодӣ баррасӣ карда мешавад. Ҷомеаи шаҳрвандии фаъол 

ва пурқувват метавонад дар ҳалли проблемаҳои сиѐсати иқтисодӣ саҳмгузор 

бошад, рушди ташаббусҳои шахсиро таъмин намояд, ба бартараф намудани 

дахолати сатҳи баланди давлат ба иқтисодиѐт кумак намояд. Ҳамин тариқ, 

метавон қайд намуд, ки ҷомеаи шаҳрвандї шарти зарурии муваффақияти 

иқтисодӣ ба ҳисоб меравад. Дар ин самт ниҳодҳои ҷомеаи шаҳрвандӣ дар 

Тоҷикистон омили рушди иқтисодӣ гардида, љойҳои нави корӣ бунѐд 

менамоянд ва ба паст кардани сатҳи камбизоатӣ мусоидат менамоянд. Илова 

бар ин, онҳо бо таъйиноти иҷтимоии худ нақши ҳалкунанда доранд.   

Таҳлили таҳқиқотҳои илмӣ гувоњї медињанд, ки тањкими љомеаи 

шањрвандї дар Љумњурии Тољикистон  ба як идда аз унсурњо вобаста 

мебошад:   

-рушду тараќќии њаматарафаи шахс, ки ба таври мустаќилона ва озодона 

роњи зиндагї ва њаѐти хешро интихоб менамояд;  

-рушди ниҳоди моликияти хусусӣ, рақобати иқтисодӣ, мустақилияти 

субъектҳои хоҷагидорӣ; 

-принсипҳои демократӣ (тақсимоти ҳокимият, мустақилияти ҳокимияти 

судӣ) ва ниҳодҳои демократӣ (худидоракунии маҳаллӣ, воситаҳои ахбори 

омма, интихоботи озод ва шоффоф). 

Консепсияи рушди минбаъдаи ҷомеаи шаҳрвандӣ ва давлати ҳуқуқиро 

дар кишвар Президенти Ҷумҳурии Тоҷикистон дар Паѐм ба Маҷлиси Олӣ 22 

декабри соли 2017 муайян намуда буд. Аз рӯйи ин барнома амалинамоии 

ҷанбаҳои зерин муҳим арзѐбӣ карда мешавад: 

-рушди шахсият ва умуман ҷомеаи шаҳрвандӣ; 

-такмили асосҳои ҳуқуқии рушди Тоҷикистон ҳамчун давлати 

демократӣ; 

-афзалиятнокии таъмини кафолатҳои ҳуқуқии ҳимояи давлатии ҳуқуқ ва 

озодиҳои инсон ва шаҳрванд; 

-такмили низоми ҷудонамоии ваколатҳо дар байни сатҳҳои мухталифи 

ҳокимият; 

-балан бардоштани самаранокии идоракунии давлатӣ; 

-мустаҳкам намудани қонуният ва рушди низоми сиѐсӣ; 

-баланд бардоштани нақши ҳизбҳои сиѐсӣ дар ташаккули сиѐсати 

давлатӣ; 

-баланд бардоштани самаранокии адолати судӣ ва васеъ намудани 

дастрасии аҳолӣ ба қабули меъѐрҳои судӣ»[5, С. 37 ]. 

 Пажӯҳишгари тоҷик А. К. Пиров менависад: «Дурнамои фаъолияти 

ниҳодҳои ҷомеаи шаҳрвандӣ дар Ҷумҳурии Тоҷикистон ба истифодаи 

таҷрибаи кишварҳои рушдкарда вобаста мебошад. Як қатор муаллифон қайд 

менамоянд, ки дар шароити имрӯза, ба таври ғайриинтиқодӣ ворид намудани 

созмонҳои иҷтимоӣ ва таҷрибаи кишварҳои рушдкарда ба ҷомеаи тоҷик 

бенатиҷа аст. Зеро созмонҳои иҷтимоӣ ба фазои иҷтимоӣ-фарҳангии кишвар 

ворид гардида, фаъолияти онҳо ғайрисамаранок аст. Лекин истифодаи 

таҷрибаи кишварҳои пешрафта, ки ба фазои иҷтимоӣ-фарҳангии кишвар 

мутобиқ карда мешаванд барои инкишофи минбаъдаи ниҳодҳои ҷомеаи 

шаҳрвандӣ дар самти таҷассуми плюрализми сиѐсӣ муфид ба ҳисоб 

меравад»[104, С. 97].  

Аз тарафи дигар, др шароити имрӯза зарур аст, ки Ҷумҳурии Тоҷикистон 

ба монанди кишварҳои дигар роҳи хосси худро дар инкишоф ва мустаҳкам 

гардидани фаъолияти ниҳодҳои ҷомеаи шаҳрвандӣ дар самти таҷассуми 

плюрализми сиѐсӣ паси сар намояд. Чунин роҳи хосси ҷомеаи тоҷикистонӣ 

бояд бо нигоҳ доштани анъанаҳои миллӣ амалӣ гардад. Ҳамин тариқ, 

метавон қайд намуд, ки дурнамои рушди ниҳодҳои ҷомеаи шаҳрвандӣ дар 

шароити ҷомеаи тоҷик на танҳо ба ҷорӣ намудани таҷрибаи кишварҳои 

пешрафта, балки ба истифодаи анъанаҳои таърихии халқи тоҷик вобаста аст. 

Таҳлили сарчашмаҳои таърихӣ нишон медиҳад, ки дар таърихи халқи тоҷик 

анъанаҳои дастгирӣ ва хайрҳоҳӣ мавҷуд буданд, ки дар шароити имрӯза 

метвонанд барои таъсиси ниҳодҳои ҷомеаи шаҳрвандӣ ва таъмини рушди 

минбаъдаи онҳо нақши муайянкунанда дошта бошанд.  

Бояд тазакур дод, ки ба таври самаранок истифода намудани таҷрибаи 

пешрафтаи ҷаҳонӣ дар самти рушди ниҳодҳои ҷомеаи шаҳрвандӣ дар самти 

таҷассуми плюрализми сиѐсӣ бо мутобиқ намуани он ба анъанаҳо ва шароити 

кунинии ҷомеаи тоҷик алоқаманд мебошад.  

Дурнамои рушди ниҳодҳои ҷомеаи шаҳрвандӣ дар самти ифодаи 

принсипи плюрализми сиѐсӣ ба сатҳи рушди заминаҳои ҳуқуқӣ, иқтисодӣ, 

сиѐсӣ, фарҳангӣ ва маънавии ҷомеа вобаста аст. Њамчунин, љомеаи 

шањрвандї дар сурате хуб рушду инкишоф меѐбад, ки  дар он шањрвандон 

њуќуќу озодињои худро донанд ва аз онњо пайгирона дифоъ кунанд. Инчунин, 

мукаллафиятњои худро дар баробари нињодњои марбута содиќона  ва 

софдилона иљро намоянд.   

Яке аз воситаҳои асосии рушди ниҳодҳои ҷомеаи шаҳрвандӣ ҳамкории 

онҳо бо мақомоти давлатӣ ба ҳисоб меравад. Дар шароити Тоҷикистон 

ниҳодҳои ҷомеаи шаҳрвандӣ дар ҳалли масъалаҳои мухталиф бо мақомоти 

давлатӣ ҳамкорӣ менамоянд, лекин доираи чунин ҳамкориҳо маҳдуд 

мебошанд. Ниҳодҳои ҷомеаи шаҳрвандӣ дар ҳалли масъалаҳои мухталифи 

ҷамъиятӣ, ба монанди муқовимат бо коррупсия, терроризм, ифротгароӣ, 

нашъамандӣ нақши калидӣ дошта, ҳамкории онҳо бо мақомоти давлатӣ 

метавонад ҳалли ин масъалаҳоро самаранок гардонад. 

Фаъолияти ниҳодҳои ҷомеаи шаҳрвандӣ маънои маҳдуд намудани 

фаъолияти мақомоти давлатиро надорад, зеро он ҳамчун ҷузъи давлати 

алоҳида баромад намуда, омили асосии рушд ба ҳисоб меравад. Онҳо талабот 

ва манфиатҳои мухталифи ҷомеаро ба мақомоти давлатӣ расонида, талаб 

менамоянд, ки онҳо дар раванди идоракунӣ ва қабули қарорҳои гуногун ба 

инобат гирифта шаванд. Таҳлилҳо нишон медиҳанд, ки тариқи ниҳодҳои 

ҷомеаи шаҳрвандӣ  мақомоти давлатӣ аз мушкилоти ҷойдошта ва вазъияти 

воқеии ҷомеа огаҳӣ пайдо намуда, метавонанд чораҳои заруриро баҳри 

безҳтар намудани вазъият ѐ ҳал намудани масъалаи ҷойдошта андешанд. Ш. 

Саидзода менависад: «Ҳамкориҳои судманди мақомоти давлатӣ, тиҷоратӣ ва 

ҷомеаи шаҳрвандӣ заминаи суботи сиѐсӣ, амнияти миллӣ, таҳкими пояҳои 

давлатдорӣ, масълаҳои иҷтимоиву иқтисодӣ ва рушди самараноки давлатиро 

ҳаматарафа таъмин менамояд»[105, С. 174].    

Дуруст аст, ки дурнамои рушди ниҳодҳои ҷомеаи шаҳрвандӣ аз 

ҳамкории онҳо бо мақомоти давлатӣ низ вобаста аст. Ҳар қадаре, ки чунин 

ҳамкориҳо густурда бошанд, ба ҳамон андоза ҳалли масъалаҳои мухталиф 

самаранок мегардад.   

Аз ин ру, муҳаққиқи дигаре чунин навиштааст: «Як қатор муаллифон 

қайд менамоянд, ки дар шароити имрӯза ҳамкории байни ниҳодҳои ҷомеаи 

шаҳрвандӣ ва мақомоти давлатӣ дар оғози ташаккулѐбӣ қарор дорад»[50, С. 

25]. Аз ин гуфтањо чунин натиљагирї кардан мумкин аст, ки дар камтарин 

фурсат њамкории нињодњои љомеаи шањрванди бо маќомоти њокимяити 

давлатї пояи устувор касб карда, густариш пайдо хоњанд кард. Албатта, 

густариши чунин ҳамкориҳо ба инкишофи ниҳодҳои ҷомеаи шаҳрвандӣ дар 

кишвар мусоидат менамояд.  

Мавриди зикр аст, ки дар шароити имрӯза дар Тоҷикистон ниҳодҳои 

ҷомеаи шаҳрвандӣ дар таҳия ва қабули стратегия ва барномаҳои давлатӣ 

фаъолона ширкат меварзанд. Дар ин самт метавон иштироки ниҳодҳои 

ҷомеаи шаҳрвандиро дар самти паст намудани сатҳи камбизоатӣ, беҳтар 

намудани сатҳи некуаҳволии мардум, баробарҳуқуқии мардон ва занон 

махсусан қайд намуд. Лекин ба ин нигоҳ накарда, дар баъзе масъалаҳо, ба 

монанди суботи иқтисодӣ, бадастории ризоияти шаҳрвандӣ, ҳалли 

проблемаҳои мавҷудаи рушди ҷомеа, ҳакории ниҳодҳои ҷомеаи шаҳрвандӣ 

ва мақомоти давлатӣ беҳбудиро талаб менамояд. Ин љо метавон чунин 

натиљагирї кард, ки дар шароити феълї њамкорї дар байни нињодњои љомеаи 

шањрвандї ва маќомоти давлатї дар њоли шаклгирї ќарор дошта ва дар 

нињояти кор он ба як заминаи хуби хамкорї интињо ѐфта, самараи хубе ба 

бор хоњад овард.  

Дар шароити имрӯза фаъолияти ниҳодҳои ҷомеаи шаҳрвандӣ дар самти 

таъмини плюрализми сиѐсӣ аз фаъолияти озоди воситаҳои ахбори омма 

вобаста аст. Воситаҳои ахбори омма, ки ба таври озод амал менамоянд, 

метавонанд мавқеи мустаҳкам доштани ниҳодҳои ҷомеаи шаҳрвандиро 

нишон диҳанд, ақида ва муносибати онҳоро нисбат ба масъалаҳои ҷойдошта 

ва умуман рушди ҷомеа муайян намоянд.   

Дурнамои рушди ҷомеаи шаҳрвандӣ дар Ҷумҳурии Тоҷикистон ба 

таҳкими демократия ва мустаҳкаму устувор шудани унсурҳои асосии он 

вобаста аст. Дар ин самт, ниҳодҳои ҷомеаи шаҳрвандӣ дар амалӣ намудани 

барномаҳои мухталиф ҳамчун шарик ва ҳамчун рақиби давлат, ки бояд 

ҳуқуқ, озодӣ ва манфиатҳои шаҳрвандон ва гурӯҳҳои муайяни ҷомеаро ҳимоя 

намоянд, баромад менамоянд.   

Инкишофи ниҳодҳои ҷомеаи шаҳрвандӣ дар кишвар ба сатҳи донишҳои 

ҳуқуқии шаҳрвандон вобаста аст, зеро он метавонад заминаи муҳимми 

инкишофи минбаъдаи фаъолияти ниҳодҳои ҷомеаи шаҳрвандӣ дар кишвар 

гардад. Сатҳи рушди донишҳои ҳуқуқу имконият медиҳанд, ки ҳар як 

шаҳрванд мавқеи худро дар ҷомеа пайдо намояд ва ба таъсиси созмонҳои 

ҷамъиятӣ ѐ иштирок дар доираи онҳо рӯ оварад. Сатҳи рушди донишҳои 

ҳуқуқӣ дар кишвар ба барномаҳои таълимӣ дар муассисаҳои таҳсилоти миѐна 

ва олӣ, ба фаолияти ниҳодҳои ҷомеаи шаҳрвандӣ дар самти ҳифзи ҳуқуқ 

вобаста аст. Таҳлилҳо нишон медиҳанд, ки дар шароити имрӯза, дар 

муассисаҳои таҳсилоти олӣ ва миѐна ба азхудкунии донишҳои ҳуқуқӣ ва 

ҳифзи ҳуқуқу озодиҳои инсон таваҷҷуҳи хосса равона карда мешавад. 

Ниҳодҳои ҷомеаи шаҳрвандӣ низ ҳамчун як воситаи муҳимми баррасии 

масъалаҳои ҳуқуқӣ баромад намуда, дар самти рушди донишҳои ҳуқуқӣ 

чорабиниҳои мухталифро амалӣ менамоянд.  

Ниҳодҳои ҷомеаи шаҳрвандӣ дар кишвар дар раванди қоунгузорӣ кумак 

менамоянд, мониторинги ҳифзи ҳуқуқ ва оздиҳои инсон ва шаҳрвандро 

мегузаронанд, ба шаҳрвандон ѐрии мушаххаси ҳуқуқӣ мерасонанд, корҳои 

тарбияи ҳуқуқиро пеш мебаранд, семинарҳо, мизҳои мудаввар, конференсия 

ва симпозиумҳоро барпо менамоянд ва маводи мухталифи амалӣ ва 

назариявии ҳуқуқиро нашр менамоянд. Дар ин самт метавон фаъолияти 

чунин ниҳодҳои ҷомеаи шаҳрвандӣ, ба монанди «Дафтари озодиҳои 

шаҳрвандӣ», «Маркази ҳуқуқҳои инсон», «Занҳои ҳуқуқшинос баҳри рушд», 

«Марказ оид ба ҳуқуқ ва озодиҳи инсон», «Ассосиатсияи ҳуқуқшиносони 

Тоҷикистон» ва ғайраҳоро метавон махсусан қайд намуд.    

Ин љо метавон ѐдовар шуд, ки тайи чанд соли охир нињодњои љомеаи 

шањрвандї дар мамлакат  хеле фаъол гардида, дар самт ва масири њифзи 

њуќуќњои шањрвандони мамлакат талошњои бесобиќа нишон дода истодаанд. 

Ин аз пешравї ва пўхта гардидани ин нињод ва боло рафтани њисси 

масъуляит дар байни шаҳрвандони мамлакат гувоњї медињад.  

Фаъол гардидани онҳо дар ин самт, агар аз як тараф ба ҳалли масъалаи 

ҳуқуқи инсон ва шаҳрванд ба рушди ниҳодҳои ҷомеаи шаҳрвандӣ алоқаманд 

бошад, аз тарафи дигар чунин ҳолат ба муҳим будани масъалаи мазкур 

вобаста аст.  

Таҳлилҳо гувоњи он мебошанд, ки нињодњои иљтимої дар љомеаи навини 

Тољикистон масирҳоеро барои фаъолияти хеш касб кардаанд. Масалан, баъзе 

аз ин нињодњо дар самту масири њифзи њуќуќњои ањолї ва ѐ гурўњи вижаи 

ањолї аз ќабили бонувон, атфол, ашхоси калонсол, коркунони давлатї даст 

ба кор бошанд, бархи дигари нињодњои иљтимої бошанд, дар масири њифзи 

њуќуќњои интихобот, њуќукњои экологї ва дигар њуќњои одамон фаъолият 

карда истодаанд. Ҳамин тариқ, дар шароити имрӯза, дар кишвар ниҳодҳои 

ҷомеаи шаҳрвандӣ дар самти ҳифзи ҳуқуқ ва оздиҳои инсон ва шаҳрванд, 

баланд бароштани сатҳи донишҳои ҳуқуқии шаҳрвандон, махсусан, ҷавонон 

пайваста кӯшиш менамоянд, ки дар оянда метавонад ба рушди босуръати 

ниҳодҳои мухталифи ҷомеаи шаҳрвандӣ мусоидат намояд.  

Дурнамои таҳкими плюрализми сиѐсӣ тавассути ниҳодҳои ҷомеаи 

шаҳрвандӣ ба якчанд омил вобаста аст. Такмили қонунҳо барои дастгирии 

фаъолияти озоди ниҳодҳои ҷомеаи шаҳрвандӣ ва кафолати иштироки фаъоли 

онҳо дар равандҳои сиѐсӣ яке аз омилҳои калидии рушди ҷомеаи шаҳрвандӣ 

мебошад. Қонунгузории шаффоф ва мукаммал метавонад муҳити мусоидро 

барои фаъолияти ниҳодҳои ҷомеаи шаҳрвандӣ фароҳам орад ва онҳоро ба 

шарики пурмаҳсул дар таҳкими демократия табдил диҳад. Дар Тоҷикистон, 

фаъолияти ниҳодҳои ҷомеаи шаҳрвандӣ дар бахшҳои гуногун, аз ҷумла 

ҳифзи ҳуқуқи инсон, таҳкими гуногунандешӣ ва рушди ҷомеа, аҳаммияти 

махсус пайдо кардааст. Бо вуҷуди ин, дар қонунгузории мавҷуда баъзе 

маҳдудиятҳо ва норасоиҳо вуҷуд доранд, ки метавонад фаъолияти онҳоро 

коҳиш диҳад. 

Аввалан, қонунҳо бояд имконияти озоди ба қайд гирифтани созмонҳои 

ғайридавлатиро таъмин намоянд. Раванди бақайдгирӣ бояд шаффоф ва бе 

монеаҳои бюрократӣ бошад. Ин ба ташкилотҳо имкон медиҳад, ки фаъолияти 

худро дар доираи ҳуқуқӣ ба роҳ монанд. 

Дуюм, қонунҳо бояд шароити мусоидро барои дастрасӣ ба сарчашмаҳои 

молиявӣ фароҳам созанд. Имрӯз, бисѐре аз ниҳодҳои ҷомеаи шаҳрвандӣ  ба 

сармоягузории хориҷӣ вобастаанд ва маҳдудиятҳо дар ин самт метавонад 

фаъолиятҳои онҳоро халалдор кунад. Қонунгузории мувофиқ бояд дастрасии 

нишодҳои ҷомеаи шаҳрвандиро ба грантҳои дохилӣ ва хориҷӣ кафолат 

диҳад. 

Сеюм, муҳим аст, ки қонунҳо кафолати дастрасии ниҳодҳои ҷомеаи 

шаҳрвандиро ба маълумоти расмӣ таъмин кунанд. Маълумоти шаффоф ба 

онҳо имкон медиҳад, ки лоиҳаҳои самаранокро таҳия ва татбиқ намоянд ва 

дар қабули қарорҳои миллӣ саҳмгузор бошанд. 

Чорум, ҳимояи ҳуқуқии фаъолони ҷомеаи шаҳрвандӣ бояд дар қонунҳо 

пешбинӣ шавад. Рӯзноманигорон, ҳуқуқшиносон ва дигар намояндагони 

ниҳодҳои ҷомеаи шаҳрвандӣ бояд аз фишорҳо ва таҳдидҳо ҳифз карда 

шаванд. Ин метавонад бо ташкили ниҳодҳои махсуси назоратӣ ва омодасозии 

механизмҳои қонунии ҳимоя амалӣ кард шавад. 

Панҷум, қонунгузорӣ бояд иштироки бевоситаи ниҳодҳои ҷомеаи 

шаҳрвандиро дар равандҳои сиѐсӣ, аз ҷумла машварат бо мақомоти давлатӣ 

ва пешниҳоди тавсияҳо барои таҳия ва татбиқи қонунҳо таъмин намояд. Ин 

кафолат медиҳад, ки овози шаҳрвандон тавассути ниҳодҳои ҷомеаи 

шаҳрвандӣ шунида шавад. Ҳамчунин, такмили қонунҳо метавонад ба 

пешгирии фишорҳои беасос ба фаъолияти ниҳодҳои ҷомеаи шаҳрвандӣ 

кумак расонад. Қонунҳои равшан бояд муносибати дурустро байни давлат ва 

ҷомеаи шаҳрвандӣ муайян кунанд. 

Дар натиҷа, муҳити ҳуқуқии мусоид на танҳо ба рушди ниҳодҳои 

ҷомеаи шаҳрвандӣ, балки ба таҳкими демократия ва иштироки шаҳрвандон 

дар ҳаѐти сиѐсӣ мусоидат мекунад. Ҳукумати Ҷумҳурии Тоҷикистон 

метавонад тавассути таҷдиди назар дар қонунгузорӣ ва фароҳам овардани 

фазои ҳамкорӣ бо ҷомеаи шаҳрвандӣ, фазои созандаро барои ҳамаи ҷонибҳо 

таъмин намояд. 

Ҷомеаи шаҳрвандӣ дар раванди демократикунонӣ нақши муҳим дорад ва 

ҳамкорӣ бо ҳукумат метавонад ин нақшро боз ҳам муассиртар гардонад. 

Ташкилотҳои ғайридавлатӣ, фаъолони ҷомеа ва созмонҳои инфиродӣ 

метавонанд бо ҳукумат дар таҳияи қонунҳо, татбиқи барномаҳои иҷтимоӣ ва 

баланд бардоштани сатҳи огоҳии шаҳрвандон ҳамкорӣ намоянд. Чунин 

ҳамкорӣ метавонад тавассути шарикӣ дар таҳияи қонунҳо ва сиѐсати давлатӣ 

амалӣ шавад. Ҷомеаи шаҳрвандӣ метавонад тавассути пешниҳодҳои худ ба 

ҳукумат маслиҳатҳои муфид диҳад ва кафолат диҳад, ки ҳангоми таҳияи 

қарорҳо манфиатҳои ҳамаи қишрҳои ҷомеа ба назар гирифта мешаванд. 

Дар амалисозии барномаҳои иҷтимоӣ ва маъракаҳои иттилоотӣ ҷомеаи 

шаҳрвандӣ метавонад бо ҳукумат ҳамкорӣ карда, иттилоотро ба мардум 

расонад ва онҳоро барои иштироки фаъолона дар ҳаѐти ҷамъиятӣ ташвиқ 

кунад. Масалан, дар маъракаҳои интихоботӣ созмонҳои ҷомеаи шаҳрвандӣ 

метавонанд ба баланд бардоштани сатҳи иштироки шаҳрвандон мусоидат 

намоянд. 

Ҷомеаи шаҳрвандӣ метавонад дар ташаккули механизмҳои назорат ва 

ҳисоботдиҳӣ ҳамроҳ шавад, то шаффофияти фаъолияти мақомоти давлатӣ 

таъмин гардад. Ҳамкории дуҷониба дар ин самт метавонад ба паст кардани 

сатҳи фасод ва баланд бардоштани эътимоди мардум ба ниҳодҳои давлатӣ 

мусоидат кунад. Илова бар ин, созмонҳои ҷомеаи шаҳрвандӣ метавонанд 

тавассути ташкили платформаҳои муколама, вохӯриҳо ва семинарҳо 

робитаро байни ҳукумат ва мардум беҳтар созанд. Чунин чорабиниҳо 

метавонанд ба ҳалли ихтилофҳо ва ташаккули якҷояи ҳадафҳо мусоидат 

кунанд. 

Ҳамин тариқ, ҳамкорӣ бо ҳукумат ба ҷомеаи шаҳрвандӣ имконият 

медиҳад, ки дар таҳкими арзишҳои демократӣ ва такмили идоракунии 

давлатӣ нақши фаъол дошта бошад. Чунин муносибати ҳамкории созанда 

метавонад ба рушд ва устувории ҷомеа замина гузорад. 

Дурнамои фаъолияти ниҳодҳои ҷомеаи шаҳрвандӣ ба сатҳи рушди 

шуури сиѐсии шаҳрвандон вобаста аст. Баланд бардоштани шуурнокии 

шаҳрвандон яке аз вазифаҳои асосии ҷомеаи шаҳрвандӣ барои таҳкими 

арзишҳои демократӣ мебошад. Ташкили маъракаҳои иттилоотӣ метавонад 

дар ин раванд нақши калидӣ бозад, зеро онҳо ба шаҳрвандон имконият 

медиҳанд, ки ҳуқуқҳои худ ва аҳаммияти иштироки фаъолона дар равандҳои 

сиѐсӣ ва иҷтимоиро дарк намоянд. 

Маъракаҳои иттилоотӣ метавонанд дар бораи ҳуқуқҳои 

конститутсионии шаҳрвандон, аз ҷумла озодии сухан, озодии эътиқод ва 

ҳуқуқи интихобот маълумоти заруриро пешниҳод кунанд. Ин ба шаҳрвандон 

кумак мекунад, то ҳуқуқҳои худро беҳтар фаҳманд ва онҳоро ҳимоя кунанд. 

Чунин маъракаҳо метавонанд ба таъмини гуногунандешӣ мусоидат кунанд. 

Бо баланд бардоштани огоҳии мардум дар бораи аҳаммияти эҳтиром ба 

фикру андешаҳои гуногун, ҷомеа метавонад ҳамгиро ва таҳаммулпазир 

гардад. 

Маъракаҳои иттилоотӣ метавонанд таваҷҷуҳи мардумро ба интихобот 

ҳамчун як василаи муҳим барои тағйироти мусбӣ ҷалб кунанд. Шаҳрвандон 

бояд дарк кунанд, ки овози онҳо аҳаммият дорад ва иштирок дар интихобот 

яке аз роҳҳои асосии баѐн кардани манфиатҳои худ мебошад. Масалан, дар 

Тоҷикистон баъзе ташкилотҳо, аз қабили «Форуми ҷавонон», маъракаҳои 

иттилоотиро дар байни ҷавонон дар бораи аҳаммияти иштирок дар 

интихобот баргузор кардаанд. Ин чорабиниҳо боиси афзоиши иштироки 

ҷавонон дар маъракаҳои сиѐсӣ шудааст. 

Ташкили тренингҳо ва семинарҳо дар мактабҳо, донишгоҳҳо ва 

марказҳои ҷамъиятӣ метавонад сатҳи шуурнокии насли ҷавонро баланд 

бардорад. Омӯзишҳо дар бораи ҳуқуқҳои инсон, механизмҳои ҳукумат ва 

нақши шаҳрвандон дар ҷомеа метавонанд ба ташаккули шаҳрвандони 

масъулиятшинос мусоидат кунанд. Истифодаи васоити ахбори омма ва 

шабакаҳои иҷтимоӣ барои густариши маъракаҳои иттилоотӣ аҳаммияти 

хосса дорад. Ин платформаҳо метавонанд ба табақаҳои васеи мардум 

дастрасӣ дошта бошанд ва иттилооти заруриро ба зудӣ расонанд. 

Ҳамин тариқ, метавон қайд намуд, ки маъракаҳои иттилоотӣ на танҳо 

барои баланд бардоштани шуурнокии шаҳрвандон, балки барои ташаккули 

ҷомеаи фаъол ва мутамаддин мусоидат мекунанд. Ин раванд метавонад ба 

таҳкими арзишҳои демократӣ ва рушди устувори ҷомеа саҳмгузор бошад. 

Дурнамои фаъолияти ниҳодҳои ҷомеаи шаҳрвандӣ ба сатҳи таҳкими 

дастгирии байналхалқӣ вобаста аст. Ҷалби бештари шарикони байналмилалӣ 

барои дастгирии молиявӣ ва техникӣ метавонад як омили калидӣ барои 

рушди ҷомеаи шаҳрвандӣ дар Тоҷикистон бошад. Таҷрибаи байналмилалӣ ва 

захираҳои фароҳамшуда аз ҷониби шарикон имкониятҳои нави таҳкими 

ниҳодҳои шаҳрвандиро фароҳам меоранд. 

Дастгирии молиявии шарикони байналмилалӣ метавонад ба 

ташкилотҳои ғайридавлатӣ дар татбиқи лоиҳаҳои иҷтимоӣ ва фарҳангӣ 

кумак намояд. Ин дастгирӣ метавонад фаъолиятҳои марбут ба таъмини 

ҳуқуқи инсон, ҳифзи муҳити зист, баробарии гендерӣ ва дигар масъалаҳои 

муҳимро фаро гирад. Ҳамкорӣ бо шарикони хориҷӣ ба ворид кардани 

таҷрибаҳои пешрафта ва стандартҳои байналмилалӣ мусоидат мекунад. 

Масалан, созмонҳои байналмилалӣ метавонанд тренингҳо ва семинарҳо 

барои омӯзиши фаъолони ҷомеаи шаҳрвандӣ дар самти идоракунии 

самаранок ва ҳалли мушкилоти иҷтимоӣ баргузор кунанд. 

Шарикони байналмилалӣ метавонанд тавассути фароҳам овардани 

платформаҳои муштарак барои мубодилаи таҷриба бо ташкилотҳои маҳаллӣ 

ва минтақавӣ мусоидат кунанд. Чунин ҳамкорӣ метавонад ҷомеаи 

шаҳрвандии Тоҷикистонро ба шабакаҳои ҷаҳонӣ пайваст намуда, имконоти 

онҳоро васеъ намояд. Масалан, Барномаи рушди Созмони Милали Муттаҳид 

дар Тоҷикистон дар самти рушди устувор ва ҳимояи ҳуқуқҳои иҷтимоиву 

иқтисодӣ барномаҳои гуногунро татбиқ мекунад. Лоиҳаҳои ин созмон ба 

тавсеаи имконоти ташкилотҳои ғайридавлатӣ ва баланд бардоштани 

иқтидори онҳо равона шудаанд. 

Грантҳо ва кумаки техникӣ аз созмонҳои байналмилалӣ, ба монанди 

Иттиҳоди Аврупо ва Бонки Ҷаҳонӣ, метавонанд имкониятҳои молиявии 

ташкилотҳои маҳаллиро тақвият бахшанд. Ин дастгирӣ имкон медиҳад, ки 

лоиҳаҳои хурд, вале муҳим амалӣ гарданд. 

Ҷалби шарикони байналмилалӣ инчунин метавонад барои таъсиси 

равобити қавитар миѐни ҳукумат ва ҷомеаи шаҳрвандӣ замина гузорад. Ин 

равобит метавонад тавассути ташкили форумҳо, конфронсҳо ва чорабиниҳои 

дигари байнидавлатӣ ташвиқ карда шавад. Ҳамкорӣ бо шарикони 

байналмилалӣ на танҳо барои расонидани кумаки молиявӣ муҳим аст, балки 

барои таҳкими ҷойгоҳи ҷомеаи шаҳрвандӣ дар раванди қабули қарорҳои 

миллӣ низ нақши калидӣ мебозад. Ҷомеаи шаҳрвандӣ тавассути ин 

ҳамкориҳо метавонад мавқеи худро дар ҷомеа устувор намояд ва дар рушди 

устувори кишвар саҳми бештар гузорад. 

Ҳамин тариқ, ҷомеаи шаҳрвандӣ дар Тоҷикистон дар таҳкими 

плюрализми сиѐсӣ нақши муҳим дорад. Бо вуҷуди чолишҳо, дастовардҳо дар 

самти рушди гуногунандешӣ ва иштироки шаҳрвандон дар равандҳои сиѐсӣ 

назаррас мебошанд. Бо тақвияти ҳамкориҳо байни созмонҳои ғайридавлатӣ, 

давлат ва шарикони байналмилалӣ, фазои мусоид барои пешбурди принсипи 

плюрализми сиѐсӣ фароҳам оварда мешавад. 

Ҳамин тариқ, вазъият ва дурнамои фаъолияти ниҳодҳои ҷомеаи 

шаҳрвандӣ дар раванди таҳкими принсипи плюрализми сиѐсӣ нишон 

медиҳад, ки:  

-принсипи плюрализми сиѐсӣ дар ҷомеаи демократӣ яке аз арзишҳои 

асосии ташаккули давлатдории муосир ва фароҳам овардани муҳити 

гуногунандешӣ мебошад; 

-вазъияти имрӯзаи ниҳодҳои ҷомеаи шаҳрвандӣ дар он зоҳир мегардад, 

ки онҳо дар масъалаҳои гуногун, аз ҷумла иштироки шаҳрвандон дар 

интихобот, ҳимояи ҳуқуқи инсон ва таҳкими гуногунандешӣ  саҳми назаррас 

доранд; 

-дастрасӣ ба иттилоот унсури муҳимми фаъолияти самараноки ниҳодҳои 

ҷомеаи шаҳрвандӣ ба ҳисоб меравад. Дар Ҷумҳурии Тоҷикистон маҳдудияти 

дастрасӣ ба маълумоти расмӣ метавонад ба кор ва натиҷагирии фаъолияти 

ниҳодҳои ҷомеаи шаҳрвандӣ таъсири ҷиддӣ расонад; 

-дар шароити имрӯза дар Тоҷикистон ниҳодҳои ҷомеаи шаҳрвандӣ дар 

таҳия ва қабули стратегия ва барномаҳои давлатӣ фаъолона ширкат 

меварзанд. Дар ин самт метавон иштироки ниҳодҳои ҷомеаи шаҳрвандиро 

дар самти паст намудани сатҳи камбизоатӣ, беҳтар намудани сатҳи 

некуаҳволии мардум, баробарҳуқуқии мардон ва занон махсусан қайд намуд; 

-такмили қонунҳо барои дастгирии фаъолияти озоди ниҳодҳои ҷомеаи 

шаҳрвандӣ ва кафолати иштироки фаъоли онҳо дар равандҳои сиѐсӣ яке аз 

омилҳои калидии рушди ҷомеаи шаҳрвандӣ мебошад; 

-ҷомеаи шаҳрвандӣ метавонад дар ташаккули механизмҳои назорат ва 

ҳисоботдиҳӣ ҳамроҳ шавад, то шаффофияти фаъолияти мақомоти давлатӣ 

таъмин гардад. Ҳамкории дуҷониба дар ин самт метавонад ба паст кардани 

сатҳи фасод ва баланд бардоштани эътимоди мардум ба ниҳодҳои давлатӣ 

мусоидат кунад. 

Вазъият ва дурнамои фаъолияти ҷомеаи шаҳрвандӣ дар раванди таҳкими 

принсипи плюрализми сиѐсӣ ба он вобаста аст, ки то чӣ андоза ҳамкориҳои 

давлат ва ҷомеаи шаҳрвандӣ ривоҷу равнақ меѐбад. Дар ҳамин асос масъалаи 

баланд бардоштани шуури сиѐсӣ аз ҷониби давлат ба ин масъала мусоидат 

мекуна, хусусан, муассисаҳои таълимӣ, созмонҳои ғайридавлатӣ, созмонҳои 

ҷавонон ва монанди онҳо. 

ХУЛОСА  

Таҳлилу  таҳқиқ ва натиҷагириҳо нишон медиҳанд, ки ниҳодҳои ҷомеаи 

шаҳрвандӣ дар таҳкими плюрализми сиѐсӣ дар Ҷумҳурии Тоҷикистон, 

баланд бардоштани самаранокии идоракунии давлатӣ ва таъмини ҳуқуқ ва 

озодиҳои инсон зарур мебошанд. Муаллиф вобаста ба натиҷаҳои илмии 

бадастомада, чунин хулосаҳоро пешниҳод менамояд:  

1. Ҷомеаи шаҳрвандӣ-ин ҷомеаи тамаддунӣ дар марҳилаи муайяни 

рушди таърихӣ аст, ки ташаккули он дар марҳилаи инқилобҳои буржуазӣ ва 

ташаккули давлати ҳуқуқӣ оғоз гардидааст. Ҷомеаи шаҳрвандӣ ин соҳаи 

нисбатан мустақил аз давлат, низоми муносибатҳои ғайридавлатӣ аст. Ин 

фазоест, ки одамон манфиат ва талаботҳои иқтисодӣ, иҷтимоӣ-сиѐсӣ ва 

фарҳангии худро амалӣ менамоянд; 

2. Ҷомеаи шаҳрвандӣ ин маҷмуи ассосиатсияҳои ихтиѐрии  шаҳрвандон 

аст, ки барои ҳимояи ҳуқуқ ва манфиатҳои худ муттаҳид мешаванд. Ҷомеаи 

шаҳрвандӣ бо пайдоиши мастақилияти иқтисодии шаҳрвандон, ки дар 

шароити бозоргонии либералӣ дар моликияти хусусӣ асос ѐфтааст, ташаккул 

меѐбад. 

3. Ҷомеаи шаҳрвандӣ ин соҳаи худзоҳирнамоии эҷодии шаҳрвандон ва 

иттиҳодияҳои онҳо, ҷомеаи инфиродҳои озод, зиѐиҳои рушкарда ва 

ташаббускор ба ҳисоб меравад. Дар ҷомеаи шаҳрвандӣ алоқаҳои уфуқӣ 

байни одамон ва созмону ташкилотҳо бартарӣ доранд, ки дар баробарии 

иҷтимоӣ, иқтисодӣ ва фарҳангии тарафҳо асос ѐфтааст.  

4. Принсипҳои асосии плюрализми сиѐсӣ озодии баѐн, ҳуқуқи 

гирдиҳамоӣ ва иттиҳодияҳо, инчунин эҳтироми гуногунандешӣ ва муколама 

байни қувваҳои гуногуни сиѐсиро дар бар мегирад. Моҳияти плюрализми 

сиѐсӣ дар гуногунии афкор, нуқтаи назар, мавқеъ, ки гуногунии манфиати 

гурӯҳҳои мухталифро таҷассум менамояд, зоҳир мегардад. 

5. Плюрализм ин низоми муносибатҳои ҷамъиятӣ аст, ки ҳамкории 

гурӯҳҳои бузурги иҷтимоиро дар асоси мустақилияти ҳуқуқӣ субъектҳои 

муносибатҳои сиѐсӣ, тавозуни манфиатҳои иқтисодӣ, сиѐсӣ ва идеологии 

онҳо бо риояи баробарии иҷтимоӣ-ҳуқуқӣ тасниф менамояд. Гуногунии 

сиѐсӣ низоми муносибатҳои ҷамъиятиро инъикос мекунад, ки ба ҳуқуқ ва 

озодиҳои шахси алоҳида дар изҳори эътиқоди сиѐсии худ, инчунин гурӯҳҳои 

бузурги иҷтимоию сиѐсӣ, ки дар асоси рақобати сиѐсӣ, мувозинати 

манфиатҳо иқтисодӣ, сиѐсӣ ва идеологӣ бо риояи баробарии иҷтимоӣ-ҳуқуқӣ 

амал мекунанд, асос ѐфтааст. 

6. Барои одамон бунѐди созмон ѐ гурӯҳи алоҳида хос аст, ки фаъолияти 

он ба ифодаи талаботҳо, дастгирӣ ѐ баръакс ба эътироз бар зидди шароити 

мавҷудаи ҳаѐти иҷтимоӣ равона карда шудааст. Ташаккул ва инкишофи 

плюрализми сиѐсӣ дар ҷомеаи тоҷик мутобиқи вазъияти ҷамъиятӣ-сиѐсии 

кишвар дар фазои пасошӯравӣ амалӣ гардидааст. Гуногунфикрӣ ва 

мавҷудияти мавқеъҳои гуногун дар ҷомеаи тоҷик дар асоси сабабҳои 

субъективӣ ва объективии иқтисодӣ, сиѐсӣ, динӣ ва фарҳангӣ ба сиѐсигардӣ, 

иртиҷоигардӣ ва таназзули ҷомеа оварда расонид, ки боиси ҷанги шаҳрвандӣ 

дар кишвар гардид. 

7. Хусусияти рушди плюрализми сиѐсӣ дар марҳилаи баъдимоҷароӣ дар 

он зоҳир мегардад, ки дар ғояи ризоияти миллӣ, ки ба тамоми соҳаҳои ҳаѐти 

ҷамъиятӣ ворид гардидааст, асос ѐфтааст. Хусусияти марҳилаи муосири 

таҳаввулоти плюрализми сиѐсӣ дар он зоҳир мегардад, ки дар ҳаѐти сиѐсӣ 

ҷойгиршавии муайяни неруҳои сиѐсӣ ба миѐн омад. 

8. Дар давраи Шуравӣ ҷомеаи шаҳрвандӣ ҳамчун натиҷаи беҳтаргардии 

шароити иқтисодӣ ва дастрасии васеи аҳолӣ ба таҳсил рушд менамуд. 

Созмонҳои ҷамъиятии давраи шуравӣ бомуваффақият шаҳрвандонро 

сафарбар намуда, фаъолнокии ихтиѐрии ҷамъиятиро баланд менамуданд. 

Маҳз сиѐсати бозсозӣ ва ошкорбаѐни заминаҳои ташаккул ва рушди ғоя ва 

нуқтаи назари мухталифи рушди минбаъдаи тамоми ҷомеа ва ҳаракату 

ҷараѐнҳои мухталифи ҷамъиятӣ гардид, заифгардии режим дар давлати 

шуравӣ ба ҳаракати миллату халқиятҳо ба озодӣ, баробарӣ ва мустақилӣ оғоз 

бахшид.  

9. Дар ташаккул ва инкишофи ниҳодҳои ҷомеаи шаҳрвандӣ нақш ва 

мақоми давлати ҳуқуқбунѐд ҳамчун заминаи зарурӣ муҳим аст. Маҳз давлати 

ҳуқуқбунѐд ба муттаҳид гардидани шаҳрвандон дар ниҳодҳои мухталиф 

мусоидат менамояд. Давлати ҳуқуқбунѐд ба ташаккул ва инкишофи 

нишодҳои ҷомеаи шаҳрвандӣ мусоидат менамояд, ниҳодҳои ҷомеаи 

шаҳрвандӣ бошанд, дар навбати худ омили муҳимми ҳифз ва ҳимояи ҳуқуқ 

ва озодиҳои шаҳрвандн баромад менамоянд. 

10. Рушди ҷомеаи шаҳрвандӣ татбиқи самтҳои мушаххасро пешниҳод 

менамояд, аз ҷумла: модернизатсияи низоми сиѐсӣ; ҳалли масъалаҳои 

муҳимми рушди кишвар; баланд бардоштани мавқеи ниҳодҳои ҷомеаи 

шаҳрвандӣ, қувват бахшидани нақш ва таъсири онҳо ба равандҳои иҷтимоӣ-

сиѐсии ҷомеа;  мустаҳкам намудани асосҳои қонунгузории бунѐд, ташаккул 

ва ҳимояи ҷомеаи шаҳрвандӣ дар кишвар; ташаккул, дастгирӣ ва рушди 

оғозҳои иҷтимоӣ-фарҳангӣ, сифатҳои ҳуқуқӣ ва шаҳрвандӣ, ҳиссиѐти 

ватандӯстӣ, баланд бардоштани сатҳи ташаббускории шаҳрвандӣ; 

мусоидатнамоӣ ба ҳамкориҳои байналхалқӣ дар самти ташаккули ҷомеаи 

шаҳрвандӣ; 

11. Ниҳодҳои ҷомеаи шаҳрвандӣ ба ташаккули шуури шаҳрвандӣ, 

фаъолгардии иштироки ҷамъиятӣ ва назорати ҳокимият мусоидат менамоянд. 

Ниҳодҳои ҷомеаи шаҳрвандӣ дар баланд бардоштани шаффофият ва 

масъулиятшиносии мақомоти давлатӣ дар назди ҷомеа нақши бузург ва 

бебаҳс доранд. Ин ниҳодҳо, аз ҷумла воситаҳои ахбори омма, созмонҳои 

ҷамъиятӣ ва дигар ташкилотҳои ғайридавлатӣ, бо фаъолияти худ саҳмгузори 

муҳим дар ташаккули ҷомеаи муосир мебошанд. 

12. Рушду нумуи кишвар аз назари иљтимої то андозае ба рушду 

тараќќии љомеаи шањрвандї алоќаманд аст. Њар чи ќадар љомеаи шањрвандї 

фаъол бошад, нуфузи он дар љомеа бештар ва назаррас шуда, натоиљи 

фаъолияти он бармало мегардад. Фаъолнокии љомеаи шањрвандї кулли 

љомеа, нињодњои дастандаркор,  зирабту зинафъ ва созмонњои хайриявиро 



150 
 

барои эњсонкорї ва дастгирии аз соњањои маориф, тандурустї ва амсоли инњо 

водор менамояд.   

13. Ҷомеаи шаҳрвандӣ  ба таҳсилот ва рушди фарҳанги шаҳрвандӣ 

мусоидат намуда, дар ташаккули дарк ва эҳтироми арзишҳои демократӣ, 

ҳуқуқ ва уҳдадориҳо, инчунин, фарҳанги мавҷудияти якҷоя ва эҳтироми 

гуногуниҳо нақши муҳим дорад. Ниҳодҳои ҷомеаи шаҳрвандӣ дар рушди 

Тоҷикистон нақши муҳим дошта, ба ташаккули ҷомеаи демократӣ, ҳимояи 

ҳуқуқ ва озодиҳои шаҳрвандон, мустаҳкам гардидани давлати ҳуқуқӣ ва 

рушди иҷтимоии кишвар мусоидат менамоянд. 

14. Дар ҳама давру замон ташаккул ва инкишофи ҷомеаи шаҳрвади ва 

рушди плюрализми сиѐсӣ ба якдигар алоқаманд буда, якдигарро пурра 

менамуданд. Ҷомеаи шаҳрвандӣ барои рушди плюрализми афкор заминаҳои 

заруриро таъмин менамояд, лекин дар навбати худ ташаккул ва рушди 

ниҳодҳои ҷомеаи шаҳрвандӣ аз сатҳи рушди плюрализми сиѐсӣ вобаста аст. 

15. Гуногунандешии сиѐсӣ ба мавҷудияти давлати ҳуқуқбунѐд дарак 

медињад ва заминаро барои љомеаи адолатпеша ва њуќуќгаро муњайѐ намуда 

аз иљњоф ва поймол шудани њаќќу њуќуќњои мардум љилавгирї менамояд. 

Шарти муҳимми давлати ҳуқуқбунѐд, ки дар доираи он ҷомеаи шаҳрвандӣ 

озодона фаъолият менамоянд, присипи тақсимоти ҳокимият ба шохаи 

қонунгузор, иҷроия ва судӣ ба ҳисоб меравад. 

16. Аломати хосси плюрализми сиѐсӣ дар шароити ҷомеаи шаҳрвандӣ 

фарҳанги сиѐсӣ ва ҳуқуқии шаҳрвандон, афзудани фаъолнокии онҳо ба ҳисоб 

меравад, ки бо раванди демократикунонии ҷомеа алоқаманд аст. Дар 

Ҷумҳурии Тоҷикистон ташкили чорабиниҳои иттилоотӣ ва омӯзишӣ барои 

баланд бардоштани шуурнокии сиѐсӣ ба таври фаъол аз ҷониби давлат, 

созмонҳои ғайридавлатӣ, муассисаҳои таълимӣ ва созмони ҷавонон амалӣ 

мегардад. 

17. Озодии матбуот ва рушди васоити ахбори омма як қисми 

ҷудонопазири ҷомеаи демократӣ ва механизми муҳим барои таъмини 

плюрализми афкор, гуногунандешӣ ва ҳамкории муосир дар ҷомеа мебошад. 

Дар Тоҷикистон, пешбурди ин озодӣ ва таҳкими нақши ВАО метавонад ба 

фароҳам овардани муҳити солими муколама ва фарогирии манфиатҳои 

қишрҳои гуногун мусоидат кунад. 

18. Вазъияти имрӯзаи ниҳодҳои ҷомеаи шаҳрвандӣ дар он зоҳир 

мегардад, ки онҳо дар масъалаҳои гуногун, аз ҷумла иштироки шаҳрвандон 

дар интихобот, ҳимояи ҳуқуқи инсон ва таҳкими гуногунандешӣ  саҳми 

назаррас доранд. Дастрасӣ ба иттилоот унсури муҳимми фаъолияти 

самараноки ниҳодҳои ҷомеаи шаҳрвандӣ ба ҳисоб меравад. Дар Ҷумҳурии 

Тоҷикистон маҳдудияти дастрасӣ ба ба маълумоти расмӣ метавонад ба кор ва 

натиҷагирии фаъолияти ниҳодҳои ҷомеаи шаҳрвандӣ таъсири ҷиддї расонад. 

19. Дурнамои рушди ниҳодҳои ҷомеаи шаҳрвандӣ дар самти ифодаи 

принсипи плюрализми сиѐсӣ ба сатҳи рушди заминаҳои ҳуқуқӣ, иқтисодӣ, 

сиѐсӣ, фарҳангӣ ва маънавии ҷомеа вобаста аст. Дурнамои рушди ниҳодҳои 

ҷомеаи шаҳрвандӣ ба ҳамкории онҳо бо мақомоти давлатӣ низ вобаста аст. 

Ҳар қадаре, ки чунин ҳамкориҳо густурда бошанд, ба ҳамон андоза ҳалли 

масъалаҳои мухталиф самаранок мегардад. 

20. Дар шароити имрӯза дар Тоҷикистон ниҳодҳои ҷомеаи шаҳрвандӣ 

дар таҳия ва қабули стратегия ва барномаҳои давлатӣ фаъолона ширкат 

меварзанд. Дар ин самт метавон иштироки ниҳодҳои ҷомеаи шаҳрвандиро 

дар самти паст намудани сатҳи камбизоатӣ, беҳтар намудани сатҳи 

некуаҳволии мардум, баробарҳуқуқии мардон ва занон махсусан қайд намуд. 

21. Ҷомеаи шаҳрвандӣ метавонад дар ташаккули механизмҳои назорат 

ва ҳисоботдиҳӣ ҳамроҳ шавад, то шаффофияти фаъолияти мақомоти давлатӣ 

таъмин гардад. Ҳамкории дуҷониба дар ин самт метавонад ба паст кардани 

сатҳи фасод ва баланд бардоштани эътимоди мардум ба ниҳодҳои давлатӣ 

мусоидат кунад. 

Тавсияҳо  

1. Ниҳодҳои ҷомеаи шаҳрвандӣ бо ташкили платформаҳо ва форумҳои 

гуногун барои ҳамкорӣ ва табодули афкор байни гурӯҳҳои сиѐсӣ, иҷтимоӣ ва 

фарҳангӣ замина фароҳам меоранд. Ин платформаҳо метавонанд ба 

муҳокимаи озоди масъалаҳои муҳимми марбут ба плюрализми сиѐсӣ, 

гуногунандешӣ ва ҳифзи ҳуқуқҳои шаҳрвандӣ мусоидат кунанд. Ҳадафи 

асосӣ аз ин чорабинӣ фароҳам овардани фазои муколама ва таҳкими 

ҳамкории мусбат байни намояндагони манфиатҳо ва ақидаҳои гуногун 

мебошад. Чунин форумҳо имконият медиҳанд, ки андешаҳо ва назарҳо бо 

эҳтиром шунида шаванд ва роҳҳои ҳалли мушкилоти мушаххас дар доираи 

принсипҳои демократӣ пешниҳод гарданд. Ин раванд метавонад ба 

ташаккули фазои пойдори сиѐсӣ ва устувории иҷтимоӣ мусоидат намояд. Аз 

ин хотир зарур аст, ки миқдор ва фаъолияти чунин платформаҳо беҳтар 

гардонида шавад.  

2. Ҷомеаи шаҳрвандӣ бояд маъракаҳои иттилоотиро барои баланд 

бардоштани шуурнокии мардум дар бораи аҳаммияти гуногунандешӣ ва 

таҳаммулпазирӣ бо истифода аз василаҳои гуногун роҳандозӣ кунад. Ин 

маъракаҳо метавонанд тавассути ВАО, шабакаҳои иҷтимоӣ ва чорабиниҳои 

омӯзишӣ амалӣ шуда, аҳаммияти эҳтиром ба андешаҳои мухталиф ва ҳалли 

мусолиматомези баҳсҳоро қайд намоянд. Чунин маъракаҳо бояд бо паҳн 

кардани маводи фаҳмондадиҳӣ, видеоҳои таълимӣ ва ташкили баҳсҳои 

ҷамъиятӣ гуногунандеширо ташвиқ кунанд. Илова бар ин, баргузории 

тренингҳо барои гурӯҳҳои калидӣ, ба монанди ҷавонон, омӯзгорон ва 

роҳбарони ҷамъиятӣ, метавонад ба васеъ шудани фаҳмиши арзишҳои 

демократӣ кумак кунад. Дар натиҷа, маъракаҳои иттилоотӣ метавонанд 

фазои таҳаммулпазирӣ ва ҳамгироиро дар ҷомеа тақвият бахшида, барои 

ташаккули як фарҳанги пойдори гуногунандешӣ замина гузоранд. 

3. Ҷомеаи шаҳрвандӣ метавонад бо назорат кардани фаъолияти 

ниҳодҳои ҳукуматӣ дар соҳаҳои гуногун, аз ҷумла шаффофият, 

гуногунандешӣ ва иштироки фарогир, саҳми муҳимме дар таҳкими арзишҳои 

демократӣ гузорад. Омода намудани ҳисоботҳои мустақил, ки натиҷаҳои 

таҳлил ва мониторингро инъикос мекунанд, метавонад ҳамчун манбаи 

боэътимод барои ҷомеа ва шарикони байналмилалӣ хизмат кунад. Ин 

ҳисоботҳо бо пешниҳоди тавсияҳои мушаххас метавонанд барои ислоҳи 

камбудиҳо ва пешбурди сиѐсат мусоидат намоянд. Чунин амалҳо ба 

шаҳрвандон имкон медиҳанд, ки дар бораи равандҳои сиѐсӣ маълумоти 

дақиқ дошта бошанд ва ба фаъолияти давлат таъсир расонанд. Дар натиҷа, 

мониторинг ва ҳисоботдиҳӣ воситаи муассир барои ташаккули муҳити 

шаффоф, ҳамгироӣ ва ҳифзи принсипҳои гуногунандешӣ мегардад. 

4. Ниҳодҳои ҷомеаи шаҳрвандӣ метавонанд бо таҳияи пешниҳоди 

мушаххас барои такмили қонунгузорӣ дар самти кафолати гуногунандешӣ ва 

плюрализми сиѐсӣ саҳми муҳим гузоранд. Ин пешниҳод метавонанд фароҳам 

овардани заминаҳои ҳуқуқиро барои таъмини озодии баѐн, фаъолияти озоди 

расонаҳои мустақил ва иштироки фаъоли шаҳрвандон дар равандҳои сиѐсиро 

дар бар гиранд. Ҳамчунин, созмонҳои ҷомеаи шаҳрвандӣ метавонанд бо 

ташкили гурӯҳҳои корӣ бо намояндагони ҳукумат ва ҷомеа барои таҳияи 

лоиҳаҳои қонунгузорӣ дар бораи ҳифзи гуногунандешӣ ва таҳаммулпазирӣ 

саҳм гузоранд. Бо баргузории муҳокимаҳои ҷамъиятӣ, чунин ташкилотҳо 

метавонанд фикру андешаҳои гуногуни қишрҳои ҷомеаро ба ин раванд ворид 

кунанд. Дар натиҷа, такмили қонунгузорӣ метавонад заминаи устувор барои 

ҳифзи арзишҳои демократӣ ва пешрафти ҷомеаи гуногунандешро таъмин 

намояд. 

5. Ҷомеаи шаҳрвандӣ бояд дар таъмини озодии матбуот ва рушди 

васоити ахбори оммаи мустақил нақши фаъол дошта бошад, зеро матбуоти 

озод як ҷузъи муҳимми ҷомеаи демократӣ мебошад. Тавассути мониторинг 

ва ҳимояи ҳуқуқҳои рӯзноманигорон, созмонҳои ғайридавлатӣ метавонанд аз 

фишор ва маҳдудиятҳои эҳтимолӣ пешгирӣ кунанд. Ниҳодҳои ҷомеаи 

шаҳрвандӣ инчунин метавонанд бо баргузории тренингҳо барои 

рӯзноманигорон, таъмини дастрасӣ ба захираҳои иттилоотӣ ва ҷорӣ кардани 

стандартҳои касбӣ ба сифати матбуот кумак намоянд. Матбуоти озод ба паҳн 

кардани андешаҳои гуногун, равшан кардани мушкилоти иҷтимоӣ ва таъсири 

мусбат расондан ба сиѐсати давлатӣ мусоидат мекунад. Бо дастгирии васоити 

ахбори мустақил, ҷомеа метавонад фазои плюралистиро таҳким бахшида, 

гуногунандешӣ ва шаффофиятро дар ҷомеа таъмин намояд. 

6. Ҷомеаи шаҳрвандӣ узви фаъоли ҷомеа буда, барои рушду нуму ва 

пешравии он бояд кулли ҷомеа манфиатдор бошад. Кишварҳое, ки аз назари 

иқтисодӣ пешрафта мебошанд, барои рушду тараққӣ ва дар бартари аслии 

хеш ҳарат намудани ҷомеа мусоидат менамоянд. Аз сӯйи дигар, ҷомеа ва 

ҷомеаи шаҳрвандӣ барои рушду тарқии давлат ва дар маҷмуъ тамоми 

ниҳодҳои он мусоидат мекунанд. Яъне такмили яке аз онҳо боиси такмили 

дигар хоҳад шуд. Аз ин рӯ, эҷоди заминаи хуб барои рушду тараққии ҷомеа 

боиси рушди тамоми ниҳодҳои ҷомеа мегардад. Ҷомеаҳое, ки дар онҳо 

ҷомеаи шаҳрвадӣ рушд кардааст мунҷар ва пешрафт ва тараққӣ хоҳанд шуд. 

Аз ин лиҳоз, татқиқоти мо низ инро собит намуд, ки ҷомеае, ки мехоҳад 

рушд кунад, ӯ бояд ба ҷомеаи шаҳрвандӣ рӯ биорад. Ҷомеаи шаҳрванӣ аз 

бунѐди хеш таҳкурсии ҷомеаи ҳуқуқбунѐд аст ва пояҳои мустаҳкамаш 

ҷомеаи муосир маҳсуб меѐбад. 

